
МУҚАДДИМА 

Мубрамии мавзуи тадқиқот. Гарчанде ки Ҷумҳурии Тоҷикистон 

муддати беш аз 30 сол дар шароити муносибатҳои бозоргонӣ қарор дорад, 

иқтисодиёти кишвар ҳанўз ҳам дар соҳаҳои саноат, энергетика, сўзишворӣ, 

рақамикунонӣ ва махсусан дар соҳаи кишоварзӣ бозсозиро тақозо менамояд. 

“Дар баробари ин, тағйирёбии босуръати вазъи бозори ҷаҳонии 

озуқаворӣ ва болоравии мунтазами нархи маҳсулоти ғизоӣ моро водор 

менамояд, ки ба беҳсозии ҳолати соҳаи кишоварзӣ, афзоиш додани истеҳсоли 

маҳсулоти он, рушди маҷмааҳои агросаноатӣ ва бо ҳамин роҳ таъмин 

намудани амнияти озуқавории кишвар таваҷҷуҳи аввалиндараҷа зоҳир 

намоем” [13]. 

Ҳамин тавр, инкишофи иқтисодии истеҳсоли маҳсулоти кишоварзӣ то 

ҳол дар сатҳи хоҷагиҳои деҳқонӣ ва хоҷагиҳои шахсии ёрирасони аҳолӣ дар 

ҳолати мушкилии молиявӣ, норасоии замин, ғайританзим будани бозори 

замин қарор доранд. Дар ин баробар, норасоии дигаре, ки ба рушд ва 

инкишофи иқтисодиёти кишоварзӣ таъсиргузор буда метавонад, ин дар 

ҳолати зиёд будани миқдори гуногуни маҳсулоти кишоварзӣ буда, дар 

ташкили шабакаҳои коркард ва фурӯш камбудӣ ба миён меорад ва боиси 

нобаробарӣ байни нархҳои хариди яклухт ва чакана мегардад. Низоми 

истеҳсолоти мавҷуда танзимнашаванда аст, зеро низоми нархгузорӣ ба 

молистеҳсолкунандагони кишоварзӣ шароити афзоиши ҳаҷми истеҳсолотро 

фароҳам намесозад ва ба пастшавии суръати афзоиш, ноустувории 

ташаккули бахши кишоварзӣ ва коҳишёбии бозори озуқаворӣ оварда 

мерасонанд. То ба имрӯз дар бахши кишоварзӣ ҷараёни кооператсия ва 

ҳамгироӣ, махсусан дар соҳаи маишӣ, коркарди маҳсулоти кишоварзӣ, 

таъминоти моддию техникӣ суст рушд карда истодааст. 

Дар масоили роҳандозии принсипҳои ислоҳоти бахши кишоварзӣ сатҳи 

танзими давлатӣ ва дастгирии хоҷагии қишлоқ хеле паст мебошад. Тадбирҳо 

оид ба дастгирии молистеҳсолкунандагони кишоварзии ватанӣ то андозае 

кифоякунанда набуда, пайдарҳамӣ ва бартарафсозии ихтилофоти танзими 

соҳаҳои маводи озуқаворӣ ба вуҷуд овардани механизмҳои танзими 

давлатиро талаб менамояд. 

Соҳаҳои пешбари истеҳсолоти кишоварзӣ, аз қабили пахтакорӣ, 

сабзавоткорӣ, инчунин чорводории минтақаҳои хоҷагидории кишвар дар 

вазъияти махсусан душвор қарор доранд. Дар минтақаҳои алоҳида бошад, 

норасоии замин ба таври равшан аён буда, масъалаҳои баланд бардоштани 

арзиши меҳнати иловагӣ, ташкили шуғли пурмаҳсул, дур будани масофаи 

заминҳои кишт аз марказҳои фурӯш, зиёдшавии муҳоҷират, ки миқёси он ба 

андозаи таҳдиди норасоии қувваи корӣ дар минтақа омада расидааст, 

масъалаҳои ҳалталаб боқӣ мемонанд.  

Феълан дар Ҷумҳурии Тоҷикистон афзоиши аҳолии деҳот торафт зиёд 

гардида истодааст, аммо сатҳи имрӯзаи бахши кишоварзӣ имкон намедиҳад, 

ки иқтидори меҳнатӣ самаранок истифода бурда шаванд. Дар маҷмуъ, дар 

ҷумҳурӣ маҳсулоти хоҷагиҳои деҳқонӣ ва хоҷагиҳои шахсии ёрирасон 

бартарӣ доранд, вале фаъолияти хоҷагиҳои деҳқонӣ бо сабаби мавҷуд 

набудани инфрасохтори ёрирасони соҳа ва таъминоти техникии хоҷагиҳо 

хело дар сатҳи паст рушд ёфтаанд. Дар соҳаи кишоварзии ҳудудҳои 

вилоятҳои ҷумҳурӣ муаммоҳо дар танзим ва идоракунии захираҳои заминӣ 

ва обӣ мавҷуданд. Барои ҳалли муаммоҳои мавҷуда ба роҳ мондани 

муносибати таъсиррасон тавассути санадҳои меъёрию ҳуқуқӣ зарур аст. Аз ин 

лиҳоз, ислоҳоти кишоварзӣ дар ҷумҳурӣ коркарди стратегия, консепсия ва 

самтҳои дақиқро талаб менамояд. Дар масъалаи дастгирии давлатӣ танзими 

давлатии бахши тадқиқшаванда аҳаммияти хосса пайдо мекунад. Имрӯз бо 

дарназардошти хусусиятҳои хоси ҳар як минтақа танзими муосири давлатии 

бахши кишоварзии мамлакат мувофиқи мақсад аст. Имрӯз хоҷагии қишлоқи 

Ҷумҳурии Тоҷикистон ҳамчун яке аз соҳаи калон ва муҳимми иқтисодиёти 

кишвар масъалаҳои ҳалталаби зиёд дорад. Бинобар ин, гуфтаҳои дар боло 

баёншуда мубрамии мавзуи интихобшуда ва коркарди таҳияи илмиро дар худ 

таҷассум мекунанд. 

Дараҷаи таҳқиқи мавзуи илмӣ. Дар шароити имрӯзаи хоҷагидорӣ 

ҷанбаҳои таҳқиқи мавзуи диссертатсиониро як қатор масъалаҳо вобаста ба 

арзёбии танзими давлатии иқтисодиёти кишоварзӣ дар бар мегирад. 

Ҳамзамон, доир ба ислоҳоти кишоварзӣ, ташаккул ва рушди муносибатҳои 

гуногунҷанбаи иқтисодӣ ва як қатор масъалаҳои дигари ба ин хос дар 

асарҳои олимони дохилию хориҷӣ таҳқиқ гардидааст, ба мисли А. Смит [66], 

А. Маршалл [41], А. Пигу [57], Д. Рикардо [61], А.И. Алтухов [76], В.В. 

Сидоренко [104], Т.Г. Морозова [45] ва дигарон ба ҳисоб мераванд. 

Бояд қайд намуд, ки дар таҳқиқи олимони ватанию хориҷӣ аз ҳама 

масъалаи меҳварӣ ин танзими давлатии иқтисодиёти кишоварзӣ ва ҳамзамон 

бо ин, дастгирии бевоситаи бахшҳои алоҳидаи иқтисодӣ, ки дар таъмини 

амнияти озуқавории ин ё он кишвар нақши калидӣ доранд, мавриди таҳқиқ 

ва арзёбӣ қарор дода шудаанд. 

Ҳамзамон, ин масъала аз назари олимони ватанӣ низ дур намонда, як 

қатор олимон, ба монанди И.А. Асроров [79], Н.Қ. Қаюмов [31], З.Р. 

Шарифов [113, 114], А.Б. Мирсаидов [43,44], Ш.Т. Одинаев [50,51], Ҷ.С. 

Пиризода [96,97,98], Р.Р. Қудратов [35,36,37,38], Ҳ.М. Саидмуродов [64], И.Х. 

Самандарзода [101,102], Х.У. Умаров [108]ва дигарон дар ин  самт 

тадқиқотҳои амиқи илмӣ анҷом додаанд.  

Робитаи тадқиқот бо барномаҳо ва мавзуъҳои илмӣ. Натиҷаҳои асосии 

тадқиқот бо Стратегияи миллии рушди Ҷумҳурии Тоҷикистон барои давраи 

то соли 2030, ки бо бо қарори Маҷлиси намояндагони Маҷлиси Олии 

Ҷумҳурии Тоҷикистон аз 1 декабри соли 2016, №636 тасдиқ шудааст, 

инчунин, бо Барномаи рушди низоми агроозуқаворӣ ва кишоварзии устувор 

барои давраи то соли 2030, ки бо Қарори Ҳукумати Ҷумҳурии Тоҷикистон аз 

1 марти соли 2023, №54 тасдиқ шудааст, Консепсияи ташкил ва рушди 

кластерҳои агросаноатӣ дар Ҷумҳурии Тоҷикистон барои давраи то соли 

2040, ки бо қарори Ҳукумати Ҷумҳурии Тоҷикистон аз 28 октябри соли 2020, 

таҳти №566 ба тасвиб расидааст, алоқамандӣ дорад. Диссертатсия мувофиқи 

нақшаи илмӣ-тадқиқотии Институти иқтисодиёт ва таҳқиқи системавии 

рушди кишоварзии Академияи илмҳои кишоварзии Тоҷикистон иҷро 

гардида, ба мавзуъҳои илмии шуъбаи омӯзиш ва мониторинги бозорҳои 

кишоварзӣ оид ба танзими давлатӣ робитаи бевосита дошта, дар ҷаласаи 

Шурои олимони шуъбаи омӯзиш ва мониторинги амнияти озуқаворӣ 

муҳокима гардидааст. 

ТАВСИФИ УМУМИИ ТАДҚИҚОТ 

Мақсади тадқиқот омӯзиш ва баррасии амиқи баланд бардоштани 

самараи танзими давлатии иқтисодиёти кишоварзӣ бо дарназардошти 

омӯзиши ҷанбаҳои назариявӣ, амалию методии усулҳои коркардшуда дар 

асоси шарикии бевоситаи давлат ва дарёфти роҳҳои мусоидат ба рушди он 

мебошад. 

Вазифаҳои тадқиқот. Дар ҷараёни мушаххассозии амалкардҳои илман 

асосноки фарогири ҷанбаҳои тадқиқот мо чунин вазифагузорӣ намудем: 

 - таҳқиқи ҷанбаҳои назариявӣ ва методӣ дар самти танзими давлатӣ дар 

соҳаи кишоварзӣ, тавзеҳи хусусиятҳо ва усулҳои нави танзими давлатӣ дар 

хоҷагиҳои кишоварзии вилояти Хатлон бояд коркарду пешниҳод гарданд; 

- асоснок намудани самараи дастгирии давлатӣ дар рушди кишоварзӣ 

ва таъмини озуқавории аҳолии минтақа; 

- арзёбии вазъи кунунии рушди кишоварзӣ ва тамоюлҳои танзими 

давлатии он дар вилояти Хатлон; 

- муайян намудани рушди самарабахши истифодаи самараноки 

захираҳои истеҳсолии маҳсулоти кишоварзӣ ва омилҳое, ки боиси рушди 

бомароми фаъолияти корхонаҳои сатҳи гуногуни соҳаи кишоварзӣ дар 

минтақа мегарданд; 

- вобаста ба ҳолат ва вазъи воқеии ҷойдошта коркарди усулҳо ва роҳҳои 

дастгирии давлатии соҳаи кишоварзӣ ва дар заминаи ин баланд бардоштани 

самаранокӣ ва такрористеҳсол дар соҳаи таҳқиқшаванда. 

Объекти тадқиқотро механизмҳои меҳварии фаъолият ва рушди 

корхонаҳои кишоварзии вилояти Хатлон дар шароити имрўза бо 

дарназардошти дастгирии бевоситаи давлатӣ ташкил медиҳад.  

Фарзияи тадқиқот. Тавассути дастгирии давлатӣ ва танзими дурусти 

соҳаи кишоварзӣ ва амалкардҳои институтсионалӣ мо метавонем ба 

натиҷаҳои зерини назаррас ноил гардем: 

- дар сатҳи зарурӣ баланд бардоштани иқтидори истеҳсолӣ ва 

тезонидани ҷараёни такрористеҳсол дар соҳаи кишоварзӣ аз нуқтаи назари 

минтақавӣ ва ҳамасола дар сатҳи 20-25% афзоиш додани истеҳсолоти 

кишоварзӣ дар минтақа;  

- фароҳам овардани шароити ҳамгироии минтақавӣ дар соҳаи 

кишоварзӣ ва дар заминаи ин ҷараён гиифтани табодули таҷриба байни 

истеҳсолкунандагони маҳсулоти кишоварзӣ; 

- зиёд намудани даромади буҷети вилоят, таъмини талаботи бозор, 

нигоҳ доштани мувозинати истеҳсолӣ, афзоиши содироти маҳсулоти 

кишоварзӣ ва дигар имкониятҳо метавонанд ба даст оварда шаванд. 

Асосҳои назариявии тадқиқот. Ҷанбаҳои назариявии тадқиқоти 

диссертатсиониро асарҳои як қатор олимони дохилию хориҷӣ дар дараҷаи 

сатҳӣ ва мантиқӣ, инчунин, коркардҳои методӣ ва хулосабарориҳои соҳавӣ 

ташкил намудааст, ки дар доираи хусусиятҳои назариявии тадқиқоти илмӣ 

мушаххасан инъикос ёфтаанд. Ҳамзамон бо ин, дар ин қисмат меъёрҳои 

мушаххаскунии моҳият ва зарурати масъала бо дарназардошти тақвияти он 

мавриди баррасӣ қарор гирифтаанд. Инчунин, қисмати дигари ҷанбаҳои 

назариявии тадқиқоти илмии моро санадҳои меъёрию ҳуқуқии дахлдори 

соҳавӣ, маълумоти расмии сохторҳои дахлдори соҳавӣ, аз ҷумла Вазорати 

кишоварзии Ҷумҳурии Тоҷикистон, Паёмҳои Пешвои миллат муҳтарам 

Эмомалӣ Раҳмон ва дигар сарчашмаҳои электронӣ ва коркарду хулосаҳои 

муаллиф ташкил медиҳанд.  

Ҳамчунин, дар мушаххасоти масъала усулҳои оморӣ, арзёбӣ, 

аналитикӣ, муқоисакунӣ ва хулосабарории мантиқӣ истифода гардидааст, ки 

дар баҳодиҳӣ ва таҳқиқи дурусти мавзуъ мусоидат менамоянд.  

Сарчашмаи тадқиқот. Дар баррасӣ ва арзёбии мавзуи таҳқиқшаванда ба 

таври комил ва сатҳӣ аз маълумоти расмии Агентии омори назди Президенти 

Ҷумҳурии Тоҷикистон, Сарраёсати Агентии омори назди Президенти 

Ҷумҳурии Тоҷикистон дар вилояти Хатлон, Вазорати кишоварзии Ҷумҳурии 

Тоҷикистон, ҳисоботи солонаи оид ба ғаллакории хоҷагиҳо новобаста аз 

шакли моликияташон - хоҷагиҳои деҳқонӣ (фермерӣ), хоҷагиҳои аҳолӣ, 

ҷамъиятҳои саҳомӣ, кооператсияҳои истеҳсолию тиҷоратӣ, мушоҳидаҳои 

муаллиф, адабиётҳои махсуси илмӣ, меъёрӣ ва таҳлилӣ бахшида ба ҳалли 

масъалаҳои коркардшуда истифода карда шудаанд. Инчунин маводи 

нашрияҳои даврӣ ва захираҳои иттилоотии шабакаи Интернет истифода 

гардидаанд. 

Пойгоҳи тадқиқот. Диссертатсия солҳои 2019-2023 дар шуъбаи омӯзиш 

ва мониторинги амнияти озуқавории Институти иқтисодиёт ва таҳқиқи 

системавии рушди кишоварзии Академияи илмҳои кишоварзии Тоҷикистон 

(АИКТ) ба анҷом расонида шудааст.  

Навгонии илмии тадқиқот. Яке аз мушаххасоти асосие, ки мавқеи 

муаллифро дар арзёбӣ ва мавқеъмуайянкунии коркардҳои илмӣ дар сатҳи 

мавзуи илмӣ инъикос менамояд, ин навгониҳои илмии муаллиф мебошанд, ки 

ҳамаи онҳоро ҷанбаҳои назариявию амалии самтҳои асосии баланд 

бардоштани самараи танзими давлатии иқтисодиёти кишоварзии вилояти 

Хатлон ташкил медиҳанд ва дар он мавқеи муаллиф бо пешниҳодҳои 

ҳадафманд мушаххас карда шудаанд. 

Аз ин хотир, навгониҳои илмии моро дар баррасии мавзуи диссертасия 

инҳо ташкил медиҳанд:  

- вобаста ба баррасии мавзуи тадқиқот аз нигоҳи назариявӣ дар самти 

танзими давлатии соҳаи кишоварзӣ, хусусиятҳо ва усулҳои танзими давлатӣ 

дар истеҳсоли маҳсулоти кишоварзӣ ва баланд бардоштани рақобатпазирии 

он (истифодаи иқтидори корхонаҳои кишоварзии шакли гуногундошта дар 

минтақаҳои дурдасти кишвар ва дорои имконияти рушди соҳаҳои алоҳидаи 

соҳаи кишоварзӣ) ҳамчун механизми иловагии ғанигардонии бозори дохилӣ 

ва таъминкунандаи амнияти озуқавории кишвар пешниҳод гардидаанд; 

- самараи дастгирии давлатӣ дар рушди корхонаҳои соҳаи кишоварзии 

вилояти Хатлон ва омилҳое, ки ба онҳо таъсири манфӣ мерасонанд, ошкор ва 

асоснок гардида, инчунин, роҳҳои асосии таъмини озуқавории аҳолии 

минтақа муайян карда шудаанд;  

- вобастагии рушди иқтисодӣ дар бахши кишоварзӣ дар шароити 

гузариш ба иқтисоди бозаргонӣ аз танзими дастгирии давлатӣ, ки ба сиёсати 

мутаносиби нарх ва молиявию сармоягузорӣ асос ёфтааст, арзёбӣ гардида, 

истифодаи самараноки он дар шароити худтаъминкунии озуқавории аҳолии 

минтақаи таҳқиқшаванда асоснок карда шудааст; 

- вобаста ба таҳлили амиқ ва натиҷаҳои бадастовардашуда дар самти 

баланд бардоштани иқтидори истеҳсолии маҳсулоти кишоварзии минтақаи 

Хатлон бо дарназардошти баланд бардоштани иқтидори истеҳсолӣ, 

босамаргардонии истеҳсолот, коҳиши бемайлони хавфҳои соҳавӣ, 

ошкорнамоии гаронии андозҳо, сатҳи баланди фоизи қарзҳои додашванда, 

сатҳи нокифояи суғуртаи кишварзӣ ва дигар масъалаҳои муҳимми ба ин 

монанд ошкор ва пешниҳод гардидаанд; 

- такмили механизми иқтисодии танзими давлатии зиёд намудани 

истеҳсолоти кишоварзӣ ва иштироки давлат дар танзими равандҳои 

маблағгузории татбиқи барномаҳои комплексии соҳа бо дарназардошти 

хусусиятҳои минтақавӣ (таҳияи барнома ва стратегияҳои рушд, ба монанди 

барномаҳои давлатии кишоварзӣ дар самтҳои афзалиятнок, барномаи 

консептуалии рушди кишоварзӣ, барномаи воридотивазкунанда дар самти 

маҳсулоти кишоварзӣ, дарёфти маблағҳо аз сарчашмаҳои дохилию хориҷӣ 

барои рушди соҳаи кишоварзӣ ва амсоли инҳо) пешниҳод шудаанд. 

Нуктаҳои ба ҳимоя пешниҳодшаванда: 

Дар тадқиқоти илмӣ мавқеи муаллиф бо арзёбии мушаххасоти 

бадастовардашуда дар нуктаҳои ба ҳимоя пешниҳодшаванда асос меёбад, ки 

инҳоро дар бар мегирад: 

- арзёбии ҷанбаҳои назариявию методии равандҳои ташаккулёбии 

афзорҳои танзими давлатии рушди соҳаи кишоварзӣ вобаста ба натиҷаҳои 

бадастовардашуда; 

- роҳҳо ва механизмҳои дар амал истифодабарии имкониятҳои аз 

тарафи давлат фароҳамшуда муайян ва усулҳои дастгирии давлатии рушди 

соҳаи кишоварзӣ ва корхонаҳои кишоварзӣ ошкор гардидаанд; 

- меъёрҳои баҳодиҳӣ ва ҳолати воқеии танзими давлатӣ дар шароити 

зиёд шудани талабот ба маҳсулоти хушсифати кишоварзӣ дар сатҳи дохилӣ 

ва байналмилалӣ коркард гардида, дараҷаи дастгирии давлатии соҳаи 

кишоварзӣ бо дарназардошти равандҳои нархӣ, маблағгузорӣ ва 

сармоягузорӣ муайян карда шуданд; 

- вазъи дастгирӣ ва танзими давлатии рушди соҳаи кишоварзӣ дар 

минтақа бо дарназардошти истифодаи самараноки захираҳо ва иқтидорҳои 

истеҳсолӣ муайян карда шуда, роҳу воситаҳои муосири танзими давлатии 

вусъат бахшидани истеҳсоли маҳсулоти кишоварзӣ таҳия шуданд. 

Аҳаммияти назариявӣ ва амалии тадқиқот. Дар айни замон ҷанбаҳои 

назариявию амалии тадқиқоти илмии моро масоили мубрами фарогир ва 

зарурии танзими давлатӣ дар соҳаи кишоварзии вилояти Хатлони Ҷумҳурии 

Тоҷикистон дар шароити имрӯзаи иқтисодӣ ташкил медиҳад. Муаллиф дар 

асоси таҳқиқи ҷанбаҳои гуногуни мушкилоти фаъолият ва арзёбии ҳолати 

муосири иқтисодӣ дар соҳаи кишоварзӣ омилҳои таъсиррасонро ба вазъи 

соҳа муайян намудааст.  

Аҳаммияти амалии тадқиқот. Таҳқиқи мавзуи диссертатсиониро 

самтҳои асосии равандҳо ва воситаҳои дар салоҳияти давлат мавҷуда, ба 

монанди дастгири молиявӣ, ғайримолиявӣ, андозӣ, сохторӣ ва лоиҳавию 

барномавӣ дар шароити имрӯза ташкил медиҳанд, ки ҳамаи ин ҷиҳати 

афзоиши ҳаҷми истеҳсолоти кишоварзӣ ва роҳҳои фурӯши беталафи 

маҳсулоти кишоварзӣ, дарёфти роҳҳои босамари қарздиҳӣ ба соҳаи 

кишоварзии вилоят, сода кардани низоми андозбандӣ ва додани имтиёзҳои 

андозӣ ба соҳа, ташаккули заминаи дурусти низоми суғуртакунӣ дар минтақа 

ва як қатор масъалаҳои дигари ба рушди соҳа мусоидаткунанда аҳаммияти 

амалии тадқиқотро инъикос менамоянд.  

Дараҷаи эътимоднокии натиҷаҳои тадқиқот. Арзёбии дурусти 

тадқиқоти илмӣ, хулосабарориҳои мушаххас ва амиқ санҷидашуда, дурустии 

раванди таҳлилу таҳқиқи мавзуъ, баррасии миқдори зарурии маводи дар 

ҷараёни тадқиқот истифодашаванда, эътимоднокии манбаъҳои иттилоотии 

ҷамъовардашуда ва коркардшуда оид ба мавзуи тадқиқот, тасдиқи 

муқаррароти илмии пешниҳодкардаи муаллиф ва як қатор натиҷаҳои дигари 

қаблан бадастовардашуда дараҷаи эътимоднокии рисоларо инъикос 

менамоянд. Хулоса ва тавсияҳо дар асоси таҳлили илмии натиҷаҳои 

тадқиқоти назариявӣ ва бо далелҳо асосёфта пешниҳод карда шудаанд. 

Мутобиқати диссертатсия ба шиносномаи ихтисоси илмӣ. Навоварӣ ва 

натиҷаҳои тадқиқот ба бандҳои зерини шиносномаи ихтисосҳои КОА назди 

Президенти Ҷумҳурии Тоҷикистон аз рӯйи ихтисоси 08.00.04.02 - Иқтисодиёти 

комплекси агросаноатӣ мувофиқат мекунад: 1. Назарияи муносибатҳои аграрӣ, 

аз ҷумла замин, об; рушди шакл ва муносибатҳои моликият дар хоҷагии қишлоқ 

ва дигар соҳаҳои КАС; 3. Танзими давлатии хоҷагии қишлоқ ва дигар соҳаҳои 

КАС; 8. Азнавсозии институтсионалӣ дар КАС; 9. Самаранокии фаъолияти 

корхонаҳо ва соҳаҳои КАС; 19. Иқтисодиёт, ташкил ва идоракунӣ дар 

хоҷагиҳои деҳқонӣ (фермерӣ) ва соҳибкории инфиродӣ дар деҳот; 22. 

Рақобатпазирии маҳсулоти кишоварзӣ ва корхонаҳои агросаноатӣ; 27. 

Баҳодиҳии методологии самаранокии фаъолияти корхонаҳои (хоҷагиҳои) 

КАС.  

Саҳми шахсии довталаби дарёфти дараҷаи илмӣ дар тадқиқот. 

 Муаллиф дар тавсеаи назарияи муносибатҳои рушди соҳаҳои алоҳидаи 

кишоварзӣ, аз ҷумла дастгирии давлатии соҳаи кишоварзӣ дар сатҳи минтақа 

ва механизми танзими он дар шароити имрўзаи хоҷагидорӣ саҳми назаррас 

гузоштааст. Ҳамзамон бо ин, омӯзиши масъалаҳои мушаххаси назариявӣ ва 

омилҳои таъсиррасон ба рушди соҳаи кишоварзиро муайян намуда, 

тавсияҳои илман асоснокро пешниҳод намудааст. Муаллиф аз рўйи 

натиҷаҳои тадқиқоти илмии худ дар як қатор конфронсу семинар ва мизҳои 

мудаввар баромад намуда, натиҷаҳои тадқиқотро мушаххасан пешниҳод 

кардааст.  

Тасвиб ва амалисозии натиҷаҳои диссертатсия. Натиҷаҳои асосӣ ва 

муқаррароти кори илмӣ дар конфронсҳои байналмилалӣ, ҷумҳуриявӣ ва 

семинарҳои илмию амалӣ миёни олимони ҷавон ва унвонҷӯён (солҳои 2019-

2023) дар Академияи миллии илмҳои Тоҷикистон (солҳои 2020-2021), 

Донишгоҳи давлатии тиҷорати Тоҷикистон (соли 2019), Академияи 

идоракунии давлатии назди Президенти Ҷумҳурии Тоҷикистон (соли 2022), 

АИКТ (соли 2023), Институти иқтисодиёт ва таҳқиқи системавии рушди 

кишоварзии АИКТ (солҳои 2019-2023), Донишгоҳи аграрии Тоҷикистон ба 

номи Ш. Шоҳтемур (солҳои 2023-2024) маъруза гардида, аз тарафи 

ширкаткунандагон мақбул дониста шудаанд. 

Дар айни замон ҳамчун натиҷа муқаррароти асосии назариявӣ, хулоса 

ва тавсияҳоеро, ки дар тадқиқот асоснок карда шудаанд, метавон ҳангоми 

тайёр кардани мутахассисони соҳаҳои иқтисодии Донишгоҳи аграрии 

Тоҷикистон ба номи Ш. Шоҳтемур мавриди истифода қарор дод. 

Интишорот аз рӯйи мавзуи диссертатсия. Муқаррарот ва натиҷаи асосии 

тадқиқоти мазкур дар 17 мақолаи илмии муаллиф, аз ҷумла 9-тои он дар 

нашрияҳои тақризшавандаи Комиссияи олии аттестатсионии назди 

Президенти ҶТ чоп шудаанд. Ҳаҷми умумии мақолаҳои нашршуда оид ба 

мавзуи тадқиқоти илмӣ 4,3 ҷузъи чопиро ташкил медиҳад. 

Сохтор ва ҳаҷми диссертатсия. Диссертатсия аз муқаддима, се боб, 

хулосаву пешниҳодот ва рӯйхати адабиёти истифодашуда, ки фарогири 261 

номгӯй аст, иборат мебошад. Матни асосии диссертатсия дар 193 саҳифаи 

компютерӣ баён гардида, фарогири 28 ҷадвал, 9 расм ва 4 диаграмма 

мебошад. 

Дар муқаддима мубрамияти мавзуи тадқиқот, вазифаҳои тадқиқоти 

илмӣ, навгониҳои илмӣ, фарзияти тадқиқоти илмӣ, нуктаҳои ба ҳимоя 

пешниҳодшаванда, ҷанбаҳои назариявию амалии тадқиқот, объект ва мавзуи 

тадқиқоти илмӣ, интишорот аз рӯйи мавзуи диссертатсия, сохтор ва ҳаҷми 

диссертатсия оварда шудааст.  

Дар боби якуми диссертатсия - “Асосҳои назариявии танзими давлатии 

кишоварзӣ” тавсифу баррасии мазмун ва таҳаввули назарияи танзими 

давлатии кишоварзӣ, хусусиятҳои хоси танзими давлатии истеҳсолоти 

кишоварзӣ ва муносибатҳои методологии арзёбии самараи дастгирии 

давлатии истеҳсолоти кишоварзӣ зери омӯзиш ва хулосабарорӣ қарор дода 

шудааст. 

Дар боби дуюм – “Таҳлили вазъи кунунии рушди кишоварзӣ ва танзими 

давлатии он дар вилояти Хатлон” вазъи рушди корхонаҳои кишоварзӣ дар 

вилояти Хатлон, нақши хоҷагиҳои деҳқонӣ (фермерӣ) дар иқтисодиёти 

минтақа, механизми иқтисодии захираҳои истеҳсолӣ ва истифодаи 

самараноки он таҳлил ва арзёбӣ гаштааст. 

Дар боби сеюм – “Такмили механизми танзими минтақавии кишоварзӣ” 

асоси консептуалии танзими барномавии рушди кишоварзӣ ва таҳияи 

системаи дастгирии иттилоотӣ барои раванди воридотивазкунӣ пешниҳод 

гардидаанд. 

Дар хулоса натиҷаҳо ҷамъбаст гардида, тавсия ва пешниҳодҳои 

мушаххас барои ҳалли масъалаҳои дар диссертатсия баррасигашта дарҷ 

гардидаанд.  

БОБИ 1. АСОСҲОИ НАЗАРИЯВИЮ МЕТОДОЛОГИИ ТАНЗИМИ 

ДАВЛАТИИ ИҚТИСОДИЁТИ КИШОВАРЗӢ ВА АРЗЁБИИ 

САМАРАНОКИИ ОН 

 

1.1. Моҳият, мазмуни иқтисодӣ ва таҳаввулоти назариявии муносибатҳои 

методологии танзими давлатии иқтисодиёти кишоварзӣ 

 

 Дар низоми иқтисодиёти бозаргонӣ хоҷагиҳои деҳқонӣ дар истеҳсол, 

коркард ва ба фурӯш баровардани маҳсулоти кишоварзӣ мустақил мебошад. 

Барои баҳодиҳии амнияти озуқавории кишвар ва дар ин замина, то андозае 

дар таъмини ҳифзи иҷтимоии аҳолӣ истеҳсол, коркард ва таъмини бозори 

дохилӣ бо маҳсулоти кишоварзӣ нишондиҳандаи ҳолат ва вазъи тараққиёти 

хоҷагии халқ арзёбӣ мегардад. Дар ин баробар, афзоиши ҳаҷми истеҳсоли 

маҳсулоти кишоварзӣ ҳиссаи асосии афзоиши МММ-ро муайян месозад, ки 

аз рӯйи хусусиятҳои зикргардида барои тақвият ва таъмини рушди босуботи 

фаъолияти хоҷагиҳои деҳқонӣ (фермерӣ) ва аз осебпазирӣ ҳифз намудани 

бозори дохилӣ дахолати давлат дар танзими иқтисодиёти кишоварзӣ муҳим 

арзёбӣ мегардад.  

Истеҳсоли маҳсулоти кишоварзӣ ҳамчун қисми асосии бахши воқеии 

иқтисодиёт, соҳаи махсуси истифодаи меҳнат ва сармоя буда, ба ташаккули 

сохтори иқтисодиёти миллӣ таъсири назаррас мерасонад. Инчунин, соҳае 

ҳисобида мешавад, ки фаъолияти он ба истеҳсоли маҳсулоти ҳаётан муҳимми 

озуқаворӣ равона карда шудааст. Аз ин лиҳоз, соҳаи мазкур дар рушди ҳаёти 

ҷамъиятию инсонӣ нақши махсусро муайян менамояд, аз ин рў, 

фароҳамсозии имкониятҳои рушд ва танзими давлатии иқтисодиёти 

кишоварзӣ дар меҳвари таваҷҷуҳи ниҳодҳои соҳавӣ бояд қарор дошта бошад. 

Новобаста аз рушди бемайлони бахшҳои дигари хоҷагии халқ, яке аз 

самтҳои афзалиятноки рушди иқтисодиёти миллӣ ин ташаккули ҷараёни 

истеҳсоли муносиби маҳсулоти кишоварзӣ ва бозори фурӯши омўхташуда 

мебошад. Танзими давлатии он бошад, аз бисёр омилҳо вобаста буда, дар 

таъмини амнияти озуқавории аҳолии мамлакат саҳмгузор аст. Масалан, ашёи 

хом дар кишоварзӣ нисбат ба дигар соҳаҳо арзиши паст дорад ва 

нобаробариҳои нарх хатари иқтисодиро ба вуҷуд меорад.  

Дар шароити аҳаммияти ҷаҳонӣ пайдо кардани амнияти ғизоии 

давлатҳои ҷаҳон ва торафт муҳим будани истеҳсолоти кишоварзӣ ва 

маҳсулоти дар ин соҳа истеҳсолшаванда бори дигар собит намуд, ки дар ин 

масъала на танҳо нақши давлат, балки тамоми институтҳои молиявию 

ғайримолиявӣ зиёд мебошад. Иброз доштан зарур аст, ки талаботи рўзафзуни 

ҷомеа ба маҳсулоти кишоварзӣ густариши ҳарчи бештари ин масъаларо 

тақозо намуда, он дар маркази диққати давлат ва олимону коршиносони соҳа 

ҳамчун масъалаи меҳварӣ мебошад ва ба ин масъала олимони дохилӣ, ба 

монанди З.Р. Шарифов, Ш. Раҳимзода, А.А. Мадаминов, А.Б. Мирсаидов, А. 

Рауфӣ, Р.Р. Қудратов, Н. Хоналиев, А.А. Мирсаидов, Ҷ.С. Пиризода, Ҳ.Б. 

Раҳматов, И.Х. Самандаров, С. Садриддинов, А.Х. Олимов, Ш.Т. Одинаева, 

Ҷ. Тағоев мавқеъгирӣ намуда, дар асарҳои худ мавзуи мавриди омӯзиш 

қарордодаро таҳқиқ ва баҳодиҳӣ намудаанд. 

Дар ҳама зинаҳои рушди соҳаҳои иҷтимоӣ, иқтисодӣ ва сиёсӣ ҷиҳати 

такмили муносибатҳои иқтисодиёти бозоргонӣ олимону мутахассисони соҳа 

зарурати танзими давлатии иқтисодиёти кишоварзиро ҳатмӣ ва таъсирбахш 

шуморида, нақши онро дар иқтисодиёт, махсусан дар истеҳсолоти кишоварзӣ 

тавассути ҷорӣ намудани фишангҳои таъсиррасони давлатӣ ҳамчун омили 

таъмини самаранокии фаъолияти истеҳсолии кишоварзон арзёбӣ намуда, 

амалишавии онро дар асоси таҳия ва қабули санадҳои меъёрии 

танзимкунандаи соҳа шарҳ медиҳанд. 

Зимни таҳқиқи самтҳои асосии баланд бардоштани самараи танзими 

давлатии иқтисодиёти кишоварзӣ мафҳумҳои “сиёсати аграрӣ”, “дастгирии 

давлатӣ”, “идоракунии давлатӣ” ва “танзими давлатӣ”-ро дар адабиёти илмӣ 

бештар вохӯрдан мумкин аст. Зеро зарурати ин масъаларо на танҳо давлат 

тавассути вазорату идораҳои дахлдор, балки бо коркарду пешниҳодҳои 

олимони варзидаи соҳа метавон ташаккул дод. Аз ин лиҳоз, дар адабиёти 

соҳа мафҳумҳои зикршуда набояд бо як мазмун истифода шаванд, зеро 

татбиқ ва амалисозии ҳадафҳои гузошташуда дар соҳаи иқтисодиёти 

кишоварзӣ ба мушкилот мувоҷеҳ мегарданд. Тавсифи муносибатҳои асосии 

байни давлат ва субъектҳои истеҳсолоти кишоварзӣ вобаста ба танзими 

давлатӣ дар расми 1.1 нишон дода шудааст. 

 

Расми 1.1. - Низоми ҳамкории давлат ва субъектҳои кишоварзӣ 

Сарчашма: Дар асоси омӯзиши маводи илмӣ аз тарафи муаллиф тартиб дода шудааст. 

Тавре аз расми 1.1. мушоҳида мешавад давлат дар сиёсати иқтисодии 

худ бо истифода аз фишангҳои алоҳида, ки бо мақсади батанзимдарории 

соҳаи алоҳида созмон дода шудаанд истифода мебарад, бо ҳамин маъно дар 

адабиёти илмӣ чқнин қайд мешавад, ки “сиёсати иқтисодии давлат тавассути 

ҷорӣ намудани усулҳои таъсиррасон метавонад танзими истеҳсолоти 

агросаноатӣ ва дар маҷмуъ рушди иқтисодиёти миллиро таъмин намуда, 

ҳамоҳангии фаъолиятро байни зерсохтори низоми молиявӣ, ба монанди 

буҷет, андоз, ташкилоти қарзӣ, нарх ба вуҷуд оварда, дар ин замина, 

муносибатҳои истеҳсолиро ҷиҳати истифодабарандагони замин ва ҳуқуқи 

моликият ба он ба таври назаррас ташаккул диҳад”[94, c. 739]. 

ДОКТРИНАИ РУШДИ ИҚТИСОДИЁТИ МИЛЛӢ 

СИЁСАТИ ИҚТИСОДИИ ДАВЛАТ 

ИҚТИСОДИЁТИ КИШОВАРЗӢ ИДОРАИ ДАВЛАТИИ КАС 

Зерсохтори низоми молиявӣ: буҷет, 

андоз, кредит, нарх ва ғайра 

Танзими давлатии истеҳсолоти 

агросаноатӣ 

Муносибатҳои 

истеҳсолӣ: замин ҳуқуқи 

моликиятба он ва ғайра 

Тиҷорати 
калон  

Тиҷорати 
миёна 

Тиҷорати 
хурд 

Механизмҳои маъмурӣ, ҳуқуқӣ ва иқтисодии танзими давлатӣ 

БОЗОР Субъекти идоракунӣ: истеҳсолкунандагони 

маҳсулоти кишоварзӣ 

Қайд бояд кард, ки соҳаи кишоварзӣ бо қабули Қонуни Ҷумҳурии 

Тоҷикистон «Дар бораи дастгирии давлатии соҳаҳои комплекси 

агросаноатии Ҷумҳурии Тоҷикистон» аз 5 марти соли 2007, № 241 бо 

“...муайян намудани асосҳои ҳуқуқӣ, ташкилӣ ва молиявии дастгирии 

Ҳукумати Ҷумҳурии Тоҷикистон, мақомоти иҷроияи маҳаллии ҳокимияти 

давлатии комплекси агросаноатӣ қувваи қонунӣ гирифт. Қонуни мазкур дар 

рушди соҳаи комплекси агросаноатӣ, таъмини ашёи хоми саноати коркард ва 

бозори дохилӣ бо озуқаворӣ, инчунин баланд бардоштани иқтидори 

содиротии ҷумҳурӣ нақши муҳим мебозад” [5, мод. 27]. 

Вобаста ба мафҳумҳои “сиёсати аграрӣ” ва “идоракунии давлатии 

иқтисодиёти кишоварзӣ” аз ҷониби олимону мутахассисони соҳа андешаҳои 

гуногун мавҷуд аст. Дар асоси яке аз андешаҳо “сиёсати аграрӣ ин ҳадаф, 

восита, усул ва тадбирҳои идоракунии давлатӣ мебошад, ки ба танзими 

рушди соҳаи аграрии иқтисодиёт, тиҷорат, ҳалли амнияти озуқаворӣ ва 

рушди иҷтимоии деҳот нигаронида шудааст” [44, с.19]. Аз рӯйи шарҳи мазкур 

чунин баҳо додан ба мақсад мувофиқ аст, ки низоми идоракунии танзими 

давлатии иқтисодиёти комплекси агросаноатӣ ба воситаи маҷмуи 

чорабиниҳои сиёсати аграрӣ, ки ба беҳтар гардидани истеҳсолоти маҳсулоти 

кишоварзӣ ва шароити зиндагии мардуми деҳот нигаронида шудаанд, 

фаҳмида мешавад. Бо дарназардошти хулосаи мазкур зери мафҳуми “сиёсати 

аграрӣ ва идоракунии давлатии иқтисодиёти кишоварзӣ” алоқамандии 

тадбирҳои амалишаванда, ки тадбирҳои бо ҳам алоқаманди соҳаро дар бар 

мегиранд, дар назар дошта шудааст. 

Мувофиқи ақидаи дигар, “моҳияти категорияи таҳқиқшудаи сиёсати 

аграрии давлат ҳамчун идоракунии давлатии истеҳсолоти кишоварзӣ ва асоси 

қабули қарорҳои идоракунӣ дар сатҳи ҷумҳуриявӣ ва минтақавӣ шарҳ дода 

мешавад” [84, с.51]. Аз рӯйи моҳияти таркибии ақидаи олими рус, академик 

А.И. Алтухов чунин баён шудааст, “...агар сиёсати аграрӣ дар намуди 

фаъолияти мунтазами давлат ва институтҳои иҷтимоию ҳуқуқӣ, ки 

шароитҳои иҷтимоӣ, ҳуқуқӣ, иқтисодӣ ва фарҳангии сокинони деҳотро 

ташкил медиҳанд, ифода карда шавад, мувофиқ аст” [77, с.14].  

Дар дигар маврид олими тоҷик И.Х. Самандарзода дар мақолаи худ 

чунин овардааст, ки “...арзёбии сатҳи рушди инфрасохтори иҷтимоии 

муҷтамеи агросаноатӣ «муайян кардани миқдору сифати нишондиҳандаҳои 

иншоотҳои инфрасохтор бо усули қаблан муайянгардида арзёбишуда ва бо 

қимати намуна, ки тавассути он хизмат ба аҳолии деҳот расонида мешавад, 

муқоисашаванда барои ташаккули сифати муносиби зиндагӣ ва 

такрористеҳсоли қувваи корӣ» фаҳмида мешавад” [102, с.36]. Албатта, ин 

нуқтаи назар ба он ишора менамояд, ки дар сохтори рушди соҳаи кишоварзӣ 

фароҳам овардани шароит барои рушди КАС муҳим ва зарурӣ мебошад. 

Илова ба андешаҳои зикршуда, иброз доштан зарур аст, ки дар асоси 

талаботи санадҳои меъёрию ҳуқуқии кишвар, аз ҷумла қонунҳои Ҷумҳурии 

Тоҷикистон «Дар бораи дастгирии давлатии соҳаҳои комплекси 

агросаноатии Ҷумҳурии Тоҷикистон» ва «Дар бораи амнияти озуқаворӣ”, ки 

асоси сиёсати аграрии давлатро муайян месозанд, сиёсати иҷтимоию 

иқтисодии давлатӣ ҷиҳати бамаротиб афзоиш додани истеҳсоли маҳсулоти 

соҳаи кишоварзӣ дар таркиби маҷмуи КАС бо дарназардошти равандҳои 

таркибӣ ва институтсионалии инфрасохтори соҳаи кишоварзӣ дар минтақа, 

деҳот ва дар маҷмуъ ҷумҳурӣ нигаронида шудааст. Бо дарназардошти ҳамаи 

ин талаботу меъёрҳо ва дар сатҳи зарурӣ танзим намудани равандҳои ба ин 

самту соҳа алоқаманд, мо низоми идоракунии истеҳсолоти кишоварзиро ба 

сифати ҷузъи таркибии сиёсати аграрӣ баҳогузорӣ накарда, онро ҳамчун 

қисми асосии сиёсати давлатӣ дар соҳаи кишоварзӣ арзёбӣ менамоем ва 

чунин мешуморем, ки ҷорисозии ҳамагуна низоми идоракунӣ мушаххасот ва 

мукаммалиро тақозо менамояд.  

Санадҳои меъёрию ҳуқуқӣ бошанд, мақсадҳо ва вазифаҳои асосии 

сиёсати кишоварзиро муайян намуда, бояд ҳадафҳои зеринро дар бар гиранд: 

  таъмини рақобатпазирии маҳсулоти кишоварзии ватанӣ дар 

бозорҳои дохил ва хориҷи кишвар; 

 мутобиқ намудани сифати маҳсулоти хӯрокворӣ ба талаботи 

стандартӣ; 

 такмили иқтидорҳои истеҳсолӣ дар минтақаҳои алоҳидаи кишвар 

ва дар заминаи ин, фароҳам овардани шароити хуби корӣ барои сокинони 

деҳот ва ба ин васила, коҳиш додани сатҳи бекорӣ; 

 бо дарназардошти талаботи рӯзафзуни ҷомеа ташаккули соҳаи 

иҷтимоиёт ва хизматрасониҳо вобаста ба ниёзи сокинон; 

 мавриди истифодаи пурра қарор додани захираҳои табиӣ ва 

истифодаи самараноки заминҳои кишоварзӣ; 

 ҳифзи манфиатҳои истеҳсолкунандагон ва истеъмолкунандагон бо 

мақсади ғанӣ гардонидани бозори маҳсулоти кишоварзии ниёзи аввалия; 

 фароҳам овардани шароити мусоиди сармоягузорӣ ба соҳаи 

кишоварзӣ, ки рушди минбаъдаи соҳаро дар заминаи азнавсозии воситаҳои 

асосии истеҳсолот таъмин месозад. 

Вазифаи аввалиндараҷаи ҷомеаи илмӣ дар самти таъмини амнияти 

озуқавории ҷаҳон ва дар заминаи ин, ташкили як қатор имкониятҳои нав дар 

таҳияи стратегияи рушди иқтисодиёти кишоварзӣ ва ташкили низоми 

идоракунии самаранок аст, ки бахши иқтисодиётро аз пайдоиши буҳронҳо ва 

талафоти вобаста ба он муҳофизат мекунад. Ҳамин низом ба ақидаи 

академик А.А. Шутков, “...вазифаҳои банақшагирии давлатӣ аз рӯйи 

нишонаҳои танзими тараққиёти КАС ба амал оварда шавад, ба ҳамгироӣ 

пайвастани манфиатҳои ҷамъиятӣ ва шахсӣ дар татбиқи барномаҳо мусоидат 

менамояд” [117, с.9]. Дар чунин сурат муҳим аст, ки зимни таҳияи 

методологияи танзими рушд бо мақсади паст кардани хавфҳои таваккалӣ дар 

“низоми идоракунии соҳаи кишоварзӣ ба инобат гирифта шуда, пешбинӣ 

шудани омилҳои манфии таъсиррасон дар банақшагирӣ ва таҳияи 

барномаҳои мақсаднок бо талаботи санадҳои меъёрию ҳуқуқӣ ва натиҷаи 

корҳои илмию тадқиқотии муассисаҳои таъйиноти махсус ҳамоҳанг карда 

шуда, зимни татбиқи онҳо манфиатҳои тамоми иштирокчиёни раванди 

истеҳсоли маҳсулоти кишоварзӣ бо дарназардошти имконоти мавҷуда ба 

инобат гирифта мешавад”. [48c. 341].     

Гузашта аз ин, унсурҳои таркибии идоракунии иқтисодиёти 

кишоварзӣ маҷмуан дар сохтори идоракунии давлатӣ ва сиёсати давлатии 

кишоварзӣ таҷассум меёбад. Дар натиҷаи омӯзиши танзими давлатии 

иқтисодиёти кишоварзӣ ва самараи он ба иқтисодиёти кишвар чунин маълум 

гардид, ки дар иқтисодиёти кишоварзӣ намудҳои зерини сиёсати кишоварзӣ 

аз ҳамдигар фарқ мекунанд: 

1. Санадҳои меъёрии ҳуқуқӣ дар бораи моликият ба замин ва дигар 

воситаҳои истеҳсолот, ки ҳамчун зернизоми соҳа дониста шуда, тавассути 

низоми мазкур идоракунии самарабахши иқтисодиёти кишоварзӣ таъмин 

мегардад ва дар навбати худ, ҳуқуқҳо ба моликиятро ба танзим медарорад; 

2. Усулҳои танзими ҷараёни рушди иқтисодиёти кишоварзӣ ҳамчун 

зернизоми дигар метавонад тавассути фишангҳои таъсиррасонӣ, 

методология, усулҳои ташкилию созмондиҳӣ ҷустуҷӯи роҳҳои 

мукаммалгардонии иқтисодиёти кишоварзиро таъмин намояд.  

“Вазъи кунунии иқтисодиро зернизоми асосии сиёсати аграрии 

иқтисодиёти кишвар ташкил медиҳад ва он дар муҳлати дароз доимӣ 

таъсирбахш арзёбӣ мегардад” [49, c. 86].  

Бо дарназардошти ақидаи Т.М. Элдиева, метавон ба хулосае омад, ки 

“...таркиби сохтор унсурҳоеро дар бар мегирад, ки бар зидди зернизоми асосӣ 

амал намуда, дар мавриди аз сатҳи функсионалӣ вобаста будан ба шароити 

иқтисодию иҷтимоӣ, муҳити дохилӣ ва берунӣ равандҳои ҷойдоштаро ба 

назар гирифта, барои бартарафсозии мушкилоти мавҷуда дар муҳлати 

кӯтоҳтарин нигаронида шудааст” [118, с.39]. 

Қайд кардан зарур аст, ки барои рушди КАС дар як қатор давлатҳои 

дар ин самт муваффақ танзими давлатӣ ва дастгирии КАС тавассути 

пешбинии тадбирҳои ҳавасмандӣ дар санадҳои меъёрию ҳуқуқӣ сурат 

мегирад. «Дастгирии давлатии кишоварзӣ ва комплекси агросаноатӣ 

(минбаъд - КАС) дар он маврид ба мақсад мувофиқ дониста мешавад, ки 

сиёсати давлатии кишоварзӣ ҷиҳати баланд бардоштани самаранокии 

комплекси агросаноатӣ бо дарназардошти манфиатҳои хоҷагидорон равона 

шуда бошад» [12]. Гуфтан зарур аст, ки чунин ҳолат имкон фароҳам месозад, 

ки танзими давлатӣ ва рушди КАС дар ҳама шароит мавриди таваҷҷуҳ ва 

тақвият қарор дода шавад.  

Дар мавриди дигар М.Р. Қурбонов дар мақолаи илмии худ чунин 

иброз медорад, ки «…ҳамгироии агросаноатӣ ин шакли муттаҳидшавӣ ё 

ҳолати системавии иштирокчиёни муайяни истеҳсолоти агросаноатӣ 

мебошад» [89, с.43]. Вобаста ба ин, иброз доштан зарур аст, ки дар муҳити 

танзимӣ ва рушди КАС масоили ҳамгироӣ ҳамчун бахши калидӣ ва асосӣ 

маҳсуб меёбад. Зимни омӯзиш маълум гардид, ки танзими давлатии 

иқтисодиёти кишоварзӣ дар ҳалли масоили иқтисодию иҷтимоӣ, тадриҷан 

баланд бардоштани сатҳу сифати зиндагии мардуми деҳот аҳаммияти муҳим 

дошта, ба самаранокии фаъолияти кишоварзон оварда мерасонад. Аз ин 

лиҳоз, андешидани тадбирҳои судманд ҷиҳати боз ҳам беҳтар кадани 

дастгирии давлатии хоҷагиҳои кишоварзӣ ва дар ин замина, имтиёзҳои 

андозӣ пешбинӣ кардан зарур аст. Дар баробари тадбирҳои пешбинишуда 

дар танзими давлатии иқтисодиёти кишоварзӣ бо мақсади ҷой доштани 

рақобати комил дар раванди коркард ва фурӯши маҳсулоти кишоварзӣ, 

зарурати фароҳам овардани шароити мусоиди баробар ба ҳама субъектони 

фаъолияти хоҷагидорӣ вобаста ба муҳофизати ҳуқуқҳои молумулкӣ ва 

истифодабарии мақсадноки заминҳои дарихтиёрдошта муҳим арзёбӣ 

мегардад. Гузашта аз ин, ташкили бахшҳои сармоягузорӣ ва дастгирии 

хоҷагиҳои деҳқонӣ дар ноҳияҳои саноатию кишоварзии мамлакат зарур буда, 

таъминоти онҳо бо мутахассисони соҳибтахассуси соҳаи кишоварзӣ аз 

авлавиятҳои дигари танзими давлатии иқтисодиёти кишоварзӣ ба шумор 

меравад, зеро дар шароити кунунӣ бештари синфи коргар дар минтақаҳо дар 

фаъолияти кишоварзӣ бе гузаштан аз курсҳои махсуси тайёрӣ ба фаъолият 

машғуланд, ки ин омил метавонад ба кам шудани маҳсулнокӣ ва ё 

самаранокии фаъолияти кишоварзӣ оварда расонад. Назорат аз болои амалӣ 

гардидани сиёсати давлатӣ дар соҳаи кишоварзӣ, махсусан, вобаста ба 

имтиёзу сабукиҳо ва дигар механизмҳои ҳавасмандгардонии пешбинишуда 

дар фаъолияти кишоварзӣ қатъиятро талаб мекунад. Барои баланд 

бардоштани самаранокии фаъолияти кишоварзон ва маҳсулнокии меҳнати 

кормандони кироя бошад, тадбирҳои иловагӣ андешидан муҳим шуморида 

мешавад.  

Вобаста ба ин, Ф. Саидаҳмадов дуруст баён намудааст, ки “Рушди 

соҳаи кишоварзӣ на танҳо масъалаи иқтисодӣ, балки хусусияти иҷтимоӣ низ 

дорад, чунки барои қисми зиёди мардум манбаи ягонаи даромад ба шумор 

меравад. Маҳз ҳамин зарурат боис мегардад, ки ин масъала дар алоқамандӣ 

бо КАС зери таваҷҷуҳ ва назорати доимии давлат қарор дошта бошад“ [100, 

с.208]. Илова бар ин, ҳамчун афзалият бо роҳи интенсивӣ зиёд намудани 

ҳаҷми истеҳсоли маҳсулоти кишоварзӣ ба роҳу воситаҳои навтарин 

обёринамоии заминҳои кишоварзӣ ва дар заминаи ташкили семинарҳои 

омӯзишӣ баланд бардоштани малакаи кории кишоварзон ва деҳқонони асил, 

беҳтар намудани савияи дониши иқтисодию молиявии кормандони соҳаи 

кишоварзӣ, дар сатҳи зарурӣ истифода бурдани иқтидор ва захираҳои 

истеҳсолӣ, дарёфти шарикони нави харидуфурўши маҳсулоти кишоварзӣ, дар 

сатҳи рақобатпазирӣ истеҳсол намудани маҳсулоти кишоварзӣ масъалаҳои 

меҳварӣ мебошанд.  

Назарияи олимони ватанӣ ба он равона шудааст, ки тафсири мафҳуми 

“танзими давлатӣ”, моҳият, вазифаҳо ва нақши он дар низоми иқтисодиёти 

кишоварзӣ дар пояи ду андеша устувор нигоҳдорӣ карда мешаванд. Андешаи 

якум чунин тафсир карда мешавад, ки танзими давлатии иқтисодиёти 

кишоварзӣ аз ниҳоди дахлдори ҳокимияти давлатӣ иборат буда, дар асоси 

таҳия ва ба тасвиб расонидани санадҳои батанзимдароваранда ба муттаҳид 

кардани кӯшишҳои субъектҳои фаъолияти хоҷагидор, мақомоти давлатӣ, 

институтҳои тадқиқотию идоракунӣ ба ҳалли вазифаҳои иҷтимоӣ, иқтисодӣ 

ва сиёсӣ нигаронида шуда, самаранокии фаъолиятро таъмин месозанд. 

Тибқи андешаи дигар, танзими давлатии иқтисодиёти кишоварзӣ ба 

воситаи тадбирҳои таъсиррасонии меъёрҳои қонунгузорӣ амалӣ гардида, дар 

натиҷа низоми идоракунии иқтисодиёти кишоварзӣ мукаммал гардида, 

мушкилоти ҷойдошта бевосита бо усули таъсиррасонӣ дар асоси талаботи 

ягонаи соҳа бартараф мегардад ва тавассути чунин механизм роҳҳои расидан 

ба ҳадафҳои гузошташуда осон мешавад. 

Фикрҳои болоро ҷамъбаст намуда, таърифи мафҳуми танзими 

давлатиро дар комплекси агросаноатӣ ба муттаҳидсозии манфиатҳои 

раванди идоракунӣ ва ташкили мақсадноки фаъолияти истеҳсолию 

иқтисодии субъектҳои бахши аграрӣ метавон фаҳмид. Ҳамзамон, шарҳи 

танзими давлатии иқтисодиёти кишоварзӣ чунин моҳиятро касб менамояд, ки 

он низоми мукаммали тадбирҳои батанзимдарорӣ буда, аз лиҳози ҳуқуқӣ, 

ташкилию маъмурӣ, иқтисодию иҷтимоӣ маҷмуи муносибатҳои хоҷагиҳои 

деҳқониро дар бар мегирад ва дар соҳаҳои иқтисодиёти кишоварзӣ ба амал 

бароварда мешавад. 

Дар дигар маврид назари олими тоҷик профессор Зариф Шарифов 

бамаврид аст, ки ӯ чунин қайд менамояд: «Ташаккул ва инкишофи блокҳо ва 

механизми элементҳои иқтисодии КАС хусусиятҳои ба худ хос дорад. Онҳо 

асосан бо тараққиёти умумии истеҳсолоти ҷамъиятӣ мустаҳкам шуда, ба 

тезонидани ҷараёнҳои интегратсия алоқаманд мебошанд, ки яке аз онҳо 

ҷараёни интегратсияи агросаноатӣ КАС мебошад» [114, с. 68]. Вобаста ба ин 

андешаҳо иброз доштан зарур аст, ки механизми асосии танзими давлатии 

рушди КАС дар ҳар як кишвари мустақил ҳамгироӣ арзёбӣ гардида, он 

ҳамчун масъалаи асосӣ ва аввалиндараҷа мебошад. 

Гуфтан зарур аст, ки дар асоси амалисозии танзими давлатӣ унсурҳои 

таркибии сиёсати аграрии давлат ҷойгир карда мешаванд. Танзими давлатӣ 

дар доираи сиёсати давлатӣ дар соҳаи иқтисодиёти КАС ҷиҳати паст 

намудани хавфҳои таваккалӣ ва устувор сохтани тадбирҳои таъсиррасон ба 

амалишавии ҳадафҳои гузошташуда равона карда мешавад. Дар марҳалаи 

дуюм бошад, механизмҳои асосии дастгирии давлат самаранокии фаъолияти 

КАС-ро муайян ва раванди амалишавии сиёсати аграрии давлатро дар сатҳи 

зарурӣ назорат намуда, тадбирҳои мукаммали хоҷагидориро роҳандозӣ 

менамояд. Дар айни замон таъсири мутахассисон ба раванди амалисозии 

сиёсати аграрии давлат ва танзими давлатии иқтисодиёти КАС ҳамчун 

сармояи зеҳнии хоҷагиҳои деҳқонӣ дар низоми сиёсати аграрӣ ба қисми 

асосии ин сиёсат ворид мегарданд. Аз ин лиҳоз, метавон гуфт, ки қисми 

асосии сиёсати иқтисодии КАС бо мукаммал гардидани доктринаи миллии 

рушд имкониятҳои тағйирёбиро ба вуҷуд меорад.  

Аз рӯйи натиҷаи таҳлилҳо маълум мегардад, ки низоми идоракунии 

давлатӣ дар соҳаи КАС бо истифода аз усулҳои роҳандозии тадбирҳои 

таъсиррасон ба объекти танзимшаванда ба амал бароварда мешавад. 

Ҳангоми баамалбарории тадбирҳои батанзимдарорӣ ва идоракунии соҳаҳои 

иқтисодиёти кишоварзӣ зарур меояд, ки аз ҷониби ниҳодҳои марбутаи соҳа 

дар ҳамаи сатҳҳо риояи маҷмуи тартиботи муқарраргардида ба иҷро 

расонида шаванд ва истеҳсоли маҳсулоти кишоварзӣ дар ҳамаи муассисаҳои 

соҳавӣ, субъектҳои хоҷагидорӣ ва соҳаҳои комплекси агросаноатӣ дар асоси 

тадбирҳои устуворгардонӣ ҷоннок карда шавад. Ҳадафи тадбирҳои асосии 

идоракуниро сиёсати аграрии давлат дар марҳилаи рушд муайян мекунад. 

Бинобар ин, дар шароити имрӯза омили асосии рушдёбандаи танзими 

давлатӣ омилҳои ҳавасмандгардонии субъектҳои фаъолияти хоҷагидорӣ 

буда, омилҳои ҳавасмандгардонӣ дар худ манфиатҳои кишоварзонро ифода 

менамояд. Чихеле, ки Қудратов Р.Р. қайд менамоянд, “дар ҷараёни ташаккули 

чунин муҳит хоҷагиҳо барои таъмини устувории истеҳсолоти худ дар доираи 

қоидаҳои муайян, ки дар асоси дастгирии шарикӣ амалӣ карда мешаванд, 

кафолат мегиранд” [88, с.75]. 

Аз ин лиҳоз, дар низоми давлатии танзими соҳаи кишоварзӣ омилҳои 

зерин бояд ба инобат гирифта шаванд:  

 меъёрҳои нархгузорӣ, ки хусусияти таъминкунандаи 

даромаднокиро доранд ва дар хариду фурӯши маҳсулоти кишоварзӣ 

истифодаи пулҳои нақдию ғайринақдӣ ба сифати ченаки баробарарзишӣ ба 

кор бурда шавад; 

 имтиёзҳои андозӣ, сармоягузорӣ ба кишоварзон ба сифати 

дастгириҳои давлатӣ ва ҷорӣ намудани ҳавасмандгардониҳои пулию молӣ 

дар дигар шаклҳо. 

 Вобаста ба гуфтаҳои боло, ки ба сифати таъсиррасонии иқтисодӣ 

– ҳавасмандгардонӣ шарҳ дода шуд, боз танзими давлатии соҳаи кишоварзӣ 

дар шакли роҳандозии маҷмуи чорабиниҳои маъмурию ҳуқуқӣ ба воситаи 

қабули санадҳои меъёрӣ ба мақсад мувофиқ аст. 

Мафҳумҳои дастгирии давлатӣ ва танзими давлатӣ зимни корбурд дар 

адабиёти илмӣ вобаста ба мазмун ва моҳияти мантиқӣ дар бештари маврид аз 

ҳамдигар тафовути кам дошта, ҳамчун категорияи сиёсати аграрӣ истифода 

бурда мешаванд. Дастгирии давлатии фаъолияти кишоварзӣ бошад, ба 

баланд бардоштани самаранокии танзими давлатӣ нигаронида шуда, вобаста 

ба намудҳои алоҳидаи фаъолияти иқтисодӣ дар ҳамаи соҳаҳои комплекси 

агросаноатӣ, аз ҷумла соҳибкории хурд сурат мегирад. Ба ҳамин мазмун 

Шарофуддинзода Д. Ш. чунин баён мекунад, ки “ташаккули дурусти сохтори 

соҳибкории хурду миёна дар бахши кишоварзӣ барои ташаккули 

агрокомплекси муосир басо муҳим баҳогузорӣ мегардад” [115, c. 228]. 

Ба ақидаи мо, дастгирии давлатӣ ва танзими давлатӣ дар сиёсати 

аграрӣ ҳамчун қисми ҷудонашавандаи сиёсати аграрии давлат амал мекунанд 

ва бо низоми воситаҳои иқтисодӣ, маъмурӣ, маҷмуи фишангҳо оид ба 

таъсири ҳавасмандӣ ба истеҳсолоти КАС, соҳаҳои аз ҷиҳати иқтисодӣ 

мушкилтарин муаррифӣ карда мешавад. Дар ин баробар, равандҳои 

дастгирии давлатӣ дар асоси низоми иқтисодии ташаккулёфта роҳандозӣ 

гардида, барои рушди бемайлони соҳа равона гардидаанд. Аз ин лиҳоз, 

зимни амалисозии дастгирии давлатӣ ҷараёни ташкил ва диверсификатсияи 

ҷузъҳои даромад бояд нигоҳ дошта шаванд. Дастгирии давлатӣ дар сиёсати 

аграрии кишвар бо мақсади беҳтарсозии имкониятҳои мутобиқшавии 

хоҷагиҳои деҳқонӣ ба шароит ва талаботи бозор ба амал бароварда мешавад, 

то ин ки дар истеҳсол ва фурӯши маҳсулоти кишоварзӣ баробарӣ нигоҳ 

дошта шавад.  

Бинобар ин, дастгирии давлатӣ дар зеҳн ва тафаккури ҷомеа ҳамчун 

раванди маблағгузории буҷетӣ, ба монанди субсидияҳо, кумакпулиҳо ва 

ҷубронҳо ташаккул ёфтааст. Бо дарназардошти андешаи мазкур, паҳлуи 

ҷиҳати дигари ин раванд низ дар зеҳни аҳли ҷомеа бояд ташаккул ёфта, 

маъмул гардад, зеро дастгирии давлатӣ на танҳо ба хоҷагиҳои осебпазир, 

балки ба хоҷагиҳои пурмаҳсул низ ба сифати кумак равона карда мешавад. 

Зеро ҷанбаи асосии ин раванд ба он равона мегардад, ки баҳраманд шудани 

хоҷагиҳои пурмаҳсул аз дастгирии мустақими давлатӣ ба он оварда 

мерасонад, ки дар ҳолатҳои буҳронӣ, ҳимояи манфиатҳои иқтисодии давлат 

аз ҷониби онҳо таъмин ва баҳри устувории он заминагузорӣ менамоянд. Дар 

ин баробар, ҷиҳати рушд ва таъмини самаранокии танзими давлатӣ мебояд 

дастгирии муассисаҳои илмию таълимӣ низ сарфи назар карда нашавад, зеро 

муассисаҳои мазкур ба самаранокии фаъолияти субъектҳои истеҳсолоти 

кишоварзӣ аз лиҳози паҳлуҳои гуногуни фаъолияти онҳо таъсири мусбат 

расонида, дар бештари маврид аз лиҳози пардохтҳои мустақим ва шаклҳои 

алоҳидаи танзими маблағгузории буҷетӣ нисбат ба истеҳсолкунандагон 

афзалият доранд. Бинобар ин, зимни анҷоми корҳои тадқиқотӣ ба ин самт 

диққати махсус равона карда шуда, хусусиятҳои фарқкунандаи он мавриди 

таҳлил қарор гирифт. 

Сохтори низоми танзими давлатии иқтисодиёти кишоварзӣ аз рӯйи 

тобеият бо модели мавҷудаи рушди иҷтимоию иқтисодии ҷомеа омезиш ёфта, 

ҷузъи таркибии сиёсати кишоварзиро ташкил медиҳанд. Сиёсати кишоварзии 

давлат мутобиқ ба меъёрҳои амалкунандаи соҳа бо дарназардошти 

афзалиятҳои соҳавӣ татбиқ мегардад. Марҳилаҳои ташаккулёбии 

муносибатҳои иқтисодии кишоварзӣ зарурати фарқ гузоштани байни бахши 

хусусӣ ва бахши давлатиро ба миён мегузорад. Дар ретроспективаи бунёдӣ ба 

таҳлили соҳаи идоракунии давлатӣ, механизми иқтисодии идоракунӣ ва 

назарияи рушди иқтисодӣ тадқиқоти олимони ватанӣ, ба монанди Р.Р. 

Қудратов, А.Б. Мирсаидов, А. Мадаминов, Р. Носиров, Ҳ.Б. Раҳматзода, А. 

Рауфӣ, З.Р. Шарифов, Ҷ.С. Пиризода, А.Х. Олимов, Ш.Т. Одинаев ва ғайра 

бахшида шудаанд. 

Аз рӯйи таҳлилҳо муайян мегардад, ки дар низоми иқтисодиёти 

кишоварзӣ ҳамкории сохторҳои соҳавии он ба таври мураккаб бо бахши 

хусусӣ ҳамкориро ба роҳ монда, муайянсозии ҳолати воқеии он омӯзиши 

амиқи илмиро тақозо менамояд. Бо дарназардошти ҳолати мазкур зарур аст, 

ки вобаста ба талаботи бозори имрӯза барои таъмини фаъолияти муътадили 

хоҷагиҳои деҳқонӣ ва рушди иқтисодиёти кишоварзӣ ҳамоҳангсозии 

ҳадафҳои давлат бо бахши хусусӣ ҷорӣ карда шавад. 

Ташаккулёбии муносибатҳои бозорӣ тавассути модели ҳамкории 

классикӣ дар фаъолияти иқтисодии хоҷагиҳои деҳқонӣ ва сохторҳои давлатӣ 

таърихи тулониро дар бар мегирад. Вай ба принсипҳои фаъолияти 

ҳамоҳангии механизми худтанзимкунии иқтисоди бозор асос ёфтааст. Ин 

механизм дар корҳои Д. Рикардо, А. Смит, А. Пигу, А. Маршалл ва дигар 

олимон тасвир шудааст [61, 66, 57, 41]. 

Дар ин баробар, маврид ба зикр аст, ки А. Смит қонуниятҳои рушди 

муносибатҳои иқтисодиёти бозорро дар шароити рақобати озод асоснок 

намудааст. Ҳамзамон, нишон додааст, ки тавассути тиҷорати истеҳсолӣ 

метавон дар шароити худтанзимкунӣ ба натиҷаҳои назаррас ноил гардид 

(расми 1.2). Бинобар ин, А. Смит тарафдори муносибатҳои озоди бозорӣ ва 

танзимнашаванда буд, дар ин баробар, дар чунин шакли муносибат 

иштироки давлатро низ дар равандҳои муносибатҳои озоди бозорӣ рад 

накардааст. Ў қайд кардааст, ки «....дар баъзе мавридҳо қоидаҳои 

муқарраркардаи ҳукуматҳо бо фармоишҳои махсус қодиранд, ки сатҳи 

нархҳои бозорро ба бисёр молҳо муддати дароз бо хеле зиёд будани заминаи 

сатҳи табиии нарх назорат кунанд» [66, с.153]. 

Ҳамзамон, бо пешниҳоди А. Смит тавассути андешидани тадбирҳои 

директивӣ механизмҳои мустақими танзими иқтисодиёт ҷорӣ карда 

мешаванд. Аз ин рӯ, чунин хулоса кардан мумкин аст, ки “...дар модели 

классикии ҳамкории субъектҳои бозорӣ бо ниҳодҳои давлатӣ дар самти ба 

роҳ мондани танзими давлатӣ ҳамчун дастгирӣ ва ҳавасмандгардонӣ 

шуморида намешавад” [66, с.79]. 

Вобаста ба баррасии ин масъала Я.В. Бирюков қайд мекунад, ки 

“...ташаккулёбии комплекси агросаноатӣ дорои сатҳҳои гуногуни 

идоракунии самаранокро дар бар мегирад” [120, с.68]. Дар соҳаи иқтисодиёти 

кишоварзӣ танзим ва идоракунии давлатӣ тақозо менамояд, ки ҷанбаҳои 

илмию назариявии он дар асоси пажуҳишҳо бештар мавриди омӯзиш қарор 

дода шуда, мақсад ва вазифаҳои пажуҳишҳо дар муайян намудани 

манфиатҳои тарафайн ва ошкорсозии мушкилот ва роҳҳои бартарафсозии 

онҳо равона гарданд, то ин ки бартариҳои равандҳои истеҳсоли маҳсулоти 

кишоварзӣ муайян карда шаванд. Ҳамчунин, А. Смит бар ин андеша аст, ки 

сатҳҳои нархҳои сунъии бозорӣ метавонанд дар асоси фармоишҳо ва 

қарорҳои дахлдори ниҳодҳои давлатӣ дар мавридҳои муайян ба таври 

мувозинатӣ нигоҳ дошта шаванд. Ӯ механизмҳои гуногуни ширкати давлатро 

дар ҷараёни муносибатҳои бозоргонӣ зикр намудааст, ки ин механизмҳо то 

андозае бо ҷорӣ намудани маҳдудият дар озодии рақобати бозорӣ алоқаманд 

шуморида мешаванд. Дар моделҳои асосии идоракунии давлатии 

иқтисодиёти кишоварзӣ механизми танзими давлатии равандҳои идоракунии 

иқтисодиёти кишоварзӣ мутобиқ ба расми 1.2 инъикос гардидааст. 

Аз расми 1.2,  ки дар он моделҳои асосии идоракунии давлатии 

иқтисодиёти кишоварзӣ инъикос ёфтаанд, новобаста аз ҷой доштани 

тафовути ҷузъӣ ва таркибӣ унсурҳои худтанзимкунандаи бозор ҷиҳати 

идоракунии иқтисодиёти давлат ҳамчун ҳадафҳои меҳварӣ дар маркази 

диққат қарор гирифтаанд. Бинобар ин, “метавон хулоса кард, ки дар 

идоракунии иқтисодиёти давлат омилҳои худтанзимкунандаи бозор низ 

нақши мустақим дошта, дар ин баробар, давлат бо методҳои мушаххас нақши 

пешбарии сиёсати иқтисодии худро устувор мегардонад” [40, c. 128].   

Модели классикии 
ҳамкории иқтисодиёт 

ва давлат 

 • фаъолияти мутаносиби механизмҳои худтанзимкунии 
иқтисоди бозорӣ; 

• рақобати озод; 
• давлат озодиҳои асосии иқтисодиро кафолат медиҳад: 

интихоби соҳаҳои фаъолият, савдо, рақобат ва ѓайра; 
• дахолати давлат ба иқтисодиёт имконпазир аст, вале 

танҳо дар вазъиятҳои ниҳоят душвор ҳамчун маҳдудкунандаи 
озодиҳо 

  

Модели 
марксистии 
капитализм 

 • давлат нақши пешбарии худро дар сиёсати иқтисодӣ 
нигоҳ медорад; 

•моликияти давлатӣ ба воситаҳои истеҳсолот; 
• танзими тамоми равандҳои иқтисодӣ; 
• системаи банақшагирифтаи истеҳсолот ва тақсимоти 

захираҳо; 
• модели фармондиҳӣ ва идоракунии идоракунӣ 

  
Модели 

кейнсионии танзими 
давлатии иқтисодиёт 

 
• маҷмуи механизми худтанзимкунии бозор ва танзими 

давлатӣ; 
•истифодаи воситаҳои буҷетӣ, молиявӣ, қарзӣ ва дигар 

воситаҳои танзими иқтисодӣ барои нигоҳ доштани муҳити 
устувори иқтисодӣ 

   
МОДЕЛҲОИ НЕОКОНСЕРВАТИВИИ ҒАЙРИКЕЙНСИОНИИ ТАМАРКУЗ 

Монетаризм 
худи бозорҳо муҳити 

рақобати бозорро ташкил 
медиҳанд ва дар 

макроиқтисод мувозинат ба 
вуҷуд меоранд; 

кам кардани дахолати 
давлат, танҳо сиёсати 

фискалӣ иҷозат дода мешавад 

 

Назарияи интизориҳои 

оқилона 
нотавонии сиёсати дискретии 

устуворгардонӣ; Тағйироти ҳар 
гуна хусусияти дар иқтисодиёт 

бавуҷудомада дар хатти талабот 
ва пешниҳод инъикос меёбад ва 

агентҳои бозор ба тағйирот зуд 
мутобиқ мешаванд 

 

Назарияи 

иқтисоди таъминот 
дахолати 

давлат ба соҳибкорӣ 
(сиёсати даромад, 
шуғл, таъминоти 

иҷтимоӣ ва 
ғайра) ба вазъи 

иқтисодӣ таъсири 

манфӣ мерасонад 

    
МОДЕЛҲОИ МУТТАҲИДШУДАИ СИНТЕЗИ МЕХАНИЗМҲОИ ДАВЛАТ ВА 

БОЗОР 

 

МОДЕЛҲОИ МИЛЛИИ РУШДИ ИҚТИСОДӢ (БО ИШТИРОКИ 

МИНИМАЛӢ ВА МАКСИМАЛИИ ДАВЛАТ ДАР МАКРОТАНЗИМ) 

Расми 1.2. - Моделҳои асосии идоракунии давлатии иқтисодиёти 

кишоварзӣ  

 
Сарчашма: дар асоси назарияи Смит А. Исследование о природе и причинах 

богатства народов. - М.: Эксмо, 2007.- Сер. Антология экон. мысли. - 960 с. тартиб дода 
шудааст. 

 

Илова бар ин, таъкид ба маврид аст, ки дар идоракунии иқтисодиёти 

кишоварзӣ ба моделҳои миллии рушди иқтисодӣ бояд афзалияти бештар дода 



31 
 

шавад, зеро дар он таъсири омилҳои дохилӣ ва берунӣ пурра ба инобат 

гирифта шуда, “самаранокии танзими давлатӣ таъмин мегардад” [25, c. 132]. 

Агар ба омӯзиши моделҳои идоракунии иқтисодиёт пардозем, набояд 

марҳилаҳои рушди низоми иқтисодиро сарфи назар намуд, зеро дар амалия 

назарияи иқтисодии марксистӣ ихтилофҳоро дар модели классикии 

муносибатҳои иқтисодӣ ошкор намуда, назарияи худро вобаста ба ташкили 

низоми такмилёфтаи иқтисодӣ, ки соҳаҳои гуногуни ҳаёти ҷамъиятии 

одамонро дар худ инъикос намояд, дар истеҳсолот пешниҳод намуд. 

Модели марксистии пешниҳодшуда вазифаи иқтисодии давлатро бо 

мақсади ба танзим даровардани муносибатҳои истеҳсолот ва истеъмолот, 

муҳимтар аз ҳама, устувории ҳокимияти давлатӣ ҳамчун ҳукмрон дар ҳамаи 

бахшҳои низоми иқтисодӣ фаро мегирифт. Дарвоқеъ, мавҷудияти чунин 

низоми мукаммал, ки дар тавлиди маҳсулоти ниёзи ҷомеа иштироки давлатро 

таъмин мегардонад ва давлатро ба сифати молики қисме аз воситаҳои асосии 

истеҳсолот муаррифӣ месозад, метавонад барои танзими дилхоҳ бахши 

иқтисодии мамлакат заминаҳои мусоид фароҳам оварад. 

“Соҳаи кишоварзӣ натанҳо тавлидгари маҳсулоти хурокворист, балки 

он ҳамчун ҷуъи таркибии иқтисодиёти кишвар арзёбӣ мегардад ва ба 

бахшҳои гуногуни иқтисодиёт алоқамандӣ дорад” [42, c. 29] 

Гузашта аз ин, дар марҳилаи тараққиёти бахшҳои иқтисодии 

мамлакатҳо номуносибии ғояи на он қадар муносиби канорагирии давлат дар 

танзими муносибатҳои истеҳсолию тиҷоратӣ таъмини фаъолияти самаранок 

ва рушди иқтисодиёт дар заминаи усули дасти ноаён, яъне бе дахолати давлат 

аён гардид. Таҷрибаи солҳои 30-юми асри XX заминаҳои муносибати нави 

инқилобиро дар назарияи танзими давлатии иқтисодиёт ба вуҷуд овард. 

Парадигмаи нав ба муқаррароти иқтисоддони маъруфи он замон Ҷ. М. Кейнс 

[32] ва пайравони минбаъдаи ӯ – Р. Солоу, П. Самюэлсон, М. Фридман, Л. 

Клейн ва ғайра асос ёфтааст [67, с.65]. 

Дар тадқиқоти худ Ҷ. Кейнс вобаста ба назарияи умумии шуғл ва нақши 

пул асоснок намуд, ки “назарияи классикӣ дар мисоли хато тарҳрезӣ ва ба 

инобат гирифта шудааст, зеро мавҷудияти низоми бозори озоди 

муносибатҳои иқтисодӣ қобилияти мустақилона дар асоси унсурҳои 

таркибии бозор таъмин намудани мувозинати макроиқтисодиро дорад. 

Мувофиқи консепсияи кейнсшиносии танзими иқтисодиёт, ба вуҷуд омадани 

номутавозунии байни пасандозҳо ва маблағгузориҳо боиси паст шудани 

фаъолияти соҳибкорӣ мегардад, ки дар навбати худ, сабаби афзоиши 

динамикаи таваррум ва паст шудани сатҳи шуғлварзӣ мегардад” [69, с. 354].  

Дар ниҳояти кор, ин боиси тағйир ёфтани ҳаҷми захираҳои умумии 

молҳои истеъмолӣ ва инвеститсионӣ шуда, ба ҳаҷми истеҳсолот таъсири 

манфӣ мерасонад. Масалан, В.И. Нечаев аз ин фикру андешаҳо “зарурати 

иштироки фаъолонаи давлатро дар иқтисодиёт тавассути сиёсати фискалии 

дискретӣ нишон медиҳад” [48, с.142]. 

Мавриди таваҷҷуҳи хос аст, ки ба марҳилаҳои баъдии тараққиёти 

муносибатҳои ҷамъиятӣ таваҷҷуҳ намоем, зеро истифодаи назарияҳои Ҷ. 

Кейнс дар паҳнои кишварҳои мутараққӣ васеъ ба кор бурда мешуд. Вале 

бинобар сабабҳои ба миён омадани равандҳои зудтағйирёбандаи иқтисодӣ 

дар нимаи дуюми асри XX он бо сабаби ба мушкилоти ҷойдоштаи соҳаи 

иқтисодиёт бархурд накардан дар амалия аз истифода бозмонд. Ҷой доштани 

чунин вазъият дар муносибатҳои иқтисодии ҷаҳонӣ зарурати тағйир додани 

истифодабарии назария ва ё моделҳои қаблан мавриди истифода 

қарордоштаро пеш оварда, ҳамзамон, барои пайдо намудани модели нави 

иқтисодӣ, ки ба ҳама тазодҳои иқтисоди бозоргонӣ ҷавобгў бошад, 

масъалаҳои навро дар назди ниҳодҳои дахлдори соҳа мегузошт. Дар ин 

баробар, чунин талаботе ба вуҷуд меомад, ки аз тарафи институтҳо 

тафаккури афзалиятдоштаи иқтисодӣ омода карда шавад ва дар иқтисодиёт 

аз рӯйи назарияи Кейнс истодагарӣ карда тавонад. 

Вобаста ба ин, дар дигар ҷой З.Р. Шарипов қайд менамояд, ки “КАС ин 

низоми мураккаби иҷтимоию иқтисодӣ, истеҳсолӣ-техникии соҳаҳои ба ҳам 

алоқаманди хоҷагии қишлоқ, саноат, инфрасохтори истеҳсолӣ ва иҷтимоиро 

ташкил медиҳад, ки мақсад аз он истеҳсоли маҳсулоти ниҳоӣ мебошад, ки 

қонеъ гардондани талаботи максималии имконпазирро таъмин менамояд” 

[114, с.68]. Ҳамзамон бо ин, иловатан зикр намудан зарур аст, ки фарогирии 

КАС дар ҳаёти иҷтимоию иқтисодии ҷомеа зарурати танзими муназзам ва 

дастгирии бевоситаро аз тарафи давлат тақозо менамояд.  

Дар дигар маврид Ш.Ф. Самиев қайд менамояд, ки “...сатҳи кунунии 

рушди бахши аграрии иқтисодиёт барои нисбатан беҳтар азхудкунии сохтори 

аграрӣ ва шиддат гирифтани мухолифати иҷтимоӣ дар ҷомеа такон бахшида, 

боиси зарурати танзими давлатии КАС гардид” [103, с.86]. Ҳамзамон бо ин, 

қайд кардан зарур аст, ки гуфтаҳои олимони мазкур давоми мантиқии 

тадқиқоти илмии олимони дар боло зикршуда мебошад. 

Дар модели нави рушди иқтисодиёт проблемаҳои дигаргунсозии 

сохтори иқтисодиёт, ҳалли масъалаҳои саноатикунонии иқтисодиёт дар асоси 

пешравии илмию техникӣ, паст кардани сатҳи таваррум ва шароит фароҳам 

овардан барои пешрафти иқтисодиёт асоснок мегардад. Ҳалли масъалаҳои 

бавуҷудомадаи ҷанбаҳои назариявӣ дар доираи самти неоконсервативии 

тафаккури иқтисодӣ мебошад, ки дар се модели асосӣ ифода гардидааст:  

 назарияи иқтисоди пешниҳод;  

 монетаризм; 

 назарияи интизориҳои оқилона. 

Машҳуртарин таҳиякунандагони ин векторҳои рушд М. Фридман дар 

монетаризм, дар назарияи иқтисоди таъминот Г. Гилдер [68], А. Лаффер [70], 

дар соҳаи назарияи интизориҳои оқилона Р. Лукас, Л. Репинг, Д. [71] мутаҳид 

буданд.  

Дар марҳилаҳои баъдии ташаккули назария ва ё андешаҳои илмӣ доир 

ба нақши давлат дар танзими иқтисодиёт ва таъмини самаранокии фаъолияти 

бахшҳои он як қатор моделҳои ҳамгироӣ ба вуҷуд омаданд, ки ба 

дигаргунсозии воситаҳои таъсиррасони давлат дар танзими муносибатҳои 

иқтисодӣ бо дарназардошти талаботи муносибатҳои бозаргонӣ асос ёфтаанд.  

Яке аз асосгузорони мактаби клерикализм П. Самуэлсон мебошад, ки 

консепсияи онро «иқтисоди омехта» меномиданд. Ба андешаи П. Самуэлсон, 

“...дар ин равиш ду механизми макротанзимкунӣ вуҷуд дорад, ки яке 

идоракунии самараноки давлатӣ ва дигараш бошад, чандирии 

худтанзимкунӣ ба шумор меравад” [65, с.124].  

Ба ҳамин монанд, бо мақсади роҳандозии механизми алоқамандии 

истеҳсолот ба равандҳои иҷтимоӣ ва дар ин замина, таъмини самаранокии 

фаъолият дар раванди танзими давлатии самаранокии иқтисодӣ зарурати ба 

инобат гирифтани як қатор ҳадафҳои макроиқтисодӣ ба миён омаданд:  

 таъмини самаранокии танзими давлатии иқтисодиёт;  

 фароҳамсозии адолати иҷтимоӣ дар раванди фаъолият; 

 ташкили афзоиши муътадили нишондиҳандаҳои иқтисодӣ. 

Дар амалияи имрӯзаи фаъолияти хоҷагиҳои миллӣ аксаран ҳарду 

механизми асосӣ истифода бурда мешаванд, ки бозор ва давлатро муаррифӣ 

мекунанд. Дар рушди иқтисодиёти кишвар механизмҳои мазкур дар 

алоқамандӣ бо равандҳои ҷойдошта метавонанд ба сифати таъсиргузори 

мусбат баромад намоянд. Ба ин мисол шуда метавонад механизмҳои 

худтанзимкунии бозор, ки дар асоси баробарии арза ва тақозо нархи 

маҳсулот муайян гардида, рақобати комил ба вуҷуд меояд, ки унсурҳои 

мазкур ба нафъи давлат ва ҷомеа баромад мекунанд.  

Мутобиқ ба таълимоти болозикр давлат дар бозори муомилоти пулӣ ба 

сифати масъули назорат баромад намуда, асъори миллиро бо ҷорисозии 

тадбирҳои таъсиррасон ҳимоя карда, истеҳсол ва коркарди маҳсулот, мол ва 

хадамоти аз ҷиҳати иҷтимоӣ афзалиятдоштаро дастгирӣ ва дар идоракунию 

назорати соҳаҳои ғайрибозории иқтисодиёти мамлакат ба таври фаъол 

ширкат меварзад.  

Омӯзиш ва таҳқиқи таҷрибаи як қатор давлатҳои тараққикардаи ҷаҳон, 

аз ҷумла Англия, Олмон, Дания, Голландия, Кореяи Ҷанубӣ нишон дод, ки 

роҳандозии тадбирҳои таъсиррасони давлатӣ дар амалия бо мақсади танзими 

давлатӣ ба таври васеъ мавриди истифода қарор гирифтааст. Дар ин баробар, 

афзалият ба танзими равандҳои дорои хусусияти иҷтимоидошта равона 

шуда, тамоми имконият ва шароитҳоро барои таъмини самаранокии 

истеҳсолот ва заминагузории мусоиди муносибатҳои иқтисодӣ муҳайё 

сохтаанд. Ҳамзамон, рушди бонизоми муносибатҳои иқтисодӣ дар фаъолияти 

хоҷагидорӣ бояд дар асоси моделҳои иҷтимоии шведӣ, ҷопонӣ ва олмонӣ 

амалӣ карда шаванд.  

Аз рӯйи таҳқиқи масъала маълум мегардад, ки олимони соҳа дар 

шароити муосир дар иқтисодиёти ватанӣ, махсусан дар сохтори иқтисодиёти 

кишоварзӣ мавҷуд набудани нобаробариро аз умдатарин камбудиҳои соҳа 

арзёбӣ менамоянд. 

Бинобар ин, иштироки давлат дар танзими давлатӣ ҳатмӣ шуморида 

шуда, ҷой доштани таносуб байни соҳаҳо ба таври баробар аз афзалиятҳои 

дигари соҳа маҳсуб меёбад. Аз рӯйи талаботи кунунии соҳа ҷиҳати пешгирӣ 

аз хавфу хатарҳо ва таҳдидҳои афзоянда ба иқтисоди миллӣ фароҳам 

овардани имкониятҳои иловагӣ барои субъектҳои фаъолияти хоҷагидорӣ, ки 

афзоиши ҳаҷми истеҳсоли маҳсулоти кишоварзиро таъмин менамоянд, зарур 

аст. “Мукаммалгардонии истеҳсолот тавассути ҷорисозии технологияҳои 

пешрафта, истеҳсоли молҳои баландсифат барои пур кардани бозори дохилӣ 

ва ворид шудан ба бозорҳои хориҷӣ имкон фароҳам меорад” [73, c. 220]. 

Аз рӯйи омӯзиши назарияҳои олимону иқтисоддонҳо метавон ба хулоса 

омад, ки андешаҳои як қатор олимон перомуни масъалаи таҳқиқшаванда ба 

таври гуногун шарҳ дода шудааст, ки дар маҷмуъ, моҳиятан як мафҳумро 

ифода мекунанд.  

Аз ин лиҳоз, бо дарназардошти ҳолати кунунии танзими давлатии 

иқтисодиёт ба ақидаи бештари онҳо ҳамфикрем ва чунин хулосабарорӣ 

менамоем, ки ҷараёни батанзимдарорӣ ва ё идоракунии таъмини 

самаранокии иқтисодиёт дар ҳамоҳангӣ бо муносибатҳои бозорӣ амалӣ карда 

шуда, дар ин замина, танзими самаранокии иқтисоди кишоварзӣ дар доираи 

механизмҳои иловагии батанзимдарорӣ бояд такмил дода шавад. Дар ин 

баробар, онро ба муҳити тағйирёбандаи равандҳои иқтисодӣ, ки аз омилҳои 

дохилӣ ва берунии истеҳсолот иборатанд, мувофиқ намоем.  

Бояд тазаккур дод, ки дар шароити муосир таъмини мувозинати байни 

принсипҳои иштироки давлат ва принсипҳои бозорӣ зарур шуморида 

мешавад. Ташкили фаъолияти муназзами иқтисодиёти бозори кишоварзӣ 

зери ниҳодҳои таъсиррасон дар минтақаҳо қарор дода шуда, бо мақсади 

роҳандозии тадбирҳои зарурӣ ҷиҳати таъмини самараноки танзими давлатӣ 

бояд зери назорати доимӣ қарор дода шавад. Раванди батанзимдарории 

мазкурро набояд аз танзими фаъолияти коркард ва истеҳсоли маҳсулоти 

кишоварзӣ ҷудо кард. Зеро тавассути роҳандозии чунин шакли танзим 

низоми нави бамиёномада, ки ба азнавсозии техника ва “таҷҳизоти 

инноватсионӣ ниёз дорад, дар асоси пешниҳоди имтиёзҳои мушаххас ба 

хоҷагиҳои деҳқонӣ ворид намудани техника ва технологияҳои муосирро 

талаб  ва дар ин самт такмил” [34, c. 25] ва аз нав қабул кардани санадҳои 

дахлдори меъёрию ҳуқуқии соҳавиро тақозо менамояд. 

 

1.2.Хусусиятҳо ва принсипҳои танзими давлатӣ ва самаранокии он дар соҳаи 

иқтисодиёти кишоварзӣ 

 

Дар соҳаи иқтисодиёти кишоварзӣ аҳаммияти омӯзиши хусусият ва 

принсипҳои танзими давлатӣ барои таъмини самаранокии фаъолияти 

хоҷагидорӣ мавқеи устувор касб намуда, бо мақсади таъмини амнияти 

озуқаворӣ истифодаи оқилонаи захираҳои истеҳсолӣ ва истифодаи 

мақсадноки замин зарур аст, ки зери таваҷҷуҳи пайваста қарор дода шаванд.  

Хусусиятҳои фарқкунандаи танзими давлатӣ дар соҳаи иқтисодиёти 

кишоварзӣ масъалаҳои иқтисодию иҷтимоӣ, сохтор, афзалиятҳои ҳудудию 

минтақавӣ, талаботи аҳли ҷомеа пайвасти илм бо истеҳсолотро дар бар 

гирифта, иштироки бевоситаи давлатро дар таъмини рушди иқтисодӣ ва 

ҳимояи ҳуқуқ ва манфиатҳои аҳли ҷомеа бо ҷорӣ намудани механизмҳои 

ҳавасмандгардонии хоҷагиҳои деҳқонӣ тақозо менамояд. 

Тавассути принсипҳои танзими давлатии иқтисодиёти кишоварзӣ 

бошад, амнияти озуқаворӣ, таъмини суръати рушди иқтисодиёти кишоварзӣ 

ва истифодаи самараноки заминҳои корам таъмин мегардад. Ба қатори 

принсипҳои танзими давлатии иқтисодиёти кишоварзӣ принсипҳои устуворӣ, 

дастгирии давлатӣ, адолат, фарогирӣ, илмию технологӣ ва рақобати озод 

дохил мегарданд. Аз рӯйи таҷрибаи давлатҳои алоҳида зимни танзими 

давлатии иқтисодиёти кишоварзӣ принсипҳои болозикр ба таври гуногун 

мавриди истифода қарор дода мешаванд. Истифодаи ин принсипҳоро дар 

Ҷумҳурии Тоҷикистон, махсусан дар вилояти Хатлон, ба мисли ташаккули 

дастгирии давлатӣ, фарогирӣ, илмӣ - технологӣ ва фароҳам сохтани фазои 

ягона барои ҷой доштани рақобати озодро тавсия медиҳем. 

Вале аз рӯйи натиҷагирии таърифҳои асосии назарияи иқтисодӣ дар 

марҳилаҳои ташаккули андешаҳои илмӣ ва омӯзиши таҷрибаи ҷаҳонии 

рушди соҳаҳои иқтисодиёти мамлакатҳои алоҳида аз он дарак медиҳанд, ки 

аз лиҳози хусусиятҳои хоси худ, истеҳсолоти маҳсулоти кишоварзӣ дорои 

низоми худтанзимкунанда нест. Ин хусусиятҳои фаъолияти истеҳсолоти 

кишоварзӣ ва ташаккули бозори озуқаворӣ зарурати ташаккул ва татбиқи 

шаклу механизмҳои танзими давлатиро дар соҳаи кишоварзӣ ба миён меорад. 

Маҷмуи тадбирҳои ташкили идоракунии давлатие, ки ба танзими 

давлатии истеҳсолоти маҳсулоти кишоварзӣ нигаронида шуда, иқтисодиёти 

кишварро аз таъсири омилҳои беруна тавассути муайян ва қабули санадҳои 

меъёрию ҳуқуқӣ, ташкили истифодаи захираҳои маъмурӣ, муайян ва ҷорӣ 

намудани стандартҳои ягона, истифодаи фишангҳои маъмурӣ ва дигар 

тадбирҳои танзимию назоратии давлатӣ нигоҳ медорад, танзими давлатии 

идоракунии иқтисодиёт номида мешавад. Аз ин лиҳоз, метавон конвенсияи 

шаклҳои мавҷудаи танзими давлатиро бо ҳиссаи муайян ба се гурӯҳ тақсим 

намуд: 

1. Шаклҳои таъсиррасонӣ, ки тавассути маҷмуи санадҳои меъёрӣ ва 

мутобиқи қонунгузории амалкунанда дар асоси механизми таҳия, тасвиб ва 

дар амал татбиқ кардани онҳо сурат мегирад. Чунин шакли танзим имкон 

медиҳад, ки низоми мавҷудаи иқтисодӣ ташаккул ёфта, раванди 

муносибатҳои иҷтимоию иқтисодӣ ва ташкилию маъмурӣ дар истеҳсолот ба 

худ қоидаҳои умумиро касб намояд ва барои тамоми субъектони фаъолияти 

хоҷагидорӣ ба таври умумӣ муқаррар ва татбиқ гардад. 

2.  Шаклҳои таҳрикдиҳандаи ҳавасмандӣ ба субъектҳои фаъолияти 

хоҷагидорӣ ба сифати корбурди усулҳои молиявию қарзӣ барои танзими 

фаъолияти субъектҳои хоҷагидорӣ, таъмини мувозинати байни талабот ва 

пешниҳод дар бозори фурӯши маҳсулоти кишоварзӣ фаҳмида мешаванд. Ба 

ин шаклҳо низомҳои буҷетӣ, андоз, қарзӣ ва пулӣ дохил мешаванд.  

3. Шакли сеюми конвенсияи идоракунии танзими давлатӣ ба шакли 

якуми танзим алоқамандӣ дошта, дар он роҳандозии тадбирҳои маъмурӣ ба 

сифати воситаҳои танзимкунанда, низоми муайяни стандартҳо, тартиб ва 

қоидаҳои ягона, расмиёти таъсиррасонии идоракунӣ, ки дар маҷмуъ низоми 

мушаххаси батанзимдарориро мураттаб месозанд, ифода меёбанд. Шакли 

сеюм ба таври мустақим ба сиёсати давлатӣ дар соҳаи кишоварзӣ ва 

истеҳсоли маҳсулоти он дар шароити кунунӣ алоқамандӣ дошта, фармонҳо, 

қарорҳо, стратегияҳо, консепсияҳо ва барномаҳоро дар бар мегирад. 

Шаклҳои танзими давлатӣ дар алоқамандӣ бо ҳамдигар ташаккул ёфта, 

низоми мукаммали танзими давлатиро ташкил медиҳанд ва дар марҳалаҳои 

гуногуни рушди иқтисодиёти миллии давлатҳо ва дар маҷмуъ иқтисоди 

ҷаҳонӣ зуҳур меёбанд. Раванди мазкур дар натиҷаи таърихи тулонӣ ташаккул 

ёфта, бо дарназардошти рушди муносибатҳои ҷамъиятӣ зарурати такмилро 

дар марҳилаҳои гуногун ба миён мегузорад, ки аз рӯйи сохтор ва таркиби 

иқтисодиёти кишвар афзалиятҳо муайян ва интихоб карда мешаванд.  

Вазъи имрӯзаи ташаккулёбӣ ва воқеии иқтисодиёти КАС-ро тавассути 

афзорҳои дигари ба ин ё он хос метавон тавсиф намуд, ки дар низоми 

амалкунандаи идоракунии танзими давлатӣ таҷассум гардидаанд. Дар 

шумули чунин хусусиятҳо замин ҳамчун воситаи асосии истеҳсолкунандагони 

маҳсулоти кишоварзӣ ба ҳисоб меравад ва метавон аз ҳуқуқ ба моликияти 

заминро ном гирифт, ки ин хусусият ҳамчун моликияти давлат барои 

истифодабарӣ ва танзими давлатӣ кори ниҳоди дахлдорро бо истифода аз 

фишангҳои маъмурӣ осон мегардонад. Шаклҳои мавҷудаи ҳуқуқ ба моликият 

ҳамкориҳои яккаҳукмрониро дар соҳаи иқтисодиёти КАС дар мавриди 

корбурди дурусти усулҳои идоракунӣ метавонад ба танзим дарорад, зеро дар 

ин ҷо замин ҳамчун воситаи асосии истеҳсолот баромад мекунад ва 

субъектони фаъолияти хоҷагидорӣ ба онҳо ҳуқуқи соҳиб шуданро ҳамчун 

моликият надоранд. Новобаста аз ин, масъалаи мазкур соҳибкоронро ба он 

водор месозад, ки дар самти самаранокгардонии ҷараёнҳои истеҳсолӣ дар 

замин ва дар заминаи ин бунёди коргоҳҳои коркард ва дароз намудани 

давраи ҳаёти маҳсулоти кишоварзӣ чораҳои зарурӣ андешида, ба рушди КАС 

мусоидати ҳаматарафа намоянд.  

Тавре маълум аст, тақсимоти ҳуқуқи моликият ба замин аз ҷониби 

давлат назорат бурда шуда, дар асоси нақшаҳои гуногуни кишоварзию 

ғайрикишоварзӣ пешгирии худсаронаи ғасби замин дар майдонҳои заминҳои 

алоҳида санҷишҳо гузаронида шуда, хусусияти тағйирёбии иҷтимоии сиёсати 

давлатиро касб менамояд. Ин раванд дар алоқамандӣ бо талаботи 

муносибатҳои бозорӣ ба роҳ монда шуда, бахшҳои гуногуни хоҷагии халқро 

рушд медиҳад ва дар ин замина, имкониятҳои дастрасӣ ба замин ва 

фаъолияти хоҷагидориро барои соҳибкорон фароҳам меоварад. 

Хусусияти дигари фарқкунандаи иқтисодиёти кишоварзӣ дар ҷумҳурӣ 

ин зарурати ҷорӣ намудани махсусгардонии минтақаи кишоварзӣ ба ҳисоб 

меравад, ки афзалиятҳои иқлимию ҷуғрофӣ, имкониятҳои табиӣ, иҷтимоӣ ва 

иқтисодӣ ба инобат гирифта шуда, таснифоти минтақавии истеҳсолоти 

кишоварзиро тақозо менамояд ва аз рӯйи ин хусусият таъсири давлат барои 

батанзимдарории минтақавӣ хеле муҳим арзёбӣ мегардад, бояд қайд намуд, 

ки “Сол ба сол афзоиш ёфтани масоҳати заминҳои бекор, биёбоншавӣ ва 

камобиву хушксолӣ боиси торафт паст шудани ҳосилнокии зироатҳои кишоварзӣ 

мегардад” [16] 

Дар шароити муосири роҳандозии сиёсати таъсиррасон дар соҳаи 

кишоварзии мамлакат, махсусан, дар марҳилаҳои тараққиёти бахшҳои 

гуногуни хоҷагии халқи иқтисоди ватанӣ барои ташкили муназзами 

истеҳсолот таъсири назаррас дорад. Аз ҷониби дигар, шаклҳои дигари 

ташкилӣ ва дараҷаи пешрафти технологияҳои навин дар фаъолияти 

субъектҳои бахшҳои иқтисодиёти кишоварзӣ барои рушди соҳаҳо бояд ба 

инобат гирифта шаванд. Дар сиёсати муосири идоракунии иқтисодиёти 

кишоварзӣ ба субъектҳои хоҷагидор - деҳқонон, хоҷагиҳои хонаводагӣ, 

фермерон, “сармоягузорони хориҷӣ ва дар маҷмуъ новобаста аз шакли 

ташкилию ҳуқуқии хоҷагиҳо, талаботи ягона вуҷуд надорад” [35, c. 28]. 

Сиёсати давлатӣ дар соҳаи кишоварзӣ оид ба ҳавасмандгардонии 

хоҷагиҳои деҳқонӣ барои рушд ва ҷорӣ намудани технологияҳои навин дар 

бахши воқеии иқтисодиёти кишоварзӣ начандон самарабахш арзёбӣ 

мегардад. Албатта, ҳолати мазкур аз омилҳои гуногун вобастагӣ дорад, аз 

қабили сари вақт иҷро нагардидани уҳдадориҳо аз ҷониби мақомоти иҷроияи 

ҳокимияти маҳаллӣ дар вилоят ва ноҳияҳо, ки наметавонанд вобаста ба 

тағйирёбии ҳолатҳо дар марҳилаҳои муайян қарорҳои дуруст бароранд ва ба 

ҳолати баамаломада ба таври фарогир вокуниш нишон диҳанд. Ҳамзамон, 

вобаста ба вазъият сохтор, технологияи истеҳсолот ва коркарди маҳсулоти 

кишоварзиро бо дарназардошти суръати рушди инноватсионии таҷҳизоти 

техникӣ наметавонанд иваз намоянд. Аз ин лиҳоз, зарур аст, ки зимни 

банақшагирии тадбирҳои танзими давлатӣ эҳтимолияти бавуҷудоии хавфҳои 

таваккалии муваққатӣ ба инобат гирифта шуда, байни давраи таъсири 

омилҳои манфӣ ва ивазшавии хатҳои нави истеҳсолӣ дар низоми иқтисодиёти 

кишоварзӣ пурра омӯхта шавад. 

Дар соҳаи идоракунии иқтисодиёти кишоварзӣ зарурати истифодаи 

таҷрибаи марҳилаҳои муваффақи рушди иқтисодию иҷтимоиро мебояд ба 

кор бурд ва дар ин баробар, таҷрибаи ислоҳоти бемавриди соҳа дар гузаштаи 



41 
 

дур ё наздик мавриди омӯзиш бояд қарор гирад. Ба ин монанд дар нимаи 

аввали солҳои 1990 дар қатори дигар соҳаҳо ба соҳаи иқтисодиёти кишоварзӣ 

низ ислоҳот ворид карда шуд, ки бенатиҷа анҷом ёфт. Раванди мураккаб ва 

аз доираи назорат берун мондани сиёсати идоракунӣ дар ҳамаи соҳаҳои 

иқтисоди миллӣ, аз ҷумла соҳаи кишоварзӣ дигаргуниҳои бозори фурӯши 

маҳсулоти кишоварзӣ, ҳолати нобаробарии манфиатҳои иқтисодии 

истеҳсолкунандагон ва истеъмолкунандагони маҳсулоти кишоварзӣ ва 

ташкилотҳои савдоро ба миён овард.  

Гузашта аз ин, нархи чаканафурӯшии маҳсулоти кишоварзӣ дар савдо 

дар шароити имрӯза ба ҳисоби миёна аз 25 то 35%-ро дар бар мегирад, ин ҳам 

бошад дар ҳолест, ки дар кишварҳои мутараққии ҷаҳон, махсусан кишварҳои 

Ғарб он дар бештари мавридҳо аз 15% зиёд ба назар намерасад.  

Ҷанбаҳои илмии ноустувории ислоҳоти иқтисодии солҳои 90-уми асри 

гузашта дар асарҳои иқтисоддонон ва олимону мутахассисони соҳаи 

кишоварзӣ дарҷ шудаанд. Таҷрибаи мазкур нишон медиҳад, ки айни замон 

зарурати пиёдасозии сиёсати ҳимоятгароӣ дар бозори фурӯши маҳсулоти 

кишоварзӣ оид ба нархгузорӣ ба маҳсулоти кишоварзӣ пеш омадааст. Зеро 

дар натиҷаи тамоюли баландшавии нархҳои маҳсулоти кишоварзӣ зимни 

савдои чаканафурўшии маҳсулот, ҳавасмандии молистеҳсолкунандагон аз 

лиҳози беҳтарсозии сифати маҳсулот кам гардида, бехатарии амнияти 

озуқавории кишвар зери суол мемонад. Бо дарназардошти кам будани 

заминҳои корам дар кишвар, аз ҷумла заминҳои корами вилояти Хатлон, 

мутаассифона, як қатор номгӯи маҳсулоти кишоварзӣ дар мавсимҳои 

алоҳидаи фасли сол аз хориҷи кишвар ба бозорҳои дохилӣ барои фурӯш 

ворид карда мешаванд, ки масъалаи мазкур ҳолати осебпазирии иқтисодиёти 

кишварро аз таъсири омилҳои беруна ифода менамояд. Чунин тамоюл моро 

ба он водор менамояд, ки имкониятҳои мавҷудаи заминҳои қобили 

кишоварзиро самаранок истифода бурда, шароитҳои навро ба миён оварем. 

Қайд кардан зарур аст, ки муаммоҳои дар ин самт ҷойдошта на танҳо 

хусусияти минтақавӣ доранд, балки дар натиҷаи зуҳуроти буҳронӣ дар 

бозори ҷаҳонии маҳсулоти кишоварзӣ ба амал омада, аз ҷониби давлат 

зарурати паст кардани нархи маҳсулоти ватаниро дар асоси роҳандозии 

тадбирҳои зарурӣ бо мақсади ҳифзи манфиатҳои истеҳсолкунандагон ва 

истеъмолкунандагон, инчунин, фароҳам овардани шароит барои 

рақобатпазирии молҳои ватанӣ ва маҳсулоти кишоварзии аз хориҷи кишвар 

воридшударо ба миён меорад. Бо сабаби дар муддати тулонӣ расидан ба 

натиҷаҳои чунин сиёсат, самаранокии он зери шубҳа мемонад. Зеро яке аз 

сабабҳои ба вуҷуд омадани таваррум, ин баланд гардидани арзиши 

маҳсулоти кишоварзӣ, мавҷуд набудани шароити мусоид барои фароҳам 

овардани рақобати озод дар бозори фурӯши маҳсулот ва ҷорӣ нагардидани 

сиёсати ҳимоятароии давлат ба шумор меравад. 

Зимни омӯзиши адабиёти илмӣ маълум гардид, ки аз ҷониби як қатор 

олимону муҳақиққони кишвар вобаста ба танзими давлатии иқтисодиёти 

кишоварзӣ тавсияҳои илмию методӣ дар шакли пешниҳоди роҳу усулҳои 

самарабахш дар иқтисодиёт барои расидан ба ҳадафҳои ягона, татбиқи 

амалии онҳо дар низоми иқтисодӣ, ки аз ҷониби ниҳодҳои дахлдори давлатӣ 

таҳия, татбиқ ва истифода бурда шаванд, ҷой дода шудаанд. 

Бояд қайд намуд, ки “Самаранокии сиёсати аграрии мамлакатро 

тавассути истифодаи як усул ё як нишондиҳанда арзёбӣ намудан 

ғайриимкон мебошад. Зеро сиёсати мазкур якчанд самтҳои мустақил дорад, 

аз қабили баланд бардоштани ҳосилнокии кишоварзӣ, таъмини амнияти 

озуқаворӣ, баланд бардоштани сатҳи зиндагии аҳолии деҳот ва баланд 

бардоштани даромаднокии истеҳслолкунандагони маҳсулоти кишоварзӣ” 

[116, c. 178]. 

Дар низоми танзими давлатии фаъолияти хоҷагиҳои деҳқонӣ ва бозори 

фурӯши маҳсулоти кишоварзӣ дар шакли андешидани тадбирҳо ва 

роҳандозии воситаҳои танзими давлатии истеҳсоли маҳсулоти кишоварзӣ ду 

роҳи асосии таъсиррасонӣ ҷой дорад: 

- дастгирӣ ва ҳавасмандии давлатии истеҳсолкунандагони кишоварзӣ; 

- танзими давлатии механизми бозори фурӯши маҳсулоти кишоварзӣ. 

Пеш аз он ки доир ба масъала ва самтҳои дар боло зикргардида ибрози 

андеша намоем, зарур аст, ки ба механизм ва воситаҳои асосии дастгирии 

давлатии субъектҳои гуногуни соҳаи кишоварзӣ, ки бешубҳа, он дар заминаи 

мудовими имтиёзҳои давлат ва имкониятҳое, ки он ба ин сохтор медиҳад, 

сухан ронем. Зеро аксари ин масъалаҳоро дар айни замон маблағгузориҳои 

буҷетӣ дар шакли субсидияҳо бо фоизи қарзӣ, харидории захираҳои 

истеҳсолӣ ва дигар шаклҳои субсидия ташкил медиҳанд, ки ҳамаи ин дар 

ихтиёри давлат қарор доранд. “Истифодаи самараноки захираҳо барои коҳиш 

додани норасоии мавсимии маҳсулоти кишоварзӣ ва устуворӣ ба тағйирёбии 

иқлим дар назар дорад” [6 c. 1] 

 Ин ҳам бошад, дар ҳоле чунин сурат мегирад, ки танзими давлатӣ ва 

назорати механизми бозори фурӯши маҳсулоти кишоварзӣ аз санадҳои 

меъёрию ҳуқуқии соҳа, татбиқи сиёсати иҷтимоии давлат дар деҳотҷойҳо ва 

дар маҷмуъ, аз сиёсати иқтисодӣ вобастагии зич дорад. 

Чораҳои қонунӣ ва ҳатмии иҷрои онҳо дар сурати иҷро нагардидани 

уҳдадориҳо аз ҷониби хоҷагиҳои деҳқонӣ, дар баробари хусусияти таҳдиди 

маҳдудиятҳо дар фаъолият ва пешбинӣ шудани ҷаримаҳо, бояд дорои 

хусусиятҳои ҳавасмандӣ низ бошад. Зеро давлат танзими иқтисодии бозорро 

дар ду шакл ҷорӣ месозад: 

- танзими сохторӣ ва рафтор; 

- танзими рафторӣ.  

Дар марҳилаи якум ҷиҳати танзими бозори фурӯши маҳсулоти 

кишоварзӣ барои ба вуҷуд овардани баробарии талабот ва “таклифот ҳифзи 

манфиатҳои истеҳсолкунандагон, бартарафсозии таҳдидҳо ба амнияти 

озуқаворӣ истифода мешавад”[36, c. 51]. Роҳандозии чунин тадбирҳо 

метавонад дар ҷорӣ намудани маҳдудияти содирот ва воридоти номгӯи 

алоҳидаи маҳсулоти кишоварзӣ таъсири мусбат расонида, афзалиятҳои 

иқтисодиёти миллиро ифода кунанд.  

   Дар марҳилаи дуюм бошад, фаъолияти иштирокчиёни бозори фурӯши 

маҳсулот бо мақсади фароҳамсозии шароити мусоид ва ҳамзамон бо ин, 

ташкили муҳити рақобати солим барои ба даст овардани суботи иқтисодӣ ва 

доштани мавқеи муайян дар бозор ва як қатор меъёрҳои дигари ба ин вобаста 

ба танзим дароварда мешаванд. Зимни истифодаи усулҳои номбаршуда 

маҷмуи тадбирҳо ва воситаҳои танзими давлатии фаъолияти хоҷагиҳо бо 

тариқи шартан ҳатмӣ мавриди назорати ҷиддӣ қарор дода шуда, ҷиҳати 

таъмини ҳамкории самараноки субъектҳои фаъолияти хоҷагидор бо 

ҳокимияти давлатӣ ва дар ин замина, баҳри итоат ва иҷрои босифати 

уҳдадориҳо бояд таваҷҷуҳ зоҳир намоянд. 

Гузашта аз ин, бояд дар хотир дошт, ки дар маҷмуъ тадбирҳо ва 

воситаҳои танзими давлатии истеҳсолоти маҳсулоти кишоварзиро, ки бо 

мақсади таъсиррасонӣ ба объекти танзимшаванда равона мегарданд, метавон 

ба танзимгарони мустақим ва ғайримустақим ҷудо кард. Дар ин ҷо, ба сифати 

танзимгарони мустақим чораҳо ва воситаҳое баромад мекунанд, ки рафтори 

тамоми субъектҳои хоҷагидорро зери назорати қатъӣ қарор дода тавонанд. 

Барои мисол санадҳои меъёрию ҳуқуқӣ, талаботи қонунгузории соҳавӣ, 

фармонҳо, қарорҳо ва дигар талаботи расмиёти коргузорӣ, ки аз ҷониби 

мақомоти худидоракунии маҳаллӣ ба амал бароварда мешаванд. Мавҷуд 

набудани санадҳои зарурӣ, метавонад ба қабули қарорҳо оид ба 

банақшагирӣ, маблағгузорӣ ҷиҳати истифодаи самараноки заминҳо, ҳифз, 

нигоҳдорӣ, барқарорсозӣ ва ҳосилхезии заминҳо  таъсири манфӣ расонад. 

Ҷиҳати тафсири бештари танзимгарони ғайримустақим маҷмуи 

тадбирҳое дониста мешаванд, ки ба тағйирёбии амалиётҳои таъсиррасонӣ 

иҷозат медиҳанд ва дар ин раванд аз воситаҳои ҳавасмандгардонии 

фаъолияти объекти танзимкунанда истифода мебаранд ва манфиатҳои моддӣ, 

маънавӣ ва ғайра мегиранд.  

Афзорҳои ҳозиразамони таъсиррасон ва амиқ санҷидашуда вобаста ба 

вазъияти иқтисодӣ ва ҳолати воқеии соҳа дар шакли танзимгарони 

ғайримустақим меъёрҳои андозбандишаванда, меъёри боҷҳои гумрукӣ, 

тарофаҳои ба ин баробар, фоизи қарзҳои додашуда, меъёри истеҳлоки 

воситаҳои асосии истеҳсолот дохил мешаванд. Дар ин баробар, бояд илова 

кард, ки “дар ин шакли батанзимдарорӣ ҷубронпулӣ барои шароити 

зараровар ва вазнини меҳнат, мукофотпулӣ ва ғайраҳо ба инобат гирифта 

мешаванд” [47, c. 26]. 

Дар бештари маврид таснифоти усулҳо ва воситаҳои танзими давлатии 

иқтисодиёти кишоварзӣ бо дарназардошти гурӯҳбандии тадбирҳои 

маъмурию иқтисодии танзим истифода шуда, дар ин ҳолат тадбирҳои 

маъмуриро бо тадбирҳои бевоситаи батанзимдарорӣ ва иқтисодиро бо 

тадбирҳои бавоситаи батанзимдарорӣ гурӯҳбандӣ кардан мумкин аст. 

Аз ин лиҳоз, мутобиқи талаботи танзими маъмурӣ усулҳои ҳавасмандии 

иқтисодии маблағгузорӣ, аз қабили дотатсияҳо, субсидияҳо, фармоиши 

ниҳодҳои дахлдори давлатӣ ва ғайра ба кор бурда мешаванд. Ҳамзамон, 

воситаҳои танзими маъмурӣ тавассути меъёрҳо, боҷҳо, стандартҳо, квотаҳо 

ва ғайра, ки барои ба объектҳои танзимшаванда ба таври ғайримустақим 

таъсир расонидан қодиранд.Бояд иброз намуд, ки дар таҳия ва татбиқи 

стратегияи танзими давлатӣ зарур аст, ки муносибатҳои мутақобилаи 

тадбирҳо ба инобат гирифта шуда, онҳо бояд дорои хусусиятҳои ба вуҷуд 

овардани низоми мукаммали танзим бошанд. “Усулҳои танзим дорои 

воситаҳои мураккаб мебошанд ва дар ҳар як кишвар бозори молиявӣ вобаста 

ба вазъи иқтисодӣ танзим карда мешавад” [74, c. 79], чунки “усулҳои танзими 

давлатӣ метавонанд ҳуқуқӣ, маъмурӣ ва иқтисодӣ бошанд” [105, c. 60]. 

Бо ҳамин мазмун аз тарафи мутахассисону олимони соҳа чунин 

андешаҳои илмӣ низ ҷой доранд: “Маҷмуи тадбирҳо ва воситаҳои танзим дар 

ҳамкории комплексии онҳо механизми ташкилию иқтисодии танзими 

давлатии истеҳсолоти кишоварзие мебошад, ки онро ҳамчун низоми 

зерсохторҳои ба ҳам алоқаманд шартан ифода кардан мумкин аст” [48, с.122].

  Расми 1.3.- Механизми танзими давлатии иқтисодиёти аграрӣ  

Сарчашма: дар асоси омўзиши адабиёти илмӣ тартиб дода шудааст. 

Дар ин баробар муносиб мешуморем, ки андешаҳои дигареро низ ҷой 

диҳем: Фаъолияти мувофиқашуда ва пайвандҳои зерсистемавӣ самаранокии 

тамоми механизми ташкилиро муайян мекунанд. Танзими низоми давлатии 

соҳаи кишоварзӣ дар ҳамон ҳолат босамар мегардад, ки агар дар дохили худ 

риояи меъёрҳои иҷроиши пай дар пай ба ҳам мувофиқ бошад. 

Мақсад аз тартиб додани расми 1.3 дар он ифода меёбад, ки механизми 

иқтисодии танзими давлатии бахши кишоварзии иқтисодиёт аз як қатор 

тадбирҳо таркиб ёфта, дар он тавассути танзими маъмурӣ ва иқтисодӣ аз 

маҷмуи фишангҳое корбарӣ мешавад, ки онҳо дар алоҳидагӣ қобилияти ба 

объекти танзимшаванда ба таври мустақим ё ғайримустақим таъсир 

расонданро доранд.  

Дар расми мазкур шаклҳои танзими давлатӣ ва самтҳои танзими 

давлатӣ ҳамчун унсури таркибӣ дар маркази диққат ҷой гирифта, шаклҳои 

танзими давлатиро метавон тавассути таъсири талаботи санадҳои меъёрию 

ҳуқуқӣ, воситаҳои молиявӣ ва маъмурӣ ба танзим даровард. Самтҳои 

танзими давлатӣ бошад, фарогири сохтор ва танзими рафтор буда, тавассути 

таъсири маҷмуи усулҳо, механизмҳо ва қонунҳо ҷиҳати назорати фаъолияти 

иқтисодӣ ба кор бурда мешавад. Бинобар ин, метавон хулоса кард, таҳияи 

расми мазкур бо мақсади инъикоси раванди усулҳои таъсиррасонӣ ба 

субъектҳои низоми иқтисодии истеҳсолоти кишоварзӣ ва таъмини 

самаранокии тадбирҳои амалишуда бо дарназардошти ҷой доштани 

ҳамоҳангӣ байни сохторҳои алоҳидаи соҳа рӯйи кор омадааст.  

 “Ҳамкории самараноки механизмҳои ташкилию иқтисодӣ ва объекти 

танзими низоми истеҳсолоти аграрӣ, ки мутобиқшавии мутақобилаи онҳо 

дар шакли ташкил ва истифодаи институтҳои идоракунӣ ё институтҳои 

иқтисодӣ сурат мегирад, муҳим аст” [48, с.28]. Чунин назари низоми танзими 

давлатӣ хоси равиши институтсионалӣ мебошад, ки дар асарҳои В.И. Нечаев 

ва А. В. Толмачёв оварда шудаанд. 

Тибқи маълумоти мавҷуда дар шароити муосири рушди иқтисодиёти 

низоми танзими давлатии як қатор кишварҳо аз бахшҳои зерин иборат аст:  

 бахши ҳуқуқӣ моликият - аз низоми ҳамоҳангии қоида, меъёр, урфу 

одат иборат буда, шаклҳои ташкилию ҳуқуқӣ ва моликият, субъект ва 

объекти онҳоро муайян месозад. Бахши мазкур муносибати субъект ва 

объекти фаъолияти хоҷагидориро дар раванди амалишавии муносибатҳои 

иқтисодӣ ба танзим медарорад; 

 бахши ҳуқуқии идоракунии иқтисодиёт – як гурӯҳи алоҳидаи 

назорати меъёрҳои ҳуқуқиро зери идораи худ қарор дода, танзими 

муносибатҳои иқтисодии истеҳсолоти маҳсулоти кишоварзӣ, интиқол, 

шабакаҳои тақсимот, истеъмоли маҳсулот ва хидматрасониҳоро ба уҳда 

мегирад; 

 бахши ташкили идоракунии макроиқтисодӣ - ба низом 

даровардани захираҳои кадрии соҳа, “тақсимоти вазифаҳо, ваколатҳои 

мақомоти идоракунӣ ва шаклҳои фаъолиятро бахши мазкур бо усулҳои 

махсус ба амал мебарорад”[122, с. 25]. Объектҳои иқтисодӣ, равандҳо, бо 

ташкилотҳо ба роҳ мондани муносибатҳо дар сатҳи минтақавӣ, соҳаҳо, 

сохторҳои мусоидаткунанда дар рушди соҳибкорӣ ба ин бахш дохил 

мешаванд. 

 “Бахшҳои иқтисодӣ тавассути тартиб, қоидаҳои ҷорӣ, меъёрҳои расмии 

коргузорӣ ва дар ин баробар, ба воситаи бахшҳои ғайрирасмӣ, ки 

амалишавии онҳо ба самтҳои мушаххас муносибатҳои хоси касбиро дар 

ҷомеа талаб менамоянд, амалӣ карда мешаванд” [21, c. 83].  

Бахшҳои ғайрирасмӣ дар муқоиса бо чаҳорчӯбаи танзимкунанда 

мунтазам тағйирёбанда буда, устувории бештар нишон медиҳанд, зеро дар 

самти татбиқи амалии талаботи муайяншуда чораҳои ҳавасмандӣ низ 

роҳандозӣ мегардад. Аз ин лиҳоз, дар ҷараёни дастгирӣ ва 

ҳавасмандгардонии рушди истеҳсолоти маҳсулоти кишоварзӣ ба маврид аст, 

ки ҳукумати кишвар зимни роҳандозии тадбирҳои танзими давлатӣ чораҳои 

ҳавасмандиро низ таҷриба намуда, хусусиятҳои иқтисодии фаъолияти 

хоҷагиҳои деҳқониро ба инобат гирад. 

Дар айни замон динамикаи рушди истеҳсолоти маҳсулоти кишоварзӣ 

дар вилоят ва дар маҷмуъ дар ҷумҳурӣ бо омилҳои дорои хусусиятҳои 

гуногуни таъсиррасони беруна баҳо дода мешавад. Дар сурати аъзои 

комилҳуқуқи Созмони Умумиҷаҳонии Савдо (СУС) будани кишвар, мебояд 

бо мақсади ҳалли мушкилоти воридотивазкунӣ ва дар ин баробар, амнияти 

озуқавории мамлакат таъсиси омилҳои бозори байналмилалии фурӯши 

маҳсулоти кишоварзӣ дуруст ба инобат гирифта шавад. Аз нуқтаи назари 

ҷараёнҳои меъёрӣ ва танзимнамоӣ дар такмили масоили мубрами содирот, 

меъёргирии воридот, муносибатҳои нави тиҷоратӣ, танзими ҳуқуқии 

фаъолияти беруниииқтисодӣ зарурати тағйироти ҷиддиро дар фаъолияти 

ниҳодҳои марбутаи соҳа пеш овардааст. 

Раванди шомилшавии кишвари мо ба СУС тағйироти пешакиро дар 

механизмҳои асосии танзими давлатии истеҳсолоти кишоварзӣ муайян 

намуда, аз як тараф, тавозуни тадбирҳои бозор ва аз тарафи дигар, 

тадбирҳои танзими давлатӣ мебошанд. “Ҳалли мушкилоти институционалӣ 

оид ба шароити сармоягузорӣ, тайёр кардани кадрҳо ва ташкилотҳое, ки 

қодир ба кор дар шароити Ҷаҳонии Савдо мебошанд, яъне огоҳ аз 

қонунгузории миллӣ, хусусиятҳои истеҳсолоти соҳа, қоидаҳо ва стандартҳои 

СУС, ҳамчунин шинос бо қонунгузории кишварҳои рақиб, ва истифодаи ин 

донишҳо барои ҳифзи истеҳсолкунандагони ватанӣ бошанд” [93 c. 128]. 

Бо ворид шудан ба СУС Тоҷикистон уфуқҳои рушди худро ба бозори 

ҷаҳонӣ боз ҳам равшантар муайян кард. Ҷумҳурӣ уҳдадор гардид, ки чораҳои 

дастгириро ба истеҳсолоти ватанӣ маҳдуд гардонад, ки ба бахши кишоварзӣ 

таъсири ҳавасмандкунанда дошт ва ба ин восита, шартҳои муҳити рақобати 

ҷаҳониро тағйир диҳанд. 

Дар ин хухус, қайд намудани, ки “тағйирёбии босуръати вазъи бозори 

ҷаҳонии озуқаворӣ ва болоравии мунтазами нархи маҳсулоти ғизоӣ моро водор 

менамояд, ки ба беҳсозии ҳолати соҳаи кишоварзӣ, афзоиш додани истеҳсоли 

маҳсулоти он, рушди маҷмааҳои агросаноатӣ ва бо ҳамин роҳ таъмин намудани 

амнияти озуқавории кишвар таваҷҷуҳи аввалиндараҷа зоҳир намоем” [14]. 

Дар ҳуҷҷатҳои СУС маҷмуи созишномаҳои тиҷоратӣ доир ба 

кишоварзӣ ҷои асосиро ишғол намуда, танзими истеҳсол, хусусиятҳои 

маҳсулоти кишоварзӣ, савдои ашёи хом, инчунин, истифодаи механизми 

дастгириро муайян менамоянд. Вобаста ба таҳрик додани тиҷорат дар 

Созмони Умумиҷаҳонии Савдо дастгирии тиҷорати дохилӣ дар се самт 

роҳандозӣ карда мешавад. Дар бештари маврид ин раванд бо номи сабадҳо 

маъмул аст, ки аз рангҳои сабз, кабуд ва зард иборатанд. Тавре маълум аст, 

сабади сабз тадбирҳоеро дар бар мегирад, ки муҳити бозорро вайрон 

накарда, метавонанд бидуни маҳдудият татбиқ карда шаванд. “Сабади сабз” 

тадбирҳои дастгирии зеринро дар бар мегирад: 

1. Маблағгузорӣ нагардидан аз ҳисоби буҷети давлатӣ ва амалишавии 

он аз ҳисоби сегменти истеъмолӣ; 

2. Ба танзими нархҳои истеҳсолкунанда равона нашудани онҳо. 

  Бояд қайд намуд, ки “Танзим бояд тавассути низоми созмонёфтаи 

ташкилоту муассисаҳои давлатӣ ва институҳои алоҳидаи соҳавӣ амалӣ карда 

шавад. Мақомотҳои дигари соҳавӣ бошанд, дар доираи сиёсати давлатӣ амал 

намуда, тадбирҳои пешбинишударо вобаста ба нархгузорӣ ва даромади 

истеҳсолкунандагони маҳсулоти кишоварзӣ  роҳандозӣ менамоянд” [20, c. 

51]. 

Сабади зард бошад, номгӯи тадбирҳоеро дар бар мегирад, ки шароити 

бозорро вайрон карда метавонанд. Чораҳои маҷмуии дастгирӣ дар 

маҳдудиятҳои ҳудуди қуттии зард барои ҳар як узви Созмони Умумиҷаҳонии 

Савдо муқаррар карда мешаванд. Дар сабад мавзуи асосӣ ин созишномаҳо, 

назорати кишварҳои алоҳида бо Созмони Умумиҷаҳонии Савдо мебошад.  

Сабади кабуд бошад, дорои афзалиятҳоест, ки сармоягузориҳои 

мустақимро барои истеҳсолкунандагони маҳсулот дар барномаҳои кам 

кардани истеҳсолоти кишоварзӣ дар худ таҷассум менамояд. Тадбирҳо дар 

мавриди кам намудани гардиши саршумори чорво, заминҳои кишоварзӣ ва 

кам гардидани ҷойҳои корӣ нигаронида шудааст. Дар ин ҷо ҷиҳати пардохти 

заминҳои алоҳидаи кишоварзӣ, ки дар кишварҳои узви Созмони 

Умумиҷаҳонии Савдо барои коркарди маҳсулоти кишоварзӣ имтиёзҳо 

пешбинӣ шудаанд, ба нишондиҳандаҳои умумии дастгириҳои давлатӣ дохил 

намешаванд.  

Истифодаи ҳадди аксари воситаҳои мавҷудаи сабади сабз дар кишвар 

ҷиҳати ҳалли мушкилоте, ки дар Барномаҳои давлатии рушди истеҳсолоти 

соҳаи кишоварзӣ ва танзими бозорҳои фурӯши маҳсулоти кишоварзӣ 

пешбинӣ шудааст, мусоидат намуда, баҳри фароҳам сохтани имкониятҳои 

кам намудани маҳсулоти воридотӣ ва дастгирии истеҳсолкунандагони ватанӣ 

дар заминаи иҷрои созишномаҳо бо СУС тадбирҳои зарурӣ амалӣ карда 

шаванд. 

Бояд қайд кард, ки мутобиқат намудани бахши аграрӣ ба талаботи нави 

СУС дастгирии дурусти соҳаро нигоҳ дошта, масъалаҳои барномаи 

дастгирии кишоварзиро ҳал менамояд. Ташкил ва баргузории семинарҳои 

омӯзишӣ бо иштироки тамоми сохторҳои истеҳсолоти маҳсулоти кишоварзӣ, 

коршиносон, муҳаққиқон, ки афзалият ва мушкилоти ҷойдоштаи масъалаҳои 

дастгирии узвиятро меомӯзанд, ба маврид мебошад.  

Тадқиқотҳо нишон медиҳанд, ки айни замон дар ҷумҳурӣ методологияи 

самараноки дастгирии давлатии истеҳсолоти кишоварзӣ ба амал наомадааст. 

Бартарафсозии норасоиҳо, манфиатҳои зиёди бонкӣ, танзими сиёсати 

протексионизми давлатиро бо дарназардошти таҷрибаи ҷаҳонӣ, ки он ба 

талаботи истеҳсолкунандагон асос ёфтааст, ислоҳ кардан зарур аст. Бинобар 

ин, натиҷаҳои тадқиқот аз самараи начандон муносиби дастгирии давлатӣ ва 

ба қадри кофӣ ҳавасманд набудани рушди истеҳсолоти кишоварзӣ шаҳодат 

медиҳанд. 

1.3.Таҷрибаи давлатҳои хориҷӣ оид ба самаранокии танзими давлатӣ дар 

соҳаи кишоварзӣ 

 

Дар шароити имрӯзаи хоҷагидорӣ пешрафти тамоми соҳаи мустақили 

иқтисодиро бидуни дастгирии давлатӣ тасаввур кардан ғайриимкон аст. Аз 

ин лиҳоз, давлат натанҳо дар низоми фаъолияти ин ё он соҳа, балки дар 

пешрафти босамари тамоми соҳаҳои фаъолият низ нақши калидӣ дорад. 

Вобаста ба ин, иброз доштан зарур аст, ки густариши бевоситаи соҳаи 

кишоварзиро дар айни замон, дар баробари дастгирии бевоситаи ниҳодҳои 

молиявӣ ва нақши ниҳодҳои давлатӣ низ, муҳим арзёбӣ намудан мумкин аст. 

Аз ин рў, дар ташкили дурусти КАС дар Ҷумҳурии Тоҷикистон танзим ва 

дастгириҳои давлатӣ ҳамчун механизм ва заминаҳои аввалия маҳсуб ёфта, 

дар доираи он рушди минбаъдаи ин соҳа ба таври чашмрас таъмин карда 

мешавад. Айни замон дар ташкили дурусти фаъолияти субъектҳои 

кишоварзӣ нақши ниҳодҳои давлатӣ ва дигар имкониятҳое, ки дар салоҳияти 

онҳо мебошанд, муҳим ва зарурӣ мебошанд. 

Ба андешаи мо, дар шароити имрӯза то ҳол усулҳои баҳодиҳӣ ва татбиқи 

равандҳои таъминкунандаи рушди соҳаи кишоварзӣ, ки ҳамчун намуна мо аз 

рӯйи он амал намоем, мавҷуд нест. “Усулҳои баҳодиҳии самаранокии 

танзими давлатии кишоварзӣ ба андозае формализатсия шудаанд, ки барои 

автоматизатсия осонанд” [99, c. 112]. Ин масъала моро ба он водор менамояд, 

ки ба таҷрибаи давлатҳои хориҷӣ такя намуда, усулҳо ва моделҳои 

самараноки рушдро дар соҳаи кишоварзии кишвари худ истифода барем.  

Қайд кардан зарур аст, ки дар таҷрибаи ҷаҳонӣ аксар давлатҳои муваффақ 

кӯшиш мекунанд, ки дар маркази диққати худ иқтисодиёти КАС-ро гузошта, 

рушди ҳаматарафаи онро зери назорати худ қарор диҳанд ва танзими онро 

пайваста ба роҳ монанд. “...ин масъала дар хоҷагии кишлоқи Ҷумҳурии 

Федеролии Олмон ҳамчун звенои асосии КАС мебошад, ки он истифодаи 

иқтидорҳои калони истеҳсолиро талаб намекунад. Ин маънои онро дорад, ки 

иқтисодиёти КАС имкон дорад, ки тавассути дастгирии маҳдуд ва танзими 

давлатӣ ва маблағгузории кам низ рушд кунад. Дар ин кишвар асосан 

хоҷагиҳои калонтар дар минтақаи Шлесинг-Ҳолштейн ва дар шарқи 

Саксонияи Поён ҷойгиранд” [95, с.83]. Тибқи сарчашмаҳои илмӣ дар Олмон 

тақрибан дар маҷмуъ 285 хоҷагии кишоварзӣ ва 18 000 хоҷагиҳои органикӣ 

мавҷуданд. Ин хоҷагиҳои кишоварзӣ дар истеҳсоли маҳсулоти кишоварзӣ 

мавқеи назаррас доранд. Гуфтан мумкин аст, ки дар Фаронса, ба монанди 

Ҷумҳурии Олмон, хоҷагиҳои хурд бештар маъмуланд. Зиёда аз 52 фоизи 

заминҳои кишоварзӣ дар назди хоҷагиҳо қариб 50 гектар мебошанд. 

Шумораи кормандони ин хоҷагиҳо тақрибан 515 ҳазор нафарро ташкил 

медиҳанд [95, с. 82]. 

Сарчашмаҳои дигари илмӣ нишон медиҳанд, ки танзими давлатии КАС 

дар кишварҳои Иттиҳоди Аврупо (ИА) дар доираи сиёсати ягонаи кишоварзӣ 

ба роҳ монда шудаанд. Корхонаҳои ягонаи кишоварзӣ дар зери низоми 

субсидияҳои кишоварзӣ ва барномаҳои кишоварзӣ дастгирӣ карда мешаванд.  

Илова бар ин, дар ИДМ дар самти КАС вобаста ба татбиқи ин низом аз 

рӯйи ду самт сиёсат татбиқ карда мешавад:  

1. Сиёсати дастгирии бозор ва даромад. Дар ин самт пардохти субсидия 

ва додани қарзҳои имтиёзнок дар КАС танзим мешавад. 

2. Сиёсати дастгирии вобаста ба ободонии деҳот. Дар ин ҷо танзим дар 

доираи баланд бардоштани рақобатпазирии соҳаи кишоварзӣ ва хоҷагии 

ҷангал, ҳамчунин, беҳбудии вазъи муҳити зист ва деҳот, беҳтарсозии сифати 

зиндагӣ дар деҳот ва диверсификатсияи иқтисодиёти деҳот, дастгирии рушди 

маҳал тибқи усулҳои гуногун амалӣ мегардад. 

Дар шароити муосир самтҳои асосии танзим ва дастгирии давлатӣ дар 

кишварҳои Иттиҳоди Аврупо, пеш аз ҳама, барои баланд бардоштани 

маҳсулнокии меҳнат дар корхонаву хоҷагиҳои кишоварзӣ ин баланд 

бардоштани рақобатпазирии маҳсулоти истеҳсолшуда ва “такмили 

механизми худии субсидияро дар бар мегирад” [89, c. 28]. 

Бояд ёдовар шуд, ки «стратегияи асосии дастгирии КАС дар Олмон ва 

Фаронса асосан дар самтҳои зерин амалӣ карда мешавад: 

1. Баланд бардоштани ҷолибияти сармоягузории КАС. 

2. Ҷорӣ намудани навоварӣ ва рушди навгониҳои илмӣ дар мавриди 

истифодаи замин. 

3. Таъсиси ҷойҳои корӣ ва бо маоши муносиб таъмин намудани 

кормандони соҳа» [85, с.90]. 

Вобаста ба ин қайд кардан зарур аст, ки дар таҷрибаи хориҷии аксар 

давлатҳои муваффақ танзими давлатии рушди соҳаи кишоварзӣ тавассути 

заминаҳои молиявию қарзӣ татбиқ карда мешаванд ва ба ин масъала 

афзалияти бештар дода шудааст. Албатта, танзими давлатии механизмҳои 

молиявии КАС омили асосии рушди ин ё он соҳаи муайян дар таркиби 

давлатҳои алоҳида мебошад. Ҳамин тавр “Кишварҳои минтақа новобаста аз 

тафовути потенсиали табииву илмӣ-техникӣ тамоюли мусбии нишондодҳои 

иқтисодиро нишон дода, рушди худро дар асоси стратегияи рушди саноатҳои 

содиротнигаронанда, ҷалби сармояҳои хориҷӣ, танзими давлатӣ, ташкили 

ширкатҳои миллӣ ва ғ. таъмин менамоянд” [109 c. 311]. 

Яке аз шарикони стратегии Ҷумҳурии Тоҷикистон Федератсияи Россия 

мебошад, ки дар сатҳи ҷаҳонӣ бо иқтисодиёти кишоварзӣ аз ҳисоби 

муваффақиятҳо дар самти КАС пешсаф мебошад. Ба ин хотир, дастгирии 

кишоварзӣ дар Россия нисбатан ба таври дигар сурат мегирад. Тибқи 

Барномаи давлатии рушди соҳаи кишоварзӣ ва танзими бозорҳои маҳсулоти 

кишоварзӣ, аз он ҷумла ашёи хом ва озуқаворӣ барои солҳои 2013-2020 5 

ҳадафи асосии танзими давлатӣ пешбинӣ шуда буд, ки инҳоро дар бар 

мегирифт: 

1. Таъмини истиқлолияти озуқавории кишвар дар доираи меъёрҳои 

муқаррарнамудаи Доктринаи амнияти озуқавории Федератсияи Россия. 

2. Такрористеҳсолкунӣ ва зиёд кардани самараи истифода дар хоҷагии 

қишлоқ бо додани бартарии замин ва дигар сарватҳои табиӣ ва сабзгардонии 

истеҳсолот. 

3. Таъмини рушди устувори деҳот. 

4. Баланд бардоштани рақобатпазирии маҳсулоти кишоварзии Россия дар 

бозорҳои дохилӣ ва хориҷӣ дар асоси рушди инноватсионии комплекси 

агросаноатӣ, фароҳам овардани шароити мусоид барои рушди соҳибкорӣ ва 

баланд бардоштани ҷолибияти сармоягузории КАС. 

5. Таъмини устувории молиявии истеҳсолкунандагони кишоварзӣ . 

Дар шароити имрӯзаи хоҷагидорӣ зарурати дастгирии КАС асосан дар 

заминаи танзими давлатӣ бо роҳи фаъолгардонии механизмҳои молиявӣ ва 

ҳиссаҷудокуниҳо аз буҷети давлатӣ имконпазир мегардад. Вобаста ба ин, 

қайд кардан зарур аст, ки дар Ҷумҳурии Тоҷикистон дар баробари 

институтҳои молиявӣ масъалаи фаъолгардонии давлат дар рушди КАС бояд 

ҳамчун масъалаи асосӣ бошад. 

Зеро дар як қатор кишварҳои пешрафта, ба монанди Олмон ва Фаронса 

маблағгузориҳои иловагӣ ба истеҳсолоти кишоварзӣ дар заминҳои нав барои 

хариди таҷҳизоти кишоварзӣ на беш аз 5 сол ҳавасманд карда мешаванд. Дар 

минтақаҳои шароити иқлимашон номусоид давлат 5 фоизи қарз ва дар 

минтақаҳои вазъи муқарраридошта 3 фоизи қарзро ба зиммаи худ мегирад. 

Маблағи умумии фоизи қарз, ки баргардонидани онро давлат ба уҳда 

мегирад, ба маблағи якдафъаина пардохта мешавад. Гуфтан мумкин аст, ки 

чунин ҳолат дар Россия дар тамоми давраи пардохт баргардонида мешавад 

ва ин имконияти рушди КАС-ро дар сатҳи зарурӣ фароҳам сохта метавонад.  

Илова бар ин, дар дастрасӣ ба ин дастгириҳо ва танзими давлатӣ бояд 

саҳми худи хоҷагиҳо дар маҷмуи умумии сармоягузорӣ бояд на камтар аз 

10%-ро ташкил намояд. Чунончи, “...дар Олмон қарзҳои имтиёзноки давлатӣ 

барои рушди кишоварзӣ бо 1 фоизи солона ба муҳлати то 28 сол дода 

мешаванд. Дар ҳоле ки меъёри фоизи қарздиҳии муқаррарӣ аз 5 то 15 фоизро 

ташкил медиҳад. Қарздиҳӣ ба соҳаи кишоварзӣ тавассути низоми бонкҳои 

кооперативӣ дар мамлакатҳои Фаронса, Олмон, Ҷопон, Полша, ИМА 

маъмул аст. Масалан, 75%-и қарзҳои кишоварзӣ дар Фаронса, 44% дар 

Олмон ва 26% дар ИМА ба бонкҳои кооперативӣ рост меоянд” [123, с.43]. 

Гуфтан мумкин аст, ки дар “Австрия ба истеҳсолкунандагони маҳсулоти 

соҳаи кишоварзӣ дар ҳаҷми 50 % қарзи бонкӣ барои ташкилотҳои кишоварзӣ 

барои сохтани гармхонаҳо ва 14 % ҳангоми истифодаи манбаъҳои 

алтернативӣ дода мешаванд. Муҳлати қарзи имтиёзнок то даҳ сол ва ҳангоми 

хариди таҷҳизот то ба шаш сол мерасад” [47, c.89].  

Илова бар ин, барои хоҷагиҳои деҳқонии навташкил шароити махсуси 

имтиёзнок барои гирифтани қарз пешбинӣ шудааст. Қайд кардан ба маврид 

аст, ки дар таҷрибаи Ҷумҳурии Тоҷикистон қарздиҳии давлатии рушди соҳаи 

КАС кам буда, ҳиссаҷудокуниҳо аз буҷети давлатӣ қариб ночиз мебошанд, ки 

ин тамоилро дар ҷадвали 1.1 дидан мумкин аст. 

Ҷадвали 1.1. - Ҳисса ва ҳаҷми дастгирии давлатӣ аз ҳисоби буҷет ба соҳаи 

кишоварзӣ дар солҳои 2018-2023 (ҳазор сомонӣ) 

Солҳо 

Буҷети 

тасдиқшуда 

(ҳаз. сомонӣ) 

Иҷроиши аслӣ 

(ҳаз. сомонӣ) 

Иҷроиши аслӣ ба ҳисоби фоиз нисбат ба  

Буҷети 

тасдиқшуда 
ММД 

2018 155,4 143,10 92,1 0,2 

2019 158,5 156,10 98,5 0,2 

2020 177,7 170,7 96,1 0,2 

2021 188,5 168,3 98,8 0,2 

2022 213,3 211,9 99,3 0,2 

2023 706,5 703,4 99,5 0,5 

Сарчашма: Ҳисоби муаллиф дар асоси маълумоти Омори солонаи Ҷумҳурии 

Тоҷикистон. – 2023-2024.  - 399с., 401с., 403с., 405с., 407с., 417с. 

Вобаста ба ин, қайд кардан мумкин аст, ки таҷрибаи дастгирӣ ва танзими 

рушди КАС дар Олмон барои истифодаи як қатор меъёрҳои он дар Ҷумҳурии 

Тоҷикистон қобили қабул ва дастгирӣ мебошад, ки он метавонад як қатор 

имконоту имтиёзҳои навро ба миён оварад. Аз ин рў, моро зарур аст, ки дар 

асоси танзим ва дастгириҳои бевоситаи молиявии давлат ҳиссаҷудокуниҳо ва 

як қатор имкониятҳои навро дар сатҳи давлат фароҳам созем. 

Ба ин монанд, зарур аст, ки зимни таҳияи барномаҳои соҳавӣ афзалиятҳои 

рушди соҳаро аз таҷрибаи Федератсияи Россия муайян намуда, дар стратегия 

ва барномаҳои давлатӣ самтҳои ба дастгирӣ ва танзим ниёздошта ба таври 

мушаххас, ба монанди такрористеҳсолкунӣ ва зиёд кардани самараи 

истифода дар хоҷагии қишлоқ ва устувории молиявӣ мавриди амал қарор 

дода шавад. 

Дар ин баробар, мувофиқи мақсад мешуморем, ки бо дарназардошти 

имконоти мавҷуда истифодаи таҷрибаи давлатҳои Иттиҳоди Аврупо доир ба 

баланд бардоштани маҳсулнокии меҳнат дар корхонаву хоҷагиҳои 

кишоварзӣ, рақобатпазирии маҳсулоти истеҳсолшуда дар заминаи ба вуҷуд 

овардани шароити муносиби сармоягузорӣ сарфи назар нагардида, дар 

истеҳсолот мавриди амал қарор дода шавад. 

Тавре олими рус Папцов А. Г. қайд менамояд, “Давлатҳои аъзои ИА 

хоҷагиҳои деҳқониро ҳамчун механизми муҳими танзими иқтисодӣ истифода 

намуда, ташкил, фаъолият ва барҳам додани онҳоро зери назорат қарор 

медиҳанд. Дар ин баробар онҳоро аз имтиёзҳои андозӣ ва субсидияҳо 

бархурдор намуда, ба онҳо дар воридоти баъзе аз маҳсулоти хурокворӣ 

бартарӣ медиҳанд” [55, c. 133]. 

Дар сохтор ва соҳаҳои алоҳидаи кишоварзӣ дар айни замон усулҳои 

баҳодиҳии самаранокии дастгирии давлатии соҳаи кишоварзӣ бо истифода аз 

коэффитсиентҳои мутобиқшуда дар муқоиса бо нархҳои воқеии фурӯши 

маҳсулоти истеҳсолкунандагон ва нархи хариди захираҳои барои истеҳсоли 

он зарурӣ бо сатҳи нархҳои пешбинишаванда, ки “дар сурати мавҷуд 

набудани онҳо ба вуҷуд меоянд, истифода бурда мешаванд. Ҳамзамон, 

иштироки давлат дар истеҳсоли мол ва хизматрасонӣ дар соҳаи кишоварзӣ, 

яъне дар шароити рақобати мукаммали бозор ва мувозинати софи он бояд 

муассир бошад” [81, c,26]. 

Ин самараи миқдорӣ бо муайян кардани сатҳи номиналӣ ва самараноки 

омили ҳифз ва омили самаранокии субсидияҳо сурат мегирад. 

Коэффитсиенти муҳофизати номиналӣ, ки бо номи КМҲ ё NPC 

(коэффитсиенти номиналии муҳофизат) ихтисор карда шудааст бо таври 

зерин муайян карда мешавад: 

NPCi=P
𝑑
𝑖

/ P
𝑤
𝑖
  (1) 

ки P
𝑑
𝑖

/ P
𝑤
𝑖
нархҳои миллӣ (минтақавӣ) ва ҷаҳонии маҳсулоти i-ум 

мутаносибанд. 

Дар варианти NPC > 1, вазъияте ба амал меояд, ки истеҳсолкунандагони 

кишоварзӣ субсидия мегиранд, вале харидорон маҷбуранд барои харидории 

маҳсулот бо нархи баланд ба онҳо пул диҳанд. Чунин ҳолат метавонад танҳо 

дар мавриде сурат бигирад, ки андозбандии соҳаи кишоварзӣ аз ҳад зиёд 

бошад.  

Дар варианти сеюм, вақте ки NPC = 1, сиёсати дастгирии давлатӣ бетараф 

мешавад. 

Ҳар қадаре ки NPC дар ин ё он самт аз воҳид фарқ кунад, сиёсати давлат 

ба нархи бозор барои ҳар як маҳсулоти мушаххас ҳамон қадар таъсир 

мерасонад. Варианти миёнавазни нишондиҳандаҳои инфиродии NPC сатҳи 

омилҳои ҳифзи танзими тамоми истеҳсолоти кишоварзиро таъмин менамояд.  

Ҳангоми муайянсозии сатҳҳои оптималии иштироки давлат дар 

иқтисодиёти кишоварзӣ, ба ғайр аз коэффитсиентҳои муҳофизати номиналӣ, 

коэффитсиенти ҳифзи самараноки истеҳсолкунандагон, ки мухтасаран бо 

EPC ё EPC (коэффитсиенти ҳифзи самаранок) ифода меёбад. EPC ҳамчун 

таносуби арзиши иловашуда, ки дар натиҷаи истеҳсол ва коркарди маҳсулот 

ба вуҷуд меояд, бо нархҳои дохилӣ ба арзиши иловашудаи дар сатҳи нархҳои 

ҷаҳонии ин маҳсулот муқарраршуда муайян мегардад. Фарқи байни 

нишондиҳандаҳои EPC ва NPC дар он аст, ки якум таъсири иштироки 

давлатро ба нархи маҳсулоти тайёр ва нархи ашёи хоми харидашударо дар як 

вақт арзёбӣ мекунад. 

Дар амал омили самараноки муҳофизатро аз рӯйи таносуб ҳисоб кардан 

мумкин аст. 

𝐸𝑃𝐶𝑖 =
𝑃𝑖

𝑑−∑ =1𝑎𝑖𝑗
𝑘
𝑗 𝑃𝑗

𝑑

𝑃𝑖
𝑤−∑ =1𝑎𝑖𝑗

𝑘
𝑗 𝑃𝑗

𝑤,   (2) 

ки дар он aij арзиши як воҳиди захира дар ҳисобу китоби воҳиди маҳсулот 

мебошад. 

Мутаносибан сатҳи нархҳои минтақавӣ ва ҷаҳонӣ ба захираи j тибқи 

вариант буда, истеҳсолкунандагон аз истифодаи захираҳои дохилӣ нисбат ба 

варианти иштирок накардани давлат самараи бештар мегиранд, дар ҳоле ки 

истеҳсолкунандагон дар натиҷаи дахолати давлат як қисми фоидаи худро аз 

даст медиҳанд. 

Баробарии дастгирии субсидиявӣ ба истеҳсолкунандагон аз нуқтаи назари 

PSE (самаранокии субсидиявии муҳофизат) ченаки маҷмуии интиқолҳои 

мақсадноки давлатӣ барои дастгирӣ ба истеҳсолкунандагон мебошад. Чунин 

шакли дастгирии давлатӣ дар заминаи формулаҳои мушаххаскунандаи 

ҷараёни танзими хароҷот ва дигар имкониятҳои ба ин баробар метавонад як 

қатор меъёрҳои самаранокро тағйир диҳад. 

Дар шароити либерализатсияи минбаъдаи бозор индексҳои дар боло 

зикршуда имкон медиҳанд, ки дар бораи вектори танзими давлатӣ маълумоти 

зарурӣ гирифта шаванд. Аз тарафи дигар, ин коэффитсиентҳо моҳияти 

категорияи самарабахшии дастгирии давлатиро дар иқтисодиёти соҳавӣ 

пурра ошкор намекунанд, зеро «Либерализатсияи иқтисодӣ» [28] таъкид 

мекард, ки давлат бояд танҳо нақши «посбони шабонгоҳ»-ро иҷро кунад. 

роитҳои ба ҳисоб гирифтанашуда мавҷуданд, ки ба натиҷаи ниҳоӣ таъсир 

мерасонанд. 

Қобили зикр аст, ки дар айни замон бо афзоиши имконоти содиротии 

иқтисоди кишоварзӣ, бештари маҳсулоти ин бахш ҳанӯз ҳам дар бозорҳои 

дохилӣ фурӯхта мешавад, на тавассути бозорҳои беруна, ки ҳамчун як навъ 

“эквалайзер”- и нархҳои ҷаҳонӣ амал мекунанд.  

Мусаллам аст, ки музди меҳнат дар саросари ҷаҳон ба таври назаррас 

фарқ мекунад. Меҳнати ҳозира ва гузашта ба хароҷот таъсири калон 

мерасонад, вай аксаран дар ҳаҷми умумии хароҷоти истеҳсоли бисёр навъҳои 

маҳсулот унсури асосӣ мебошад. Амалия нишон медиҳад, ки нархҳои миллии 

молу хизматҳо, пеш аз ҳама, имкониятҳои истеъмоли дохилиро ба роҳбарӣ 

мегиранд ва ба ҳамин тариқ, ба номутобиқатии назарраси онҳо бо нархҳои 

дигар кишварҳо мусоидат мекунанд. Аммо ин маънои онро надорад, ки 

нархҳои дохилии кишварҳои ба мубодилаи байналмилалӣ сахт ҷалбшуда 

бояд ҳамеша ба сатҳи ҷаҳонӣ мутобиқ шаванд. Чӣ тавре ки амалия нишон 

медиҳад, ин дар мамлакатҳои тараққикарда ба андозаи камтар рўй медиҳад. 

Тартиби муайянсозии самаранокии иқтисодӣ ҳамеша бо муқаррар 

кардани ҳадафҳо, меъёрҳои баҳодиҳии миқдорӣ ва сифатӣ алоқаманд аст. 

Қонуни Ҷумҳурии Тоҷикистон «Дар бораи дастгирии давлатии соҳаҳои 

комплекси агросаноатии Ҷумҳурии Тоҷикистон» номгӯи соҳаҳои комплекси 

агросаноатиро, ки ба онҳо субсидия (дастгирии молиявӣ) ҷудо карда 

мешаванд, муқаррар менамояд (моддаи 8).  

“Субсидия бо дарназардошти фаъолияти шахсони ҳуқуқӣ ва воқеӣ, 

новобаста аз шакли моликият, ба соҳаҳои зерини КАС тақсим мешаванд: 

 ташкил намудани фонди гардиши тухмии зироатҳои кишоварзӣ аз 

ҳисоби тухмипарварии элита ва ибтидоӣ, инчунин истеҳсоли тухмии 

репродуксияи якум ва дуюм; 

 ҳолати мелиоративии заминҳои корами обиро беҳтар намудан; 

 баланд бардоштани ҳосилхезии заминҳои кишоварзӣ; 

 дар сатҳи зарурӣ зиёд намудани маҳсулнокии зироатҳои кишоварзӣ ва 

мубориза бар муқобили бемориҳои дар ин самт ҷойдошта; 

 аз худ намудани заминҳои нав ва ба муомилоти кишоварзӣ 

баргардонидани он; 

 ташкил намудани гармхонаҳо барои маҳсулоти кишоварзӣ ва бунёд 

намудани боғу токзорҳо; 

 харид ва парвариши чорвои зотӣ, паранда ва моҳӣ; 

 рушди соҳаи байторӣ ва гузаронидани чорабиниҳои эпизоотӣ; 

 рушди соҳаи занбӯриасалпарварӣ; 

 харидани пилла ва мубориза ба зидди касалиҳои зарарноки дарахти 

тут; 

 ташкили генофонди миллии зироатҳои кишоварзӣ, парандагон, моҳӣ, 

чорво ва татбиқи дастовардҳои илму техника дар истеҳсолот, инчунин, 

харидани таҷҳизоту асбобҳои муосир, маҳсулоти кимиёвӣ, биологӣ барои 

муассисаҳои илмӣ-тадқиқотии КАС-и Тоҷикистон; 

 ба роҳ мондани истеҳсолоти нав, харид ва таъсиси фонди нуриҳои 

маъданӣ ва доруҳои заҳрнок» [2]. 

Ҷиҳати баланд бардоштани сатҳи рақобатпазирии сохторҳо ва соҳаи 

кишоварзӣ зарур аст, ки инфрасохтори зарурии истеҳсолӣ ва дарёфти 

шарикони стратегии доимӣ ба таври муносиб пайдо карда шавад. Аз ин 

лиҳоз, ҷиҳати фароҳам овардани шароити рақобат нақш ва ҳиссаи давлат дар 

якҷоягӣ бо сохтору мақомоти дахлдори соҳавӣ муҳим ва зарурӣ мебошад. 

Зеро дар айни замон метавон гуфт, ки фароҳам овардани шароит ба соҳаи 

саноат ва кишоварзӣ дар ҳар як давлат вобаста ба иқтидору имкониятҳои он 

гуногун мебошад.  

Илова бар ин, иброз доштан зарур аст, ки масъалаи зикргардида дар зери 

таваҷҷуҳи ҳукуматҳо ва олимону коршиносони сатҳи гуногун қарор дорад ва 

ин боиси ба вуҷуд омадани фикру андешаҳои гуногун гардидааст. 

Вобаста ба ин, метавон ҳамчун намуна усулҳои коркарднамудаи олимони 

рус Е.И. Артемова ва Д.Б. Эпштейнро баррасӣ кард, ки дар он муаллифон 

дараҷаи таъсири субсидияҳоро ба натиҷаҳои истеҳсолот бо истифода аз 

маълумоти гурӯҳбандӣ ва муносибатҳои регрессионӣ муайян мекунанд. 

Барои ин Д.Б. Эпштейн тағйири муодилаҳои асосиро, ки истеҳсолоти 

кишоварзиро дар шакли функсияи Кобб-Дуглас тавсиф мекунанд, истифода 

мебарад. “Ин вазифа суръати афзоиши истеҳсолоти молӣ ва суръати 

тағйирёбии омилҳои меҳнат, замин ва сармояро мепайвандад. Муаллиф қайд 

мекунад, ки ҳаҷми субсидияҳо омилҳои иловагии таъсир ба натиҷаҳои 

истеҳсолот мебошанд, бинобар ин, бисёр вобастагии асосӣ барои баҳодиҳии 

таъсири дастгирӣ ба ҳаҷми пешниҳоди маҳсулот комилан қобили қабул 

мебошанд”. Ин чаҳорчӯбаи методологӣ ба мо имкон дод, ки таъсири 

субсидияҳоро ба ҳаҷми маҳсулоти бозорӣ ҳангоми муайян кардани 

баргардонидани хароҷоти давлатӣ барои чунин барнома ҳисоб кунем. 

Ба андешаи мо, дар баррасии масъалаи мазкур ва нокифоя будани баъзе 

мушаххасот дар шароити имрӯза тафсири иловагиро дар самти арзёбии 

дурусти масъала ба миён меорад. Дар баробари ин, маънои иқтисодии чунин 

таъсир комилан равшан нест ва ин омил тафовути технологии истеҳсолотро 

ба назар мегирад. Иловатан иброз доштан зарур аст, ки дар ташаккул ва 

рушди бевоситаи соҳа дар самти дастгирии истеҳсолоти кишоварзӣ масъалаи 

субсидияҳо низ ҳамчун масъалаи асосӣ бояд ба инобат шавад, ки дар доираи 

ин назарияҳои гуногун ҷой доранд. 

Аз ин лиҳоз, вобаста ба масъалаи матраҳшаванда дар сатҳ ва шакли дигар 

Д.Б. Эпштейн субсидияҳоро ҳамчун омили иловагӣ барои тиҷорат мебинад. 

Афзоиши иловагии атрибути факторӣ аз сатҳи муайян мувофиқи қонуни 

самаранокии ниҳоӣ самаранокии умумии раванди истеҳсолотро коҳиш 

медиҳад.  

Ин ҷо ба баъзе муқаррароти мавриди баҳс қарордошта таваққуф мекунем. 

“Субсидия ҳамчун интиқоле амал мекунад, ки ба субъекти хоҷагидор бо 

мақсади маблағгузории иловагии моддаҳои хароҷоти он ҷудо карда мешавад. 

Баъд аз ин, онҳо ба воситаҳои истеҳсолот, ки ҳадафҳои сармоягузории онҳо 

буданд, мегузаранд”. [64 c.  54] Вобаста ба ин, дар ҳама ҳолат ва шароит 

дастгирии бевоситаи давлат дар самти маблағгузории иловагӣ ба соҳа ва 

сохторҳои алоҳидаи кишоварзӣ ҳамчун механизми иловагии дастгирии соҳа 

дар самти босамаргардонии истеҳсолот мебошад.  

Бояд дар назар дошт, ки ҳар яке аз омилҳои истеҳсолот «дараҷаи 

самаранокии» худро доранд, ки “таъсири онро ба истеҳсоли маҳсулот ва 

дигар нишондиҳандаҳои ниҳоии тиҷорат табдил медиҳанд” [121, c. 18]. Ҳамин 

тариқ, таъсир ба самаранокии дастгирии давлатӣ метавонад аз рӯйи вазни 

чунин тағйироти сохтории оғозшуда дар афзоиши истеҳсолот назорат карда 

шавад. Ба раванди самарабахши истеҳсолот бо захираҳо на танҳо таъмини 

самти рушд, имкониятҳои технологӣ ва истеҳсолоти кишоварзӣ, балки 

таъсири субсидияҳо низ таъсир мерасонад. 

Дастгирии истеҳсолкунандагони маҳсулоти кишоварӣ дар заминаи 

техникаву технологияҳои муосир, агар аз як тараф, сифат ва давраи ҳаёти 

маҳсулоти кишоварзиро афзоиш диҳад, аз дигар тараф, сатҳи рақобатпазирӣ 

ва зиёд гардидани самаранокии фаъолиятро низ ба таври муҳит таъмин 

менамояд. Гуфтан мумкин аст, ки дар чунин ҳолат ҷиҳати баланд 

бардоштани устувории истеҳсолот дар соҳа ва таъмини сатҳи рақобатпазирӣ 

истеҳсолоти ватанӣ мусоидат мекунад. Ба ин хотир, дар арзёбии масъалаи 

баррасишаванда нишондиҳандаи маҳсулнокии истеҳсолот метавонад бо 

формулаҳои зерини истеҳсолот инъикос карда шавад: 

            𝑌𝑖𝑡 = 𝐴𝑖𝑡𝐹(𝑋𝑖𝑡) exp(𝑉𝑖),   (4) 

 ки - истеҳсоли ҳаҷми маҳсулоти корхона, саноат дар муддати t; 

𝑌𝑖𝑡 − коэффитсиенти функсионалӣ, ки ҳамчун муайянкунандаи иқтидори 

истеҳсолии t; 

𝐴𝑖𝑡  − объекти мазкур дар давоми вақт бо аслиҳаи воқеии соҳавӣ (сатҳи) 

амал мекунад; 

𝑋𝑖𝑡 −вектори самти хароҷот барои объекти i дар вақти t; 

𝑉𝑖 −тағйирёбандаи тасодуфӣ, ки таъсири беруниро ба истеҳсоли 

назоратшаванда ба назар мегирад. 

Бояд гуфт, ки таъсири сатҳи раванди технологие, ки тавассути функсия ба 

амал бароварда мешавад, барои ҳамаи i арзиши додашуда мебошад.  

 Аз ин рӯ, самаранокии умумии ҳамаи омилҳои истеҳсолот (ТФ) дар 

давраи муайян бо таносуби ҳаҷми умумии маҳсулот ба хароҷоти умумии 

истеҳсолот муайян карда мешавад: 

         𝑇𝐹𝑃𝑖𝑡 = 𝐴𝑖𝑡 = 𝑌𝑖𝑡/𝐹(𝑋𝑖𝑡). (5) 

«Дар арзёбӣ ва баррасии дурусти масъала усулҳои математикию 

экономерикӣ, ҷадвалбандӣ ва хулосабарорӣ нақши калидӣ дошта, дар доираи 

он олимону коршиносон корҳои методиро ба анҷом расонидаанд. Иброз 

доштан зарур аст, ки татбиқи амалии ин ҷараён ҳамчун тағйирёбии 

муваққатии функсияҳои истеҳсолӣ бори аввал дар асари Р. Солоу пешниҳод 

шуда буд» [67, c.13].  

Чунин тамоюл имкон медиҳад, ки дар ин давра ва марҳалаҳои минбаъда 

бо дарназардошти афзоиши ҳолати техникӣ, арзёбии таъсири омилҳои 

ғайритехнологӣ - иқтисодиёти миқёс, дигаргуниҳои давраии иқтисодӣ ва 

ғайраро ба иқтисодиёти рушд муайян кунем. 

 Алтернативаи ин равишро постулатҳои М. Фаррел пешниҳод мекунанд, 

ки “ба истифодаи арзишҳои сарҳадии омилҳои истеҳсолӣ дар ҳисоби 

самаранокии иқтисодӣ асос ёфтаанд” [18]. Ин равиш дар назар дорад, ки 

афзоиши маҳсулнокии умумӣ аз рӯйи омилҳои истеҳсолӣ аз ҳисоби 

диверсификатсияи иқтидорҳои истеҳсолӣ ва баланд бардоштани самаранокии 

истифодаи иқтидори мавҷудаи истеҳсолӣ ба вуҷуд меояд. Барои ба назар 

гирифтани ин хусусият на танҳо «функсияи миёнаи истеҳсолӣ» (5), балки 

сарҳади имкониятҳои истеҳсолӣ истифода бурда мешавад:  

𝑌𝑖𝑡 = 𝐴𝑖𝑡𝐹(𝑋𝑖𝑡) exp(𝑣𝑖 − 𝑢𝑖), (6) 

  Ба ин моделсозӣ як тағйирёбандаи тасодуфӣ 𝑢𝑖 ворид карда мешавад, 

зеро таъсири Yit аз ҳудуди технологӣ ақиб мондааст 𝐴𝑖𝑡𝐹(𝑋𝑖𝑡). Омили вақт 

ҳамчун регрессори функсияи истеҳсолӣ барои пайгирӣ кардани таъсири 

пешрафти технологӣ амал мекунад. Пас аз дифференсиатсияи муодилаи (6) аз 

рӯйи критерияи вақт мо чунин формуларо ба кор мебарем: 

𝑑𝑖𝑛𝑌𝑖𝑡

𝑑𝑡
=

𝑑𝑖𝑛𝑓𝑖𝑡(𝑋,𝑡)

𝑑𝑡
−

𝑑𝑢

𝑑𝑡
. (7) 

  Муодилаи муқаддимавии камкардашуда (7) дар шакли зерин низ оварда 

мешавад:  

𝑑𝑖𝑛𝑓(𝑋,𝑡)

𝑑𝑡
=

𝑑𝑖𝑛𝑓(𝑋,𝑡)

𝑑𝑡
+ ∑𝑗

𝑑𝑓(𝑋,𝑡)

𝑑𝑋𝑗
∙

𝑑𝑋𝑗

𝑑𝑡
.(8)   

Пас аз иваз кардани муодилаи (8) ба муодилаи (7) мо як ҷузъи нави 

таркибӣ мегирем, ки афзоиши ҳосили маҳсулотро дар заминаи давраҳои вақт 

тавсиф мекунад:  

𝑑𝑖𝑛𝑌𝑖𝑡

𝑑𝑡
= 𝑦 =

𝑑𝑖𝑛𝑓(𝑋,𝑡)

𝑑𝑡
+ ∑𝑗

𝑑𝑓(𝑋,𝑡)

𝑑𝑋𝑗
∙

𝑑𝑋𝑗

𝑑𝑡

𝑑𝑢)

𝑑𝑡
. (9) 

Бояд гуфт, ки дар муодилаи (9) се манбаи афзоиши истеҳсолот мавҷуд аст. 

Якум, бо тағйирёбии сарҳади истеҳсолот дар байни таъхири вақт ифода 

ёфтааст, бо тағйироти технологӣ, ки дар натиҷаи пешрафти илмию техникӣ 

ба вуҷуд омадаанд, алоқаманд аст.  

Дуюм, омили тағйирёбии ҳаҷми захираҳои истифодашударо инъикос 

мекунад. 

Сеюм, аз рӯйи дараҷаи беҳтар шудани истифодаи иқтидорҳои истеҳсолии 

соҳавӣ дар давраи таҳсил муайян карда мешавад. 

Ѓайрикомпозитсияи барориши муодилаи (8)-ро метавон чунин баён кард: 

𝑦 − ∑𝑗𝑠𝑋𝑗 = 𝑇𝑃𝐹𝑖𝑡 =
𝑑𝑖𝑛𝑓(𝑋,𝑡)

𝑑𝑡
−

𝑑𝑢

𝑑𝑡
+ ∑𝑗

𝑑𝑓(𝑋,𝑡)

𝑑𝑋𝑗
∙

𝑑𝑋𝑗

𝑑𝑡
− ∑𝑗𝑠𝑋𝑗 . (10) 

дар инҷо s вазни захираи j-ум дар хароҷоти умумии истеҳсолот мебошад. 

Таъсири омилҳои маҳсулнокӣ бо усули индекс муайян карда мешавад 

(тарафи чапи муодилаи (10), якҷоя бо нишондиҳандаи сатҳи муттаҳидшавии 

имкониятҳои истеҳсолӣ (нимаи рости муодила) хусусияти гуногуни равишҳои 

истифодашавандаро нишон медиҳад. Ба шарофати имкониятҳои таҳлили 

омории сарҳадӣ омили таъсири экзогении беназоратро ба раванди технологӣ 

хеле кам кардан мумкин аст.  

Бо чунин баҳодиҳӣ нишондиҳанда метавонад барои муайянсозии дараҷаи 

таъсири дастгирии давлатӣ ба самараи истеҳсолоти иқтисодиёти соҳавӣ сабаб 

гардад. 

Вобаста ба ҳамаи масъалаҳои татбиқи формулаҳои мавҷуда 

истифодагардида хулоса баровардан мумкин аст, ки чунин равишҳо имкон 

медиҳад, ки самараи танзими давлатӣ дар ҳама ҳолат ва шароити корӣ 

бештар карда шавад. Бинобар ин, ҳамчун илова раванди танзими давлатии 

комплекси агросаноатӣ талаб мекунад, ки самаранокии воситаҳои мададгор 

аз рӯйи таъсири онҳо ба самаранокии истеҳсолот ва сиёсати андоз баҳо дода 

шавад. 

Дар сиёсати дастгирии даромади истеҳсолкунандагони деҳот пайдо 

кардани воситаҳои иқтисодие муҳим аст, ки самаранокии максималии 

интиқолро таъмин кунанд.  

Қайд кардан зарур аст, ки танзими давлатии соҳаи кишоварзӣ дар ҳама 

шароит, агар аз як тараф, имкониятҳои нави рушди минтақавиро ба миён 

оварад, аз дигар тараф, ҳавасмандии истеҳсолкунандагонро низ дар таҳқими 

диверсификасияи истеҳсолоти кишварзӣ ба миён меорад. Аз ин хотир, давлат 

ҳамчун ниҳоди махсусан муҳим шароит фароҳам меорад, ки ҳама соҳаҳои 

муҳимми иқтисодӣ ба таври баробар рушд кунанд.  

 

ХУЛОСАИ БОБИ 1. 

 Танзими давлатии иқтисодиёти кишоварзӣ аз як қатор омилҳо вобастагӣ 

дошта, ҳамчун яке аз самтҳои афзалиятноки рушди иқтисодиёти кишвар 

маҳсуб меёбад. Яке аз омилҳое, ки дар алоқамандии зичи иқтисодиёти 

кишоварзӣ қарор дорад, ин истеҳсоли маҳсулоти кишоварзӣ ва мутобиқи 

талаботи истеъмолгарон пешниҳоди маҳсулоти кишоварзӣ ба бозори фурӯши 

он ба ҳисоб меравад. Аз рӯйи дараҷаи таъминоти талаботи бозор ва 

дастрасии аҳолӣ ба намудҳои маҳсулоти ниёзи аввалияи кишоварзӣ метавон 

амнияти озуқаворӣ ва ҳифзи иҷтимоии тамоми қишрҳои аҳолӣ муайян карда 

шавад. Тақвияти минбаъдаи рушди соҳаи кишоварзиро дар асоси 

инфрасохтори зарурӣ дар дараҷаи имтиёзҳои нархӣ ва андозӣ, ҳамчунин, 

инфрасохтори зарурии ба соҳа хос тақвият додан имконпазир мегардад.  

Бо ҳамин мақсади “ташкили бомароми раванди танзими давлатии 

иқтисодиёти кишоварзӣ андешидани тадбирҳои зарурӣ вобаста ба иштироки 

давлат дар раванди фаъолият ва заминагузории рушди истеҳсолоти 

кишоварзӣ, махсусан дар соҳаҳои чорводорӣ ва зироаткорӣ, дар робита ба 

авзои зудтағйирёбандаи омилҳои таъсиррасони танзими савдои маҳсулоти 

кишоварзӣ муҳим арзёбӣ мешавад” [63, c. 51]. Ҳамзамон, барои устувории 

фаъолияти минбаъдаи истеҳсолкунандагони маҳсулоти кишоварзӣ 

кафолатҳои иҷтимоию суғуртавӣ зарур шуморида мешавад. Бо ҳамин 

мазмун, дар шароити имрӯза барои ба вуҷуд овардани фазои ҳавасмандӣ 

муҳим аст, ки фаъолияти истеҳсолкунандагони маҳсулоти кишоварзӣ дар 

доираи талаботи санадҳои меъёрию ҳуқуқӣ аз ҷониби ниҳодҳои дахлдори 

давлатӣ дастгирӣ ва пешниҳоди роҳҳои ҳавасмандгардонӣ пешбинӣ шуда, 

ҷиҳати фаъолияти пурсамари истеҳсолкунандагони маҳсулоти кишоварзӣ 

шароити мусоид ташкил карда шавад. Дар ин замина метавон ҳаҷми 

истеҳсолот ва баланд бардоштани рақобатпазирии маҳсулоти кишоварзӣ 

таъмин карда шавад. 

Мусаллам аст, ки тадбирҳо барои устувории танзими давлатии 

иқтисодиёти кишоварзӣ дар заминаи қабули санадҳои меъёрӣ, муайянсозии 

маҳдудиятҳо ва принсипҳо роҳандозӣ шуда, ба ин васила, дар раванди 

фаъолият мавриди амал қарор додани онҳо муносибатҳои истеҳсолию 

иқтисодӣ барои субъектҳои хоҷагидор, ширкатҳо, корхонаҳо ва дигар 

объектҳо тавассути таъсири давлат ба танзим дароварда мешаванд. 

Ҳамин тавр, дастгирии давлатӣ ҳамчун як қисми ҷудонашавандаи танзими 

давлатӣ баромад намуда, бо низоми маҷмуи фишангҳои маъмурию иқтисодӣ, 

воситаҳои ҳавасмандгардонии таъсир ба истеҳсолот, корхонаҳо ва соҳаҳои 

дигари мушкилдоштаи соҳаи кишоварзӣ аз ҷиҳати иқтисодӣ арзёбӣ мегардад.  

Аз таҳлил ва баррасии нуқтаи назари олимони дохилию хориҷӣ, 

коркардҳои методӣ, таҷрибаи пешқадами соҳавӣ хулоса баровардан мумкин 

аст, ки нақши ниҳоди давлатӣ дар рушди соҳаи кишоварзӣ ҳамчун омили 

асосӣ ва механизми ба ҳадафҳои рушд расидан маҳсуб меёбад. Гуфтан зарур 

аст, ки фаъолияти иқтисодиёти аграрӣ дар шароити бозоргонӣ ба ташкили 

танзими давлатӣ бояд нигаронида шавад. “Танзими давлатии иқтисодиёти 

кишоварзӣ бевосита дар заминаи ба вуҷуд овардани роҳҳои гузариш аз 

низоми анъанавии истифодаи мошину таҷҳизоти техникӣ ба усулҳои муосири 

инноватсионии истеҳсолоти маҳсулоти кишоварзӣ имконпазир ва муҳим 

шуморида мешавад, ки натиҷаҳои назарраси истифодашуда дар бештари 

кишварҳои ҷаҳон самараи дилхоҳ ба бор овардаанд” [38 c. 46]. 

Сиёсати пешгирифтаи давлат дар марҳилаи рушд тавассути роҳандозии 

низоми азнавсозии техника ва таҷҳизоти инноватсионӣ бояд амалӣ карда 

шавад ва дар асоси пешниҳоди имтиёзҳои мушаххас ба хоҷагиҳои деҳқонӣ 

ворид намудани техника ва технологияҳои муосирро талаб намояд. Дар ин 

самт такмил ва таҷдиди санадҳои дахлдори меъёрию ҳуқуқии соҳавӣ тақозо 

карда мешавад. 

Тадқиқотҳо нишон медиҳанд, ки айни замон дар ҷумҳурӣ методологияи 

самараноки дастгирии давлатии истеҳсолоти кишоварзӣ ба амал наомадааст. 

Дар ҳолати имрӯза дастгирӣ аз субсидияҳои қарзӣ ва миқдори бештари он 

барои кишоварзон пешбинишуда аз бахши бонкӣ вобастагӣ дорад. Аз ин рў, 

бартарафсозии норасоиҳо, манфиатҳои зиёди бонкӣ, танзими сиёсати 

протексионизми давлатиро бо дарназардошти таҷрибаи ҷаҳонӣ, ки он ба 

талаботи истеҳсолкунандагон асос ёфтааст, ислоҳ кардан зарур аст.  

Чихеле, ки ба мо маълум аст “Дастгирии давлатии соҳаҳои комплекси 

агросаноатӣ ба воситаи шахсони воқеӣ ва ҳуқуқӣ, новобаста аз шакли 

моликияташон, бо роҳҳои зайл амалӣ мегардад.” [5] 

Боиси зикри хос аст, ки амалкардҳои якҷоя дар самти рушди соҳаи 

кишоварзӣ моро ба он водор менамояд, ки дигар фишангҳои дар ихтиёри 

давлат қарордоштаро коркард намуда, онро ба манфиати рушди соҳа ва 

суботи иқтисодӣ истифода бояд барем. Аз ин рў, бояд дар назар дошт, ки ҳар 

яке аз омилҳои истеҳсолот «дараҷаи самаранокии» худро дорад, ки ба 

истеҳсоли маҳсулот ва дигар нишондиҳандаҳои ниҳоии тиҷорат таъсир 

мерасонад. Ҳамин тариқ, таъсир ба самаранокии дастгирии давлатӣ 

метавонад аз рӯйи вазни чунин тағйироти сохтории оғозшуда дар афзоиши 

истеҳсолот назорат карда шавад. Ба раванди самарабахши истеҳсолот на 

танҳо таъминот бо захираҳо дар самти рушд, имкониятҳои технологӣ ва 

истеҳсолоти кишоварзӣ, балки субсидияҳо низ таъсир мерасонанд.  

БОБИ 2. ТАҲЛИЛИ ВАЗЪИ КУНУНИИ РУШДИ КИШОВАРЗӢ ВА 

ТАНЗИМИ ДАВЛАТИИ ОН ДАР ВИЛОЯТИ ХАТЛОН 

 

2.1. Тамоюли муосири рушди корхонаҳои кишоварзӣ дар вилояти Хатлон 
 

Таҳлили вазъи кунунии бахши аграрии иқтисодиёт нишон дод, ки дар 

даҳсолаи охир (солҳои 2013-2023) тамоюлҳои буҳронӣ дар соҳаи кишоварзӣ 

бо сабабҳои кам шудани маблағгузорӣ, муфлисшавии қисме аз хоҷагиҳои 

деҳқонӣ, ҷудо нашудани маблағҳои зарурӣ барои устувории такрористеҳсоли 

ба паст шудани самаранокии истеҳсолоти кишоварзӣ нигаронидашуда, аз 

гардиши кишоварзӣ боз мондани як қатор қитъаҳои замин, паст гардидани 

сатҳи ҳосилнокӣ ва осебпазир гардидани баъзе самтҳои КАС як қатор 

муаммоҳоро пеш овард, ки дар ҳама арса зарурати бознигарӣ ва бозсозиро 

тақозо дорад. 

Асоси сабабҳои буҳронро дар соҳаи кишоварзӣ ба омилҳои зерин 

нисбат додан мумкин аст:  

 аз назари иқтисодӣ беасос будани сиёсати молиявию қарзӣ, нарх 

ва андоз;  

 таносуби нобаробари истеҳсолоти маҳсулоти кишоварзӣ дар 

соҳаҳои саноат, ки соҳаи мазкур бо воситаҳои техникӣ муҷаҳҳаз намегардад;  

 мутобиқат накардани раванди фаъолият ба талаботи санадҳои 

меъёрӣ ва ҳуқуқӣ; 

 яккаҳукмронии корхонаҳои коркарди маҳсулоти кишоварзӣ.  

Сабабҳои болозикр ба ташкил ва роҳандозии танзими давлатии 

иқтисодиёти кишоварзӣ алоқамандӣ дошта, зарурати ба роҳ мондани 

назорати дурусти фаъолияти хоҷагиҳоро дар соҳа тақозо менамояд. 

Майдони кишт, махсусан заминҳои обӣ дар вилояти Хатлон хеле 

маҳдуд аст. Зимни таҳқиқи гузаронидашуда маълум гардид, ки қариб 93% 

ҳудуди вилоятро кӯҳҳо ташкил дода, аз масоҳати мазкур 3,2% заминҳои 

корами кишоварзӣ ба ҳисоб мераванд, ки бештар аз 80,8 %-и онро 

чарогоҳҳои мавсимӣ ташкил медиҳанд. Дар асоси маълумоти дастрасшуда 

тавозуни заминҳои вилоят то 01.01.2025с. 433,9 ҳазор гектар заминҳои 

интенсивӣ истифодашаванда мебошад. “Дар ҳудуди ҷумҳурӣ аз 4,7 миллион 

гектар заминҳои кишоварзӣ 3,8 миллион гектар ё 83 фоизро заминҳои 

чарогоҳ ташкил медиҳанд”[10]. Майдони умумии заминҳои обӣ 273,8 ҳазор 

гектарро ташкил медиҳад, ки аз он то 40 фоизи маҷмуи маҳсулоти дохилии 

кишоварзии ҷумҳурӣ ба даст оварда мешавад. Қайд кардан зарур аст, ки 

бамаротиб зиёд шудани ҷараёнҳои демографӣ вобаста ба шумораи аҳолӣ, 

новобаста аз ба гардиши кишоварзӣ ворид намудани заминҳои бекорхобида 

бо усулҳои нави интенсивии обёрии қатрагӣ ва монанди инҳо дар зарфи сӣ 

соли охир ба ҳар сари аҳолӣ натиҷаи назаррас надоранд (нигар ҷадвали 2.1). 

Ҷадвали 2.1. - Таъмини заминҳои корами обӣ ба ҳар сари аҳолӣ (бо 

таносуби га) [33] 

Нишондиҳандаҳо 
Солҳо 

Тағйирёбӣ 

нисбат ба 2024 

сол бо фоиз 

нисбат ба: 

1991 2020 2021 2022 2023 2024 1991 2023 

Аҳолии вилояти 

Хатлон, ҳазор 
нафар 

 

1879,4 3459,7 3530,0 3611,2 3697,8 3790,3 201,6 102,5 

Ҳама замин 
(га/одам) 

0,17 0,117 0,115 0,115 0,114 0,113 - 33,5 - 0,9 

Аз ҷумла 
обёришаванда 

0,12 0,10 0,09 0,08 0,074 0,07 -58,3 -5,5 

Сарчашма: дар асоси маълумоти Кишоварзии Ҷумҳурии Тоҷикистон: маҷмуаи оморӣ. 
– Душанбе, 2025 ва Агентии омори назди Президенти Ҷумҳурии Тоҷикистон, Омори 
минтақаҳои Ҷумҳурии Тоҷикистон. Душанбе, 2025, саҳ. 18  ҳисоб карда шудааст. 

Вобаста ба маълумоти ҷадвали мазкур иброз доштан зарур аст, ки 

новобаста аз оне ки дар даврони соҳибистиқлолӣ шумораи аҳолии вилояти 

Хатлон ба андозаи 2,0 маротиба афзоиш ёфтааст, вале масоҳати замин 

вобаста ба ҳаҷми умумӣ ба сари аҳолӣ -0,9 %, аз он ҷумла заминҳои 

обёришаванда ба андозаи -5,5 % кам гардидаанд, ки ин масъала андешидани 

тадбирҳои иловагиро тақозо менамояд. Аз ин хотир, дар шароити имрӯзаи 

хоҷагидорӣ яке аз механизмҳои асосии босамаргардонии истеҳсолоти 

кишоварзӣ ва дар заминаи ин беҳтар кардани сифати зиндагии аҳолӣ ин зиёд 

будани масоҳати заминҳои корами обӣ мебошад, ки аз лиҳози ҳосилхезӣ ва 

самаранокӣ бартарии зиёд дорад. Бинобар ин, вобаста ба маълумоти 

ҷойдошта аз гардиши кишоварзӣ боз мондани қисми заминҳои корам бо 

сабабҳои шўрашавии заминҳо, эрозияи баланди замин ва ѓайра боиси 

тақвияти масъалаи мазкур мегардад.  

Дар айни замон як қатор омилҳое мавҷуданд, ки ба дараҷаи ҳосилхезии 

заминҳои обӣ ва дигар масъалаҳои ба ин монанд таъсири манфӣ мерасонанд, 

ки асоситарини онҳоро ҳиссаи заминҳои қумдор ва санглох дар сатҳи то 22 

фоиз, заминҳои шўразада то 16 фоиз, заминҳои ба эрозияи об ва шамол 

майлдошта аз 8-10 %, инчунин 10-12 %- и заминҳои дигари обёришавандаро 

ташкил медиҳад. Иброз доштан зарур аст, ки тақрибан 55 то 60%-и заминҳои 

обӣ хусусияти самаранокии кам дошта, дар он дараҷаи ҳосилхезии маҳсулоти 

кишоварзӣ назаррас нест.  

“Солҳои охир бо сабаби кам шудани майдони зироатҳои кишоварзӣ 

бештар дар заминҳои обёришаванда аз он шаҳодат медиҳад, ки ин омилҳои 

маҳдудкунанда ба фаъолияти кишоварзӣ бетаъсир буда наметавонанд ва 

роҳи ҳалли ин дар асоси амалкардҳои якҷояи бахши давлатию хусусӣ дар 

шароити мураккаб будани вазъият шарти зарурӣ мебошад” [51 c. 84]. 

Аз натиҷаҳои пешина мушоҳида кардан мумкин аст, ки сатҳи 

маҳсулнокии заминҳои корам дар минтақа бо дарназардошти хароҷоти 

маҷмуии кам назаррас буда, ҳатто ин нишондиҳандаи вилояти Хатлон дар 

солҳои 80-уми қарни гузашта аз рӯйи маҳсулнокии заминҳои обӣ дар қураи 

Осиёи Марказӣ яке аз минтақаҳои пешсаф маҳсуб меёфт.  

Ин масъала дар ҳамон давра ва дар айни замон низ таваҷҷуҳи олимони 

дохилиро ба худ ҷалб намудааст ва ба ин муносибат профессор Х.М. 

Муҳаббатов қайд мекунад, «...агар суръати бадшавии агроэкосистема дар 10-

15 сол давом кунад, пас дар ояндаи наздик вазъи кишоварзӣ нисбат ба давраи 

пеш аз ислоҳот метавонад бадтар шавад, сарфи назар аз тағйироти 

эҳтимолии институтсионалӣ, бартарӣ доштани моликияти хусусии замин, 

гузаштан ба муносибатҳои бозорӣ ва ғайра» [46, с.56]. Ба ин хотир, ба 

андешаи мо, риояи меъёрҳои агротехнокишоварзӣ ва нигоҳ доштани меъёрҳо 

ва ҳолатҳои сатҳи ҳосилхезии заминҳои обӣ, новобаста аз ҳолат ва вазъият, 

шарти зарурӣ мебошад. 

Вобаста ба татбиқ ва рушди КАС дар вилояти Хатлон профессор З.Р. 

Шарифов ва Эрматов М.С. чунин зикр намудаанд, ки «...дар ноҳияҳои 

наздисарҳадии вилояти Хатлон таъмини соҳаи кишоварзӣ бо таъсири 

шароити табиӣ-иқлимӣ, экологӣ ва иқтисодӣ хело муфид буда, сарчашмаҳои 

агросаноатӣ дар ҳудуди он гуногун мебошад. Хусусияти асосии табиию 

иқлимии ин ноҳияҳо дар тобистон гарм ва дар фасли зимистон боришот хеле 

зиёд мебошад. Дар минтақаҳои доманакӯҳҳои наздисарҳадии вилояти 

Хатлон, аз ҷумла дар ноҳияҳои Шаҳритус, Панҷ, Қубодиён, Носири Хусрав, 

Ҷайҳун ва ғайраҳо майдонҳои доманадор, ҷангалу даштҳо қисми зиёди 

заминҳои дорои хусусияти табиидоштаро ташкил медиҳанд. Нақши муҳим 

дар истифодабарии замин рушди меъёрҳое мебошад, ки таносуби оптималӣ 

ва андозаи намудҳои кишоварзӣ, чарогоҳҳо ва ғайраро муайян мекунад. 

Фаъолияти самараноки иқтисодӣ дар шароити бозор зарурати ҷустуҷӯи 

доимии роҳҳои устуворгардонии тараққиёти ҳамаи соҳаҳои иқтисодиёт, 

омӯзиши бештару амиқи усули таъмини фаровони бозори миллиро пеш 

меорад. Ҳамзамон, он қобилияти дар муҳити рақобатноки иқтисоди 

бозоргонӣ бомуваффақият амал карда, тавоноии воҳидҳои хоҷагидориро 

пурзӯр мегардонад» [119, с.208].  

Дар ҳошияи ин гуфтаҳо иброз доштан зарур аст, ки минтақаи Хатлон 

дар тақвият ва рушди КАС дар муқоиса ба дигар минтақаҳои кишвар 

бартарии бештар дошта, фароҳам овардани як қатор шароитҳои нави рушд 

дар ин минтақа аз нуқтаи назари нишондиҳандаҳои соҳаи кишоварзӣ ва 

дигар шаклҳои хоҷагидорӣ имконпазир мебошад. Албатта, дар ин замина як 

қатор имкониятҳои давлатӣ дар шакли имтиёзҳо ба соҳа дода шудааст, ки 

аксари онро имтиёзҳои андозӣ, мораторияи санҷиш ва як қатор масъалаҳои 

дигар ташкил медиҳанд. 

Асоси зиёд кардани истеҳсоли маҳсулот ин самаранок истифода 

бурдани замин ва таъмини ҳосили оянда мебошад. Ҷиҳати истифодаи 

мақсадноки захираҳои замин хусусиятҳои зеринро бояд ба инобат гирифт: 

 нигоҳ доштани мувозинат ва дараҷаи ҳосилхезии заминҳои 

кишоварзӣ ва дар заминаи ин нигоҳ доштани тавозуни фонди заминҳои 

ҳосилхез дар минтақа; 

 дарёфти роҳҳои нав ва самараноки тақвияти заминҳои корами 

кишоварзӣ ва баланд бардоштани сатҳи ҳосилхезии онҳо; 

 гирифтани пеши роҳи таъсири омилҳои манфии бармаҳал ва дар 

заминаи ин таъсиррасон ба ҷараёни кам шудани азхудкунии заминҳои 

бекорхобидаи қобили кишоварзӣ. 

Беҳтарсозии фонди замин, пеш аз ҳама, бо ҳалли масъалаҳои 

зироаткории обӣ дар доираи имкониятҳои худи кишоварзӣ алоқаманд аст. 

Барои муайянсозии роҳҳои дар оянда васеъ кардани заминҳои обӣ, пеш аз 

ҳама, фарқияти байни қувваи гравитатсия ва обёрии мошиниро муқаррар 

кардан лозим аст.  

Ҳоло дар ҷумҳурӣ барои обёрии мошинӣ зиёда аз 97 ҳазор гектар замин 

мавҷуд аст, ки аз он 30 - 40 ҳазор гектараш санглох аст. 

Иброз доштан зарур аст, ки яке аз мушкилоти асосии рушди соҳаи 

кишоварзӣ бо дарназардошти пўшонидани хароҷоти зиёди сохторӣ ва 

ғайрисохторӣ ин надоштани даромади кофӣ аз ҳисоби заминҳои кишоварзӣ 

мебошад. Таҳлилҳо нишон медиҳанд, ки барои комилан рўйпӯш намудани 

хароҷоти ба гардиши кишоварзии обӣ ворид намудани замин ҳадди ақал 

сатҳи ҳосилнокӣ 25 сентнерро бояд ташкил намояд. Бо сабаби маҳдуд будани 

захираҳои заминҳои корам дар айни замон зиёд намудани заминҳои 

ҳосилхези обёришуда дар минтақа муҳим буда, андешидани чораҳои қатъӣ 

дар ин самт шарти зарурист. Тавре   Улугов, У. А., дар мақолаи худ қайд 

менамояд: “....то ҳол ҷорӣ намудани чораҳои самарабахши ҳавасмандгардонӣ 

барои рушди шахсони ҳуқуқӣ дар соҳаи таъминоти оби кишоварзӣ боқӣ 

мемонад” [107, c. 71]. Дар айни замон ҷиҳати таҷдид ва барқарорсозии 

низомҳои ирригатсионӣ ва наандешидани чораҳои пешгирикунанда дар 

ҳадди 50 ҳазор гектар дар давоми 15-20 соли охир мумкин аз даст равад. Аз 

ҳамин лиҳоз, маълумоти таҳлилгардидаи мо, ки дар ҷадвали 2.2 оварда 

шудааст, аз он шаҳодат медиҳад, ки заминҳои обёришаванда дар соли 2024 

бо тамоюли тағйирёбандагӣ инъикос ёфтааст.  

Нодуруст ҳисоб кардани ҳаҷми зарурии обёрӣ яке аз сабабҳои асосии 

истифодаи нокифояи об дар киштзорҳои бесамар мебошад. Истифодаи 

самараноки об дар киштзор дар бисёр ҳолатҳо ҳамагӣ 20 %-ро ташкил 

медиҳад. Аз ин ҷо маълум мегардад, ки ба талафоти киштзор бештар роҳ 

дода мешавад, чунки аз болои тақсимоти об назорат нест. 

Ҷадвали 2.2. - Майдони заминҳои обӣ то 1 январи соли 2025 га 

Вилоят, минтақа 

Ҳолати заминҳои шудгори 

обёришаванда 

Сабабҳои ғайриқаноатбахши ҳолати 

замин 

Хуб 
Қаноат 

бахш 

Ғайриқаноа

тбахш 

Сатҳи 

баланди 

обҳои 

зеризаминӣ 

Шўршавӣ 
Ҳарду 

ҳолат 

Вилояти Хатлон 204237 86448 21686 15232 4718 1740 

Минтақаи Бохтар 148914 71172 19184 13203 4385 1601 

Минтақаи Кӯлоб 55323 23260 2502 2031 335 142 

Ҳамагӣ 408474 180880 43372 30466 9438 3483 

Сарчашма: Маълумоти Агентии беҳдошти замин ва обёрии назди Ҳукумати Ҷумҳурии 
Тоҷикистон дар соли 2025. 

Тавре аз ҷадвали 2.2 бармеояд, ҳолати заминҳои шудгории обёришаванда 

дар вилояти Хатлон нигарониро ба бор меоварад, зеро новобаста аз зиёд 

будани масоҳати заминҳо дар минтақаи Бохтар дараҷаи ғайриқаноатбахш ва 

шўршавии заминҳо тамоюли болоравиро касб намудааст. Гузашта аз ин, дар 

минтақаи Кӯлоби вилояти Хатлон ҳолати заминҳои хуби шудгории 

обёришаванда нисбат ба минтақаи Бохтар қариб ду маротиба камтар ба 

назар мерасад, ки ин ҳолат аз имкониятҳои нисбатан маҳдуди кишоварзони 

минтақаи Кӯлоби вилояти Хатлон дарак медиҳад. Бо дарназардошти 

имконот ва хусусиятҳои алоҳидаи ду минтақаи вилояти Хатлон равандҳои 

батанзимдарории давлатӣ ва таъмини самаранокии он татбиқи тадбирҳои 

таъсиррасони мухталифро тақозо менамояд. 

Дар баъзе минтақаҳаи алоҳидаи Ҷумҳурии Тоҷикистон махсусан вилояти 

Хатлон шўрашавии заминҳои корам яке аз масъалаҳое мебошад, ки аз 

ҷониби масъулин ва мутахассисони соҳа ҳалли саривақтиро тақозо менамояд. 

Аз ин хотир, риояи меъёрҳои агротехникӣ дар бартарафсозии ин масъала 

бояд яке аз ҳадафҳое бошад, ки пеши роҳи шўрашавӣ ва эрозияи хокро ба 

таври зарурӣ гирад. Бинобар ин, агар сухан дар бораи пардохти об равад, 

қисман супорида мешавад, вале ба истифодаи сарфакоронаи об умуман 

эътибор дода намешавад. 

Қайд кардан зарур аст, ки масоили мубрами сатҳи ҳосилхезии заминҳои 

обӣ ва вазъи мелиоративии шўразаминҳо дар майдони 36,7 ҳазор гектар 

замин ва шусташавии майдони шўразаминҳо 77 ҳазор ва 6 ҳазор заминҳои 

сангу регдор айни замон ҳамчун масъалаи ташвишовар аст, ки дар татбиқи 

ҳадафҳои рушди соҳаи кишоварзӣ метавонад таъсири манфӣ расонад. Дар 

шароити имрӯза яке аз масъалаҳои асосие, ки ба он ҳам дар сатҳи минтақавӣ 

ва ҳам дар сатҳи ҷумҳуриявӣ таъсир мерасонад, ин муборизаи беамон бар 

муқобили эрозияи замин ва камшавии сатҳи ҳосилхезии он мебошад. 

Таҳлилҳо ва мушоҳидаҳо аз он шаҳодат медиҳанд, ки талафот аз зарари 

эрозия дар кишоварзӣ ва ҳосилхезии замин 30-70%-ро ташкил медиҳад, ки он 

асосан ба талафоти ғалла ва заминҳои чарогоҳ рост меояд. Ғайр аз ин, ба 

дараҷаи маҳсулнокии пахта низ метавонад таъсири манфӣ расонад. Дар 

мавриди дигар, таъсири манфии эрозия ба ҷараёнҳои иқтисодии замин, 



 

 

77 

 

ҳолати технологии он, ҳамчунин, норасоии ғизоӣ ва дигар масъалаҳои 

самаранокӣ таъсири манфӣ мерасонад. 

 Қайд кардан зарур аст, ки дар шароити имрӯза баррасии масъалаҳои 

мубрами обёрӣ ва захираҳои обӣ бо дарназардошти ифлосшавӣ ва 

пасобмонӣ, маводи дигари кимиёӣ, ки аз заминҳои кишоварзӣ ба дарёҳо ва 

кўлҳо мерезанд, ба нигоҳдории об ба таври сунъӣ як қатор мушкилоти 

зарароварро ба миён меорад, ки ба самаранокии танзими давлатии 

иқтисодиёти кишоварзӣ бевосита таъсири манфӣ мерасонад. Таҳлилҳо нишон 

медиҳанд, ки ифлосшавии обҳои рўйизаминӣ бо партовҳои соҳаи саноат, ки 

он дар замин дигар реаксияҳои химиявиро ба миён меорад, хатарафзо аст. 

Таҷриба ва тамоюлҳои воқеии мушоҳидашуда ишора ба он мекунанд, ки 

зарари ғайрикишоварзӣ аз эрозия дар ҳадди 70 ва ҳатто 100%-и зарари 

кишоварзиро дар сатҳи минтақа ва умуман, ҷумҳурӣ ташкил медиҳад. 

Вобаста ба ин, моро зарур аст, ки дар доираи имкониятҳои мавҷудаи кишвар 

истеҳсоли васеи нуриҳои минералӣ ва ғайриминералиро дар қаламрави 

кишвар ба роҳ монда, як қатор имкониятҳои навро барои татбиқи ин масъала 

ба миён оварем. 

Бо ҳамин ҳадаф аз нав ба пуррагӣ ба кор андохтани корхонаи нуриҳои 

азоти Вахш метавонад дар минтақаҳои алоҳидаи Ҷумҳурии Тоҷикистон як 

қатор мушкилотро дар самти норасоии нуриҳои минералӣ, ба монанди 

аммофос ё карбофос ҳамчун маҳсулоти воридотивазкунанда ҳал намуда, 

ҳатто содироти он дар давраи наздик роҳандозӣ карда шавад. 

Дар баробари ин, барои таъмини бозори дохилӣ бо маҳсулоти 

кишоварзии ватанӣ аз технологияи дуруст истифодабарии нуриҳои минералӣ 

бо мақсади таъмини самаранокии фаъолияти минбаъдаи кишоварзӣ ба 

инобат гирифтани омилҳои ҳифзи табиат ва амнияти бехатарии саломатии 

одамон аз масъалаҳои муҳимми фаъолияти хоҷагидорӣ ба шумор меравад. 

Ҳамзамон, зарур аст, ки озмоишгоҳҳои махсус ташкил карда шуда, сифати 

нуриҳои аз хориҷи кишвар воридшуда мавриди санҷиши лабораторӣ қарор 

дода шаванд. Мутаассифона, бо сабаби мавҷуд будани фишангҳои 

таъсиррасон дар баъзе маврид кишоварзон ва дар бештари маврид 

соҳибкорон аз вазъияти бозор суиистифода намуда, на ҳамеша маҳсулоти 

кишоварзии хушсифатро дар бозор ба истеъмолкунандагон пешниҳод 

менамоянд.  

Бо дарназардошти ҳамаи чораҳои дар ин самт андешидашуда барои 

азнавсозмондиҳӣ ва ташкили корхонаҳои агрохимиявӣ андешидани як қатор 

чораҳои татбиқкунанда шарти зарурӣ ва асосӣ мебошанд. Барои ин, ба 

андешаи мо, амалинамоии чораҳои зерин шарти асосӣ мебошад: 

1. Ташкили коргоҳҳои нави истеҳсоли нуриҳои гуногуни минералӣ ва 

кимиёӣ дар минтақаҳои алоҳидаи Ҷумҳурии Тоҷикистон; 

2. Додани имконият ба истеҳсолкунандагони нуриҳои минералӣ ва 

заҳрхимикатҳо барои рушди соҳаи кишоварзӣ; 

3. Аз пардохти андоз ва дигар пардохтҳои ҳатмӣ ба муҳлати 5 сол озод 

намудани чунин корхонаҳо ва ғ. 

Мавриди зикр аст, ки дар муддати 20 соли охир бо сабаби паст будани 

сатҳи имкониятҳои молиявӣ барои дастрас кардани заҳрхимикатҳо дар ҳифзи 

зироатҳо ва маҳсулнокии заминҳо то андозае муваффақ намегардидем.  

Зимни парвариши зироатҳои донагӣ мубориза бар зидди алафҳои бегона 

дар як марҳила бо култиватсияи миёни қаторҳо гузаронидан ва дар ин замина 

мушкилоти дар ин самтбударо ҳал кардан шарти зарурист. 

Риояи меъёрҳои агротехникӣ ва сари вақт додани неру ба замин аз ҳисоби 

заҳрхимикатҳо ва дигар воситаҳое, ки ба ҳосилхезии заминҳои минтақа 

мусоидат менамоянд, шарти зарурӣ буда, пайгирии он бояд ҳадафи доимии 

минтақа ва ҷумҳурӣ бошад, зеро таъмини самаранокӣ ва ҳосизхезии 

заминҳои кишоварзӣ дар заминаи ба вуҷуд овардани чунин иқдомот ба амал 

меояд ва ин раванд метавонад ба рушди иқтисодиёти кишоварзӣ мусоидат 

кунад. Илова бар ин, техникаву технологияҳои ҳозиразамон, ки тавассути он 

нармсозии замин ба роҳ монда мешавад, бояд дар меҳвари таваҷҷуҳи 

мақомот ва сохторҳои алоҳидаи дахлдор қарор дошта бошад. Аз маълумоти 

оморӣ бармеояд, ки фонди умумии замини Ҷумҳурии Тоҷикистон, махсусан 

замини хоҷагиҳои кишоварзӣ бо дарназардошти истифодаи дарозмуддат 

7483,3 ҳазор гектар ё 52,5% масоҳати умумии заминро ташкил медиҳад. 

Қисми зиёди фонди заминро заминҳои мамнуъгоҳи давлатӣ, ки таносуби он - 

20,3%, фонди ҷангал - 6,3% ва монанди инҳо ишғол мекунанд. Гуфтан мумкин 

аст, ки аз ҳамон миқдори боло дар 4668,5 ҳазор гектар замин маҳсулоти 

кишоварзӣ кишт карда мешавад, ки аз он 737,6 ҳазор гектараш обӣ мебошад 

[52]. 

Гуфтан зарур аст, ки дар сурати зиёдшавии захираҳои давлатии замин мо 

метавонем ба зиёдшавии маҳсулнокии заминҳои камҳосили кишоварзӣ 

тавассути обёрии заминҳои зироаткорӣ мусоидат намуда, мушкилоти дар 

минтақа мавҷудбударо бо ин роҳ ҳал намоем. Дар сурати амалкардҳо ва 

чораандешиҳои дахлдор метавон сохтори заминҳои кишоварзии вилоятро 

тағйир дод (нигар. ҷадвали 2.3). 

Ҷадвали 2.3. - Динамикаи сохтори заминҳои кишоварзӣ дар минтақа барои 

солҳои 2021-2024 
Намудҳо 2021 2022 2023 2024 2021 2022 2023 2024 

Ҳамаи заминҳо Заминҳои обёришаванда 

Киштзори 

кишоварзӣ 
100,0 100,0 100,0 100,0 100,0 100,0 100,0 100,0 

аз он ҷумла: 

мазраъ 
18,0 17,9 17,9 17,9 87,6 87,9 83,8 84,2 

Ниҳолҳои 

бисёрсола 
4,25 4,25 4,25 4,25 10,4 11,0 12,9 13,1 

Боир 0,53 0,52 0,52 0,51 0,26 0,38 3,4 1,2 

Алафзорҳо 0,44 0,43 0,44 0,44 0,16 0,14 0,2 0,1 

Чарогоҳҳо 76,7 76,8 76,8 76,8 1,6 0,66 1,6 1,4 

Сарчашма: Ҳисоби муаллиф дар асоси Омори кишоварзии Ҷумҳурии Тоҷикистон. 
Душанбе -2025, саҳ.18-21 ва маводи Фонди замини Ҷумҳурии Тоҷикистон. – Душанбе, 
2025с. 

Таҳлили нишондиҳандаҳои дар ҷадвали 2.3 овардашуда дар солҳои 2021-

2024 моро ба он водор месозанд, ки вобаста ба сатҳи ками тағйирёбии 

нишондиҳандаҳо як қатор чораҳои заруриро андешида, роҳи ҳалли 

мушкилоти ҷойдоштаро дар минтақа пайдо намоем. Зеро аз маълумоти 

мазкур бармеояд, ки сатҳи тағйирёбии заминҳои кишоварзӣ, махсусан 

заминҳои обёришаванда, аз қабили мазраъ - 3,4% кам, ниҳолҳои бисёрсола 

2,7 % зиёд ва дигар намудҳои он низ қариб бетағйир мондаанд, ки ин масъала 

як қатор чораҳои иловагиро тақозо менамояд. 

Дар маҷмуъ, дар таркиби заминҳои киштзори ҷумҳурӣ майдони 

калонтаринро заминҳои барои чарогоҳҳо ҷудошуда (76,8%), ниҳолҳои 

бисёрсола 4,25% ва заминҳои корами обию лалмӣ 19,3%-ро ташкил медиҳанд 

(ҷадвали 2.4). 

Ҷадвали 2.4. - Фонди замини корхонаҳои кишоварзии Ҷумҳурии 

Тоҷикистон 

Сарчашма: Ҳисоби муаллиф дар асоси Омори кишоварзии Ҷумҳурии Тоҷикистон. 
Душанбе -2025, саҳ.18-21, 58-65 ва маводи Фонди замини Ҷумҳурии Тоҷикистон. – 
Душанбе, 2025с. 

Аз рӯйи таносуби тақсимоти замини обӣ агар таҳлил намоем, заминҳои 

обӣ асосан барои зироаткорӣ (киштзори ниҳолҳои бисёрсола ва заминҳои 

корам) мавриди истифода қарор мегиранд. Ҳамзамон, заминҳои 

истифодашавандаи обӣ барои кишти хўроки чорво аз рӯйи вазни қиёсии 0,8 

%-ро дар бар мегирад. 

Намудҳои замин 

Киштзорҳои кишоварзӣ – 

ҳамагӣ аз он ҷумла заминҳои 

обёришаванда 

4066,2 

 

0,64 

 

48,8 

 

3692,3 

 

0,53 

 

10,3 

 

590,6 0,09 7,1 608,0 0,07 16,4 

Мазраъ – ҳамагӣ аз он ҷумла 

заминҳои обёришаванда 

731,1 0,11 8,7 663,1 0,1 9,5 

499,2 0,07 5,9 465,1 0,07 13,6 

Ниҳолҳои бисёрсола 98,6 0,01 1,2 157,1 0,01 9,5 

Чарогоҳҳо ва алафзорҳо 3215,4 0,50 38,6 2853,4 0,42 16,5 

Қитъаҳои наздиҳавлигӣ 119,3 0,028 1,4 230,1 0,03 - 

Банақшагирии 

истифодаи устувори 

замин 

Асоснок кардани нархҳои 

нормативӣ бо дарназардошти 

тағйирёбии нархҳои  бозори 

минтақавии замин 

Манфиати иқтисодӣ ба 

истифодаи самараноки 

замин 

Муайян кардани сатҳи нархи гарав барои карздиҳии 

ипотека 

ТАНЗИМИ ИҚТИСОДИИ ЗАМИН 

Шакли ташкилию 

ҳуқуқии истифодаи 

замин 

Муқаррар намудани меъёрҳои 

андози замин, ки ба арзиши 

қитъаи замин вобастаанд 

Муомилоти иқтисодии 

замин 

Ташаккули истифодаи 

оқилонаи замин 

Такмили низоми иҷораи 

истифодабарии замин 

Гуногуншаклии 

моликият 

Танзими муносибатҳои 

иқтисодӣ ба замин 

Ташкили низоми мукаммали 

пардохтҳои ҳатмии  замин 

Такмили системаи 
истифодаи замин 

Вобаста ба ин масъала, иброз доштан зарур аст, ки тавассути техникаи 

ҳозиразамон кишт ва киштгардони замин дар меъёри муқарраршудаи 

чуқурии кишт имконияти ҳосилхезӣ ва самаранокии заминро бештар 

мегардонад. Дар сурати риоя нагардидани чунин меъёрҳо сатҳи маҳсулнокии 

замин метавонад то 30-50% коҳиш ёбад.  

Дар шароити имрӯза ҷиҳати муносибати ҷиддӣ намудан бо заминҳои 

ҳосилхези кишоварзӣ ва нигоҳ доштани мувозинати ҳосилнокии онҳо дар як 

давраи муайян амалкардҳои институтсионалии ниҳодҳои давлатӣ муҳим ва 

зарурӣ мебошад (расми 2.1). 

 

 

 

 

 

 

 

 

 

 

 

 

 

Расми 2.1. Танзими иқтисодии босамаргардонии замин ва истифодаи он 

Сарчашма: Дар асоси омӯзиши маводи илмӣ тартиб дода шудааст. 

 

Тағйирот дар сохтори заминҳои кишоварзӣ, ки дар солҳои 2008-2023 ба 

амал омадаанд, дар вилоят дар маҷмуъ ба афзоиши истеҳсоли маҳсулоти 

кишоварзӣ заминагузор аст, зеро ҳадафҳои тарҳрезишудаи раванди мазкур 

дар роҳи беҳтарсозии истифодаи заминҳои обӣ бамаврид арзёбӣ мегардад.  

Дар сатҳи муносибатҳои иқтисодӣ танзими давлатӣ яке аз механизмҳои 

асосие мебошад, ки аз рӯйи он самаранокии замин ва дараҷаи маҳсулнокии 

он дар ҳама зинаҳои фаъолият таъмин карда мешавад. Аз ҳамин лиҳоз, мо 

дар тадқиқоти илмии худ танзимкунандагони муносибатҳои иқтисодии 

заминро коркард намудем, ки онҳо имкони маҳсулнокии фаъолияти 

иқтисодии субъектҳои иқтисодӣ ва аҳолиро дар истифодаи босамари замин 

зиёд менамоянд. Чуноне ки тадқиқот нишон медиҳад, дар ҷумҳурӣ проблемаи 

озуқаворӣ ҳоло аз ҳисоби истеҳсоли худӣ ва воридот ҳал карда мешавад, ки 

он бозори дохилиро бо навъҳои муҳимтарини озуқа доимо таъмин менамояд, 

“самти афзалиятноки бозори кишоварзӣ ивазкунии фаъолонаи воридот 

мебошад” [83, c. 110]. Истеҳсоли ватанӣ барои пешгирии норасоии музмини 

ғизоии ҳамаи гурӯҳҳои иҷтимоӣ кифоя аст. 

Дар ин баробар, бо мақсади таъмини амнияти озуқаворӣ дар минтақа дар 

давоми солҳои 2017-2022 дараҷаи таъминотӣ ба ҳадди минималии таъминоти 

озуқавории ҷумҳурӣ паст фаромад. Ҳамзамон, дар динамикаи истеҳсоли 

маҳсулоти кишоварзӣ дар солҳои 2010-2022 ҳанўз ноустуворӣ хос аст. Илова 

бар ин, дар 6 соли охир як қатор нишондиҳандаҳои муҳимми соҳаи кишоварзии 

вилояти Хатлон тамоили зиёдшавиро касб намудаанд, ки ин метавонад дар 

давраҳои минбаъда ба беҳтаршавии сифати рушди КАС дар сатҳи минтақа 

мусоидат намояд. 

Ҷадвали 2.5. - Нишондиҳандаҳои асосии иқтисодии кишоварзии вилояти Хатлон 

[53] 
Нишондиҳандаҳо 2020 2021 2022 2023 2024 

Маҷмуи маҳсулоти кишоварзӣ бо нархҳои 

муқоисавӣ, млн сомонӣ 
29312,3 31040,1 33074,4 35731,6 39148,4 

Ҳиссаи соҳаи кишоварзӣ дар маҷмуи 

маҳсулоти умумӣ, % 
24,3 24,2 31,6 30,7 30,9 

Шумораи кормандоне, ки дар соҳаи 

кишоварзӣ машғуланд, ҳаз. нафар 
308,6 310,7 313,2 319,5 318,8 

Ҳиссаи машғулбудагон дар соҳаи 

кишоварзӣ, % 
65,3 63,8 63,4 64,0 62,8 

 Сарчашма: Маълумоти Омори солонаи вилояти Хатлон дар солҳои 1991-2024/ Сарраёсати 

агентии омори назди Президенти Ҷумҳурии Тоҷикистон дар вилояти Хатлон. - С .10-13,70,117. 
 



 

 

83 

 

Аз таҳлили маълумоти ҷадвали мазкур бармеояд, ки маҷмуи маҳсулоти 

кишоварзӣ бо нархҳои муқоисавӣ, агар дар соли 2020 29312,3млн сомониро 

ташкил намуда бошад, пас ин нишондиҳанда дар соли 2024 маблағи 39148,4 

сомониро ташкил намудааст, ки дар муқоиса ба соли таҳлилшаванда ба 

андозаи 33,5 % афзоиш ёфтааст. Ҳиссаи соҳаи кишоварзӣ дар маҷмуи 

маҳсулоти умумӣ низ соли 2024 30,9 %-ро ташкил намуд, ки ин нишондиҳанда 

дар соли 2020 24,3 %-ро ташкил менамуд. Шумораи кормандони дар соҳаи 

кишоварзӣ машғулбуда, агар дар соли 2020 308,6 ҳазор нафарро ташкил 

намуда бошад, ин нишондиҳанда дар соли 2024- 318,8 ҳазор нафар ё 3,3 % 

боло рафтааст. Лекин, мутаассифона, шумораи машғулбудагон дар соҳаи 

кишоварзӣ дар муқоиса ба соли таҳлилшаванда ба андозаи -2,5 б.ф коҳиш 

ёфтааст, ки ин аз як тараф, аз зиёд шудани технологияҳои ҳозиразамон дарак 

медиҳад ва аз тарафи дигар, осебпазирии соҳаи мазкурро инъикос менамояд.  

Албатта, барои ба таври мутавозин зиёд намудани шумораи кормандон 

дар ин самт, агар аз як тараф, ҳавасмандии кормандон дар соҳа бошад, аз 

дигар тараф, додани имкониятҳои манфиатовар ба онҳо буда, дар ин самт 

корбарӣ намудан шарти зарурист. 

Дар шароити кунунӣ фаъолияти самараноки соҳаи кишоварзӣ аз 

сармоягузорӣ аз ҳисоби сарчашмаҳои дохилӣ ва берунӣ ба фаъолияти 

истеҳсолкунандагони маҳсулоти кишоварзӣ вобастагии калон дошта, вазъи 

молиявии субъектҳои соҳибкорӣ на танҳо дар вилояти Хатлон, балки дар тамоми 

кишвар муҳим ва зарурӣ мебошад. 

Аз рӯйи нишондиҳандаҳои мавриди таҳлил қарордошта тамоюли 

ташаккулёбии вазъи молиявии хоҷагиҳои кишоварзии вилояти Хатлон ба назар 

мерасад (ҷадвали 2.6). 

Қайд кардан зарур аст, ки дар сатҳи фаъолияти корхонаҳои кишоварзӣ 

масъалаи фоида ва зарар аз зумраи он нишондиҳандаҳое мебошанд, ки тавассути 

онҳо таносуби зиёду камшавии шумораи корхонаҳои кишоварзиро низ баҳо 

додан мувофиқи мақсад аст. 

Ҷадвали 2.6. - Вазъи молиявии корхонаҳои кишоварзии вилояти Хатлон дар 

солҳои 2019-2023 

Нишондиҳандаҳо 2019 2020 2021 2022 2023 

Шумораи корхонаҳои кишоварзӣ 

(воҳидҳо) 
69055 70129 71258 72435 73156 

Вазни қиёсии корхонаҳои 

зараровар дар шумораи умумии 

% 

9,6 9,5 9,4 9,2 9,0 

Фоида аз фурӯши маҳсулот, кор 

ва хизматрасонӣ, млн сомонӣ 
12820,3 13441,7 14467,9 16985 15444,1 

Фоида (зарар) то андозбандӣ аз 

ҳама намудҳои фаъолият (аз 

ҷумла субсидияҳо), млн сомонӣ 

3589,3 3601,4 3761,7 4246,3 4145,3 

Даромади соф (даромади 

тақсимнашуда (зарар)), млн 

сомонӣ 

 

-10,2 

 

-38,7 

 

-16,4 

 

-16,5 

 

-15,6 

Сатҳи даромаднокӣ аз рӯйи 

ҳамаи фаъолият (даромад то 

андозбандӣ, аз ҷумла субсидия аз 

буҷет), % 

- 0,1 - 0,3 - 0,1 - 0,1 - 0,1 

   

Сарчашма: Маълумоти Омори солонаи вилояти Хатлон дар солҳои 1991-2024/ Сарраёсати 

агентии омори назди Президенти Ҷумҳурии Тоҷикистон дар вилояти Хатлон. – 254 с. 
 

Аз таҳлилҳо бармеояд, ки вазни қиёсии корхонаҳои зараровар дар 

шумораи умумии дар давраи таҳлилшаванда ба андозаи - 0,6 б.ф коҳиш ёфта, 

фоида аз фурӯши маҳсулот, кор ва хизматрасонӣ, агар дар соли 2019, 12820,3 

млн сомониро ташкил намуда бошад, ин нишондиҳанда дар соли 2022 15444,1 

млн сомонӣ ё 20,4% зиёд гардидааст. Соҳаи кишоварзӣ дар миёни соҳаҳои 

дигари хоҷагии вилояти Хатлон ҳамчун соҳаи афзалиятноки истеҳсолоти моддӣ 

арзёбӣ гардида, ҳамчун манбаи таъмини мавсимии шуғлварзии сокинони 

минтақа дониста мешавад. Дар соҳаи мазкур тахминан аз се ду ҳиссаи маҷмуи 

маҳсулоти дохилии минтақа истеҳсол мегардад. Дар маҷмуъ, дар асоси 

нишондиҳандаҳои муҳимми рушди хоҷагии минтақа, вилоят ҳамчун минтақаи 

саноатию аграрӣ тавсиф карда мешавад. 

Аз таҳлили маълумоти ҷадвали мазкур бармеояд, ки дар сатҳи 

истеҳсолоти ғалла, картошка, сабзавот, зироатҳои полезӣ ва асал дар 

минтақаи Хатлон вобаста ба нишондиҳандаҳои миёнаи солона дар таносуби 

солҳои 2019 бо 2023 дар муқоиса ба ислоҳоти солҳои 1986-1990 1,2, 1,3, 2,4 

баробар зиёд гардидааст. Дар истеҳсоли асал муваффақиятҳои махсус ба даст 

оварда шудаанд. Аз рӯйи ҳамаи дигар намудҳо паст шудани дараҷаи 

истеҳсоли маҳсулоти кишоварзӣ, хусусан маҳсулоти чорво хеле калон аст. 

Ҳаҷми ҳозираи пахтаи хоми ҷамъоваришуда дар ҷумҳурӣ ба сатҳи ибтидои 

солҳои 60-уми асри гузашта мувофиқат мекунад. Як қатор нишондиҳандаҳои 

маҳсулоти соҳаи кишоварзии вилояти Хатлон ба истеҳсолоти солҳои 60-ум ва 

70-ум, ба монанди истеҳсоли сабзавот, маҳсулоти полезӣ, меваю буттамева ба 

шароити имрӯза мувофиқ аст. Чӣ тавре ки таҳлилҳо нишон медиҳанд, 

вобаста ба зарурати организми инсон ҳадди ақал 3300 ккал дар як шабонарӯз, 

аз қабили 1,5 кг нони гандумӣ барои таъмини ҳадди ақали ин масъала кифоя 

аст. Мувофиқи стандартҳои ҷаҳонии тандурустӣ барои солимии инсон 

сабзавот, меваҳо, гӯшт, моҳӣ, маҳсулоти ширӣ ва дигар маҳсулоти ниёзи 

аввалия дар таъмини ғизои организми инсон муҳим ва зарурӣ мебошанд. 

Барои калонсолони фаъолияти сабуки ҷисмонидошта дар як рӯз 

сафедаҳо 100 грамм, равған 80 грамм, карбогидратҳо 350-400 граммро бояд 

ташкил диҳад. Воқеан, тибқи пурсиши як узви хонавода дар як шабонарӯз 

дар семоҳаи аввали соли 2024 он барои сафедаҳо 46,8%, равғанҳо 58,2% ва 

танҳо карбогидратҳо дар доираи муқаррарӣ буд. 

Ҳукумати Ҷумҳурии Тоҷикистон меъёрҳои тавсиявии физиологии 

истеъмоли маҳсулоти асосии озуқавориро ба ҳар сари аҳолии Ҷумҳурии 

Тоҷикистон аз 31 августи соли 2018 таҳти рақами 451 тасдиқ намудааст. 

Вобаста ба ҳисобҳои анҷомдода ва пешниҳодҳои манзурнамудаи мо талаботи 

солонаи 3,6 миллион нафар аҳолии вилоятро барои соли 2023 ҳисоб кардем. 

Натиҷаҳо бо истеҳсоли воқеии ин маҳсулоти хӯрокворӣ дар соли 2023 

муқоиса ва муайян карда шуд, ки он то кадом андоза талаботи аҳолиро бо 

маҳсулоти асосии озуқавории кишоварзони вилояти Хатлон қонеъ 

мегардонад. Методикаи мазкур нишон медиҳад, ки талаботи аҳолӣ дар соли 

2023 танҳо ба ғалла 60,4%, картошка 96%, сабзавот ва зироатҳои полезӣ 

105,1%, ба гӯшту маҳсулоти аз гӯшт омодашаванда 82,5%, шир ва маҳсулоти 

ширӣ бошад, 93,9 %, тухм ҳамагӣ 42,9 % таъмин гардидааст. 

Ба ақидаи академик Ҷ.С.Пиризода “комплекси ширӣ ва хӯрокворӣ 

бояд фарогири як низоми пайдарпайи соҳаҳои аз ҷиҳати технологӣ ва 

иқтисодӣ пайвасти хоҷагиҳои ширӣ, саноати ширӣ, инчунин инфрасохтори 

иҷтимоӣ ва бозор бошад, ки вазифаи муштарак–истеҳсол, коркард, фурӯши 

шир ва маҳсулоти шириро вобаста ба талаботи ҷомеа ва истифодаи оқилонаи 

манбаъҳои озуқаворӣ ба танзим дарорад” [96, c. 93]. 

Бояд тазаккур дод, ки то ҳол стандартҳои аз ҷиҳати илмӣ асосноки 

тасдиқшудаи ғизоӣ вуҷуд надоранд ва аз ин рӯ, муҳаққиқон сатҳи ғизогирии 

аҳолиро ба таври гуногун баҳо медиҳанд. 

Имкониятҳои васеи заминдорӣ ва таҷрибаи ғании рушди соҳаи 

кишоварзӣ дар вилояти Хатлон моро водор менамояд, ки сатҳи истеҳсолотро 

дар соҳаи кишоварзӣ густариш дода, дар заминаи ин, имкониятҳои нави 

саноатиро ба миён орем. Бо ин тахмин зада метавонем, ки дар натиҷаи 

фароҳамсозии инфрасохтори зарурии ҳаматарафа метавон маҳсулоти 

саноатиро ба 300 ҳ. тонна, пиллаи кирмакро 2,5, пашми табииро 2,5, пўсти 

чорворо 100, чорвои майда аз 800 то 1,0 млн сар, ғалладона зиёда аз 1,0-1,2 

миллион тонна, картошка – 400, сабзавот 1,5-2,0 миллион тонна, мева 200-300 

ва ниҳоятан, истеҳсоли ангурро ба 150-200 ҳазор тонна баробар намоем. 

Қайд кардан зарур аст, ки афзоиши маҳсулоти гуногуни соҳаи 

кишоварзӣ дар минтақаи Хатлон имкониятҳои иловагии рушди дигар 

сохторҳои соҳаро ба миён оварда, ҳамзамон бо ин, метавонад имкониятҳои 

иловагии рушди соҳаи саноат, беҳтаршавии сифати зиндагии аҳолӣ, кам 

кардани сатҳи бекорӣ ва як қатор масъалаҳои дагарро ба миён оварад. 

Ҳамзамон, гуфтан мумкин аст, ки дар сурати таъмини амнияти ғизоии 

минтақа ва дар умум, кишвар ба масъалаи сатҳи даромаднокии аҳолӣ, 

фарогирии молиявӣ ва як қатор масъалаҳои меъёрии дигари ба ин баробар 

баҳои муносиб додан мувофиқи мақсад аст.  

Ҳукумати Ҷумҳурии Тоҷикистон дар шароити буҳрони иқтисодиёт 

барои муътадил гардондани истеҳсолоти кишоварзӣ ва пурзўр намудани 

дастгирии давлатӣ чораҳо меандешад. Нархи хариди маҳсулот чандин 

баробар баланд шуд. Барои харидани нуриҳои маъданӣ, сўзишворӣ, техника 

кафолату имтиёзҳои муайян муқаррар карда шуданд. Корхонаҳои кишоварзӣ 

бо шартҳои иҷора (лизинг) бо таҷҳизот таъмин карда шуда, барои рушди 

зотпарварӣ ва тухмипарварӣ, иваз намудани чорвои лейкоз ёрӣ расонида 

мешавад. “Тухмипарварӣ яке аз самтҳои муҳимтарини соҳаи кишоварзӣ ба шумор 

рафта, дар истеҳсолоти кишоварзӣ мавқеи асосиро ишғол менамояд. Зиёд 

намудани майдони кишти тухмипарварии ибтидоии зироатҳои кишоварзӣ, 

истифодаи тухмиҳои сертификатсияшуда дар хоҷагиҳои ҷумҳурӣ ба афзун 

намудани ҳосилнокӣ ва зиёд гардидани истеҳсоли зироатҳои кишоварзӣ мусоидат 

мекунад” [9, c. 1]. Аммо дар истеҳсолот ҷорӣ намудани комёбиҳои илмию 

техникӣ амалан қатъ гардид. 

Аз тарафи корхонаҳои кишоварзӣ аз худ карда шудани захираҳои 

моддию техникии истеҳсолоти саноатӣ хеле кам ба назар мерасонад. Соли 

2022 нисбат ба соли 1991 теъдоди комбайну тракторҳо 1,3-1,5 баробар ва 

мошинҳои боркаш беш аз даҳ баробар кам шудааст. Ҳангоми нигоҳ доштани 

суръати мавҷудаи навсозии парки мошинаю тракторӣ бо мақсади беҳтар 

шудани иқтидори техникӣ бо техника таъмин намудани кишоварзӣ ба сифр 

наздик мешавад. 

Дараҷаи таъминот бо воситаҳои механизатсия бо дарназардошти 

фарсудашавии ҳақиқӣ бештар аз 80%-ро ташкил медиҳад. Дараҷаи баланди 

фарсудашавии мошину таҷҳизот зарурати хароҷоти дахлдорро барои 

барқарор намудани онҳо талаб мекунад. 

Дар вилояти Хатлон дар соли 2022 саршумори чорвои калони шохдор 

124,1%, модагов 148,3%, гўсфанду буз 114,4%, паранда 51,2%-ро ташкил 

додааст. Сарфи назар аз афзоиши нишондиҳандаҳои миқдорӣ, якбора паст 

шудани нишондиҳандаҳои маҳсулнокӣ (дар соли 2022 дар муқоиса бо соли 

1991 ширдўшӣ аз ҳар модагов 1396 килограмм нисбати 2404 килограмм ё 

58,1%, гӯсола 22,6%, барраҳо ва гӯсолаҳо 39,3%) ва ғайра мушоҳида гардид. 

Бояд, таъкид кард, ки майдони кишти зироатҳои техникӣ ва 

меҳнатталаб кам шудааст: дар давраи аз соли 1991 то соли 2022 майдони 

пахта дар вилояти Хатлон қариб 36,2%, зироатҳои хӯроки чорво 2,6 баробар 

кам шудааст. 

Системаи суғуртаи ихтиёрӣ низ ба манфиати истеҳсолотчиён мувофиқ 

нест. Сабаби ин тарифи баланди пардохтҳои суғурта мебошад. Дар натиҷа, 

қисми зиёди ҳосил ва молу мулк бе суғурта мемонанд, ки ин боиси талафоти 

зиёди истеҳсолот мегардад. 

Иқтидори биологӣ ва генетикии саноат бо суръати ташвишовар кам 

мешавад. Дар 20%-и заминҳои корам ва дар ноҳияҳои бо радионуклидҳо 

олудашуда 25% паст шудани ҳосилхезии хок ба амал омадааст. Аз 23 ноҳия 

дар 13-тоаш баланси манфии гумус, дар 27-тоаш кам шудани таркиби калий 

дар хок, дар 28-тоаш фосфор мушоҳида мегардад. Дар 11 ноҳия туршшавии 

хок оғоз шуда, низоми тухмипарварӣ ва назорати тухмӣ амалан беэътибор 

гардидааст. Чорвои зотпарвариро аксаран бо дигар мақсадҳо истифода 

бурда, ба фурӯши беназорат гузошта, ба забҳ месупоранд. Меҳнати 

кишоварзӣ як қисми қариб идоранашавандаи бозори миллӣ гардидааст. 

Бекорӣ дар деҳот торафт авҷ гирифта, суръати афзоиши миёнаи солона 

80,4%-ро ташкил медиҳад. Дараҷаи паст ва сари вақт надодани музди меҳнат 

вазъиятро тезутунд мегардонад. Дар соли 2022 музди меҳнат дар соҳаи 

кишоварзӣ 40,6% аз ҳисоби миёнаи кишварро ташкил додааст. 

Бояд қайд намуд, ки “Бо зиёд гардидани шумораи аҳолӣ дар ҷумҳурӣ 

талабот ба гӯшт, шир ва маҳсулоти гӯштию ширӣ сол то сол афзун гардида 

истодааст. Бо ин мақсад барои баланд бардоштани ҳосилнокии чарогоҳҳо ва 

таъмини аҳолӣ бо маҳсулоти соҳаи чорводорӣ зарурати таҳияи Барнома ба миён 

омадааст”. [7, c. 1] 

Чунон ки қайд карда шуд, кишоварзӣ дар сохтори иқтисодиёти ҷумҳурӣ 

яке аз ҷойҳои асосиро ишғол мекунад. Дар натиҷаи азнавташкилдиҳии 

хоҷагиҳо дар вилояти Хатлон 68090 хоҷагии деҳқонӣ (фермерӣ) ба истеҳсоли 

маҳсулоти кишоварзӣ машғуланд. 

Дар айни замон ба ихтиёри хоҷагиҳои деҳқонии вилоят вогузор 

намудани 183603 ҳазор гектар заминҳои кишт, ки 122656 ҳазори онро 

заминҳои корам ва обӣ, ки ҳадди ақал 67%-и он ба хоҷагиҳои деҳқонӣ рост 

меояд. 54%-и маҳсулоти умумии кишоварзӣ, аз ҷумла 85,8% маҳсулоти чорво, 

52%-и маҳсулоти зироатиро хоҷагиҳои фермерӣ ва хурд истеҳсол мекунанд. 

Дар солҳои охир дар ҷараёни ислоҳоти замин монеаи ҷиддӣ ба вуҷуд омад, ки 

аз Ҳукумати Ҷумҳурии Тоҷикистон, сармоягузорон, бонкҳо, ташкилотҳои 

байналмилалӣ, ташкилотҳои ғайридавлатӣ талаб мекард, ки оид ба ҳалли 

мушкили қарзи хоҷагиҳои пахтакор тасмим гиранд. Боиси қайд аст , ки “яке 

аз хусусиятҳои хоси танзим муносибатҳои заминдорӣ ва ислоҳоти замин дар 

шароити имрўза бо якдигар алоқаманд намудани воситаҳои маъмурию ҳуқуқӣ ва 

ҳавасмандкунии иқтисодӣ мебошад.” [75, c. 223].  

Дар вилояти Хатлон дар давоми солҳои 1991-2022 шумораи нафарони 

машғули соҳаи кишоварзианд, бо таносуби 170% ва корфармоён дар деҳот 56 

маротиба зиёд шудаанд. Иловатан, иброз доштан зарур аст, ки арзиши 

қувваи корӣ нисбат ба соли 1991 тақрибан 52 маротиба арзон гардидааст. 

Кишоварзӣ ба соҳаи каммузд ва меҳнатталаб (аз ҷиҳати меҳнати дастӣ) дар 

иқтисодиёт табдил ёфтааст. Дар ҳоле, ки дар шароити рушди босуботи 

технологияи муосир метавонад, тамоюли талабот ба меҳнати дастиро куллан 

тағйир диҳад. 

Системаи идоракунии кишоварзӣ, аз ҷумла муҳофизати меҳнат вайрон 

карда шуда, дар баробари рушд кардани хоҷагиҳое, ки аз рӯйи принсипи 

хешутаборӣ ташкил ёфтаанд, дар деҳот муносибатҳои меҳнатӣ ба маънои 

анъанавӣ вайрон мешаванд. 

Хусусияти истеҳсолоти кишоварзӣ имкон намедиҳад, ки ҳавасмандии 

меҳнатӣ аз ҳисоби манбаъҳое, ки дар дигар соҳаҳои хоҷагии халқ истифода 

мешаванд, зиёд карда шавад. Истеҳсолоти мақсадноки маҳсулоти кишоварзӣ 

дар деҳот ба таври назаррас кам шуда, омадани хатмкунандагони 

муассисаҳои таҳсилоти олии касбӣ қариб ду баробар коҳиш ёфтааст. 

Бо натиҷагирии мафҳумҳои болозикр мо ба хулосае омадем, ки 

пешрафти соҳаи кишоварзӣ барои рушди иқтисодиёти мамлакат заминаҳои 

созгор фароҳам меоварад. Кишварҳои тараққикардаи ҷаҳон низ баҳри рушди 

соҳаи кишоварзӣ тадбирҳои зарурӣ андешида, ба ин соҳа аҳаммияти махсус 

зоҳир менамоянд. Зеро дар заминаи рушди босуботи соҳаи мазкур 

амалишавии ҳадафҳои стратегӣ имконпазир гардида, бозори истеъмолии 

дохилӣ бо маҳсулоти аз ҷиҳати экологӣ тоза ва бо нархҳои дастрас таъмин 

карда мешавад. 

 

2.2. Ҷойгоҳи хоҷагиҳои деҳқонӣ (фермерӣ) дар низоми дастгирии давлатӣ 

 

Як қатор ташаббусҳои бевоситаи Ҳукумати кишвар дар самти ислоҳоти 

соҳаи кишоварзӣ теъдоди муайяни имкониятҳои навро ба миён овардааст. Аз 

ҷумла, дар истеҳсол ва содироти маҳсулоти кишоварзӣ, ҷорӣ намудани 

навовариҳои технологӣ дар истеҳсолот ва ҳамзамон, дар робита ба коркарди 

маҳсулоти кишоварзӣ мувофиқ ба талаботи истеъмолкунандагон 

нишондиҳандаҳои мусбат ба чашм мерасанд. 

“..., дар соҳаи кишоварзӣ ҷиҳати истифодаи самараноки обу замин ва 

ҳифзи амнияти озуқавории мамлакат бори аввал дар таърихи давлати 

соҳибихтиёрамон ислоҳоти куллӣ гузаронида шуда, истифодаи замин ба 

соҳиби аслии он – деҳқон вогузор гардид, ки яке аз дастовардҳои 

муҳимтарини даврони соҳибистиқлолӣ ба ҳисоб меравад”[15]. 

Ҳолати мазкур гувоҳи он аст, ки ҷойгоҳи хоҷагиҳои деҳқонӣ (фермерӣ) дар 

низоми дастгирии давлатӣ мавқеи махсус дошта, дар натиҷаи андешидани 

тадбирҳои судманд аз ҷониби давлату ҳукумати кишвар барои таъмини 

самаранокии фаъолияти хоҷагидорон ва ғанигардонии бозори истеъмолӣ 

марҳила ба марҳила чораҳои муассир андешида мешавад. 

“Ҳукумати Ҷумҳурии Тоҷикистон дар ислоҳоти соҳаи кишоварзӣ ва 

ташкили низоми он дар асоси қабули стратегияи дарозмуддатиӣ ва 

барномаҳои алоҳидаи соҳаи мазкур, новобаста аз мушкилоти мавҷуда, ба 

пешравиҳои назаррас ноил гардидааст”[26, c. 251]. Дар ин баробар дар 

шароити Ҷумҳурии Тоҷикистон танзими давлатии рушди соҳаи кишоварзӣ як 

қатор воситаҳои амиқ санҷидашударо тақозо менамояд, ки он аз шаклҳои 

гуногун иборат буда, асоситарини онҳоро дар расми 2.2 инъикос менамоем.  

 
Расми 2.2. - Механизмҳои танзим ва рушди соҳаи кишоварзӣ 

Сарчашма: Коркарди муаллиф.  

 

Тавре аз расми 2.2 бармеояд, мувофиқи талаботи нишондоди стратегия 

ва барномаҳои давлатӣ самтҳои афзалиятноки рушд бояд муайян гардида, 

механизмҳои танзим ва рушди соҳаи кишоварзӣ ба амал бароварда шуда, дар 

ин самт роҳҳои ҷалби маблағгузориҳо ва пешбинии имтиёзҳо ба соҳаи 

танзимшаванда ҷорӣ гарданд. 

Боиси зикри хос аст, ки барои татбиқи дурусти танзим ва рушди соҳаи 

кишоварзӣ зарурати амалишавии як қатор барномаҳои дахлдори соҳавии 

молиявию ғайримолиявӣ пеш меояд. Дар ин раванд нақши давлат муҳим 

шуморида шуда, бевосита барои андешидани чораҳои муассир тавассути 

ниҳодҳои дахлдори соҳавӣ иқдом пеш гирифта мешавад. Бояд тазаккур дод, 

ки айни замон барномаҳо, консепсияҳои амалишаванда, ки бевосита дар 

онҳо ҷойгоҳи хоҷагиҳои деҳқонӣ (фермерӣ) дар низоми дастгирии давлатӣ 

таҷассум гардидааст, инҳо мебошанд, аз ҷумла “Барномаи амнияти 

озуқавории Ҷумҳурии Тоҷикистон барои солҳои 2020-2024”, Қарори ҲҶТ аз 

26.05.2020, №386, “Барномаи фароҳам овардани шароити мусоид барои ҷорӣ 

намудани таҷрибаи муносиби кишоварзӣ дар истеҳсоли маҳсулоти 

кишоварзӣ (Стандарти байналмилалии Global G.A.P.)” Қарори ҲҶТ аз 

28.10.2020, №567, “Консепсияи ташкил ва рушди кластерҳои агросаноатӣ дар 

Ҷумҳурии Тоҷикистон барои то давраи соли 2040” Қарори ҲҶТ аз 28.10.2020, 

№566, “Барномаи рушди соҳаи тухмипарварӣ дар Ҷумҳурии Тоҷикистон 

барои солҳои 2021-2025” Қарори ҲҶТ аз 03.04.2021, №117, “Барномаи рушди 

чарогоҳҳо дар Ҷумҳурии Тоҷикистон барои солҳои 2023-2027” Қарори ҲҶТ 

аз 29.11.2022, №579, “Барномаи маҷмуавии рушди соҳаи чорводорӣ, 

парандапарварӣ, моҳипарварӣ ва занбӯриасалпарварӣ дар Ҷумҳурии 

Тоҷикистон барои солҳои 2023-2027” Қарори ҲҶТ аз 01.03.2023, №52, 

“Барномаи рушди низоми агроозуқаворӣ ва кишоварзии устувор барои 

давраи то соли 2030” Қарори ҲҶТ аз 01.03.2023, №54 мебошанд. 

Бо дарназардошти он ки амнияти озуқаворӣ дар меҳвари сиёсати 

давлат ва ҳукумати кишвар қарор дорад, хоҷагиҳои деҳқонӣ ҳамчун шакли 

муносиби фаъолияти хоҷагидорӣ дар комплекси агросаноатӣ нақши 

ҳалкунанда доранд. Бинобар ин, рақобатпазирии маҳсулоти истеҳсолии онҳо, 

ки ба зарурати рушди истеҳсолоти аграрӣ ва афзоиши ҳаҷми маҳсулоти 

кишоварзӣ алоқамандӣ дорад, андешидани тадбирҳои заруриро ҷиҳати 

баланд бардоштани самаранокии фаъолияти онҳо тақозо менамояд. 

Зиёдшавии ҳаҷми даромади хоҷагиҳои деҳқонӣ ба таъминоти омилҳои 

истеҳсолоти фаъолияти кишоварзӣ алоқамандии зич дошта, ба онҳо дохил 

мешаванд: 

 дастрасӣ ба миқдори муайяни замин; 

 мавҷудияти воситаҳои асосии истеҳсолӣ; 

 қувваи корӣ; 

 мавҷудияти сармояи зеҳнию молиявӣ; 

 назорати ҳаҷми истеҳсол ва фурӯши маҳсулот.  

Таносуби дурусти тақсимоти меҳнат миёни иштирокчиёни раванди 

истеҳсолот ба истифодаи самараноки захираҳои молиявӣ, заминӣ, меҳнатӣ, 

моддию техникӣ, фаъолияти соҳибкорӣ, дастрасӣ ба иттилоот ҷараёни 

муназзами минбаъдаи самаранокии фаъолиятро таъмин месозад. Таъмини 

самаранокии иқтисодии фаъолияти хоҷагиҳои деҳқонӣ танҳо метавонад дар 

заминаи дастгирии давлатӣ вобаста ба афзоиши устувории молиявии 

хоҷагиҳо, зиёдшавии ҳаҷми истеҳсолот, мавҷудияти шароити муносиби 

дастрасӣ ба захираҳои истеҳсолии соҳа ва ҳавасмандии онҳо бо роҳҳои 

пешниҳоди имтиёзҳои муайян таъмин карда шавад. 

Дар марҳилаи аввал ба сифати дастгирии давлатӣ субсидияҳо барои 

нуриҳои минералӣ, субсидияи меъёрҳои фоизӣ, афзалияти парвариши зоти 

чорвои наслдеҳ, таъминот бо тухмиҳо, суғуртакунии фаъолияти хоҷагиҳо ба 

ҳисоб меравад. Тавре таҷриба нишон медиҳад, дастгирии давлатӣ бевосита 

метавонад ба ташаккули низоми иттилоотию машваратӣ, дастрасӣ ба 

қарзҳои имтиёзноки миёнамуддат ва дарозмуддат, низоми имтиёзноки 

андозбандӣ, ҷорисозии афзалиятҳои иҷораи лизингӣ заминаи боэътимод 

гузорад.  

Дар ин баробар, ба хоҷагиҳои деҳқонӣ барои ворид намудани 

технологияҳои нави кишоварзӣ барои коркард ва истеҳсоли маҳсулоти тайёр 

бо нишон додани шартҳо ва уҳдадориҳои муайян дар назди давлату ҳукумати 

кишвар низоми имтиёзноки гумрукӣ ҷорӣ кардан зарур аст. Дар соҳаи 

кишоварзӣ масъалаи сармоягузорӣ ва таъмини субъектони кишоварзӣ бо 

қарзҳои имтиёзнок ва қарзҳои бонкӣ ҳанўз ҳам ҳалношуда боқӣ монда, ин ба 

маҳсулоти воридотивазкунанда ва содиротӣ шудани маҳсулоти комплекси 

агросаноатӣ таъсири манфӣ мерасонад.  

Ҷадвали 2.7. - Сармоягузории қарзии бонкҳо дар кишоварзӣ 

Нишондиҳандаҳо 2018 2019 2020 2021 2022 2023 

Соли 2023, бо 

%, мар. 

нисбат ба 

соли 2018 

Ҳамагӣ, млн. 

сомонӣ 
3913,3 5021,1 6370,5 8089,5 9795,7 12084,0 1,7 мар. 

аз он ҷумла        

дар кишоварзӣ, 

млн. сомонӣ 
236,0 265,3 290,3 379,3 479,6 274,2 1,5 мар 

бо % 6,0 5,3 4,5 4,6 4,8 2,3 - 0,4 б.ф 

Сарчашма: Омори солонаи Ҷумҳурии Тоҷикистон, 2024. - С. 418. 

Тибқи маълумоти дар ҷадвал овардашуда муайян намудан мумкин аст, 

ки ҳарчанд сармоягузорӣ ба соҳаи кишварзӣ ба қадри кофӣ рушд наёфта 

бошад ҳам, аммо пешравиҳо ба назар мерасанд. Агар дар соли 2018 ба соҳаи 

кишоварзӣ 236,0 млн. сомонӣ аз тарафи бонкҳо қарз дода шуда бошад, пас 

дар соли 2023 ин маблағ ба 274,2 млн. сомонӣ омада расидааст. 

Гуфтан мумкин аст, ки бонкҳои хориҷӣ ба таври мустақим ва сохторҳои 

молиявӣ дар ин масъала то ҳол фаъол нестанд. “Яке аз сабабҳои кам таваҷҷуҳ 

намудани низоми бонкӣ ба соҳаи кишоварзӣ ин сари вақт пардохт карда 

натавонистани қарзҳо мебошад” [29, c.154]. Зеро дар солҳои охир тибқи 

маълумотҳо корхонаҳои кишоварзӣ ба ба даст овардани фоида бештар зарар 

дидаанд (ҷадвали 2.8). 

Ҷадвали 2.8. - Гурӯҳи корхонаҳои кишоварзӣ аз рӯйи натиҷаҳои молиявӣ 

(маблағ бо млн сомонӣ) 
Нишондиҳандаҳо 2018 2019 2020 2021 2022 2023 

Миқдори 

корхона 

506 1140 1017 1400 1394 1401 

маблағи фоида, зарар 

(-) 

-64,4 -57,2 -22,4 3,3 1,8 43,7 

Сарчашма: Омори солонаи Ҷумҳурии Тоҷикистон, 2024. - С. 420. 

 Тавре аз маълумотҳо аён мегардад, ҳарчанд корхонаҳои соҳаи 

кишоварзӣ рӯ ба афзоиш қарор доранд, аммо натиҷаи муносиби молиявӣ 

қариб ба назар намерасад ва аксар вақт манфӣ аст. Бинобар ин, бозори 

хизматрасонии молиявӣ барои ба корхонаҳои кишоварзӣ равона сохтани 

манбаъҳои молиявии худ ҳавасманд нестанд. Афзоиши шумораи корхонаҳо 

дар сохтори кишоварзӣ аз он шаҳодат медиҳад, ки рушди КАС дар сатҳи 

Ҷумҳурии Тоҷикистон ба воситаи онҳо имконпазир мегардад. Ин тамоюлро 

аз ҷадвали 2.8 мушоҳида кардан мумкин аст. Аз маълумоти ҷадвали мазкур 

бармеояд, ки агар шумораи корхонаҳо дар соли 2018, 506 ададро ташкил 

намуда бошад, ин нишондиҳанда дар соли 2023, 1401 ададро ташкил медиҳад, 

ки дар муқоиса ба соли таҳлилшаванда 2,8 маротиба афзудааст. Гуфтан 

мумкин аст, ки дар ду соли охир фоидаи корхонаҳои соҳаи кишоварзӣ 

тамоили мусбат доранд.  

Вазъи молиявии корхонаҳои кишоварзӣ ногувор буда, барои ба зинаи 

нави рушд гузаштани ҷумҳурӣ, махсусан ба марҳалаи индустриалӣ-аграрӣ 

механизмҳои нави танзими давлатӣ ва дастгирии рушди кишоварзӣ талаб 

карда мешавад. Бинобар ин, меъёрҳо бояд ба нақша гирифта шаванд - онҳо 

бояд аз рӯйи нақшаҳои мустақим аз ҷиҳати молиявӣ дастгирӣ карда шаванд.  

Мусаллам аст, ки дар бештари мавридҳо дар соҳаи кишоварзӣ ба 

истиснои истифодабарандагони гармхонаҳо, хоҷагиҳои деҳқоние, ки 

заминҳои киштро истифода мебаранд, кишту кори маҳсулоти кишоварзии 

онҳо хусусиятҳои хоси мавсимӣ доранд, ки ин ҳолат зарурати истифодаи 

маблағҳои қарзиро пеш меорад ва ба бештари хоҷагиҳои деҳқонӣ бе 

истифодаи маблағҳои қарзӣ таъмини саривақтии самаранокии фаъолияти 

хоҷагидорӣ ғайриимкон мегардад. Бояд тазаккур дод, ки мавҷудияти 

манбаъҳои дастрасӣ ба қарзҳои имтиёзнок ба хоҷагидорон имкон медиҳад, ки 

маҳдудиятҳои мавсимии воситаҳои пулиро бартараф намуда, кишти 

маҳсулоти кишоварзӣ, ҷамъоварӣ, коркард ва пурзўр намудани заминаи 

моддию техникии хоҷагиро вусъат бахшанд. Дастгирии давлатӣ бевосита дар 

асоси мавҷудияти санадҳои меъёрию ҳуқуқии соҳа амалӣ гардида, заминаи 

бунёдии меъёрҳо ва муқаррароти дахлдорро талаб мекунад. Раванди мазкур 

дар меҳвари сиёсати давлату ҳукумати кишвар қарор дошта, барои ҳифзи 

ҳуқуқу манфиатҳои субъектони фаъолияти хоҷагидорӣ заминаҳои ҳуқуқиро 

фароҳам овардааст. Аз ҷумла Кодекси замин, Қонунҳо “Дар бораи 



 

 

96 

 

кооператсия”, “Дар бораи замин”, “Дар бораи иҷора”, “Дар бораи хоҷагии 

деҳқонӣ” ва ғайраҳо мисол шуда метавонанд, ки барои такмили низоми 

идоракунии истеҳсолоти кишоварзӣ ва таъмини самаранокию устувории 

фаъолияти хоҷагиҳои деҳқонӣ шароити мусоид муҳайё месозанд. 

Низоми дастгирии давлатии хоҷагиҳои деҳқонӣ чи дар кишвар ва чи 

дар вилояти Хатлон ба хоҷагиҳо имкон медиҳад, ки хавфу хатари истеҳсолӣ 

паст гардида, асосҳои устувории молиявӣ дар фаъолияти кишоварзон таъмин 

карда шаванд. 

Ҳадаф аз қабули санадҳои меъёрию ҳуқуқии мазкур таъмини рушди 

устувор, таъмини сифати татбиқи вазифаҳои иҷтимоӣ-иқтисодии 

кооператсия, баландшавии самаранокии хоҷагиҳои дехқонӣ ва 

кооперативҳои кишоварзӣ, ҳифзи иҷтимоии деҳқонон дар шароити 

муносибатҳои бозор мебошад. “Сатҳу сифати татбиқи вазифаҳои иҷтимоӣ-

иқтисодии кооператсия, мавқеи рақибӣ дар бозор, имконият ва дурнамои 

фаъолияти кооперативҳо бевосита аз самаранокии амалкарди кулли ин 

низом вобаста мебошад. Аз ин рӯ, масъалаҳои самаранокии кооператсияи 

кишоварзӣ ва баҳодиҳии фаъолияти он рӯзмарра буда, баррасии амиқро 

талаб менамоянд” [90, c. 193]. 

Ба ин ҳадафҳо ноил шудан тавассути ҳалли як қатор вазифаҳо таъмин 

карда мешавад, аз ҷумла: 

 - фароҳам овардани шароити ташкилӣ, молиявию иқтисодӣ, таъминот 

ва ҳифзи манфиатҳои ҳуқуқию иҷтимоӣ барои устувории фаъолияти 

хоҷагиҳои деҳқонӣ ва КК; 

- бунёди инфрасохтори бозорӣ-иҷтимоӣ; 

- такмили низоми дастгирии давлатии молиявии хоҷагиҳои деҳқонӣ; 

  - инкишофи худидоракунии хоҷагиҳо; 

  -ташкили шабакаи хизматрасонии иттилоотию машваратӣ дар 

рушди дастовардҳои илму техника, технологияи пешрафтаи истеҳсолоти 

соҳаи маркетинг. 

Барномаи давлатии дастгирии хоҷагиҳои деҳқонӣ барои раванди 

ташкили хоҷагиҳои деҳқонӣ (фермерӣ) пешбинӣ шудааст. Дар вилояти 

Хатлон таъсиси хоҷагиҳои деҳқонӣ (фермерӣ) соли 1992 оғоз гардида, 

шумораи онҳо ру ба афзоиш ниҳодааст (Ҷадвали 2.9). 

  Ҷадвали 2.9. - Шумораи корхонаҳои кишоварзӣ ва хоҷагиҳои деҳқонии 

вилояти Хатлон дар солҳои 2019-2024 

Сарчашма: Маълумоти омори кишоварзии Ҷумҳурии Тоҷикистон. Агентии омори назди 
Президенти Ҷумҳурии Тоҷикистон, Душанбе. - 2025. - С.336-342. 

 Тавре аз нишондиҳандаҳои ҷадвали 2.9 аён аст, шумораи хоҷагиҳои 

деҳқонии вилояти Хатлон дар солҳои 2019-2024 баъди барҳам хўрдани 

колхозу савхозҳо, ки зарурати гузариш ба муносибатҳои бозаргонӣ инро 

тақозо менамуд, дар марҳилаҳои муайян рў ба афзоиш ниҳода, теъдоди 

корхонаҳои кишоварзӣ бошад, тамоюли камшавиро касб намудааст, ки ин 

тағйирёбӣ бо дарназардошти ҳавасмандии хоҷагиҳои деҳқонӣ ва 

имкониятҳои рақобатпазирии фаъолияти онҳо сурат гирифтааст. Аммо 

камшавии теъдоди корхонаҳои кишоварзӣ бошад, масъалаи алоҳида буда, 

зимни тадқиқотҳои минбаъда барои омӯзиш ва муайян намудани омилҳои 

таъсиррасон кӯшиш ба харҷ хоҳем дод. 

Баъд аз барҳамхўрии колхозу совхозҳо дар сатҳи вилояти Хатлон мавқеи 

хоҷагиҳои деҳқонӣ назаррас буд ва онҳо дар татбиқи ҳадафҳои рушди КАС 

муҳим дониста мешуданд. Аз ин лиҳоз, қайд кардан зарур аст, ки яке аз 

механизмҳои асосие, ки метавонад мувозинати рушди соҳаҳои КАС-ро дар 

Номгўй 2019 2020 2021 2022 2023 2024 

Колхозҳо - - - - - - 

Совхозҳо - - - - - - 

Корхонаҳои байни 

хоҷагии кишоварзӣ 

 

- 

 

- 

 

- 

 

- 
- - 

Хоҷагиҳои 

(фермерӣ) деҳқонӣ 
58704 63672 65604 68090 70085 71792 

Шумораи ҳамаи 

намуди хоҷагиҳои 

кишоварзӣ 

 

61573 

 

66559 

 

68322 

 

70770 

 

72618 

 

74177 

сатҳи зарурӣ таъмин намояд, ин танзими дурусти давлатӣ дар самтҳои зерин 

мебошад: 

- гирифтани пеши роҳи барҳамхўрии хоҷагиҳои деҳқонӣ аз ҳисоби нигоҳ 

доштани мувозинати истеҳсолӣ дар намудҳо ва номгӯи маҳсулоти гуногун 

вобаста ба нигоҳ доштан ва ба назар гирифтани сатҳи талабот; 

- зери назорати доимӣ қарор гирифтани фаъолияти хоҷагиҳои деҳқонӣ ва 

додани бартарӣ ба номгӯи маҳсулоти муҳиме, ки онҳо дар бозори истеъмолӣ 

мавқеи асосӣ доранд; 

- шарикии давлат дар таҳияи стратегияи фаъолияти корхонаҳо ва 

хоҷагиҳои кишоварзӣ ва дар заминаи ин, ташкили корхонаҳои нави истеҳсолӣ, 

ки ба зиёд намудани муҳлати нигоҳдории маҳсулоти кишоварзӣ мусоидат 

намуда, аҳаммияти содиротии онҳоро боло мебардоранд.  

Тавре аз ҷадвал дида мешавад, дар соли 2022 шумораи хоҷагиҳои 

деҳқонии (фермерӣ) ба қайд гирифташуда дар вилояти Хатлон 68090 ададро 

ташкил додааст, ки афзоиши миқдори ин шакли хоҷагидорӣ дар тамоми давра - 

аз бозсозӣ то имрӯз мебошад. Барои гирифтани ҷавоб ба ин савол ба ҷадвали 2.9 

таваҷҷуҳ менамоем, ки афзоиши ададии хоҷагиҳои деҳқонӣ (хусусӣ) дар давраи 

аз соли 1992 то соли 2022-ро нишон медиҳад. 

Аз ҷадвали 2.9 дида мешавад, ки хоҷагиҳои деҳқонӣ (фермерӣ) аз 

давраи ташкилёбӣ (соли 1992) бо суръати суст инкишоф ва ташаккул 

ёфтаанд, аммо дар диаграмма коҳиши миқдории ин шаклҳои хоҷагидорӣ 

нишон дода шудааст, ки дар соли 2019 шумораи хоҷагиҳои деҳқонӣ (фермерӣ) 

нисбат ба соли 2018, 1508 адад кам шуда бошад, дар соли 2022 низ коҳиш 

ёфта, 68090 ададро ташкил дод, ки нисбат ба соли 2021-ум 2486 адад зиёд аст.  

Хоҷагиҳои деҳқонӣ (фермерӣ), ки дар минтақаҳои Ҷумҳурии 

Тоҷикистон ба қайд гирифта шудаанд, якхела тақсим мешаванд ва ҳиссаи 

муайяни умумиро доранд. Возеҳтар онро метавон аз маълумоти дар 

диаграммаи шумораи хоҷагиҳои деҳқонӣ (фермерӣ) ба қайд гирифташуда аз 

рӯйи минтақаҳои Ҷумҳурии Тоҷикистон мушоҳида намуд (диаграммаи 2.1). 

Диаграммаи 2.1. - Шумораи хоҷагиҳои деҳқонии (фермерӣ) ба қайд 

гирифташуда аз рӯйи минтақаҳои Ҷумҳурии Тоҷикистон дар соли 2024 

 
Сарчашма: аз рўйи маълумоти омори кишоварзии Ҷумҳурии Тоҷикистон. Агентии омори 

назди Президенти Ҷумҳурии Тоҷикистон. – Душанбе, 2025. - С.336-342 тартиб дода шудааст. 

Аз маълумоти диаграммаи мазкур бармеояд, ки дар кишвар ҳиссаи 

асосиро хоҷагиҳои деҳқонӣ (фермерӣ) ишғол мекунанд ва қисми асосии ин 

шаклҳои хоҷагидорӣ дар вилояти Хатлон мутамарказ шудаанд – 40,0%, пас 

вилояти Суғд – 37,8 %, баъд аз он ноҳияҳои тобеи ҷумҳурӣ – 20,0 % ва 

Вилояти Мухтори Кӯҳистони Бадахшон – 2,2 %-и шумораи умумии 

хоҷагиҳои деҳқонӣ (фермерӣ), ки соли 2024 дар Ҷумҳурии Тоҷикистон ба қайд 

гирифта шудаанд. Ин тақсимоти фоиз асосан аз рӯйи релйеф ва хусусиятҳои 

иқлимӣ вобаста аст. 

Дар ҳақиқат, хоҷагиҳои деҳқонии ҷумҳурӣ дар байни хоҷагиҳои шахсӣ, 

қитъаҳои шахсӣ ва хоҷагиҳои фермерӣ мавқеи миёнаро ишғол мекунанд. Мо 

чунин мешуморем, ки ин муносибат нисбат ба онҳо одилона аст, зеро 

давлатҳое ҳастанд, ки деҳқонон замини хурд доранд. Масалан, дар Япония 

қариб 40 %-и деҳқонон то 0,5 гектар, тақрибан 60 %-и онҳо аз 1 гектар зиёд 

замин доранд, танҳо дар вақтҳои охир хоҷагиҳои деҳқонон васеъ шуданд. 

Ҳоло масоҳати миёнаи хоҷагии як гурӯҳи деҳқонон аз 5 то 20-30 гектар 

(шоликорӣ - 10 гектар бо маҳсулнокии 50 сентнерӣ), фермаҳои ширию молӣ 

барои 40-60 cap модагов 40- 50-60 гектар заминро ташкил медиҳад. 

Вобаста ба меъёрҳои барномаи давлатӣ ба 30-35 гектар расондани 

майдони миёнаи ҳар як хоҷагии деҳқонӣ бо роҳи муттаҳидсозии хоҷагиҳои 

хурд ва монанди инҳо дар асоси озмун пешбинӣ шудааст. 

Айни замон механизми ташкилию ҳуқуқии бақайдгирии хоҷагиҳои 

деҳқонӣ мутобиқи муқаррароти Кодекси граждании Ҷумҳурии Тоҷикистон 

таҳия гардида, инчунин мақоми воҳиди маъмурӣ-хоҷагии деҳқонӣ бо мақсади 

таъйини суроға ва бақайдгирии сокинон муайян карда мешавад. 

Дар барномаи дастгирии хоҷагиҳои деҳқонӣ (фермерӣ) корҳо оид ба 

қатъиян беҳтар намудани сохтор ва ҳолати мелиоративии замин муайян 

карда шудаанд. Аз ҷумла, оби зиёдатӣ аз саҳроҳои хоҷагиҳои ноҳияҳо равон 

карда шуд. Чорабиниҳо оид ба тадқиқи агрохимиявии хоки қитъаҳои замини 

наздиҳавлигӣ бо додани нишондодҳо ва шиносномаҳо ба онҳо маблағгузорӣ 

карда шуданд. 

Тадбирҳои тайёр кардани кадрҳои иттиҳодияҳои деҳқонӣ ба чораҳое 

монанданд, ки мо дар Барномаи давлатии дастгирии хоҷагиҳои деҳқонӣ ба 

назар гирифтаем. 

Ҷадвали 2.10. - Нишондиҳандаҳои ҳосили умумии зироатҳои кишоварзӣ аз 

ҷониби хоҷагиҳои деҳқонии (фермерии) вилояти Хатлони Ҷумҳурии 

Тоҷикистон дар давраи солҳои 2019-2024 (ҳаз.тонна)    

Сарчашма: коркарди муаллиф аз рўйи маълумоти омори кишоварзии Ҷумҳурии 
Тоҷикистон, Агентии омори назди Президенти Ҷумҳурии Тоҷикистон, Душанбе. - 2025. - 
С.142-183. 

Номгӯйи зироатҳои 

кишоварзӣ 
2019 2020 2021 2022 2023 2024 

2024 бо %, 

маротиба 

нисбат ба соли 

2019 

Гандум 366,1 371,7 391,3 397,2 357,7 296,1 -23,6 

Шолӣ 32,2 38,8 46,1 49,3 55,7 55,8 +173,2 

Ҷуворимакка барои дон 60,2 89,6 93,8 124,5 164,1 156,9 +260,6 

Пахта 223,4 220,3 212,1 212,6 166,5 106,9 -208,9 

Зағир 3,4 4,0 4,4 4,3 4,5 3,7 +108,8 

Тамоку 0,09 0,09 0,06 0,04 0,05 0,03 - 66,7 

Картошка 110,9 59,2 95,7 99,8 97,8 110,3 -99,4 

Сабзавот 676,6 816,4 797,3 909,6 987,1 1034,5 +152,8 

Полезӣ 417,8 434,5 467,9 487,9 568,2 577,6 +138,2 

Мевагиҳо ва 

буттамевагиҳо 
84,4 89,6 95,6 108,5 131,4 149,5 +177,1 

Ангур 27,8 28,7 29,6 41,5 27,7 32,8 +117,9 

Ҳамаи ин тадбирҳо бо татбиқи пурраи онҳо дар соли 2026 мебоист 

истеҳсоли маҳсулоти умумиро таъмин намоянд: сабзавот - то 1200 ҳазор 

тонна (нисбат ба соли 2019-ум 77,3 % зиёд), гандум - то 600 ҳазор тонна (зиёда 

аз 63,8 фоиз), картошка ба 225,0 ҳазор тонна (2,0 баробар зиёд), зироатҳои 

полезӣ то 650 ҳазор тонна (илова 55 фоиз). 

Аз маълумоти ҷадвали мазкур бармеояд, ки дар соҳаи кишоварзии 

вилояти Хатлон маҳсулоти истеҳсоли гандум 23,6 %, картошка 0,6 %, пахта 

160,6 нисбат ба соли 2019 кам гардида, дигар маҳсулотҳо бошад тамоили 

зиёдшавӣ дошта, шолӣ 73,2%, ҷуворимакка 160,6%, зағир 8,8%, сабзавот 

52,8%, полезӣ 38,2 %, мевагӣ ва буттамеваҳо 77,1 ва ангур 17,9% афзоиш 

ёфтаанд, ки аз беҳтаршавии фазои соҳаи кишоварзӣ гувоҳӣ медиҳанд. Илова 

бар ин, хоҷагиҳои деҳқоние, ки маҳсулоти худро дар шаҳри Душанбе 

мефурӯшанд, аз пардохти андоз ва пардохтҳои маҳаллӣ озод карда шуданд. 

Дар соли 2019 гузариш ба субсидияҳои мақсаднок барои истеҳсоли тухмии 

элита анҷом дода шуда, ҷуброни пурраи хароҷоти зиёд кардани тухмии 

сабзавот, зироатҳои полезӣ, зироатҳои хӯроки чорво, хароҷоти хариди 

нуриҳои минералӣ ва воситаҳои ҳифзи растанӣ ҷорӣ карда шуд. 

Барои ташкилотҳои маҳсулоттайёркунӣ, ки маҳсулоти кишоварзиро 

барои захираҳои давлатӣ мехаранд, ҷиҳати таъмини хоҷагиҳои деҳқонӣ 

тадбирҳои барномавӣ андешида, дар ҳамаи ноҳияҳои шаҳри Душанбе 

тартиби савдои маҳсулоти деҳқонӣ бо муайян намудани ҷойҳои савдо таҳия 

ва қабул карда шуд. 

Самаранокии фаъолияти хоҷагиҳои деҳқонӣ аз муҳити экологию 

иқлимӣ ва як қатор масъалаҳои дигари ба ин монанд вобаста мебошад. Аз ин 

хотир, ҷиҳати пешбурди фаъолияти самараноки хоҷагиҳои деҳқонӣ (фермерӣ) 

захираҳои замин бояд на танҳо аз рӯйи хусусиятҳои физикиашон, балки аз 

рӯйи ҷойгиршавӣ, релйефи қитъаи замин, ҳосилхезии табиӣ ва параметрҳои 

муҳити зист низ баҳо дода шаванд. Ҳамаи ин фарқиятҳо ба самаранокии 

истеҳсолот таъсир мерасонанд. 

Дар хоҷагиҳои деҳқонӣ (фермерӣ) истифодаи замин аҳаммияти муайян 

дорад. “Тартиби истифодаи заминҳои ҳифзи табиатро қонунгузории Ҷумҳурии 

Тоҷикистон муайян менамояд” [1]. Сохтори заминистифодабарии хоҷагиҳои 

деҳқонӣ (фермерӣ) асосан аз ҳисоби заминҳои корам, алафзорҳо ва чарогоҳҳо 

иборат аст.  

Ҷадвали 2.11. - Сохтор ва майдони заминҳои кишоварзии хоҷагиҳои 

деҳқонӣ (фермерӣ) дар солҳои 2019-2024 ҳазор гектар 

Намудҳои замин 2019 2020 2021 2022 2023 2024 

Фонди умумии замин 14137,9 14137,9 14137,9 14137,9 14137,9 14137,9 - 

Майдони умумии 

замин дар ХД(Ф) 

 

5149,3 

 

5177,9 

 

5111,9 

 

5080,6 

 

5087,7 

 

5091,2 

 

1,2 

Масоҳати умумии 

заминҳои кишовар 

зии ХД(Ф) 

 

2583,7 

 

2606,4 

 

2577,2 

 

2570,0 

 

2580,2 

 

2583,9 

 

1,0 

аз он ҷумла:        

мазраъ 541,0 544,1 541,0 543,3 542,8 543,8 1,01 

алафзорҳо 12,6 12,9 12,8 13,0 13,0 13,0 1,03 

чарогоҳҳо 1897,5 1915,8 1889,7 1877,9 1887,3 1890,3 -0,4 

ниҳолҳои бисёрсола 122,6 124,0 124,2 125,2 126,7 126,6 1,03 

боир 10,0 9,6 9,4 10,4 10,2 10,2 1,02 

Сарчашма: аз рўйи маълумоти омори кишоварзии Ҷумҳурии Тоҷикистон. - Агентии 

омори назди Президенти Ҷумҳурии Тоҷикистон. – Душанбе, 2025. - С.18-21 тартиб дода 

шудааст. 

 

Аз таҳлилҳо бармеояд, ки фонди умумии замин дар солҳои 2019 – 2024 

тағйир наёфтааст ва майдонҳои умумии замин -1,2%, масоҳати умумии 

заминҳои кишоварзӣ низ ба таносуби 1,0 % зиёд гардидаанд, ки сабаби 

асосии он аз гардиши кишоварзӣ боз мондани як қатор қитъаҳои замин дар 

манотиқи алоҳидаи вилояти Хатлон мебошад.  

Чунин сохтори замини наздиҳавлигӣ аз давраи ташкил ёфтани 

хоҷагиҳои деҳқонӣ инкишоф ёфта, то имрӯз амалан тағйир наёфтааст. Дар 

замини корами хоҷагиҳои деҳқонӣ (фермерӣ) асосан зироатҳои кишоварзӣ 

(95%) кишт карда мешаванд, ки дар асл истеҳсоли якпорчагӣ мебошад. Аз ин 

бармеояд, ки сохтори кишоварзӣ дар хоҷагиҳои деҳқонӣ, сарфи назар аз он 

ки онҳо танҳо барқарор карда мешаванд, дар намуди экстенсивӣ сохта шуда, 

зуд баргардонида шуда, ба истеҳсолот маблағгузории калонро талаб 

намекунад. Инҳо хоҷагиҳои хурди мономаҳсулоти ғалла мебошанд. 

Дар хоҷагиҳои коллективии кишоварзӣ низ аҳвол ҳамин тавр аст. Дар 

ин категорияи хоҷагиҳо дар давраи таҳлилшуда тамоюли манфии тағйир 

додани сохтори майдонҳои кишт мушоҳида карда шуд.  

   Ҷадвали 2.12. - Ҳосилнокии хоҷагиҳои деҳқонии (фермерии) вилояти 

Хатлони Ҷумҳурии Тоҷикистон дар солҳои 2019-2024 (сентнер/га) 

Номгӯйи 

маҳсулоти 

кишоварзӣ 

2019 2020 2021 2022 2023 2024 

2024 бо % 

нисбат ба 

соли 2019 

Пахта 21,6 22,1 21,8 22,0 18,4 13,2 -61,1 

Тамоку 22,0 22,0 22,0 23,2 23,4 24,7 12,2 

Картошка 175,8 173,4 178,3 179,6 180,3 186,8 6,2 

Сабзавот 290,0 301,4 316,0 325,4 348,1 377,8 30,2 

Полезӣ 290,9 291,5 311,2 318,9 332,9 369,3 26,9 

Мевагиҳо ва 

буттамева 
84,4 89,6 95,6 108,5 131,4 149,5 77,1 

Ангур 49,8 51,2 54,4 71,7 47,7 97,7 96,1 

Сарчашма: аз рўйи маълумоти Агентии омори назди Президенти Ҷумҳурии Тоҷикистон, 

Кишоварзии Ҷумҳурии Тоҷикистон. – Душанбе, 2025. - С.204-233 ҳисоб карда шудааст. 

Тадқиқотҳо тамоюли равшани аз корхонаҳои коллективӣ ба бахши 

хусусӣ (хоҷагиҳои ёрирасон ва хоҷагиҳои шахсӣ) гузарондани истеҳсолоти 

кишоварзиро нишон медиҳанд. Дар ин баробар, то андозае талабот ва васеъ 

шудани бозорҳои маҳсулот муайян мекунанд. Масалан, дар хоҷагиҳои 

кишоварзӣ 30-40% кам шудани истеҳсоли ғалла ва дар хоҷагиҳои деҳқонӣ 22-

32 баробар зиёд шудани истеҳсоли ғалла далели ин хулоса мебошад. Дар 

истеҳсоли дигар навъҳои маҳсулот низ вазъият ҳамин тавр аст. Нисбати 

картошкаю сабзавот бошад, бояд зикр намуд, ки маҳсулоти зикршуда дар 

хоҷагиҳои шахсии ёрирасон ва хоҷагиҳои деҳқонӣ мавриди коркард ва 

истеҳсол қарор мегиранд. 

Барои мушаххассозии иқтидорҳои КАС дар минтақа арзёбии 

маҳсулнокӣ яке аз механизмҳое маҳсуб меёбад, ки тавассути он баҳодиҳии 

рушди соҳа дуруст ба роҳ монда шуда, рушди мутавозини он бо 

дарназардошти имкониятҳои мавҷуда таъмин карда мешавад. Фарқи калони 

ҳосил дар хоҷагиҳои деҳқонӣ ва коллективӣ, инчунин, ба кам шудани 

майдони поруҳо дар соли 2024 нисбат ба соли 1990 дар як гектар кишти 

ғалладона 84% вобаста аст. Вазни қиёсии майдони нуриҳои маъданӣ 

андохташуда дар ҳамаи зироатҳо дар давраи таҳлилшуда аз 85 то 48,3 % кам 

шуд. Ин махсусан ба хоҷагиҳои деҳқонӣ дахл дорад. 

Ҷадвали 2.13. – Истеҳсоли маҳсулоти чорво дар хоҷагиҳои деҳқонии 

(фермерии) вилояти Хатлони Ҷумҳурии Тоҷикистон дар солҳои 2019-2024 

Номгӯйи маҳсулот 2019 2020 2021 2022 2023 2024 
2024 бо % 
нисбат ба 
соли 2019 

Гўшт дар вазни 

зинда, тонна 
9913 5244 5704 6253 7895 8587 -23,4 

Шир, тонна 16598 16891 17626 18802 20083 21310 28,3 

Тухм, ҳазор дона 3039 2965 4278 4451 9288 7678 152,6 

Пашм, тонна 781 945 998 1047 1117 1282 64,1 

Асал, тонна 207 215 219 238 246      264 27,5 

Ҳиссаи хоҷагиҳои деҳқонӣ дар истеҳсоли маҳсулоти чорводорӣ (бо %) 

Гўшт дар вазни 

зинда, тонна 6,3 3,0 3,1 3,1 3,3      3,5 -55,5 

Шир, тонна 3,3 3,2 3,3 3,5 3,5      3,5 6,0 

Тухм, ҳазор дона 3,5 2,8 3,9 3,7 6,9      4,3 22,8 

Пашм, тонна 14,6 17,2 17,8 18,2 18,7 20,5 40,4 

Асал, тонна 20,4 20,1 19,1 19,6 20,1 21,4 4,9 

 

Сарчашма: маълумоти Агентии омори назди Президенти Ҷумҳурии Тоҷикистон, 
Кишоварзии Ҷумҳурии Тоҷикистон. - Душанбе. - 2025. - С. 282-302. 

Сарфи назар аз тамоюлҳои манфии дар боло зикршуда дар хоҷагиҳо 

истеҳсоли маҳсулоти умумӣ бо нархҳои ҷорӣ ба ҳисоби ҳар 100 гектар замини 

кишоварзӣ дар соли 2024 назар ба соли 2019-ум 48 фоиз афзуд, вале ин дар 

корхонаҳои кишоварзӣ ба 53% баробар аст. Аз ин хулоса баровардан мумкин 

аст, ки хоҷагиҳои калон барои рушди худ имкониятҳои бештари иқтисодӣ 

доранд ва онҳоро ҳангоми пешгӯии рушди хоҷагиҳо ба назар гирифтан лозим 

аст. 

Тамоюли пастшавии маҳсулнокии кишти ғалладонагиҳо низ дар ин 

баробар ба назар мерасад, ки ҳолати мазкур дар хоҷагиҳои кишоварзӣ 

нисбат ба хоҷагиҳои деҳқонӣ як маротиба зиёд мушоҳида мегардад. 

Маҳсулнокии меҳнат бошад, дар хоҷагиҳои деҳқонӣ дар муқоиса ба 

корхонаҳои кишоварзӣ аз 30 то 70% барзиёд аст. Ин аз он гувоҳӣ медиҳад, ки 

дар шароити баробари хоҷагидорӣ дар хоҷагиҳои деҳқонӣ (фермерӣ) 

маҳсулнокии замин нисбат ба корхонаҳои кишоварзӣ баланд аст. 

Қайд кардан зарур аст, ки дар таркиби КАС-и вилояти Хатлон яке аз 

самтҳои афзалиятноки он, ки бевосита даромади хоҷагидоронро дар сатҳи 

зарурӣ таъмин карда метавонад, ин маҳсулоти чорводорӣ ва рушди он 

мебошад, ки ҳамчун сатҳи афзалиятнок маҳсуб меёбад. “Соҳаҳои чорводорӣ, 

парандапарварӣ, моҳипарварӣ ва занбӯриасалпарварӣ манбаи асосии истеҳсоли 

гӯшт, шир, тухм, моҳӣ ва асал ба ҳисоб рафта, рушди онҳо барои таъмини амнияти 

озуқавории мамлакат ва таъсиси ҷойҳои нави корӣ мусоидат менамояд” [7, c. 1]. 

Новобаста аз он ки талаботи аҳолӣ ҳамасола ба маҳсулоти гўшти чорво дар 

ҳоли афзоиш қарор дорад, болоравии нишондиҳандаҳои парвариши чорво 

низ назаррас мебошад. Таҳлилҳо нишон медиҳанд, ки гўшт дар вазни зинда 

23,4% кам гардида, маҳсулоти ширӣ 28,3%, тухми паранда 152,6 %, пашм 

64,1% ва асал бошад, 27,5 % афзоиш ёфтааст, ки дар он нақш ва ҳиссаи 

хоҷагиҳо зиёд ба чашм мерасад ва дар диаграммаи 2.2 мукаммалан мушоҳида 

кардан мумкин аст. 

Диаграммаи 2.2. - Ҳиссаи хоҷагиҳои вилояти Хатлон дар истеҳсолоти 

умумии маҳсулоти кишоварзӣ дар соли 2024  

 

Сарчашма: маълумоти Агентии омори назди Президенти Ҷумҳурии Тоҷикистон, Омори 
солонаи вилояти Хатлон дар солҳои 1991-2024. – Бохтар, 2025. - 430 с.  

 

Аз диаграммаи 2.2 чунин бармеояд, ки ҳиссаи хоҷагиҳои вилояти Хатлон 

дар истеҳсоли умумии маҳсулоти кишоварзӣ дар соли 2024 аз рӯйи фаъолият 

дар самтҳои: хоҷагиҳои аҳолӣ 61,70%, хоҷагиҳои деҳқонӣ (фермерӣ) 29,70% ва 

корхонаҳои кишоварзӣ 8,60% тасниф шуда, саҳми онҳо дар истеҳсолоти 

умумии маҳсулоти кишоварзӣ фарқкунанда арзёбӣ гардида, ҳиссаи зиёди 

истеҳсолоти маҳсулоти кишоварзиро хоҷагиҳои аҳолӣ ба андозаи 61,70% 

касб намудааст. 

Соли 2024 дар хоҷагиҳои деҳқонии (фермерӣ) ташкилшуда 26376 нафар 

аъзои хоҷагиҳои деҳқонӣ (фермерӣ) буданд, ки ба ҳар як хоҷагии деҳқонӣ 3,8 

нафар рост меояд, ки 68,8%-и шуғлро мардон ва 31,2 нафарро занон ташкил 

медиҳанд. 

Чунончи 54%-и аъзоёни хоҷагиҳои деҳқонӣ маълумоти олӣ ва миёнаи 

махсус, аз ҷумла 22% дар соҳаи кишоварзӣ доранд. 29% соҳиби маълумоти 

миёнаи умумӣ ва танҳо 13% миёнаи нопурра мебошанд, вале 31 нафарашон аз 

таълими махсуси деҳқонон гузаштаанд.  

Хоҷагиҳои 

аҳолӣ61,70%

Хоҷагиҳои деҳқонӣ
(фермерӣ)29,70%

Корхонаҳои 

кишоварзӣ8,60%

Ҷадвали 2.14. - Нишондиҳандаҳои истеҳсолии хоҷагии деҳқонии «Норин», н. 

Кўшониён барои солҳои 2019-2023 

Нишондиҳандаҳо 
Ҳамагӣ 

 
Солҳо 

2019 2020 2021 2022 2023 

Маҳсулоти умумӣ бо 
нархҳои муқоисашаванда 
ҳисоб карда мешавад ба: 
100 гектар замини 
кишоварзӣ, млн сомонӣ 

 
9471805 

 
1742530 

 
2122300 

 
1985452 

 
1765223 

 
1856300 

аз ҷумла зироаткорӣ 9471805 1742530 2122300 1985452 1765223 1856300 

Ҳамагӣ заминҳои 
кишоварзӣ, га 

 
860 

172 172 172 172 172 

аз ҷумла замини корам 860 172 172 172 172 172 

мавҷудияти заминҳои обӣ 860 172 172 172 172 172 

Шумораи коргарон, одам 160 32 32 32 32 32 

Аз ҷумла роҳбарон 5 1 1 1 1 1 

Хароҷоти меҳнат барои 
кори умумӣ, одам-соат 

170503 
32754 35200 34235 33754 34560 

Бозгашти дороиҳо, сомонӣ 3273866 622412 645230 635612 625412 745200 

Иқтидорӣ фондӣ, сомонӣ 728324 143300 142524 145200 147300 150000 

Истеҳсолоти сабзавот дар 
заминҳои кушод, сентнер 

 
6010 

 
1050 

1360 1220 1170 1210 

Пахта 16450 2200 3900 3750 2750 3850 

Гандум 3210 610 650 680 600 670 

Картошка 3980 790 790 820 780 800 

Бодиринг 540 110 100 100 100 130 

Карам 1540 300 330 310 310 290 

Помидор 640 120 160 150 110 100 

Пиёз 1960 360 420 410 370 400 

Полезӣ 1520 270 350 330 280 290 

Дараҷаи молӣ 
 сабзавот, % 

100 
100 100 100 100 100 

Даромаднокии сабзавот 1923200 336000 435200 390400 374400 387200 

Дотатсия ва ҷубронпулӣ аз 
буҷети ҷумҳурӣ, ҳаз. 
сомонӣ 

X X X X X X 

Фоида (зарар) 3316420 641200 633700 644220 652100 745200 

Таносуби хаҷми истеҳсоли 
сабзавот дар вилоят,% 

20,3 
19,2 20,5 19,6 21,2 20,8 

Сарчашма: маълумоти хоҷагии деҳқонии «Норин». 

Ҷадвали 2.15. - Нишондиҳандаҳои истеҳсолии хоҷагии деҳқонии «Чорводор»-

и н. Вахш барои солҳои 2019-2023 

Нишондиҳандаҳо 
Ҳамагӣ 

 

Солҳо 

2019  2020 2021 2022 2023 

Маҳсулоти умумӣ бо нархҳои 

муқоисашаванда ҳисоб карда 

мешавад ба: 100 гектар замини 

кишоварзӣ, млн сомонӣ 

11286623 2154620 2132541 2054103 2191059 2754300 

аз ҷумла чорводорӣ 11286623 2154620 2132541 2054103 2191059 2754300 

Ҳамагӣ заминҳои чарогоҳ, га 135000 27000 27000 27000 27000 27000 

Шумораи коргарон, нафар 562 112 112 110 113 115 

Аз ҷумла роҳбарон 5 1 1 1 1 1 

Хароҷоти меҳнат барои кори 

умумӣ, одам-соат 
301828 58641 57785 57641 58641 69120 

Бозгашти дороиҳо, сомонӣ 2084218 467853 457251 53673 545241 560200 

Иқтидорӣ фондӣ, сомонӣ 524358 106842 104523 103424 104328 105241 

Бузу гўсфанд (сар) 107841 23572 22587 20004 20839 20839 

аз он барраю бузғола (сар) 55810 11650 11050 11060 11020 11030 

Асп (сар) 83 22 19 16 13 13 

Гўшт (сентнер) 6506 2065 1520 1321  1600 

Пашм (сентнер) 1215 300 235 200 240 240 

Хўроки чорво (сентнер) 23320 3900 4200 3500 7020 4700 

Дараҷаи молӣ - сабзавот, % 100 100 100 100 100 100 

Даромаднокии чорво 5855968 1020256 996523 1221548 1263441 1354200 

Дотатсия ва ҷубронпулӣ аз 

буҷети ҷумҳурӣ, ҳаз. сомонӣ 
X X X X X X 

Фоида (зарар) 4233401 852368 842653 831561 841256 865563 

Таносуби хаҷми истеҳсоли 

чорво дар хоҷагӣ, % 
100 100 100 100 100 100 

Сарчашма: маълумоти хоҷагии деҳқонии «Чорводор». 

Ҷадвали 2.16. - Нишондиҳандаҳои истеҳсолии хоҷагии деҳқонии «Насим»-и 

н. Вахш барои солҳои 2019-2023 

Нишондиҳандаҳо 
Ҳамагӣ 

 

Солҳо 

2019 2020 2021 2022 2023 

Маҳсулоти умумӣ бо нархҳои 

муқоисашаванда ҳисоб карда 

мешавад ба: 100 гектар замини 

кишоварзӣ, млн сомонӣ 

 

9471805 

 

1742530 

 

2122300 

 

1985452 

 

1765223 

 

1856300 

аз ҷумла чорводорӣ 9471805 1742530 2122300 1985452 1765223 1856300 

Ҳамагӣ заминҳои чарогоҳ, га 860 172 172 172 172 172 

Шумораи коргарон, одам 562 112 112 110 113 115 

Аз ҷумла роҳбарон 5 1 1 1 1 1 

Хароҷоти меҳнат барои кори 

умумӣ, одам-соат 

301828 
58641 57785 57641 58641 69120 

Бозгашти дороиҳо. сомонӣ 2084218 467853 457251 53673 545241 560200 

Иқтидори фондӣ, сомонӣ 524358 106842 104523 103424 104328 105241 

Бузу гўсфанд (сар) 107841 23572 22587 20004 20839 20839 

аз он барраю бузғола (сар) 55810 11650 11050 11060 11020 11030 

Асп (сар) 83 22 19 16 13 13 

Гўшт (сентнер) 6506 2065 1520 1321  1600 

Пашм (сентнер) 1215 300 235 200 240 240 

Хўроки чорво (сентнер) 23320 3900 4200 3500 7020 4700 

Дараҷаи молӣ - сабзавот, % 100 100 100 100 100 100 

Даромаднокии чорво 5855968 1020256 996523 1221548 1263441 1354200 

Дотатсия ва ҷубронпулӣ аз 

буҷети ҷумҳурӣ, ҳаз. сомонӣ 

X 
X X X X X 

Фоида (зарар) 4233401 852368 842653 831561 841256 865563 

Таносуби хаҷми истеҳсоли 

чорво дар хоҷагӣ, % 

100 
100 100 100 100 100 

Сарчашма: маълумоти хоҷагии деҳқонии «Насим». 

 

Аммо чунин дараҷаи маълумотнокии соҳибкорони хоҷагиҳои деҳқонӣ 

(фермерӣ) дар шароити иқтисоди бозаргонӣ комилан кифоя нест (барои 

муқоиса 91%-и фермерони ИМА маълумоти олӣ доранд). 

Қисми асосии хароҷоти ҷории истеҳсолот дар хоҷагиҳои деҳқонӣ ба 

харидани техника ва таҷҳизот (61 %), 18,2 % ба сохтмон, барои истеъмоли 

худ- 6,3 % ва музди меҳнати коргарони кироя - 1,8 % сарф шудааст. 

Аксари хоҷагиҳои деҳқонӣ (фермерӣ) мавриди таҳқиқ қарор гирифта 

шуданд ва маълум шуд, ки сатҳи пасти фурӯши маҳсулот доранд. Сатҳи пасти 

фурӯши ғалла ва шир бо ду сабаб алоқаманд аст: аз як тараф, бефоида будани 

фурӯши онҳо тавассути шабакаҳои кушод ва аз тарафи дигар, шабакаҳои 

ғайрирасмӣ ва ғайримуқаррарии фурӯши фоиданок - фурӯши мустақим дар 

бозор ба мизоҷони доимӣ, соҳибкорони хусусӣ ва ғайра.  

Дар ин баробар, бояд зикр кард, ки як қатор хоҷагиҳои деҳқонии 

вилояти Хатлон ба лоиҳаи афзалиятноки умумидавлатии «Рушди комплекси 

агросаноатӣ» дохил шудаанд ва мо вазъи нишондиҳандаҳои истеҳсолӣ ва 

молиявии хоҷагиҳои деҳқонии «Норин», «Чорводор» ва «Насим»-ро дар 

асоси ҳисоботи хоҷагиҳо таҳлил кардем.  

Аз рӯйи нишондиҳандаҳои ҷадвали 2.14, 2.15 ва 2.16 метавон ба хулоса 

омад, ки дар таркиби КАС-и кишвар хоҷагиҳои деҳқонӣ механизми асосии 

рушди соҳаи кишоварзӣ маҳсуб ёфта, дастгирии онҳо ба рушди ҳаматарафаи 

бахши воқеии иқтисодиёт мусоидат мекунад. Аз ин лиҳоз, дар шакли алоҳида 

танзим ва дастгирӣ намудани субъектҳои хоҷагидорӣ муҳим буда, он метавонад 

дар таркиби нишондиҳандаҳои истеҳсолӣ як қатор тағйиротро дар сатҳи 

чорводорӣ ва зироатпарварӣ ба миён орад. Бинобар ин, танзими 

нишондиҳандаҳои молиявӣ ва ҳисобӣ дар сатҳи хоҷагиҳо амсилаҳои дурусти 

танзимро тақозо менамоянд.  

Омӯзиши пурраи фаъолияти истеҳсолӣ ва молиявию хоҷагидории 

хоҷагиҳои деҳқонии “Норин”, “Чорводор” ва “Насим” аз даромаднокӣ, 

таъмини устувории истеҳсолот ва ҳамзамон, “ҳавасмандии қувваи корӣ дар 

хоҷагиҳо дарак медиҳанд” [24 c. 89], ки аз рӯйи натиҷаи нишондиҳандаҳои 

истеҳсолӣ омилҳои манфии таъсиррасон мушоҳида намегардад ва ин ба 

пастшавии хавфи таваккали маблағгузорӣ дар самтҳои фаъолияти минбаъда 

таъсири мусбат мерасонад. 

Омӯзиши фаъолияти хоҷагиҳои мазкур нишон медиҳанд, ки аз соли 

2019 то 2024 афзоиши назарраси истеҳсолии хоҷагиҳои деҳқонӣ то андозае 

таъмин гардидааст, ки ин натиҷаи фаъолияти самараноки хоҷагиҳо мебошад.  

Ҷадвали 2.17. - Миқёси таҷриба дар ҳудуди вилояти Хатлон оид ба 

гузаштан ба андози ягонаи кишоварзӣ (аз 31.12. 2019 с. то 31.12.2024 с.) 
Шаклҳои 

хоҷагидорӣ 

Шумораи 

истеҳсолкунандагони 

маҳсулоти кишоварзӣ 

Масоҳати 

заминҳои 

кишоварзӣ, га 

% интиқол ба 
андози ягонаи 

кишоварзӣ 

  

гу

а

а

д

и

1.Корхонаҳои 
кишоварзӣ -–
шахсони ҳуқуқӣ 

1 7 36783 36783 100 100 

2.ХД(Ф) - шахсони 
ҳуқуқӣ 

259 229 34399 32369 88,6 94,5 

3. ХД(Ф)-шахсони 
воқеӣ 

117 92 69767 68150 78,8 97,8 

4.Соҳибони дигар х х 19054 х х х 

Ҳамагӣ 383 328 159943 137302 85,8 85,9 (97,6) 

Сарчашма: маълумоти сарраёсати кишоварзии вилояти Хатлон соли 2025. 
 

То аввали соли 2025 тамоми корхонаҳои кишоварзӣ ва шахсони ҳуқуқии 

вилоят ба пардохти андози ягона гузаштанд, аз 27106 адад 300 адад шахси 

ҳуқуқӣ ва 250 адад шахси воқеӣ мебошанд. Дар вилоят барои гузаштан ба 

пардохти андози ягонаи кишоварзӣ тартиби зерин қабул шудааст: 

- ба мақомоти андози маҳаллии бақайдгирии пардохткунанда бо ҳисоб 

кардани маблағи пардохти солона аризаи дахлдор пешниҳод карда шавад; 

- ҳуҷҷати тасдиқкунандаи ҳуқуқ (моликият, истифода, иҷора) дар 

заминҳои кишоварзӣ; 

- гузаштан ба низоми нави андозбандӣ аз аввали соли тақвимӣ сурат 

мегирад.  

Таҷрибаи онҳоро оид ба гузаштан ба андози ягонаи кишоварзӣ 

(синонимҳо: андози ягонаи замин, пардохти маҷмуи андоз) таҳлил намуда, 

баъзе нишондиҳандаҳои истеҳсолию иқтисодиро мисол меорем, ки иқтидори 

низоми нави андозро объективона тасдиқ мекунанд. 

 Нишондиҳандаҳои хуби иқтисодие, ки самараи шаклҳои ташкилию 

ҳуқуқии корхонаҳоро тавсиф мекунанд, даромади умумӣ ва музди миёнаи 

моҳона мебошанд.  

Ҷадвали 2.18. - Истифодаи захираҳои истеҳсолот дар корхонаҳои 

кишоварзии ноҳияи Восеи вилояти Хатлон 

 

Нишондиҳанд

аҳо 
 

 

Категорияҳои 

хоҷагиҳо 

 

Солҳо 

2022 2023 2024 

Арзиши 
маҳсулоти молӣ ба 

100 гектар заминҳои 
кишоварзӣ, ҳазор 

сомонӣ 
 

Ҳамагӣ 3,6 6,5 6,7 

Аз он ҷумла:    

Корхонаҳои коллективӣ 3,0 6,6 6,9 

ХД(Ф) - шахси ҳуқуқӣ 5,4 6,0 6,4 

ХД(Ф) – шахси воқеӣ 10,1 7,8 9,8 

Арзиши 
маҳсулоти молӣ 

барои 1 корманд, 
ҳазор сомонӣ 

 

Ҳамагӣ 1,4 2,7 2,9 

Аз он ҷумла:    

Корхонаҳои коллективӣ 1,4 2,9 3,5 

ХД(Ф) - шахси ҳуқуқӣ 1,2 1,8 2,4 

ХД(Ф) – шахси воқеӣ 4,4 4,0 4,6 

Арзиши 
маҳсулоти молӣ ба 

маблағи 1 млн 
сомонӣ дороиҳо, 

ҳазор сомонӣ 

Ҳамагӣ 15,4 31,3 31,7 

Аз он ҷумла:    

Корхонаҳои коллективӣ 12,4 28,0 29,6 

ХД(Ф) - шахси ҳуқуқӣ 27,8 28,4 30,2 

ХД(Ф) – шахси воқеӣ 46,1 35,1 40,3 

Гардиши 
дороиҳо, 

як маротиба / сол 
 
 

Ҳамагӣ 0,15 0,31 0,42 

Аз он ҷумла:    

Корхонаҳои коллективӣ 0,12 0,28 0,36 

ХД(Ф) - шахси ҳуқуқӣ 0,28 0,28 0,39 

ХД(Ф) – шахси воқеӣ 0,46 0,35 0,41 

Сарчашма: маълумоти Сарраёсати кишоварзии ноҳияи Восеи вилояти Хатлон соли 2025. 

Далели он ки хоҷагиҳои деҳқонӣ беҳтарин нишондиҳандаҳои 

даромадро назар ба корхонаҳои коллективӣ пешбинӣ мекунанд, дар ҷадвал 

оварда шудааст, зеро дар ин ҷо бартарияти моликияти хусусӣ назар ба 

корхонаҳои коллективӣ, ки дар идоракунӣ ва сохтори хароҷот 

мураккабтаранд, бештар зоҳир мегардад. Дар ҷадвали 2.19 ду нуқтаи аҷоиб 

ҳангоми муқоисаи даромади миёнаи як корманд ва музди миёнаи моҳонаи ў 

ва муқоисаи даромади умумии ҳар як корманд ва музди баландтарин нишон 

дода шудааст. 

Ҷадвали 2.19. - Маълумоти муқоисавии даромади хоҷагиҳои деҳқонӣ 

(фермерӣ) дар ноҳияи Восеи вилояти Хатлон барои соли 2024 

Нишондиҳандаҳо 
Хоҷагиҳои 

коллективӣ 
ХД(Ф) 

ХД(Ф) бо % нисбат ба 

хоҷагиҳои коллективӣ 

1.Даромади умумии 1 корманд ба 

ҳисоби миёна, сомонӣ 
1435 1568 19,1 

2.Нишондиҳандаи баландтарин аз рӯйи 

даромади умумӣ барои 1 корманд, 

сомонӣ 

2764 11286 4,1 

3. Музди миёнаи моҳонаи як корманд 

ба ҳисоби миёна, сомонӣ 
645 880 36,4 

4. Баландтарин нишондиҳанда аз рӯйи 

музди миёнаи моҳона барои 1 корманд, 

сомонӣ 

790 1680 2,1 маротиба 

Сарчашма: маълумоти Сарраёсати кишоварзии ноҳияи Восеи вилояти Хатлон соли 

2025. 

Дар ҳолати аввал ин коэффитсиентҳо барои корхонаҳои коллективӣ 

26:1 ва барои хоҷагиҳои деҳқонӣ (хусусӣ) 23:1 ва дар дуюм мутаносибан 37:1 

ва 67:1 мебошанд. 

Шояд ба эътидол овардани низоми андоз то андозае барои рафъи ин 

нобаробарӣ мусоидат намояд, зеро имкон пайдо мешавад, ки соҳибкории 

хурди кишоварзӣ аз ҳисоби қисми даромади буҷетҳои ҷумҳуриявӣ ва маҳаллӣ 

назар ба ҳолати имрӯза хеле бештар дастгирӣ карда шавад. Натиҷаҳои 

мусбати гузаштан ба пардохти ягонаи андоз далели боварибахш мебошад. 

Ҷамъоварии андоз ба 100 фоиз наздик шуда, пардохт ба фонди нафақа 

ва фонди суғуртаи тиббӣ назар ба нақша 5 ва 16 фоиз зиёд иҷро гардид. 

Маблағи умумии пардохтҳо нисбат ба соли 2023-ум 2,3 баробар, даромадҳои 

андоз ба буҷетҳои ҳамаи сатҳҳо 1,5 баробар, аз ҷумла ба буҷети маҳаллӣ 1,4 

баробар афзуд. Афзоиши интиқол ба фондҳои ғайрибуҷетӣ (нисбат ба соли 

2023 3,8 маротиба) далели мусбат мебошад. Ин имкон дод, ки қарзи солҳои 

гузашта бартараф карда, барои иҷрои нақшаи ҷорӣ захираҳо ҷамъ карда 

шаванд. 

Аз рӯйи иҷрои нақшаи андоз ва дигар пардохтҳо дар ҷойи аввал 

корхонаҳои кишоварзӣ – шахсони ҳуқуқӣ (100%), дар ҷойи дуюм – шахсони 

ҳуқуқӣ (75,0) ва ҷойи сеюм – шахсони воқеӣ (91,7%) мебошанд. Бо баҳодиҳии 

расмӣ ба ин маълумот метавон гуфт, ки интизоми андози деҳқонон нисбат ба 

хоҷагиҳои коллективии кишоварзӣ паст аст. Аммо чунин ба назар мерасад, 

ки дар ин ҷо на ҳама чиз одӣ аст.  

Мо аз ҳамаи фишангҳои молиявии дастгирии соҳибкории хурди 

кишоварзӣ бештар ба сиёсати андоз таваҷҷуҳ додем, ки он хеле мураккаб 

боқӣ мемонад ва бар дўши истеҳсолкунанда ва соҳибкори кишоварзӣ вазнин 

аст. Бо фишангҳои дигари иқтисодӣ (нархҳо, қарзҳо, сармоягузорӣ) ин 

бештар фаҳмост, гарчанде ки дар ин ҷо бо консепсияҳо ва равишҳои 

методологии аллакай таҳияшуда "ҷойи холӣ" мавҷуданд.  

Алоқамандии татбиқи ҳадафҳои стратегии давлат дар масъалаи 

таъмини амнияти озуқавории кишвар ҷудонопазир буда, “зарурати 

ҳамгироии тарафҳоро дар сатҳи зарурӣ тақозо менамояд” [56, c.361]. Гуфтан 

мумкин аст, ки дар сурати танзими дурусти рушди хоҷагиҳои кишоварзӣ 

давлат метавонад ба як қатор ҳадафҳои стратегии худ ба воситаи таъмини 

рушди соҳаи кишоварзӣ ноил гардад. Аз ин лиҳоз, барои ташкили дурусти 

муҳити ҳамгироӣ дар шароити имрӯзаи Ҷумҳурии Тоҷикистон дар сатҳи 

минтақа ва ҷумҳурӣ бояд масъалаҳои зерин асосӣ бошанд: 

1. Ташкили муҳити дурусти ҳамгироӣ байни ниҳодҳои соҳаи 

кишоварзии минтақавӣ ва ҷумҳуриявӣ тавассути андешидани чораҳои 

маъмурию ҳавасмандӣ аз ҷониби сохторҳои алоҳидаи давлатӣ; 

2. Зиёд намудани имтиёзҳои давлатӣ ба истеҳсолкунандагони маҳсулоти 

кишоварзӣ дар вилояти Хатлон; 

3. Ба гардиши кишоварзӣ ворид намудани заминҳои бекорхобида ва 

дорои имконияти истеҳсолӣ ва имкониятҳои дигари иқтисодидошта; 

4. Ташкили воситаҳои ҳамгироӣ ва дар заминаи хоҷагиҳои деҳқонӣ 

ташкил намудани кооперативҳои истеҳсолӣ ба хотири коркарди маҳсулоти 

кишоварзӣ дар минтақа; 

5. Гирифтани пеши роҳи муфлисшавии хоҷагиҳои кишоварзӣ дар 

вилояти Хатлон ва қабули барномаи махсуси диверсификатсиякунонии 

истеҳсоли маҳсулоти кишоварзӣ. 

   

2.3. Механизми институтсионаливу иқтисодии танзими давлатии 

корхонаҳои кишоварзӣ 

   

Механизми иқтисодии идоракунии хоҷагидорӣ дар КАС -и ҷумҳурӣ 

ҷузъи таркибии тамоми хусусияти мавҷудаи соҳавии техникаи давлатӣ 

мебошад. Бо вуҷуди ин, механизми муносибатҳои аграрӣ ва саноатӣ дорои 

хусусиятҳои миллӣ ва соҳавӣ мебошанд. Механизми муосири иқтисодӣ ва 

идоракунии дохилии КАС дар асоси системаи маъмурӣ бо дараҷаи баланди 

танзими мутамаркази муносибатҳои иқтисодӣ таъсис дода шудааст. Бо 

вуҷуди ин, гузариш ба муносибатҳои бозаргонӣ бо раванди ислоҳоти 

механизми иқтисодии анъанавии идоракунӣ шуруъ гардид. “Ҷумҳурии 

Тоҷикистон дар масъалаҳои ислоҳоти соҳаи кишоварзӣ ва ташаккули низомҳои 

агросаноатӣ ба муваффақиятҳои назаррас ноил гардид. Тағйироти сохторӣ дар 

низоми кишоварзии Тоҷикистон дар доираи барномаҳои қабулгардида самараи 

хуб бахшид” [8, c. 1] 

 Дастгирии давлатии КАС-и минтақа ин системаи тадбирҳои 

қабулкунандаи хусусияти ташкилию иқтисодӣ ва молиявӣ мебошад, ки 

имконияти пешбурди самараноки такрористеҳсоли васеъро таъмин мекунад 

ва ба истеҳсолкунандагони кишоварзии минтақавӣ бартариҳои рақобатӣ 

медиҳад.  

Самтҳои асосии танзими давлатӣ ва дастгирии рушди хоҷагиҳои 

кишоварзӣ ва ҳамгироии КАС вобаста ба шароити вилояти Хатлон бояд аз 



 

 

116 

 

СИСТЕМАИ ТАНЗИМИ ДАВЛАТИИ КАС-И МИНТАҚА 

Принсипҳои   
асосии танзими 

давлатӣ 

Протексионализми  

аграрӣ 

Ягонагии  иқтисодӣ 

ва иҷтимоӣ 

Усули барномавии 

танзим 

Омезиши  

нишондиҳандаҳо 

ва роҳнамоӣ 

Самтҳои асосии 

танзими иқтисодӣ 

Сиёсати 

нархгузорӣ  

Андозбандӣ  

Системаи 

молиявию қарзӣ 

Танзими 

зиддиинҳисорӣ 

Механизми  

танзими давлатӣ 

Пешгўии  рушди 

агросистемаи 

минтақавӣ 

Таҳияи  

барномаҳои 

соҳавии минтақа 

Буҷети  минтақа 

фароҳам овардани шароити зарурии иқтисодӣ, ташкилӣ, ҳуқуқӣ ва фаъолияти 

онҳо иборат бошад, аз ҷумла дастгирии мақсаднок, молиявӣ, суроғавии 

истеҳсолкунандагони маҳсулоти кишоварзӣ аз ҳисоби маблағҳои буҷетҳои 

маҳаллӣ бо шартҳо ва уҳдадориҳои муайян, таҳия ва амалисозии барномаҳои 

комплексии рушди кишоварзӣ, аз ҷумла “Барномаи рушди комплекси 

агросаноатии вилояти Хатлон барои давраи то соли 2030”. 

 

 

Расми 2.3. - Системаи танзими давлатӣ КАС-и минтақа  

 Сарчашма: Дар асоси омӯзиши маводи илмӣ аз тарафи муаллиф тартиб 

дода шудааст. 

Зарурати гузаронидани чунин чорабиниҳо аз ҷониби давлат, пеш аз 

ҳама, бо хусусиятҳои соҳаи асосии КАС – кишоварзӣ вобаста аст, ки дар 

навбати аввал, ба дастгирӣ ниёз дорад. Ҷ.С. Пиризода равандҳои махсуси 

танзими давлатии кишоварзии минтақаро ба таври зайл аз ҳамдигар ҷудо 

мекунад:  

 мутобиқати танзими кишоварзии минтақа ба низоми танзими 

давлатии кишоварзии кишвар;  

 баҳисобгирии сатҳи рушди соҳаҳои комплекси агросаноатӣ; 

институтҳои молиявӣ;  

 низоми қарзӣ-бонкӣ; 

  имкониятҳои молиявӣ дар соҳаи танзими давлатии кишоварзии 

минтақа.   

Қайд кардан зарур аст, ки дар айни замон яке аз тағйироти ҷиддии 

рушди бозори озуқаворӣ ва фароҳамсозии шароити рушд, ташаккули 

институтҳои танзими муносибатҳои бозорӣ ба шумор меравад, ки тавассути 

ниҳодҳои дахлдор ва сохторҳои танзимкунанда роҳҳои баланд бардоштани 

самаранокии истеҳсолоти кишоварзиро таъмин менамояд. “бозори 

озуқавориро хоҷагиҳои фаъолияткунандаи дохилӣ мустақилона бо молу 

маҳсулотҳои истеҳсолӣ таъмин карда наметавонанд” [80, c. 224] Тағйироти 

иқтисодӣ ва институтсионалӣ дар КАС, ки бо таҷдиди сохтор ва ташкили 

фаъолияти истеҳсолӣ-тиҷоратии субъектҳои бозори озуқаворӣ алоқаманд 

буда, ба таъмини илмию методии такмили механизми хоҷагии фаъолият ва 

танзими давлатии иқтисодиёт талаботи нав мегузорад. Аз ҷумла 

“Муҳимтарин вазифаи давлат такмил додани қонунгузорӣ, таҳия ва татбиқи 

барномаҳои давлатӣ, ҳамчунин додани субсидияҳои мустақим ва 

ғайримустақим ба намудҳои муайяни истеҳсоли ашёи хоми ғизоӣ мебошад” 

[112, c. 11]. 

Қайд кардан зарур аст, ки дар шароити имрӯзаи хоҷагидорӣ тамоюлҳои 

печидаи раванди ҷаҳонишавӣ таъсири худро ба дигаргуншавии сохторҳои 

фаъолияти соҳаи кишоварзӣ ва ворид намудани як қатор тағйироти 

мутобиқшавӣ расонид, ки ин ба таҷдиди назар ва ислоҳоти як қатор 

масъалаҳо мувоҷеҳ намуд. “Дар шароити ҷаҳонишавӣ ва пешрафти илму 

техникаи муосир механизми такмилдиҳии танзими иқтисодии муносибатҳои 

заминдорӣ дар соҳаи кишоварзии кишвар тайи солҳои охир ривоҷу равнақ 

ёфта истодааст” [86 c. 124]. Ба ҳамин хотир, як қатор санадҳои меъёрию 

ҳуқуқӣ ва қонунҳои соҳавӣ, ба мисли қонунҳо «Дар бораи моликият», «Дар 

бораи корхонаҳо», «Дар бораи хоҷагӣ», «Дар бораи ғайридавлатигардонӣ ва 

хусусигардонии корхонаҳои давлатӣ» ва «Дар бораи иҷора» қабул гардиданд, 

ки барои танзими фаъолияти кишоварзӣ ва мутобиқнамоии он ба 

муносибатҳои ҷамъиятӣ мусоидат менамояд. 

Қабули чунин санадҳои меъёрию ҳуқуқӣ ба ислоҳоти низоми фаъолияти 

хоҷагиҳои деҳқонӣ ва дигар соҳаи савдо ва хизматрасонӣ дар соҳаи 

кишоварзӣ мусоидати ҳаматарафа менамояд. Қайд кардан зарур аст, ки 

тамоюлҳои рушди КАС дар Тоҷикистон аз таҷрибаи васеи дар солҳои 1991 

бадастовардашуда маншаъ мегирад ва ин дар сатҳи истеҳсолоти кишоварзӣ 

мутаносибан 90%-и майдони заминҳои киштро ба он марбут медонанд. 

Иброз доштан зарур аст, ки дар ҷараёни ислоҳоти аграрӣ ва додани 

имконият ба истеҳсолкунандагони маҳсулоти кишоварзӣ ҷиҳати гирифтани 

ду-се ҳосил аз замин ташкил ва таҷдиди хоҷагиҳои коллективӣ ва давлатӣ, 

фонди муштараки корхонаҳои хусусӣ ва кишоварзиро пешбинӣ менамояд.  

 Яке аз дигаргуниҳои иқтисодӣ паҳн кардани замин ба манфиати 

хоҷагиҳои деҳқонӣ ва васеъ намудани хоҷагиҳои шахсии аҳолӣ мебошад. 

Далели асосии ин дигаргуниҳои иқтисодиётӣ ҷорӣ, ивазшавӣ ва паҳншавии 

замин ба манфиати хоҷагиҳои деҳқонӣ ва васеъ намудани хоҷагиҳои шахсии 

аҳолӣ аст. Ҳадафи асосии ташкили чунин муҳит дар заминаи додани 

имконият ба истеҳсолкунандагони ватанӣ ва ба гардиши кишоварзӣ ворид 

намудани заминҳои бекорхобида ва монанди инҳоро дар бар мегирифт ва ин 

тамоюл дар минтақаи Хатлон то ҳол бо маром идома дорад (нигар ҷадвали 

2.20).      

  Ҷадвали 2.20. - Динамикаи тақсимоти замини кишт аз рӯйи 

категорияҳои хоҷагиҳо дар вилояти Хатлон 

Нишондодҳо 
Майдон, ҳаз. гектар Вазни қиёсӣ % 

1991 2021 2022 2023 2024 1991 2021 2022 2023 2024 

Дар ҳамаи 

категорияҳои 

хоҷагиҳо 

401,6 430,5 433,8 434,3 433,9 100 100 100 100 100 

Корхонаҳои 

кишоварзӣ 
382,5 53,7 58,2 58,4 106,0 95,2 12,5 13,4 13,4 24,4 

Хоҷагиҳои 

шахсии 

ёрирасон 

19,1 83,5 84,0 84,0 84,3 4,8 19,4 19,4 19,3 19,4 

Хоҷагиҳои 

деҳқонӣ 
- 293,3 291,5 291,9 243,9 - 68,1 67,2 67,3 56,2 

Сарчашма: Ҳисоби муаллиф аз рӯи омори Минтақаҳои Ҷумҳурии Тоҷикистон.  - 

Душанбе, 2025. – С. 133-134. 

 

 Корхонаҳои саноатӣ дар шароити имрӯза фаъолияти худро дар шакли 

ширкатҳои саҳомӣ ба роҳ мондаанд ва аз ҷониби субъектони фаъолияти 

хоҷагидорӣ низ хуб қабул шудаанд. Аз рӯйи таҳлили масоили таҳқиқшаванда 

аён мегардад, ки дар низоми КАС масъалаҳое ҷой доранд, ки таҳлили 

тулониро барои арзёбии дурусти вазъияти баамаломада тақозо менамояд. 

Бинобар ин, аз рӯйи маълумоти ҷадвали 2.20 гуфтан мумкин аст, ки 

динамикаи тақсимоти замини кишт аз рӯйи категорияҳои хоҷагиҳо дар 

вилояти Хатлон тамоили зиёдшавии камро касб намуда, ҳатто дар баъзе 

шаклҳои хоҷагидорӣ тамоили коҳишёбӣ дорад. Аз таҳлили маълумоти 

ҷадвали мазкур бармеояд, ки агар соли 1991 ҳамаи категорияҳои хоҷагиҳо 

401,6 ҳазор хоҷагиро ташкил намуда бошанд, пас ин нишондиҳанда дар соли 

2024 ба 433,9 ҳазор баробар гардидааст, ки дар муқоиса ба соли 1991 8,0 % 

афзоиш ёфта, дар даврони соҳибистиқлолӣ қариб ночиз - ба ҳисоби миёна дар 

ин давра 024% рушдро ташкил медиҳад. Гуфтан мумкин аст, ки дар ин 

муддат танҳо шумораи хоҷагиҳои деҳқонӣ афзоиши назаррас доранд. Рушди 

сохторҳои воқеии соҳаи кишоварзӣ махсусан хоҷагиҳои деҳқонӣ, дар 

баробари танзим ва дастгирии давлатӣ, маблағгузории дастрасро тақозо 

менамоянд. Аз ҳамин лиҳоз, такмили механизми пулию қарзӣ дар соҳаи 

кишоварзӣ аз зарурати таъмини мутобиқати он ба талаботи бозор ва 

вазифаҳои рушди кишоварзӣ дар маҷмуъ вобаста аст. Дар Ҷумҳурии 

Тоҷикистон вазифаи асосии давлат дар айни замон дастгирии соҳаи 

кишоварзӣ ба хотири дастрасии бештар пайдо намудан ба сарчашмаҳои 

молиявию қарзӣ мебошад. Дар ин замина, шарикии давлат аз ҳисоби 

маблағҳои буҷетӣ дар пардохти қисме аз фоизҳо муҳим ва зарурӣ мебошад. 

Барои иҷрои ин амалиётҳо бояд фонди махсуси кафолат таъсис дода шавад.  

Дар заминаи муносибатҳои озоди иқтисодӣ асосан дар фаъолияти 

хоҷагидорӣ ҷараёни муносибатҳои бозорӣ бо таври хариди озод, шартномавӣ 

ва бо таври пардохти нархи яклухт сурат мегирифт. Аз ин лиҳоз, ҷараёни 

хариду фурӯши маҳсулоти муҳимми афзалияти иҷтимоидошта истисно 

шудааст. Тағйироти назаррас бояд ба механизми андозбандӣ ворид карда 

шавад. Акнун андозҳо ва пардохтҳо аз даромади корхонаҳои саноатӣ, ҳамчун 

манбаи асосии қисми даромади буҷетҳои ҷумҳуриявӣ ва маҳаллӣ, ба шумор 

мерафт. Бо мақсади такмил ва баланд бардоштани самаранокии сиёсати 

буҷетию андоз, ки воситаи муҳимми танзими давлатии истеҳсолоти 

кишоварзӣ мебошад, сатҳи умумии пардохтҳои андозро аз ҷониби 

корхонаҳои кишоварзӣ коҳиш додан зарур аст: 

- ҷорӣ намудани имтиёзҳои андозӣ дар фаъолияти соҳаи кишоварзӣ ва 

ҳамзамон бо ин, сармоягузороне, ки ба ин самт сармоягузорӣ менамоянд;  

- тақвиятбахшӣ ва додани муҳлати иловагӣ ба раванди 

ҳисоббаробаркунии соҳа ва сохтори ба ин самт алоқаманд, ки онҳоро дар як 

сол ду маротиба амалӣ менамоянд;  

- таъмини гузариш ба захираҳои андозбандӣ.  

Нобаробарии як қатор нишондиҳандаҳои молиявию қарзӣ дар соҳаи 

кишоварзӣ, махсусан дар сатҳи минтақа баъзе тағйиротро тақозо менамояд, 

ки онро аз таҳлилҳои анҷомдода низ мушоҳида кардан мумкин аст.    

Қайд кардан зарур аст, ки дар ҳама шароит норасоии захираҳои 

молиявӣ ва имконияти пасти дастрасии субъектҳои соҳаи кишоварзӣ ба 

захираҳои қарзӣ як мушкилоти дигари соҳа мебошад (ҷадвали 2.21). 

Ҷадвали 2.21. - Натиҷаҳои молиявии истеҳсоли маҳсулоти кишоварзӣ, млн 

сомонӣ 
Солҳо 

 

Нишондодҳо 

2018 2019 2020 2021 2022 2023 

Миқдори умумии 

корхонаҳои кишоварзӣ 

506 1140 1017 1400 1394 1401 

Маблағи фоида ва зарар (-) -64,4 -57,2 -22,4 3,3 1,8 43,7 

Фоида ё зарар дар ҳисоби 

як хоҷагӣ 

-7,8 19,9 -45,4 0,62 1,2 3,1 

Маблағгузории қарздиҳии 

бонкҳо дар соҳаи кишоварзӣ 

236,0 265,3 290,3 379,3 479,6 274,2 

аз он ҷумла: 

қарзҳои кӯтоҳмуддат 
215,0 255,3 279,2 

365,2 460,4 250,8 

қарзҳои дарозмуддат 20,9 10,1 11,1 14,1 19,2 23,4 

Дар маҷмуъ, ҷамъи 

қарздорӣ аз рӯйи уҳдадориҳои 

корхонаҳои кишоварзӣ 

 
1159,0 

 
1144,4 

 
2523,7 

 
18278,8 

 
3094,1 

 
3071,8 

 

Аз он ҷумла муҳлаташ 

гузашта 
26,9 5,1 1,8 

 
16,5 

 
0,3 

 
- 
 

Хароҷоти буҷети давлатӣ 

барои соҳаи кишоварзӣ 

155,4 158,5 177,7 188,5 213,3 706,5 

Хароҷоти буҷети давлатӣ 

барои вазни қиёсии кишоварзӣ 

бо хароҷоти умумӣ, дар % 

 
1,13 

 
1,3 

 
1,6 

 
1,5 

 
1,3 

 
3,9 

 

 Сарчашма: Омори солонаи Ҷумҳурии Тоҷикистон. - Душанбе, 2024. - С.416-421. 

 

Ҳамчунин, механизми муассисаи қарзӣ ва хизматрасониҳои идоракунии 

маблағҳои пулӣ, хизматрасонии ҳисоббаробаркунии нақдии корхонаҳои 

кишоварзӣ дар давраи ивазшавӣ қарор доштанд. Аз ин рӯ, истеҳсоли 

маҳсулоти кишоварзӣ бо маҳдудиятҳои хизматрасонии молиявӣ ва қарзӣ 

дучор шуд. То ислоҳоти бозорӣ меъёрҳои қарзҳои кӯтоҳмуддат аз 2% ва 

дарозмуддат - 1% зиёд набуд. Бо чунин меъёри пасти фоизӣ ва дастрасии 

онҳо ба корхонаҳои кишоварзии аз ҷиҳати иқтисодӣ суст аксаран қарзи худро 

бозпас намегардонанд. Қайд кардан зарур аст, ки дар шароити имрӯза сатҳи 

баланди фоизи қарз ва даромади нокифояи сохторҳои алоҳидаи соҳаи 

кишоварзӣ ба бесамаргардонии масъала ва як қатор мушкилоти дигари ба ин 

масъала хос боис мегардад, ки онро аз нишондиҳандаҳои имрӯза мушоҳида 

кардан мумкин аст. Ҳамин хел “норасоии маблаѓгузории хоҷагиҳои 

кишоварзӣ барои амалӣ гардонидани чорабиниҳои низоми заминдорӣ ба он 

оварда расонид, ки хоҷагидорон ба мушкилиҳои зиёд рубарў гаштаанд” [111, 

c. 134] . 

 Тағйироти назаррас дар ин давра дар механизми пардохти музди 

меҳнати кормандони КАС рух дод. Ширкатҳои саҳомии ҷамъиятӣ барои 

гирифтани даромад аз саҳмияҳо имконият медиҳанд. Фаъолияти 

сармоягузории муосири саноати кишоварзӣ дорои имкониятҳои кофӣ барои 

такрористеҳсоли васеи маблағҳои худӣ бо сабаби даромади паст мебошад. 

“Истифодаи ҳадафмандона ва оқилонаи таҷрибаи идоракунии сармоягузорӣ 

дар рушди экологию иқтисодии соҳаи кишоварзии кишварҳои пешрафта, 

бешубҳа, дар рушди системаи кишоварзии давлатӣ нақши мусбат хоҳад 

дошт” [78, c. 194]. 

Аз ин рӯ, як манбаи воқеӣ, асосан қарз ва ҷалби маблағҳои 

сармоягузорони хориҷӣ мебошад. Бо вуҷуди ин, ба сиёсати содиротию 

воридотӣ дар давраи пешбурди фаъолияти савдои хориҷии саноати 

кишоварзӣ ва ҳифзи бозори озуқавории ватанӣ диққати кофӣ ҷудо 

нашудааст. Ҷумҳурии Тоҷикистон ба Созмони умумиҷаҳонии савдо (WTO) 

дохил шуд, аммо натиҷаҳои манфӣ барои бозори озуқавории ватанӣ бисёр 

аст.  

Айни замон мафҳуми равшани содирот ва воридоти давлатӣ ва 

воридоти молҳо мавҷуд нест. “Механизми иқтисодии кунунии идоракунии 

маҷмуӣ - комплексии кишоварзии саноатии ватанӣ пурра бо марҳилаи 

гузариш ба давраи таҳаввулоти иқтисодӣ пайваста нест ва ҳатто таҷрибаи 

ҷаҳонӣ ба инобат гирифта намешавад” [54, c. 35]. Сарфи назар аз он ки 

солҳои охир (2013-2023) сармоягузориҳои хориҷӣ дар истеҳсоли маҳсулоти 



 

 

123 

 

кишоварзӣ зиёд аст, аммо мусаллаҳшавии техникию энергетикии КАС кам 

шуда истодааст.  

Бинобар ин, ба санаи 01 январи соли 2023 дар давоми 32 соли 

истиқлолият аз тарафи корхонаҳои кишоварзӣ ва сармоягузорон тракторҳои 

ҳамаи тамғаҳо, боркунакҳо ва дигар техникаи кишоварзӣ дар сатҳи даромади 

солонаи давраҳои солҳои 1975-1990 харидорӣ шуданд. Коэффитсиенти 

ихтиёрдорӣ чандин маротиба аз коэффитсиенти таҷдид зиёдтар аст. Баъд аз 

гузариш ба иқтисоди бозаргонӣ то ҳол сохтори чунин фондҳо ба меъёрҳо 

ҷавобгӯ нестанд.  

 Таъмини воқеии воситаҳои асосӣ дар маҷмуъ аз меъёрҳои стандартӣ 

пасттар мебошанд. Айни замон қисми зиёди техникаи кишоварзӣ ва 

мошинаҳои кишоварзӣ дар корҳои умумӣ, 2-3 маротиба аз стандартҳои 

техникӣ бештар фаъолият менамоянд, яъне ба ҷойи 10 сол онҳо асосан 16-25 

сол кор ва фаъолият менамоянд. Хоҷагии кишоварзӣ бо қисмҳои эҳтиётӣ ва 

воситаҳои нақлиёт ба қадри кофӣ таъмин намегарданд. Ҳамаи ин ишора ба 

номутавозинии ҷиддӣ байни унсурҳои алоҳидаи воситаҳои истеҳсолот 

мебошад. Ҳамаи ин, бо сабаби на танҳо набудани маблағ, балки набудани 

ҳисобу китоби пешакӣ ҳангоми хариди таҷҳизот ва маводи зарурӣ маънидод 

карда мешавад. “Бояд қайд кард, ки дар ҳоли ҳозир аз лоиҳаҳои 

сармоягузории минтақавӣ танҳо яке аз онҳо ба соҳаи кишоварзӣ марбут аст” 

[82 c. 72] 

 Ҳамаи ин вобастагии бевоситаи воридот аз дигар кишварҳо, маҳдудият 

ва ё набудани асъори хориҷӣ дар корхонаҳои кишоварзӣ мебошад. Инҳо чизе 

ҷуз аз ҳалокати иқтидори истеҳсолӣ, хусусан бо дарназардошти мушкилоти 

барқарорсозии ҳосилхезии хок дар соҳаи кишоварзӣ ва чорводорӣ, молу мулк 

ва самаранокии захираҳои меҳнатӣ нестанд. Дар чунин ҳолат амалан 

азнавсозӣ ва иқтидори суръати баланди истеҳсолӣ ва ҳифзи сатҳи пасти 

истеҳсолот ва маҳсулнокии меҳнатӣ хориҷ карда шаванд. Набудани 

воситаҳои истеҳсолот дар хоҷагиҳо ва корхонаҳои кишоварзӣ, нобаробарии 

байни қисматҳои инфиродии онҳо, инчунин, сатҳи нокифояи механиконии 

барқ аз баъзе равандҳои истеҳсолӣ дар ниҳолпарварӣ ва чорводорӣ хароҷоти 

назарраси сармоягузориро дар соҳаи кишоварзӣ талаб менамояд.  

 Дар давраи гузариш ба иқтисоди бозоргонӣ амалан бе ягон 

сарчашмаҳои маблағгузорӣ барои сармоягузориҳо дар соҳаи кишоварзӣ, ҳам 

аз ҳисоби маблағҳои корхонаҳо ва ҳам маблағгузории буҷетӣ барои ҷудо 

намудани қарзҳои бонкӣ имтиёзнок набуд. Илова бар ин, “рушди сусти 

институтҳои молиявӣ ва қарзӣ, ки ба соҳаи соҳибкорӣ ва бизнес хизматрасонӣ 

менамоянд, боиси пастшавии фаъолияти соҳибкорон, боиси ривоҷ ёфтани 

роҳи соҳибкории ғайриқонуни – иқтисодӣ, пинҳонӣ (теневая экономика) 

мегардад” [106, c. 152] 

   Дар давраи гузариш вобаста ба сатҳи таваррум қурби истеҳлокӣ 

поёнии ҳатто як таҷдиди оддии воситаҳои асосиро таъмин намекунад.  

Механизми иқтисодӣ бо усулҳои идоракунӣ алоқаманд аст. Ин 

беҳтаршавии пайвастаи механизми иқтисодии тамоми доираи фишангҳои 

иқтисодӣ ва ҳавасмандгардонии шароити истеҳсолӣ барои гузариши 

муваффақона ба идоракунии иқтисодӣ мебошад. 

Дар шароити имрӯза ҷиҳати таъсирнок кардани вазъи ҷараёнҳои 

иқтисодии соҳа ин механизмҳо бояд ба талаботи зерин ҷавобгӯ бошанд: 

- фароҳам овардани шароити рушд барои тақвияти ҷараёнҳои истеҳсолӣ 

ва тавлиди маҳсулоти нави ба талаботи бозор ҷавобгӯ; 

- фароҳам сохтани инфрасохтори зарурӣ барои ба бозор ворид 

намудани маҳсулоти истеҳсолшуда ва дар заминаи он, ташкили муҳити 

рақобат байни истеҳсолкунандагон; 

- додани имконияти баробар ба тамоми табақаҳои истеҳсолӣ ва 

сохторҳои иқтисодии ба фаъолияти кишоварзӣ машғулбуда; 

- ташкили муҳити солим ҷиҳати баромадани истеҳсолкунандагони 

дохилӣ ба бозорҳои берунӣ ва дар заминаи ин, имтиёз пайдо кардани 

истеҳсолкуандагони маҳсулоти кишоварзӣ ва ғ; 

Иловатан иброз намудан зарур аст, ки ба андешаи мо ислоҳот дар соҳаи 

кишоварзӣ ва комплекси агросаноатии Тоҷикистон як қатор масъалаҳои 

ҳалталабро, ки ба он расидагӣ намудан шарти зарурист, тақозо менамояд. Ба 

ҳамин хотир, ҷиҳати асоснок намудани такмили самтҳои дурусти сиёсати 

кишоварзӣ дар кишвар бояд тадбирҳои зерин ба таври ҷиддӣ рўйи кор оянд: 

- дастгирии бевоситаи истеҳсолкунандагони маҳсулоти гуногуни 

кишоварзию саноатӣ дар деҳот ва дар ҳамин замина, пайдо шудани имконият 

барои даромади пулии онҳо дар кишвар; 

- таҷдиди сохтори молиявӣ ва ислоҳоти корхонаҳои кишоварзӣ бо 

мақсади кумак ба аксарияти онҳо ба хотири фаъолият намудани иқтисодиёт 

ва гузаштан ба иқтисодиёти устувори бозоргонӣ нигаронида шудааст; 

- ташкили муҳити ҳамгироӣ барои дастрасии байниякдигарии соҳаҳои 

кишоварзӣ ва расонидани кумак ба онҳо; 

- истифодаи нармафзорҳои компютерӣ ва ҷорӣ намудани усулҳои 

инноватсионӣ дар истеҳсолоти маҳсулоти кишоварзӣ; 

- татбиқи сиёсати манфиатҳои кишоварзии протексионизми иқтисодӣ ва 

ташаккули ниҳодҳои ҷомеаи шаҳрвандӣ. 

Дар чунин шароите, ки механизмҳои бозорӣ барои паҳн кардани 

сармоя кор намекунанд ва рақобати байнибонкӣ истеҳсоли маҳсулоти 

кишоварзӣ аз ҳисоби маблағгузориҳо ба сифати қарзи бонкӣ нобаробар 

мебошад, ин раванд ҳамчун мушкилот дар доираи иқтисодиёти миллӣ боқӣ 

мемонад. Албатта, дар як давраи тулонӣ ҷараён гирифтани чунин тамоил, 

агар аз як тараф, ба пастравии рушди истеҳсолот мусоидат намояд, аз дигар 

тараф, пастшавии сатҳи ҳосилнокӣ, фарсудашавии бемаҳдуди воситаҳои 

истеҳсолӣ, баланд гардидани хавфҳои ба соҳа марбут ва як қатор масъалаҳои 

дигар ба ин самт таъсири манфӣ мерасонанд. 

Дар шароити имрӯзаи хоҷагидорӣ дар татбиқ ва рушди соҳаи 

кишоварзӣ на танҳо бонку ташкилотҳои қарзӣ, балки дигар институтҳои 

молиявӣ низ метавонанд фаъол бошанд. Дар Ҷумҳурии Тоҷикистон 

имкониятҳои маблағгузорӣ ва қарздиҳии соҳаи кишоварзӣ дар сатҳи 

институтсионалӣ зиёд буда, метавон як қатор сохторҳои дигарро низ барои 

рушди ин соҳа ҷалб намояд. (нигар. ҷадвали 2. 22). 

Ҷадвали 2.22. - Сатҳи институтсионалӣ ва сарчашмаҳои маблағгузории 

соҳаи кишоварзӣ дар Ҷумҳурии Тоҷикистон дар соли 2022 [11] 

Сарчашмаҳои маблағгузорӣ Ҳаҷми маблағгузорӣ 
Сатҳи 

маблағгузорӣ 

Имконияти 

маблағгузорӣ 

Давлат 211,9 млн сомонӣ паст Зиёд 

Бонкҳои дохилӣ 847,4 млн сомонӣ Миёна Зиёд 

Ташкилотҳои қарзии 

ғайрибонкӣ 
319,4 Паст Паст 

Сармоягузориҳои хориҷӣ 10,3 млн дол. ИМА Паст Зиёд 

Бонкҳои хориҷӣ - Ғайримустақим Ҳаст 

Сохторҳои молиявӣ 

(ширкатҳои суғурта, АСНИ) 
Нест Нест Ҳаст 

Сарчашма: Дар асоси маълумоти Омори солонаи Ҷумҳурии Тоҷикистон, 2023. –  407 с.; 

Бюллетени омори бонкӣ № 12 (329). – С. 41, Маълумоти электронии БМТ (тавозуни 

пардохт https://www.nbt.tj). 

Тибқи маълумоти ҷадвали мазкур дастгирии соҳаи кишоварзӣ дар 

ҳаҷми маблағгузориҳои давлатӣ 211,9 млн сомонӣ, бонкҳои дохилӣ 847,4 млн 

сомонӣ, ташкилотҳои қарзии ғайрибонкӣ 319,4 млн сомонӣ ва бонкҳои 

хориҷӣ 10,3 млн доллари ИМА-ро ташкил медиҳад. Аз рӯйи 

нишондиҳандаҳои мазкур ниҳодҳои марбута ва хоҷагидоронро зарур аст, ки 

бо пешниҳодҳои мушаххас барои ҷолибияти сармоягузорӣ дар минтақаҳои 

алоҳидаи вилоят шароити мусоидро фароҳам оварда, самаранокии 

маблағҳои ҷалбшавандаро ба манфиати субъектҳои хоҷагидори минтақа ва 

давлат таъмин созанд. 

“Тақвияти заминаи институтсионалӣ дар шароити имрӯза яке аз 

механизмҳои асосиест, ки тавассути амалкарди якҷояи онҳо дар ҳама самту 

соҳаҳои фаъолият метавон рушди ин ё он соҳаро таъмин намуд” [58, c. 211]. 

Аз ин рў, дар татбиқи рушди соҳаи кишоварзӣ, ки аз ҳама соҳаи эҳтиёҷманд 

ва осебпазир маҳсуб меёбад, дар баробари танзим ва дастгирии давлатӣ, ба 

https://www.nbt.tj/

сарчашмаи арзони молиявӣ эҳтиёҷот мавҷуд аст. Вобаста ба ин, иброз 

доштан зарур аст, ки дар соҳаи кишоварзӣ имрӯз як қатор институтҳои 

молиявӣ ва ғайримолиявӣ имконияти дастгирии ҳаматарафаи соҳаи 

кишоварзиро доранд. 

Дар ҳошияи ин, ба гардиши кишоварзӣ ворид намудани заминҳои 

бекорхобида ва дигар масъалаҳое, ки боиси рушд ва босамаргардонии 

фаъолият мегардад, чораҳои зарурӣ андешидан муҳим аст.  

Таҷрибаи имрӯзаи Ҷумҳурии Тоҷикистон нишон медиҳад, ки агар 

ҳамаи имкониятҳои дар дасти ҳукумати кишвар қарордошта ба кор андохта 

шаванд, он метавонад як “такони ҷиддӣ”-ро дар рушди соҳаи кишоварзӣ ба 

миён оварад.  

Қайд кардан зарур аст, ки фароҳам овардани шароити дурусти дастрасӣ 

ба сарчашмаҳои молиявӣ, ки онҳо айни замон асос барои пешрафти соҳаи 

кишоварзӣ мебошанд, ҳамчун масъалаи калидӣ маҳсуб ёфта, қабули 

қарорҳои дахлдор ва таҳияи барномаву стратегияҳои дахлдор дар ин масъала 

шарти зарурист. Танзими муносибатҳои пулию қарзӣ дар самти 

босамаргардонии рушди соҳаи кишоварзии минтақа шароит фароҳам 

месозад, ки сифати истеҳсолот беҳтар, дараҷаи ҳосилнокӣ баланд ва 

шарикони стратегии нав ба таври доимӣ пайдо шаванд.  

Тавре аз таҷрибаи як қатор кишварҳои пешрафтаи ҷаҳон бармеояд, 

нигоҳдорӣ ва фурўши маҳсулоти кишоварзӣ ҳамчун қисми таркибии 

фаъолияти кишоварзӣ ба шумор рафта, ба ин васила метавон ҳавасмандии 

кишоварзонро барои истеҳсоли бемайлони маҳсулот дучанд намуд.  

Бо шарофати фароҳам овардани шароити рушд дар сатҳи минтақа, агар 

аз як тараф, босамаргардонии самтҳои истеҳсолоти кишоварзӣ таъмин карда 

шавад, аз дигар тараф, онҳо боиси рушди бомароми заминаҳои дигари 

молистеҳсолкунандагон мегарданд. Аз ин рў, фароҳам овардани шароити 

меъёрӣ аз нуқтаи назари расмиёти қонунӣ дар соҳаи кишоварзӣ, ки он 

метавонад имкониятҳои нав оварад, муҳим ва зарурӣ мебошад. Дар сурати 

амалкарди мусбат бозорҳои навтаъсис ҷойи бозорҳои қаблӣ ва шароити 

дастрасӣ ба маҳсулоти кишоварзӣ ва дигар маҳсулоти коркардшударо 

мегиранд. Айни замон меъёрҳои ҷории сатҳи макро ҳар як 

истеьмолкунандаро ба идоракунии самарабахши истеҳсолот мутобиқ 

менамояд. Ташаккули мутамаддини низоми нишондиҳандаҳои бозории 

параметрҳои арзишӣ набояд аз ҳудуд ва мавқеи муайяншудаи дараҷаи 

хароҷот барои таъмини босамарӣ зиёд бошад.  

Бо дарназардошти тамоми чораҳои андешидашуда мо онро бо 

нишондиҳандаҳои оморӣ ва ҳолати воқеӣ мавриди таҳлил ва баррасӣ қарор 

додем, ки дар ҳамин замина метавон имкониятҳои нави рушди соҳаи 

кишоварзиро дар минтақаи Хатлон дарёфт намуд.  

Қабл аз ин, ҷиҳати таъмини устувори аҳолии вилояти Хатлон бо 

озуқаворӣ, номгўйи зарурӣ бо нархҳои дастрас бояд танзими давлатии 

бозори озуқаворӣ амалӣ карда шавад. Ин раванд дар сурати мавҷуд будани 

заминаи дахлдори меъёрию ҳуқуқӣ, ки аз ҳуҷҷатҳои асосӣ, қонунҳо, ҳуҷҷатҳо 

оид ба самтҳои асосии танзим (қарорҳо, фармонҳо), ҳуҷҷатҳо оид ба 

сегментҳои маҳсулот ва ҳудудии бозор иборат аст, имконпазир мегардад. Ба 

андешаи Папцов А. Г. “Қонунҳои асосӣ, ки ба танзими фаъолияти хоҷагиҳои 

кишоварзӣ алоқаманданд, ба сифати Оинномаи хоҷагиҳои кишоварзӣ 

баромад менамоянд. Зеро, қонун ҳадафҳои ҷамъиятиро муайян намуда, 

тартиби ташкил, фаъолият, ва муносибатҳои тиҷоратии хоҷагиҳоро муқарар 

месозад. Бинобар ин мундариҷаи Оинномаи хоҷагиҳои кишоварзӣ бояд ба 

талаботи ягонаи қонунҳои амалкунанда ва стандартҳо мувофиқ бошанд” [55, 

c. 146]. 

Бояд иброз намуд, ки дар шароити имрӯзаи минтақа тамоми чораҳои 

амиқ санҷидашуда ва пешниҳодгардида бояд аҳаммияти умумӣ дошта, дар 

доираи он манфиатҳои иқтисодӣ, иҷтимоӣ ва аз ҳама муҳим, ба рушди соҳаи 

кишоварӣ ва сохторҳои муҳимми он мусоидаткунанда ва дар таъмини 

амнияти ғизоии кишвар нақши калидӣ доранд, ба инобат гирифта шаванд. 

Иловатан гуфтан муҳим аст, ки феълан нақши давлат дар якҷоягӣ бо 

институтҳои молиявӣ дар рушди соҳаи кишоварзӣ муҳим буда, бо ҳар роҳу 

восита ҳавасмандии онҳо низ бояд боло бардошта шавад.  

Хулосаи боби 2. 

Мусаллам аст, ки яке аз механизмҳои асосии рушди истеҳсолоти 

кишоварзӣ дар сатҳи минтақа баланд бардоштани иқтидори истеҳсолии 

корхонаҳои кишоварзӣ, фароҳам овардани шароити молиявию қарзӣ ва 

дигар имкониятҳои сохтории онҳо мебошад. Вобаста ба ин, барои истифодаи 

самараноки фонди замин ва тезонидани ҷараёни истеҳсолот ва баланд 

кардани сатҳи ҳосилнокӣ андешидани чораҳои зерин мувофиқи мақсад 

мебошад: 

 • бо роҳи интенсивӣ истифодаи замин ҳамчун захираи истеҳсолот; 

 • пешгирии таъсири манфии соҳаҳои ғайрикишоварзӣ; 

 • пайдо ва мавриди истифода қарор додани заминҳои холӣ барои кишт. 

Рушди бомаром ва босамари комплекси агросаноатӣ дар минтақа ва 

дар умум дар сатҳи ҷумҳурӣ ва дар ин замина таъмини амнияти озуқавории 

кишвар ва рушди бомароми суботи иқтисодӣ ташкили чунин тадбирҳоро дар 

сатҳи зарурӣ тақозо менамояд: 

Якум, таъмини шароит барои зиёд намудани истеҳсоли номгӯи 

маҳсулоти кишоварзӣ аз қонеъгардонии талаботи рӯзафзуни аҳолӣ вобаста 

аст;  

Дуюм, қонеъ сохтани талаботи ҷомеа аз рӯйи маҳсулоти ниёзи аввалия. 

Амалисозии самти аввал дар шароити афзалиятноки ташаккулёбии 

комплекси агросаноатӣ, дуюм бошад, дар сурати муътадил ва афзун 

гардонидани самараи тамоми кишоварзӣ имконпазир мегардад. 

Вобаста ба баррасӣ ва арзёбии масъалаҳои боби мазкур гуфтан мумкин 

аст, ки дар ҳама соҳа ва сохторҳои фаъолияти кишоварзӣ ба роҳ мондани 

ҷараёнҳо ва муҳити ҳамгироӣ байни давлат, институтҳои молиявӣ ва дигар 

корхонаҳои имконияти васеи иқтисодидошта ягона омиле мебошад, ки моро 

ба ҳадафҳои стратегии давлат дар самти таъмини амнияти озуқавории 

кишвар ва самаранокии танзими давлатии иқтисодиёти кишоварзӣ наздик 

месозад. Таҳқиқи мавзуи кори илмӣ, ки натиҷаи он бо асосҳои илмӣ дарҷ 

ёфтаанд, маблағгузорӣ ва самаранокии онро начандон ба талаботи кунунии 

соҳаи кишоварзӣ мувофиқ арзёбӣ менамояд. Зеро бозори фурӯши маҳсулоти 

кишоварзӣ ҳам аз ҷиҳати миқдорӣ ва ҳам аз ҷиҳати сифатӣ ташаккулдиҳии 

меъёрҳои амалкунанда ва низоми маблағгузории тадриҷан самарабахшро 

тақозо менамояд. Шаклҳои нави бо захираҳои моддию молиявӣ таъмин 

намудани хоҷагиҳои деҳқонӣ (фермерӣ) ба вуҷуд омаданд, ба монанди 

қарзҳои имтиёзнок, лизингҳои дарозмуддат, ҳамкорӣ бо сармоягузорони 

хориҷӣ, ташкили иттиҳодияҳои байниякдигарӣ ва монанди инҳо аз зумраи ин 

масъалаҳо мебошанд. Ин аз он шаҳодат медиҳад, ки хоҷагиҳои деҳқонӣ 

қобили кор буда, субъекти пурраи иқтисодиёти аграрӣ ва бозори озуқавории 

ҷумҳурӣ мебошанд. 

БОБИ 3. МУКАММАЛГАРДОНИИ МЕХАНИЗМИ БАЛАНД 

БАРДОШТАНИ САМАРАНОКИИ ТАНЗИМИ ДАВЛАТИИ 

ИҚТИСОДИЁТИ КИШОВАРЗИИ ВИЛОЯТИ ХАТЛОН 

 

3.1. Асоси консептуалии танзими барномавии рушди кишоварзӣ 

   Дар замони имрӯза дараҷаи маблағгузорӣ ба соҳаи кишоварзӣ ва 

натиҷаи самаранокии он начандон ба талабот мутобиқ аст, зеро раванди 

иҷроиши ҳадафҳои барномавӣ берун аз талаботи барномаҳои соҳавӣ амалӣ 

мегарданд. Дар шароити имрӯза маблағгузории давлатӣ ба соҳаи кишоварзӣ 

яке аз мушкилоти асосӣ ба ҳисоб меравад ва зарурати аз дастгирии молиявии 

давлат бархурдор шудани корхонаҳои калони соҳаи кишоварзӣ пеш 

омадааст. “Вале ҳалли ин масъала ба дигар субъектони ин соҳа таъсири 

манфӣ расонида, рақобатпазирии онҳоро коста мегардонад” [59 c. 421].  

Мақсади дастгирии корхонаҳои калони соҳаи кишоварзӣ дар он аст, ки 

дар ҳолати самаранок истифода набурдани он зарурати дар шакли 

хусусигардонӣ фурӯхтан ба вуҷуд меояд. Аммо дар ҳолати фурӯш дар шакли 

хусусигардонӣ одатан нархи он паст гардида, самаранокии истифодаи он низ 

коҳиш меёбад. Ва ин раванд аз нигоҳи ҳуқуқӣ чунин баҳо дода мешавад: 

“Хусусигардонии моликияти давлатӣ – фаъолияти аз тарафи давлат  

мувофиқи  тартиби муқаррарнамудаи  қонунгузории Ҷумҳурии Тоҷикистон 

амалишаванда оид ба додани молу мулки таҳти моликияти давлатӣ 

қарордошта ба моликияти хусусии шахсони воқеӣ ва ҳуқуқӣ.” [3]. 

Дар баробари ин, дастгирии давлатӣ бояд ба он шакли хоҷагидорӣ 

равона гардад, ки самаранокиаш баланд буда, даромади бештар ба даст орад 

ва ба хусусияти иқтисодиёти миллӣ мувофиқ бошад. Аз ин рӯ, кумаки 

молиявӣ намудан ба субъектони кишоварзии навтаъсис нисбат ба оне, ки 

фаъолияти дарозмуҳлат дорад, манфиатнок аст. Чунки ин раванд 

ҳавасмандии субъектони навтаъсисро боло бурда, мавқеи онҳоро дар байни 

рақибон мустаҳкам менамояд.  

Дар сурати омӯзиши паҳлуҳои дигари масъалаи мазкур аз ҷониби 

пажуҳишгарон ин мавзуро чунин шарҳ медиҳанд:  “дастгирии давлатии 

соҳаи кишоварзӣ ва коркард дар асоси танзими ҷараёни воридоти маҳсулоти 

озуқаворӣ амалӣ карда мешавад” [110, c. 166] 

Чӣ тавре ки маълум аст, дар шароити муосир хоҷагиҳои деҳқонӣ дар 

байни дигар шаклҳои хоҷагидорӣ мавқеи муайянро ишғол намуда, ҳатто дар 

пешрафти иқтисоди миллӣ низ саҳми калон доранд. Дар ҳақиқат, аксари 

истеҳсоли молҳои ниёзи аввалия, аз қабили маҳсулоти хӯроквории сабзавотӣ, 

меваҷот, шириву гӯштӣ ва ғайра ба хоҷагиҳои деҳқонӣ тааллуқ дорад. Аммо 

бо чунин аҳаммияти муҳим ва изҳороти декларативӣ дар бораи рушди 

афзалиятноки хоҷагиҳои деҳқонӣ шаклҳои хурди хоҷагидорӣ ҳамагӣ каме 

бештар аз даҳяк, яъне ҳамагӣ 30-40 фоизи тамоми кумакҳои давлатии ба 

соҳаи кишоварзӣ равонашударо мегиранд.  

Соҳаи кишоварзӣ ҳамчун бахши афзалиятноки иқтисодиёт ба шумор 

меравад, вале ин номутаносибӣ боиси он мегардад, ки ин соҳа ба қадри кофӣ 

рушд наёбад. Бо вуҷуди он ки дастгирии давлатӣ асосан ба соҳаҳои 

афзалиятнок равона мегардад, аммо на ҳама вақт тавозун таъмин карда 

мешавад. Аз ин рӯ, давлат дар самти танзими соҳаҳои афзалиятноки кишвар 

бо дастгирии молиявӣ ва таъмини рақобатнокии онҳо баҳри рушд додани ин 

соҳаҳо талош намояд. Зеро рушди соҳаи кишоварзӣ ва афзоиши маҳсулоти 

он барои таъмини бозори дохилӣ низ зарур мебошад.  

 Ба назари мо, имрӯз барои ташаккули сиёсати муваффақонаи аграрӣ 

воқеияти кори кишоварзиро аз нав дида баромада, қоидаҳои навро ба назар 

гирифтан лозим аст. Мақомоти танзимкунанда дар тобеи ҳокимияти иҷроия 

бояд манфиатҳои идоравиро як тараф гузоранд, то ки ба ташаккули сиёсати 

аграрӣ таъсири манфӣ нарасонанд. Ҳамин тавр “мақомотҳои давлатӣ корҳоро 

оид ба ташаккули шароити рушди кишоварзӣ анҷом дода, рушди устувори 

соҳаро таъмин мекунанд” [72, c. 85]. 

Бинобар ин, зарур аст, ки аз тарафи ҳукумат ва мақомоти 

танзимкунандаи соҳаи кишоварзӣ муассисаи махсус ташкил гардад, ки барои 

таъмини рушд ва самаранокии лоиҳаҳои сармоягузорӣ нақшгузор бошад. 

“сиёсати давлатии сармоягузорӣ, маҷмуи тадбирҳои андешидашавандаи ба 

ҳам алоқаманд ва ҳамоҳанги мақомоти давлатӣ барои таъмини 

ҳавасмандгардонии фаъолияти сармоягузорӣ тавассути васеъ намудани 

имкониятҳои ҷалби сармоягузорӣ ба иқтисодиёти Ҷумҳурии Тоҷикистон ва 

соҳаҳои алоҳидаи он” [4, c. 2]. 

Барои таъмини рушди иқтисодиёти кишоварзӣ ва ҳамгироӣ бо дигар 

иштирокчиёни бозори дохилӣ зарур аст, ки муҳити солим барпо намуда, 

муносибати молиявию иқтисодии байни онҳоро пурзӯр намуд.  “Рушди 

иқтисодиёти аграрӣ муҳити солим дар бозори дохилӣ муҳим аст, ки дар он 

ҳама иштирокчиёни тиҷорат рақобат мекунанд ва ҳамзамон бо ҳамдигар 

ҳамкорӣ мекунанд” [92, c. 44]. 

Дар Тоҷикистон тайи даҳ соли охир мизони рақобат ба далели афзоиши 

бартарияти тиҷорати бузург коҳиш ва монеаҳо барои вуруди рақибони нав 

афзоиш ёфтааст. “Дар роҳи беҳтарсозии фазои рушди соҳибкории кишоварзӣ 

тақвият додани ҳимояи ҳуқуқи сармоягузорон, ташаккули низоми нисбатан 

муассири судиву ҳакамӣ (назоратӣ) лозим аст, то ки ҳавасмандии соҳибкорӣ 

ва ҳимояи ҳуқуқи субъектони иқтисодиёт таъмин гардида, ҷалби иҳо ба соҳаи 

иқтисодиёти кишоварзӣ ва таъмини иҷроиши онҳо коҳиш наёбад” [60, c. 52].  

Дар шароити муосир хавфҳои зиёде ба соҳаи кишоварзӣ таҳдид 

мекунанд, ба мисли сатҳи баланди таваррум, осебпазирии қурби пули миллӣ, 

рақобатпазир набудани маҳсулоти ватанӣ бо маҳсулоти воридотӣ ва ғайра, 

ки барои номуайян мондани рушди ояндаи соҳаи кишоварзӣ таъсир 

мерасонанд. Бояд қайд намуд, ки хоҷагиҳои калоне, ки маблағҳои калон 

мегиранд, дар баробари воридотивазкунӣ ба инфрасохтори дохил шудан ба 

муносибатҳои бозори берунӣ бояд маблағгузорӣ кунанд. Агар ин тавр 

нашавад, пас аз муҳлати муайян ёрии давлатро ба онҳо қатъ кардан беҳтар 

аст. Ҳамчунин, зарур аст, ки содироти маҳсулоти зиёдатии кишоварзӣ барои 

баровардан ба бозори беруна аз тарафи давлат дастгирӣ карда шавад, ки ин 

ба ҳавасмандии субъектони соҳаи кишоварзӣ оварда мерасонад. Дар ин 

миён, паст намудани боҷҳои гумрукӣ ба баъзе намуди маҳсулоти кишоварзӣ, 

аз қабили маҳсулоти мевагию сабзавотӣ, ки ба содирот нигаронида шудаанд, 

мувофиқи мақсад буда, барои рушди содирот ва тиҷорат заминагузор 

мегардад. 

Ба ғайр аз тадбирҳои мақсаднок оид ба дастгирии бахши аграрӣ, дар 

аксар соҳаҳои саноат проблемаи таъхирнопазирро ҳал кардан лозим аст - ин 

дастрасии сармоя мебошад. Барои дастгирии соҳа бояд фондҳои махсуси 

давлатӣ, фондҳои қарзӣ ва бонкҳои махсуси соҳавӣ ташкил кардан лозим аст, 

ки онҳо субъектони соҳаи кишоварзии дар истеҳсоли маҳсулоти кишоварзӣ 

фаъолро метавонанд дастгирӣ кунанд. Аммо ҳарчанд ки барои корхонаҳои 

соҳаи кишоварзӣ сармоягузорӣ кофӣ нест, ташкилотҳои қарзӣ низ барои ба 

онҳо додани қарзҳои имтиёзнок ҳавасманд нестанд, чунки дар соҳаи 

кишоварзӣ нисбат ба дигар соҳаҳо хатарҳо зиёданд. Аз ин ҷост, ки имрӯз 

бонкҳо барои соҳибкории кишоварзӣ ба андозаи 25% дар як сол ва аз он 

бештар барои гирифтани қарз талабот муқаррар мекунанд.  

  Дар замони муосир дар арсаи байналмилалӣ таҳия ва мавриди 

истифода қарор додани барномаҳои рушди соҳаи кишоварзӣ васеъ 

гардидааст ва ин усул ифодаи мантиқии ба зинаи нави зиёдшавии 

истеҳсолоти маҳсулоти кишоварзӣ аз лиҳози сифатию миқдорӣ дар низоми 

идоракунӣ КАС баромадан мусоидат менамояд. Бинобар ин, ташаккули 

низоми дастгирӣ ва танзими иқтисодиёти кишоварзӣ зарур аст, ки дар асоси 

омӯзиши асосҳои илмӣ ва таҷрибаи дар амал истифодашавии он барои 

расидан ба натиҷаҳои дилхоҳи барномавӣ шароити созгор ташкил карда 

мешавад. 

 Муносибати мақсадноки барномаҳои идораи давлатӣ ва танзими 

иқтисодиёти комплекси агросаноатӣ, аз як тараф, ба вогузор кардани 

уҳдадориҳои мушаххас ба зиммаи хоҷагиҳои деҳқонӣ, аз тарафи дигар, ба 

таъмини самаранокии иқтисодии фаъолияти кишоварзӣ дар асоси 

фароҳамсозии мустақилияти иқтисодии кишоварзон мусоидат мекунад. 

 Бо дарназардошти гуфтаҳои боло танзими давлатии иқтисодиёти 

кишоварзӣ дар асоси принсипҳои зерини барномаҳои мақсаднок амалӣ карда 

мешавад: 

 – мураттабсозии чорабиниҳо ва алоқамандсозии онҳо, таъмини риояи 

талаботи барномаҳо; 

  – тобеияти идоравӣ - таъмини иҷрои барномаҳо бе тақсим намудани 

объектҳои таҳти назоратбуда; 

 - муайянсозии мақоми ваколатдори татбиқи барномаҳо (таъсиси ниҳоди 

алоҳида, тақсимоти вазифавии ваколатҳои мақомоти иҷроияи давлатӣ); 

- муайянсозии сарчашмаҳо ва омилҳои зарурии мусоидаткунандаи 

амалисозии барномаҳо. 

Дар ин радиф, инкишоф ва амалигардонии барномаҳои комплексии 

мақсаднок, иштироки истеҳсолкунандагон ва истеъмолкунандагони 

маҳсулоти кишоварзӣ ва сарчашмаҳои маблағгузории чорабиниҳои 

банақшагирифташуда ба инобат гирифта мешаванд. Дар шароити муосир 

дастгирии давлатӣ ҳамчун низом танҳо қисми маблағҳоеро ҷуброн мекунад, 

ки истеҳсолкунандагони маҳсулоти кишоварзӣ барои амалисозии тадбирҳои 

барномавӣ хароҷот кунанд. Муносибати мазкур ба самаранок истифода 

бурдани имтиёзҳо ва дастгирии молиявии давлатӣ мусоидат намуда, ба 

равонасозии захираҳои худи истеҳсолкунандагони маҳсулоти кишоварзӣ 

нигаронида мешавад. 

 Мақсад аз танзими давлатӣ дар соҳаҳои афзалиятноки кишвар аз он 

иборат аст, ки дар байни соҳаҳои гуногуни хоҷагии мамлакат ҳамгироӣ 

такмил дода шуда, талаботи самтҳои афзалиятноки он муайян гардад. 

Вобаста ба ин, маблағгузории буҷетӣ ва тақсимоти захираҳои молиявӣ дар 

доираи имкониятҳои мавҷуда байни соҳаҳо бояд дуруст ба роҳ монда шавад. 

“Танзими давлатӣ дар соҳаҳои гуногун бо назардошти махсусиятҳои 

раванди гузариш ба муносибатҳои бозоргонӣ гузаронида мешавад. Дар 

соҳаи кишоварзӣ бошад, махсусан ин раванд ба бахши истеҳсолот алоқаманд 

аст. Бинобар ин, зарур аст, ки дастгирии давлат дар бахши истеҳсолот ҷиҳати 

ба эътидол овардани нархи маҳсулоти кишоварзӣ равона гардад ва  ба 

танзими рақобати комил мусоидат кунад”  [19, c. 38]. 

 Дар давоми солҳои охир таваҷҷуҳи давлату Ҳукумати кишвар ба 

мушкилоти ҷойдошта афзуда, танзими давлатии иқтисодиёти кишоварзӣ ба 

таври назаррас роҳандозӣ гардида, дар асоси принсипи мақсаднок, баҳри 

расидан ба ҳадафҳои сиёсати аграрии мутаносибан имтиёзнок амалӣ карда 

мешаванд. Қабули қарорҳои дахлдор оид ба танзими давлатии иқтисодиёти 

кишоварзӣ барои таъмини раванди татбиқи мақсадноки барномаҳои 

қабулшуда заминаи мусоид фароҳам меоварад.  

  Таъмини иҷроиши барномаи давлатӣ бояд аз ҷониби мақоми 

ваколатдори соҳа, хосатан Вазорати кишоварзии Ҷумҳурии Тоҷикистон 

амалӣ гардад. Мусаллам аст, ки барномаҳои мақсадноки соҳавӣ дар асоси 

санадҳои меъёрию ҳуқуқии Ҷумҳурии Тоҷикистон таҳия ва мавриди амал 

қарор дода мешаванд. Мақоми ваколатдори соҳа, ки дар барнома пешбинӣ 

мегардад, ҳар сол вобаста ба марҳилаҳои иҷроиш тибқи муҳлатҳои 

пешбинишудаи барномаи давлатӣ ба Ҳукумати кишвар ҳисобот омода ва 

пешниҳод менамояд. Дар ҳисобот вобаста ба рафти иҷрои барномаи давлатӣ 

самтҳои зерин бояд дарҷ гарданд: 

 1) натиҷаҳои марҳилаҳои амалисозии барномаи давлатӣ дар маҷмуъ дар 

давраи ҳисоботӣ; 

 2) нишондиҳандаҳои рушди иқтисодиёти кишоварзии дар барнома 

овардашуда ва вазифаҳои пешбинишуда; 

 3) муайянсозии рушди иқтисодиёти кишоварзӣ барои солҳои минбаъда 

тибқи дурнамои ҳадафҳои банақшагирифташуда. 

Ҳукумати 

Ҷумҳурии 

Тоҷикистон 

Танзими давлатӣ ва 

дастгирии асосӣ: 

протексионизми 

ташкилӣ ва молиявии 

кишоварзӣ 

Барномаҳои 

мақсадноки 

ҷумҳуриявии рушди 

кишоварзӣ 

Санадҳои асосии 

меъёрию ҳуқуқӣ 

 

Вазорати 

кишоварзии 

Ҷумҳурии 

Тоҷикистон 

 

Кор карда 

баромадан ва амалӣ 

гардондани сиёсати 

аграрӣ 

Барномаҳои мақсадноки 

соҳавии рушди 

зеркомплексҳои 

озуқавории кишоварзӣ. 

Санадҳои соҳавии 

меъёрию ҳуқуқӣ 

 

Сарраёсатҳои 

кишоварзии 

вилоятҳои 

ҷумҳурӣ 

  

 

Минтақаҳои 

истеҳсоли маҳсулоти 

кишоварзӣ 

 

Банақшагирии рушди 

истеҳсолоти кишоварзӣ 

Ҷамоатҳои 

деҳот 

(маъмурияти 

деҳот) 

Истеҳсолкунандаго

ни маҳсулоти 

кишоварзӣ 

Истифодаи 

мақсадноки  санадҳо  

ва барномаҳои 

меъёрию ҳуқуқӣ 

 Ташкил кардани низоми идоракунии амудии (сохтори иерархӣ дар ҳама 

гуна соҳа) аниқи тобеияти идоракунӣ дар саноат иҷрои зудтари карорҳоро 

таъмин намуда, дараҷаи идоракуниро баланд мебардорад ва назоратро аз 

болои иҷрои қарорҳои идоракунӣ ва вазъияти иқтисодии тамоми соҳа пурзӯр 

менамояд (расми 3.1). 

 
  
 
 
 
 

 

 

 

 

 

 

 

 

 

 

 

 

 

 

 

Расми 3.1. – Нақшаи идоракунии амудӣ ва танзими соҳаи кишоварзии Ҷумҳурии 

Тоҷикистон 
Сарчашма: Набиев, Т.Т. Программно-целевые методы реализации аграрной политики 

Республики Таджикистан / Т.Т. Набиев // АПК: экономика, управление. – 2014. - № 10. – С. 
34-44. 

 Барномаҳои мақсаднок дар соҳаи кишоварзӣ барои он заруранд, 

ки ҳадафҳои дар пеш гузоштаи ҳукумату давлатро сари вақт ва мунтазам 

иҷро намоянд ва таъмини амнияти озуқавориро дар мамлакат таъмин 

гардонанд. Инчунин, дар барномаҳои давлатӣ рақобатпазирии субъектони 

соҳаи кишоварзӣ, устуворӣ ва даромаднокии онҳо ба назар гирифта шуда, 

сарчашмаҳои ҷалби молиявӣ ва пайдо намудани сармоягузорон низ дида 

баромада шудааст. 

Ҷиҳати ташаккули низоми идоракунӣ ва танзими иқтисодиёти 

кишоварзӣ амалигардонии барномаҳои мақсаднок бо истифода аз усулҳои 

зерин ба мақсад мувофиқ аст: 

 нишон додани ҳадафҳои барномаҳои таҳияшаванда; 

 муайянсозии имкониятҳои мавҷудае, ки барои иҷрои мақсадҳои 

барнома муҳим шуморида мешаванд; 

 таҳияи нақшаи тақсимоти захираҳо вобаста ба самтҳои 

афзалиятноки соҳа; 

 омӯзиши омилҳои таъсиррасони муҳити зист; 

 муайянсозии ҳолати воқеии иқтисодиёти кишоварзӣ; 

 банақшагирӣ ва таҳлили дурнамои рушди иқтисодиёти 

кишоварзӣ; 

 натиҷагирии нақшаҳои дурнамои фаъолият ва баҳодиҳии рушди 

соҳаҳои истеҳсолоти маҳсулоти кишоварзӣ; 

Низоми амудии идоракунӣ ҳамчун сохтори идорашавандаро дар 

ҳамаи зинаҳо дорои хусусиятҳои тобеиятӣ, бо ҳам алоқаманд, эътимоднок ва 

назоратшаванда метавон фаҳмид, ки дар маҷмуъ, низоми идоракунии 

кишоварзиро мутаносибан дар бар мегирад. Зимни татбиқи сиёсати ягонаи 

давлатӣ дар соҳаи кишоварзӣ, ки аз ҷониби мақомоти ваколатдори давлатӣ 

ба амал бароварда мешавад, дар натиҷаи таъмини устувори истеҳсолоти 

маҳсулоти кишоварзӣ амнияти озуқаворӣ дар кишвар ва бо маҳсулоти 

хушсифати истеҳсоли кишоварзон таъмин намудани бозорҳои дохилӣ амалӣ 

мегардад. 

  Ҳангоми дар соҳаи кишоварзӣ ба вуҷуд овардани низоми амудии 

идоракунӣ ба сохторҳои ташкилии онҳо ворид сохтани мақомоти иҷроияи 

маҳаллии ҳокимияти давлатӣ зарур шуморида мешавад, зеро ҳадди ақал ба 

кам шудани бемасъулиятӣ ва бесарусомонӣ вобаста ба иҷрои тадбирҳои 

пешбинишуда мусоидат менамояд. 

  Дар баробари ин, дар назди кормандони сарраёсати давлатии 

кишоварзии ҳамаи звеноҳо барои самаранокии вазифаҳои онҳо, иҷрои 

супоришҳо ва нишондиҳандаҳои муқарраршудаи рушди истеҳсолоти 

кишоварзӣ масъулияти мушаххаси вазифавӣ муқаррар кардан зарур аст. 

Дар шароити бо суръати баланд рушд кардани сохторҳои алоҳидаи 

кишоварзӣ тақозо менамояд, ки ҷиҳати бомаром рушд додани соҳаи 

кишоварзӣ вобаста ба имконот заминаи барномавӣ фароҳам оварда шавад, 

то ин ки дар натиҷа рушди бомароми он таъмин гардад. Ғайр аз ин, 

раёсатҳои кишоварзии вилоятҳо бояд ба Вазорати кишоварзии Ҷумҳурии 

Тоҷикистон ва мақомоти иҷроияи маҳаллӣ ё вилоятӣ ҳисобот диҳанд ва аз 

ҳисоби буҷети маҳаллӣ маблағгузорӣ карда шаванд. Дар баробари ин, дар 

вақти такмил додани он ба сохтори ташкилии раёсатҳои кишоварзии вилоят 

дохил кардани зерсохторҳои асосии зерин ба мақсад мувофиқ аст: 

“зерсохторҳои анъанавӣ (барои роҳбарӣ ба рушди зироаткорӣ, чорводорӣ ва 

ғайра); сохторҳои бозор (маълумот, маркетинг, машварат ва ғ.); сохторҳои 

стратегии идоракунӣ (барои таҳияи нақшаҳо ва барномаҳои стратегӣ); 

сохторҳои инноватсионӣ (барои рушди модернизатсия ва ҷолибияти 

сармоягузорӣ, омӯзиши таҷрибаи пешқадами ватанӣ ва хориҷӣ)” [124, с.44].  

Дар шароити имрӯзаи Ҷумҳурии Тоҷикистон воқеияти истифодабарии 

замин нишон медиҳад, ки тавассути таҳияи барнома ва санадҳои меъёрию 

ҳуқуқии соҳавӣ бояд такмил дода шаванд. Зеро дар сатҳи мақомоти давлатӣ 

вобаста ба сиёсати истифодабарии замин консепсия ва барномаҳои 

мақсаднок таҳия нашудаанд, то ин ки истифодаи пайгиронаи он назорат 

карда шуда, меъёрҳои ҳатмии хоҷагиҳои деҳқонӣ барои ғанӣ гардонидани 

бозори дохилӣ ҳамчун уҳдадорӣ ба иҷро расонида шаванд. Дар низоми 

муносибатҳои танзими соҳаи кишоварзӣ истифодабарандагони замин ва 

заминдоронро мебояд аз ҳам ҷудо намуд, зеро зимни таҳияи санадҳои 

меъёрии соҳа пешбинии имтиёзҳо мушахассан ба истифодабарандагони 

замин, яъне кишоварзон бояд равона карда шавад. Аз ин нуқтаи назар 

барномаҳои соҳавӣ чунон тартиб дода шаванд, ки барои рушди муназзами 

иқтисодиёти кишоварзӣ кафолат диҳанд.  

Барои ташаккули комплекси агросаноатӣ, ки мувозинати равандҳои 

иҷтимоию иқтисодӣ ва муҳимтар аз ҳама, амнияти озуқавории кишварро 

таъмин месозад, андешидани тадбирҳои зерин мувофиқи мақсад аст:  

 муҳайёсозии имконоти мусоид барои афзоиши маҳсулоти 

кишоварзӣ бо дарназардошти талаботи бозорҳои истеъмолӣ;  

 таъминоти самарабахши талаботи аҳолӣ бо маҳсулоти 

кишоварзии фарогири сабади истеъмолии хӯрока.  

Амалисозии самти аввал дар шароити рушди комплекси агросаноатӣ 

афзалият дода мешавад. самти дигар бошад, дар сурати муътадил ва зиёд 

намудани самаранокии ҳамаи бахшҳои фаъолияти кишоварзӣ имкон дорад. 

Барои баланд бардоштани самаранокии иқтисодиёти бахши аграрӣ ба 

сифати вазифаҳои аввалиндараҷа шартҳои зерин ба миён гузошта мешаванд: 

1. Равандҳои дигаргунсозии шаклҳои мавҷудаи хоҷагидорӣ дар 

комплекси агросаноатӣ бо мақсади ҳавасмандгардонии на танҳо меҳнат, 

балки ҳавасмандгардонии тамоми истеҳсолот;  

2. Ҷалби манбаъҳои нави сармоягузории ба принсипҳои муносибатҳои 

иқтисоди бозорӣ созгор; 

3. Таҳкими инфрасохтори ёрирасони бозор, аз қабили ташкилӣ, 

марказҳои иттилоотию машваратӣ, хадамоти маркетингӣ; 

4. Ташаккули иқтидори таъминотии бозори дохилию берунӣ бо 

маҳсулоти истеҳсолоти кишоварзӣ ва рушди саноати аграрӣ; 

5. Бозомӯзӣ ва азнавтайёркунии мутахассисони соҳаи кишоварзӣ ва 

гузаштан аз маҳорати идоракунии технологӣ; 

6. Таҷдиди сиёсати нархгузорӣ ба маҳсулоти кишоварзӣ аз рӯйи 

унсурҳои таркибии бозор. 

7. Дарёфти сармояи арзони дохилию хориҷӣ ҷиҳати фароҳам овардани 

шароити рушд ба соҳаи кишоварзӣ ва фароҳам овардани инфрасохтори 

зарурӣ дар ҳама самту соҳаҳое, ки ба ин масъала мусоидат менамоянд. 

8. Пурра аз пардохти андоз озод намудани корхонаҳои кишоварзӣ ва 

аз нав дида баромади ин масъала дар сатҳи минтақа ва ҳукумат.  

9. Фаъолгардонии бахши суғуртакунӣ ва мусоидат ба рушди соҳаи 

кишоварзӣ дар доираи имкониятҳо ва иқтидорҳои молиявии ширкатҳои 

амалкунанда. 

10. Ҷиҳати ҳифзи истеҳсолоти кишоварзӣ махсусан навъҳои асосии 

маҳсулоти ниёзи аввалия ҷорӣ намудани имтиёзҳои кафолатӣ. 

Бо дарназардошти гуфтаҳои боло метавон хулоса кард, ки дар 

марҳилаи аввал фароҳамсозии имкониятҳо барои машғул шудан ба 

фаъолияти кишоварзӣ, ки нисбатан равандҳои коркарди технологии муосири 

истеҳсоли маҳсулоти кишоварзиро фарогир бошад, асосан аз ҳисоби 

ҷамъоварӣ ва дастовардҳои солҳои гузашта таъмин гардида, барои рушди 

оянда замина фароҳам намеоварад. Баъдан, барои ҳалли проблемаҳои рушди 

кишоварзии ҷумҳурӣ дар шароити гузариш ба иқтисоди бозаргонӣ 

механизми самарабахше зарур аст, ки ба сиёсати мутаносиби нарх ва 

молиявию қарзӣ асос ёфтааст ва он низоми дастгирии давлат мебошад. 

Ба андешаи мо, махсусгардонӣ мақсади афзунсозии самаранокиро бо 

роҳи маҳдуд кардани доираи вазифаҳо ва дар истеҳсолот ҷалби афзалиятҳои 

ягонагӣ ҳадафҳои истеҳсолӣ дониста шуда, кишоварзон тамоми дониш, 

маҳорат ва техникаи худро ба як ё ду намуди алоҳидаи маҳсулоти кишоварзӣ 

бояд равона созанд. Ин хусусият дар раванди танзими давлатии истифодаи 

технологияҳои муосири кишоварзӣ муҳим арзёбӣ мегардад. 

Нуктаи муҳимми дигаре, ки дар раванди рушди саноатикунонӣ 

таъсири мусбат мерасонад ва дар навбати худ, зарурати роҳандозии 

ташаббусҳо баҳри ташаккули малакаҳои касбӣ дониста шудааст, ин низоми 

такмилёфтаи кимиёвӣ дар саноати кишвар ба ҳисоб меравад. Истифодаи 

кимиё ва маводи фармасевтӣ дар моделҳои саноатии навшуда маъмулӣ 

гардидааст, зеро самаранокии фаъолияти кишоварзонро бо роҳи интенсивӣ 

таъмин месозад. 

Соҳаи кишоварзӣ дар рушди саноати кишвар ифодагари яке аз 

нақшҳои асосии стратегии мамлакат ба ҳисоб меравад. Аллакай исбот 

гардидааст, ки ин соҳа ба иқтисодиёти мамлакатҳои пешкадам таъсири 

мусбат гузоштааст, аз ин лиҳоз, таваҷҷуҳ ба ин соҳа дар тараққиёти 

иқтисодиёти мамлакатҳои сусттараққикарда ва рӯ ба тараққӣ бештар бояд 

роҳандозӣ гардад. 

Навоварӣ дар соҳаи кишоварзии муосир аз ҳарвақта муҳимтар аст. 

Зеро саноат бо мушкилоти афзоиши хароҷоти таъминот, нарасидани 

иқтидорҳои зеҳнию техникӣ ва барои устуворӣ муайянсозии афзалиятҳои 

гурӯҳҳои истеъмолкунандагон рӯ ба рӯ гаштааст.  

Навовариҳои асосии технологӣ дар соҳаҳо, аз қабили ташкили 

раванди автоматикунонии фаъолияти хоҷагидорӣ, ҷорисозии технологияҳои 

муосир дар фаъолияти чорводорӣ, истифодаи таҷрибаи пешқадами 

кишварҳои тараққикарда дар соҳаи парвариши маҳсулоти кишоварзӣ бо 

роҳи гармхонаҳо ва мавриди истифода қарор додани нармафзорҳои соҳавӣ, 

аз ҷумла зеҳни сунъӣ ҷиҳати рақобатпазирӣ ва маҳсулнокии кори 

кишоварзон дар иқтисодиёти комплекси агросаноатӣ аз масъалаҳои муҳимми 

ҳалталаби соҳа дар шароити имрӯза ба шумор мераванд. 

Автоматикунонии хоҷагиҳо технологияест, ки фаъолияти хоҷагиҳоро 

самараноктар намуда, давраи истеҳсоли зироат ё чорворо автоматӣ мекунад. 

Шумораи бештари ширкатҳо дар самти навовариҳои робототехникӣ кор 

карда истодаанд, то тракторҳои мустақил, комбайнҳои роботӣ, обдиҳии 

автоматӣ ва роботҳои тухмипоширо таҳия кунанд.  

Пешравиҳои нав дар технологияҳо аз робототехника ва дронҳо то 

нармафзори биниши компютерӣ кишоварзии муосирро комилан тағйир 

додаанд. Мақсади асосии технологияи автоматикунонии хоҷагӣ фаро 

гирифтани вазифаҳои осонтар ва одӣ мебошад. Баъзе технологияҳои асосие, 

ки аз тарафи хоҷагиҳо бештар истифода мешаванд, инҳоянд: 

автоматикунонии ҳосилғундорӣ, тракторҳои автономӣ, тухмипошак ва 

нигоҳдорӣ аз алафҳои бегона. Манфиатҳои автоматикунонии равандҳои 

анъанавии хоҷагидориро тавассути ҳалли масъалаҳои номуайяни 

афзалиятҳои гурӯҳҳои истеъмолкунандагон, нарасидани қувваи корӣ ва 

таъсири экологии кишоварзӣ таъмин кардан мумкин аст. 

Дар даҳсолаҳои охир саноати гармхонаҳо аз иншооти хурдмиқёси 

асосан барои мақсадҳои тадқиқотӣ ва эстетикӣ истифодашаванда ба 

иншооти назарраси калонтаре табдил меёбанд, ки мустақиман бо 

истеҳсолоти анъанавии ғизо дар заминҳои кишт рақобат мекунанд.  

Дар айни замон, асосан бо сабаби такмили бузурги технологияи 

афзоянда саноат шоҳиди як қатор муваффақиятҳои назаррас гардидааст. 

Имрӯзҳо гармхонаҳо торафт бештар ташкил карда шудаанд, ки бо миқёси 

калон, сармояи пурбор фаъолият карда, аз ҳисоби онҳо бозорҳо бо 

маҳсулоти кишоварзӣ таъмин мегарданд. 

Аз рӯйи зарурат имрӯз дар сатҳи минтақа ва кишвар ширкатҳои нави 

дақиқи кишоварзӣ технологияҳоеро таҳия мекунанд, ки кишоварзон 

тавассути назорати ҳар як амали тағйирёбандаи зироаткорӣ, аз қабили сатҳи 

намӣ, фишори ҳашароти зараррасон, шароити хок ва микроиқлимҳо ҳосили 

ҳадди аксарро афзоиш медиҳанд. Бо пешниҳоди техникаи дақиқтари кишт ва 

парвариши зироатҳо кишоварзии дақиқ ба кишоварзон имкон медиҳад, ки 

самаранокиро баланд бардоранд ва хароҷоти истеҳсолиро идора карда 

тавонанд. 

Бо истифода аз пешравии илму техника, аз қабили нармафзорҳои 

зеҳни сунъӣ, таҳлилҳои дақиқ ва дигар технологияҳои навовар кишоварзон 

метавонанд минбаъд ҳосилро афзоиш дода, самаранокии об ва дигар 

захираҳоро беҳтар созанд ва устувориро дар соҳаи зироаткорию чорводорӣ 

таъмин намоянд. 

Барои рафъи он қувваҳое, ки омодаанд саноатро боз ҳам бештар 

таҳрик диҳанд, соҳаи кишоварзӣ бояд як тағйироти рақамиро, ки тавассути 

пайвастшавӣ имконпазир аст, қабул кунад. Бо вуҷуди ин, кишоварзӣ дар 

муқоиса бо бисёр дигар соҳаҳои ҷаҳон камтар рақамӣ шудааст. Пешравиҳои 

қаблӣ асосан механикӣ, дар шакли техникаи пуриқтидортар ва самараноктар 

ва генетикӣ - дар шакли тухмӣ ва нуриҳо заминҳо ҳосилхез мешуданд. Ҳоло 

барои ба даст овардани ҷаҳиши навбатии маҳсулнокӣ абзорҳои хеле 

мураккабтар ва рақамӣ лозиманд.  

Дар қисме аз хоҷагиҳои кишоварзӣ аллакай афзалиятҳои зикргардида 

вуҷуд доранд, ки ба кишоварзон дар самараноктар ва устуворона истифода 

бурдани захираҳо кумак мерасонанд. Ин технологияҳои нав метавонанд 

қабули қарорҳоро такмил диҳанд ва ба идоракунии беҳтари хатарҳо ва 

тағйирёбандаҳо имкон медиҳанд, ки ҳосилро ва рушди нишондиҳандаҳои 

иқтисодиро беҳтар гардонанд.  

Дар ин баробар, бояд қайд намуд, ки афзоиши маҳсулоти кишоварзӣ 

ва маҳсулнокии он ба рушди куллии иқтисодии кишвар мусоидат мекунад, аз 

ин ҷиҳат ба рушди минбаъдаи соҳаи кишоварзӣ таваҷҷуҳи бештар додан 

оқилона ва ба маврид шуморида мешавад, дар сурате ки: 

1) Бо озуқаворӣ ва ашёи хом таъмин намудани бахшҳои 

ғайрикишоварзии иқтисодиёти мамлакат амалӣ гардад; 

2) Талабот ба молҳое, ки дар бахшҳои ғайрикишоварзӣ истеҳсол 

мешаванд, аз ҷониби истеъмолкунандагон аз рӯйи қобилияти харидорӣ, 

пайдо гардад; 

3) Ба соҳаи кишоварзӣ имтиёзҳои сармоягузорӣ дода шавад; 

4) Даромаднокии кишоварзон бо роҳи ба даст овардани асъори 

хориҷӣ аз содироти маҳсулоти кишоварзӣ таъмин гардад; 

5) Гурӯҳи одамони беихтисос бо кор таъмин карда шавад. 

Соҳаи кишоварзӣ асоси рушди иқтисодиёт аст, ки барои инсоният 

маводи асосӣ ва ашёи хоми саноатӣ омода месозад. Аз ин рӯ, нақши 

кишоварзиро дар рушди иқтисодиёт чунин ифода кардан мумкин аст: 

1. Ҳисса дар афзоиши даромади миллӣ: 

Таҷрибаи дар заминаи муваффақиятҳои як қатор кишварҳои ҷаҳон ба 

даст овардашуда аз он гувоҳӣ медиҳанд, ки дар айни замон рушди хоҷагиҳои 

гуногуни деҳқониро дар авлавияти ҳадафҳои худ бояд қарор дод. Дуруст 

мушоҳида мешавад, ки кишварҳои пешрафтаи саноатии имрӯза замоне 

асосан кишоварзӣ буданд. Фоизи муайяни даромади миллиро аз ҳамин соҳа 

ба даст меоварданд. 

2. Манбаи таъминоти озуқаворӣ: 

Хоҷагии кишоварзӣ манбаи асосии таъмини озуқавории тамоми 

кишварҳои ҷаҳон аст, хоҳ сусттараққикарда, хоҳ дар ҳоли рушд ё ҳатто 

пешрафта. Бо сабаби фишори шадиди аҳолии кишварҳои сусттараққикарда 

ва рӯ ба тараққӣ ва афзоиши босуръати он, талабот ба ғизо бо суръати тез 

меафзояд. Агар хоҷагии кишоварзӣ талаботи афзояндаи маҳсулоти ғизоиро 

қонеъ карда натавонад, он ба суръати афзоиши иқтисодиёт таъсири манфӣ 

мерасонад. Аз ин рӯ, баланд бардоштани таъминоти озуқа аз ҷониби бахши 

кишоварзӣ барои рушди иқтисоди кишвар аҳаммияти калон дорад. 

3. Талаботи пешакии ашёи хом: 

Пешрафти кишоварзӣ барои беҳтарсозии таъминоти ашёи хоми 

соҳаҳои кишоварзӣ, махсусан дар кишварҳои рӯ ба тараққӣ зарур аст. 

Норасоии молҳои хоҷагии деҳқонӣ ба истеҳсолоти саноатӣ ва дар натиҷа, 

баланд шудани дараҷаи умумии нархҳо таъсири худро мерасонад. Вай ба 

пешрафти иқтисодиёти мамлакат халал мерасонад. Комбинатҳои орд, 

биринҷ, осиёбҳои равғанкашӣ, нон, гӯшт, маҳсулоти ширӣ, заводҳои қанд, 

фабрикаҳои нассоҷӣ ва дигар соҳаҳои саноат ба маҳсулоти кишоварзӣ асос 

ёфтаанд. 

4. Зарурати афзалиятҳои таъмини изофӣ: 

Рушди бомаром ва мақсадноки соҳаи кишоварзӣ метавонад натанҳо 

талаботи дохилиро қонеъ гардонад, балки он ба содирот нигаронида шуда, 

як қатор даромаду имкониятҳои иловагиро ба миён оварад. Дар марҳилаҳои 

пештараи рушд бештар афзоиши даромад аз ҳисоби содирот амалӣ мешуд, 

зеро бо ин васила аз шиддатҳои беруна нигоҳ доштани қурби асъори худӣ 

таъмин мегардад. Бо дарназардошти зарурати фаврии афзоиши даромади 

асъорӣ ва мавҷуд набудани имкониятҳои алтернативӣ ба дигар масъалаҳои 

аҳаммияти меҳваридошта таваҷҷуҳ додан ба манфиати рушди соҳа мебошад. 

5. Тағйири қувваи корӣ: 

Пешрафти хоҷагиҳои деҳқонӣ имкон медиҳад, ки қувваи коргарӣ аз 

хоҷагии деҳқонӣ ба бахши ғайрикишоварзӣ гузарад. Дар марҳилаҳои 

ибтидоӣ аз хоҷагии деҳқонӣ ба бахши ғайрикишоварзӣ гузаронидани қувваи 

корӣ аз нуқтаи назари тараққиёти иқтисодиёт муҳимтар аст, зеро он бори 

гарони қувваи кории зиёдатиро бар замин сабук мекунад. Ба ҳамин тариқ, аз 

хоҷагии деҳқонӣ озод кардани қувваи кории зиёдатӣ барои пешравии соҳаи 

кишоварзӣ ва васеъ намудани бахши ғайрикишоварзӣ зарур аст. 

6. Таъсиси инфрасохтор: 

Рушди соҳаи кишоварзӣ барои эҷоди талабот ба маҳсулоти кишоварзӣ 

дар заминаи рушди бахшҳои дигари фаъолият, аз ҷумла тиҷорат ва саноати 

кишвар ба вуҷуд овардани инфрасохтори соҳаи мазкурро талаб мекунад, зеро 

муҳайё будани бозорҳои фурӯши мол, имконоти мусоиди истифодаи роҳҳои 

нақлиётӣ, анборҳои нигоҳдории маҳсулот ва ғайра аз инфрасохтори 

ёрирасони соҳа маҳсуб меёбанд.  

7. Раҳоӣ аз норасоии сармоя: 

Як қатор кишварҳои пешрафта барои рушди соҳаи кишоварзӣ ба 

нарасидани сармояи хориҷӣ рӯ ба рӯ буданд ва дарёфти манбаъҳои нав ва 

иловагӣ барои ҳалли ин масъала беҳбудӣ бахшид. Ҳангоми дастгирии андаки 

соҳаи кишоварзӣ дар давраҳои минбаъда ин соҳа худро таъмин карда 

метавонад. Зеро рушди хоҷагии деҳқонӣ даромади аксари аҳолии деҳотро 

баланд мебардорад. 

8. Манбаи асъори хориҷӣ барои кишвар: 

Иқтидори воридоти воситаҳои асосӣ ва мошинҳо барои рушди саноат 

асосан аз даромади содиротии бахши кишоварзӣ вобаста аст. Агар содироти 

маҳсулоти хоҷагии деҳқонӣ бо суръати ба қадри кифӣ зиёд нашавад, ин 

мамлакатҳо маҷбур мешаванд, ки нобаробарии калони тавозуни пардохтро 

ба амал оваранд, ки дар натиҷа мушкилоти ҷиддии асъорӣ ба амал меояд. 

Дар сурати андешидани тадбирҳои зарурӣ вобаста ба содир намудани 

маҳсулоти хушсифати кишоварзӣ ин усул ҳамчун манбаи дарёфти асъори 

хориҷӣ истифода мегардад.  

9. Саҳм дар ташаккули сармоя: 

Кишварҳои сусттараққикарда ва дар ҳоли рушд барои рушди 

иқтисодии худ ба сармояи бузург ниёз доранд. Дар марҳалаҳои ибтидоии 

тараққиёти иқтисодиёт маҳз хоҷагии деҳқонӣ манбаи асосии ташаккули 

сармояро ташкил медиҳад. Соҳаи кишоварзӣ барои ташаккули сармоя бо 

роҳҳои гуногун маблағ меорад: 

 содироти маҳсулоти кишоварзӣ; 

 ҷамъоварии маҳсулоти кишоварзӣ ва бо нархи баландтар ба 

содирот баровардани он; 

 интиқоли меҳнат ва сармоя аз хоҷагӣ ба фаъолияти ғайрихоҷагӣ 

ва ғайра. 

10. Имкониятҳои шуғли аҳолии деҳот: 

Соҳаи кишоварзӣ махсусан барои аҳолии деҳоти кишварҳои рӯ ба 

тараққӣ ва сусттараққикарда имкониятҳои васеи бо кор таъмин шудани 

сокинонро муҳайё месозад. Дар ин баробар, барои шахсони дорои қобилияти 

корие, ки соҳиби заминҳои кишоварзӣ нестанд, бо мақсади соҳибкасб 

шудани онҳо зарурати ба курсҳои омӯзишӣ ҷалб кардан, ба монанди, 

ҳунармандӣ, курсҳои омӯзишии нассоҷӣ, мебелсозӣ, сартарошӣ, чармкорӣ, 

металлкорӣ ва дигар соҳаҳои хизматрасонӣ пеш меояд, ки ба ин васила, бо 

шуғли пурмаҳсул ва манбаи даромад таъмин карда мешаванд. “Баланд 

бардоштани сатҳи шуғли аҳолӣ деҳот, зиёд намудани ҷойҳои корӣ танҳо дар 

доираи коркард ва амалигардонии консепсияи ба низом даровардани бозори 

меҳнати деҳот, ба нақша гирифтани шуғли аҳолӣ дар иқтисодиёти аграрӣ 

имконпазир мебошад” [43, c. 151]. 

11. Васеъшавии миқёси бозори фурӯши маҳсулоти кишоварзӣ: 

Дар заминаи ташаккули низоми фаъолияти хоҷагидорӣ бозори 

фурӯши маҳсулоти кишоварзӣ васеъ гардида, афзоиши маҳсулнокии 

кишоварзӣ ба миён меояд, ки ин раванд боиси зиёд шудани даромади аҳолии 

деҳот гардида, барои рушди соҳаи саноат дар кишвар мусоидат мекунад. 

Бо дарназардошти гуфтаҳои боло метавон хулоса кард, ки ҳангоми ба 

танзим даровардани мунсибатҳои истифодабарии замин ба як қатор 

комёбиҳо, аз қабили ҳисса дар афзоиши даромади миллӣ, манбаи таъминоти 

озуқаворӣ, саҳм дар ташаккули сармоя, зиёдшавии имкониятҳои шуғли 

аҳолии деҳот, васеъшавии миқёси бозори фурӯши маҳсулоти кишоварзӣ ва 

манбаи воридоти асъори хориҷӣ барои кишвар ноил мегардад. Бо мақсади 

таъмини истифодаи оқилонаи замин ва таъмини самаранокии фаъолияти 

кишоварзӣ давлатро зарур аст, ки ҷиҳати таъмини ҳифзи муҳити зист ва 

истифодаи замин шароити муносиби ҳуқуқӣ, иқтисодӣ ва ташкилиро ба 

вуҷуд оварад. Дар ин замина қайд кардани, ки “Рушди соҳибкорӣ ба афзоиши 

шуғли аҳолӣ, фаъолсозии пешрафти илмӣ -техникӣ ва сатҳи саводнокӣ, афзоиши 

талабот ба молҳои ватанӣ ва дар ниҳоят рушди иқтисоди кишвар ва васеъ кардани 

иқтидорҳои истеҳсолӣ боис мешавад” [80, c. 6] 

 

3.2. Механизми идоракунӣ ва дурнамои танзими давлатӣ ва самаранокии 

он дар соҳаи кишоварзӣ 

 

Дар шароити муосир барои рушд додан ва ҳавасманд гардонидани 

субъектони соҳаи кишоварзӣ бояд Барномаи давлатии минтақавии рушди 

соҳаи кишоварзӣ амалӣ карда шавад, ки “тадбирҳои асосии раванди танзими 

рушди кишоварзиро бо тартиби риояи амалияи рушди устувори кишоварзӣ 

пешбинӣ мекунанд” [19, c. 151]. Барномаи давлатӣ аз рӯйи зербарномаҳо ва 

чорабиниҳои асосӣ тартиб дода шуда, самтҳои асосии фаъолияти онҳо аз 

татбиқи роҳбарӣ ва идоракунӣ дар соҳаи вазифаҳои муқарраршуда иборат 

аст, аммо аз рӯйи натиҷаҳои тадқиқот метавон хулоса кард, ки дастгирии 

давлатӣ ҳамчун воситаи асосии дастгирии давлатии истеҳсолоти кишоварзӣ 

ба нишондиҳандаҳои ниҳоии кори он таъсири калон мерасонад. Хоҷагиҳое, 

ки дастгирии давлатӣ нагирифтаанд, дар фаъолияти истеҳсолиашон 

каммаҳсул ва аксар вақт тамоман зиёновар буданд. Умуман, арзёбии 

дастгирии муосири давлатии истеҳсолкунандагони кишоварзии минтақавӣ ба 

мо имкон медиҳад, ки самаранокии онро дар давраҳои муайян, дар шароити 

макроиқтисодӣ, сиёсати умумии иқтисодии давлат ба таври манфӣ тавсиф 

кунем. Арзёбӣ имкон медиҳад, ки тавсифоти пешгӯишаванда дода шавад, ки 

таҳияи тавсияҳо оид ба такмили минбаъдаи дастгирии давлатии 

истеҳсолкунандагони кишоварзӣ дар сатҳи минтақавӣ бошад.  

 Чӣ тавре ки таҳлилҳо нишон медиҳанд, афзоиши ҳаҷми истеҳсоли 

маҳсулоти кишоварзии вилояти Хатлон аз нишондиҳандаҳои дастгирии 

давлатӣ, ба мисли хароҷоти буҷети маҳаллӣ ба кишоварзӣ, ба кор андохтани 

фондҳои асосӣ, маблағгузории асосӣ ва ғайраҳо вобаста аст. Мо барои 

таъмини иттилоотии танзими давлатии иқтисодиёти кишоварзӣ бо истифода 

аз усули таҳлили коррелятсионӣ-регрессионӣ дарёфти алоқаи сабабу 

натиҷаро миёни афзоиши ҳаҷми истеҳсоли маҳсулоти кишоварзии вилояти 

Хатлон ва хароҷоти буҷети маҳаллӣ ба кишоварзӣ, ба кор андохтани 

фондҳои асосӣ, маблағгузории асосӣ муаяйн намудем.  

 Дар таҳлили коррелиатсионӣ, истифода шудаанд:  

Y -  Ҳаҷми умумии маҳсулоти кишоварзӣ, ҳазор сомонӣ 

X1 - Хароҷоти буҷети маҳаллӣ ба кишоварзӣ ҳазор сомонӣ 

X2 - Ба кор андохтани фондҳои асосӣ, ҳазор сомонӣ 

X3 - Маблағгузории асосӣ, ҳазор сомонӣ 

Дар сатҳи иқтисодиёт ҷанбаҳои муҳимми арзёбӣ яке аз омилҳои асосие 

мебошад, ки дар татбиқ ва пешбурди масъалаҳои мавҷуда дар сатҳи 

иқтисодӣ ояндабинӣ карда мешаванд. Қайд кардан зарур аст, ки дар шароити 

имрӯзаи хоҷагидорӣ вобастагии афзоиши ҳаҷми истеҳсоли маҳсулоти 

кишоварзии вилояти Хатлон аз нишондиҳандаҳои дастгирии давлатӣ 

вобастагӣ дошта, ба ин ҷараён метавонанд гурӯҳи омилҳо таъсир расонанд. 

Чӣ тавре ки маълумоти овардашудаи ҷадвал нишон медиҳанд, дар минтақаи 

в. Хатлон тамоили зиёдшавиро касб намудааст, ки ин тамоил ба 

болобардории иқтидори истеҳсолии субъектҳои кишоварзӣ дар асоси 

шарикии давлат таъмин карда мешавад. Гуфтан мумкин аст, ки афзоиши 

ҳаҷми умумии маҳсулоти кишоварзӣ дар минтақа агар дар соли 2012, 9832236 

сомониро ташкил намуда бошад, ин нишондиҳанда дар соли 2021 ба 20694523 

сомонӣ баробар гардидааст, ки дар муқоиса ба соли таҳлилшаванда ба 

андозаи 110,4% афзоиш ёфтааст. Хароҷоти буҷети маҳаллӣ ба кишоварзӣ аз 

5065,4 соли 2012 то ба 7959,2 дар соли 2021 баробар гардидааст, ки 

мутаносибан 45,2% афзоиш ёфтааст. Ҳамзамон, дар шакли таҳлили 

коррелятсионӣ-регрессионӣ чунин натиҷаҳоро муайян намудем (нигар. 

ҷадвали 3.1). 

Ҷадвали 3.1. - Натиҷаи таҳлили коррелятсионӣ-регрессионӣ 
 Ҳаҷми 

умумии 
маҳсулоти 

кишоварзӣ, 
ҳазор сомонӣ, 

У 

Хароҷоти 
буҷети 

маҳаллӣ ба 
кишоварзӣ 

ҳазор сомони, 
Х1 

Ба кор 
андохтани 

фондҳои асосӣ, 
ҳазор сомони, 

Х2 

Маблағгуз
ории асосӣ, 

ҳазор сомони, 
X3 

Ҳаҷми 
умумии 

маҳсулоти 
кишоварзӣ, 

ҳазор сомонӣ, У 

1 
   

Хароҷоти 
буҷети маҳаллӣ 
ба кишоварзӣ, 

ҳазор сомонӣ, Х1 

- 0,4943 1 
  

Ба кор 
андохтани 

фондҳои асосӣ, 
ҳазор сомонӣ, Х2 

 
0,2433 

 
-0,2119 

 
1  

Маблағгузор
ии асосӣ, ҳазор 

сомонӣ,  X3 
0,4747 -0,499 -0,0711 1 

Сарчашма: бо истифода аз усули таҳлили коррелятсионӣ-регрессионӣ тартиб дода 
шудааст. 

 

Коэффитсиентҳои регрессионӣ воҳидҳои андозагирӣ доранд, ки ба 

тағйирёбандаҳо мувофиқанд ва байни онҳо муносибатро тавсиф мекунанд. 

Натиҷаи таҳлил нишон дод, ки алоқаи нишондиҳандаҳои интихобшуда хеле 

паст мебошанд, яъне нишондиҳандаҳои Х1, Х2, ва Х3 ба натиҷа – У1 таъсири 

барҷаста надоранд, сифати чандирии устувори онҳо мавҷуд нест (ҷадв. 3.1).  

Дар чунин ҳолат ба андешаи Бондина, Н.Н., метавон хулоса кард, ки 

“самаранокии танзиму дастгирии давлатии иқтисодиёти кишоварзӣ хеле паст 

мебошад” [22, c. 86]. Бинобар ин, такмили танзими давлатии соҳа дар асоси 

таъминоти иттилооти дақиқу таъсирбахш сурат мегирад. Таҳлили амалияи 

дастгирии давлатии истеҳсолоти кишоварзӣ бо мақсади ҳавасмандгардонии 

рушди соҳаи кишоварзии иқтисодиёт имкони муайянсозии параметрҳои 

оптималии чунин танзимро бо таваҷҷуҳ ба натиҷаи ниҳоӣ нишон дод. Ба 

ақидаи мо, ҳамчун меъёри асосӣ дар равандҳои қабули қарорҳои оптималӣ 

бояд нишондиҳандаи ташкили ҷойҳои нави корӣ, ки дар тавсифи 

самаранокии иҷтимоӣ нишондиҳандаи беҳтарин аст, истифода бурда шавад. 

Аз тарафи дигар, самаранокии иҷтимоии дастгирии давлатӣ ободонии 

ҳудудҳо, маҳалҳои аҳолинишин ва беҳбуди вазъи экологии онҳоро муайян 

мекунанд. “Асоси системаи баҳодиҳии нишондиҳандаҳои самаранокии 

иҷтимоии лоиҳаи сармоягузорӣ нишондиҳандаи шумораи ҷойҳои нави корӣ 

(таъсис) мебошад” [62, c. 86]. Ин нишондиҳандаро метавон вобаста ба вазъи 

бозорҳои маҳаллии меҳнат дар маҳалли татбиқи лоиҳаҳои сармоягузорӣ ба 

назар гирифта, ислоҳ кард. Барои мисол, коэффитсиенте, ки аз дараҷаи 

миёнаи ҳудудии бекории зиёдтарро тавсиф карда метавонад ва 

коэффитсиенти афзоиши дараҷаи миёнаи музди кор ва дигар параметрҳоро 

тавсифкунанда буда метавонанд. Мо низоми баҳодиҳии иқтисодии самараи 

дастгирии давлатии комплекси агросаноатиро пешниҳод мекунем, ки 

нишондиҳандаҳои зеринро дар бар мегирад: 

 маҳсулнокии меҳнат; 

 ҳаҷми маҳсулоти умумии кишоварзӣ – таносуби хариди маҳсулот 

бо сомонӣ нисбат ба имтиёзҳои давлатӣ; 

 нисбат ба имтиёзҳои амалкунанда муайян намудани ҳиссаи 

фурӯши маҳсулот; 

 ҳавасмандии молиявие, ки дар натиҷаи татбиқи имтиёзҳои 

давлатӣ ба даст оварда мешаванд; 

 афзоиши ҳаҷми истеҳсолот бо дарназардошти дастгириҳои 

давлатӣ; 

 зиёдшавии музди меҳнати кормандони кироя дар истеҳсолоти 

кишоварзӣ. 

  Ҳисоб кардани ин нишондодҳо бояд дар асоси маълумоти ҳисоботи 

молиявӣ, иқтисодӣ ва омории субъектҳои хоҷагидории дахлдор сурат гирад. 

Вобаста ба ҳадафҳои гузошташуда, баҳодиҳӣ бояд дар ҳама сатҳҳо – 

корхонаҳои кишоварзӣ, соҳаҳо, сохторҳои кластерӣ, минтақаҳо ва кишвар 

гузаронида шавад. Дар натиҷа мо бо равиши байнисоҳавии минтақавӣ, 

баҳодиҳии умумии самаранокии истифодаи дастгирии давлатӣ дар сатҳи 

зироаткорӣ ва чорводорӣ маҳдуд шудем. 

  Дар шароите ки давлат кӯшиш дорад молу маҳсулоти соҳаи 

кишоварзиро ба маҳсулоти воридотивазкунанда табдил диҳад, зарурати ба 

амал баровардани барномаҳои миёнамуҳлат муҳим аст. Ин тадбирҳо 

метавонанд ба ҳифзи бозори дохилӣ, ки ба рушди иқтисоди миллӣ, паст 

намудани ҳиссаи молҳои содиротӣ, ҳавасмандӣ барои ҷалби сармоягузорӣ 

нигаронида шудааст, асос гарданд. Бояд гуфт, ки бахши кишоварзӣ имрӯз 

ҳамчун як фишанги муҳим ва муассири таъсиси ҷойҳои нави корӣ дар тамоми 

иқтисодиёти миллӣ мебошад. 

 Қайд кардан зарур аст, ки кам будани ҳиссаи истеҳсоли маҳсулоти 

кишоварзии ватанӣ сабаби асосии зиёд шудани молҳои воридотӣ гашта, 

ҳатто ба сатҳи таваррум низ таъсири манфии худро мерасонад. Бинобар ин, 

сабабҳои қайдгардида боиси афзоиши воридоти маҳсулоти кишоварзӣ бо 

арзиши баланд ба бозори дохилӣ мегардад. Аз ин рӯ, дар назди давлату 

ҳукумат яке аз вазифаҳои асосӣ ин ташкили шароити мусоид барои 

истеҳсолоти маҳсулоти кишоварзӣ ба ҳисоб меравад.  

 Барномаи давлатии мусоидат ба содирот ва воридотивазкунӣ дар 

Ҷумҳурии Тоҷикистон барои солҳои 2016-2020 такони ҷиддӣ бахшид, ки 

ҳадафҳои стратегии онҳо ба таври қобили мулоҳиза коҳиш додани вобастагӣ 

аз воридоти маҳсулоти асосии озуқа, фароҳамсозии шароитҳои нави 

технологӣ ҷиҳати баланд бардоштани рақобатпазирии маҳсулоти 

кишоварзӣ, афзоиши истеҳсоли маҳсулоти истеҳсолии кишоварзии 

воридотивазкунанда ва ба содирот нигаронидашуда равона гардида буд. 

 Воридотивазкунии давраи кунунӣ дар кишвари мо ҳамчун нишонаи 

асосии иқтисодии давлат дар муқовимат ба зарбаи беруна баромад мекунад. 

Саволе ба миён меояд, ки чӣ гуна соҳибкорони хурди кишоварзӣ, 

соҳибкорони миёна ва бузург имрӯз дар татбиқи ин стратегия иштирок карда 

метавонанд ва давлат чӣ тавр бояд низоми расонидани кумакро ба бахши 

кишоварзӣ дар ин марҳилаи миёнамуҳлат ва дарозмуддат бунёд кунад? 

 Барои он ки як маҳсулоти кишоварзӣ бо маҳсулоти хориҷӣ 

рақобатпазир шуда, воридотивазкунандаи он гардад, пеш аз ҳама, ба 

корхонаҳои кишоварзӣ пайдо намудани сарчашмаҳои сармоягузорӣ лозим 

меояд. Чунки сармоягузорӣ ба баланд бардоштани сифати маҳсулоти 

кишоварзӣ мусоидат карда, маҳсулоти ватании кишоварзӣ дар бозори 

дохилӣ таъмин мегардад. 

 Баъзе аз ташкилотҳои қарзӣ дар сармоягузории маҳсулоти 

кишоварзие, ки ҳамчун маҳсулоти воридотивазкунанда ба ҳисоб меравад, 

иштирок менамояд. Ин намуди сармоягузорӣ метавонад дар шакли қарзи 

бонкӣ баромад кунад. Дар ҳолати дастгирии ин намуди лоиҳаҳо субъектони 

соҳаи кишоварзӣ ба бонк эътимод намуда, муштарии бовариноки ин 

ташкилот мегарданд. 

 Ба субъектҳои хоҷагидории кишоварзӣ дар раванди истеҳсол ва 

фурӯши маҳсулоти кишоварзӣ, инчунин, истифодаи самараноки он бештар 

иттилоот дар бораи рақибон зарур аст. Бинобар ин, усулҳои иттилоотию 

таҳлилии дастгирии давлатии субъектҳои соҳибкорӣ дар расми 3.2 оварда 

шудааст. 

Аз рӯйи нишондоди расми 3.2 маълум мегардад, ки усулҳои 

иттилоотию таҳлилии дастгирии давлатии субъектҳои хоҷагидор дар бозори 

озуқаворӣ ба субъектҳои соҳибкорӣ сари вақт расонидани иттилооти ҳуқуқӣ, 

ташкили такмили ихтисоси мутахассисон, пешниҳоди иттилоот вобаста ба 

дурнамои тағйирёбии нархҳои бозори озуқавориро тақозо менамояд. 

Ҳамзамон, пешгӯии нархҳо ва ояндабинии талаботи бозори истеъмолӣ, 

баҳодиҳии сифати маҳсулоти кишоварзӣ ва ба талаботи стандартҳои 

байналмилалӣ мутобиқ будани онҳо, таъминот бо нармафзорҳои зеҳни сунъӣ 

ҷиҳати рақамикунонии соҳа ва дарёфти иттилооти саривақтии кишоварзон 

аз муҳиммиятҳои дигари усулҳои мазкур шуморида мешаванд. 

Расми 3.2. - Усулҳои иттилоотӣ-таҳлилии дастгирии давлатии субъектҳои 

соҳибкорӣ 
Сарчашма: дар асоси омӯзиши адабиёти илмӣ тартиб дода шудааст.  

  Асоснокии усулҳои таҳлилию иттилоотӣ барои кишоварзон 

имкониятҳои мусоидро ҷиҳати қабули қарори дахлдор дар ҳама ҳолат 

фароҳам сохта, барои рақобатпазирии фаъолияти онҳо дар бозор шароити 

муносибро ба вуҷуд меорад. 

Гузашта аз ин, дар шароити тағйирёбии иқлим масъалаи омӯзиши ҳама 

равандҳо баҳодиҳии илмиро талаб намуда, барои паст кардани сатҳи хатари 

Усулҳои иттилоотию таҳлилии дастгирии давлатии субъектҳои 

хоҷагидор дар бозори озуқаворӣ  

 

Ба субъектҳои 

соҳибкорӣ сари вақт 
расонидани иттилооти 

ҳуқуқӣ 

 

Ташкили такмили 

ихтисоси роҳбарон ва 

мутахассисон 

 

Пешниҳоди иттилооти 
ояндадор дар 

тағйирёбии бозори 
озуқаворӣ 

 

Пешниҳоди 

маълумот дар 

бораи пайдоиши 

нав ва тағйирот дар 

санадҳои меъёрии 

ҳуқуқии 

амалкунанда 

 

Ба субъектҳои 

хоҷагидор 

расонидани маводи 

барномаҳо ва 

лоиҳаҳои давлатии 

рушди бозори 

озуқаворӣ 

 

Таъминот бо маводи 

таълимӣ ва ғайра 

 

Аз ҳисоби захираҳои 

давлатӣ гузарондани 

конференсияю 

семинарҳо оид ба 

масъалаҳои 

идоракунӣ дар соҳаи 

бозори озуқаворӣ 

 

Маблағгузории 

барномаҳои 

омодасозӣ ва 

такмили ихтисоси 

мутахассисони 

комплекси 

агросаноатӣ ва 

ғайра 

 

Огоҳ намудани 
субъектҳои соҳибкорӣ 
дар бораи тағйироти 
пешбинишавандаи 

боҷҳои гумрукӣ барои 
содирот ва воридоти 
маҳсулоти озуқаворӣ 

 

Пешниҳоди 
маълумот дар бораи 

тағйирот дар 
сохтори 

институтсионалии 

бозори озуқаворӣ 
 

Тањлили бозори озуќаворї ва ба субъектњои 
хољагидор пешнињод намудани њисобњои 

пешгўии таѓйироти талабот ва пешнињод ва 
ѓайра 

таваккалии фаъолият таъминот бо маводи таълимию дастурамалҳо ба 

кишоварзон набояд аз мадди назар дур монад. 

Таъминоти иттилоотию таҳлилии субъектҳои хоҷагидор аз ҷониби давлат 

метавонад дар самтҳои гуногун амалӣ карда шавад. Дар баробари ин, ҳар як 

самти муайяншуда аз рӯйи мазмуни худ низ якхела буда, маҷмуи тадбирҳоеро 

ифода мекунанд, ки давлат метавонад барои ҳавасмандгардонии фаъолият ва 

баланд бардоштани самаранокии фаъолияти субъектҳои хоҷагидории 

кишоварзӣ амалӣ намояд. Албатта, маҷмуи тадбирҳои мушаххаси таъмини 

иттилоотию таҳлилии пешниҳодшуда мукаммал нест ва онро метавон пурра 

кард. 

“Ивазшавии талаботи санадҳои меъёрии соҳаҳои истеҳсолот фаъолияти 

корхонаҳоро дар фурӯши маҳсулоти кишоварзӣ ба танзим медарорад”[20, c. 

84]  ва дар бештари маврид дар амал татбиқ намудани онҳо тавзеҳоти 

иловагиро талаб мекунад. Аз ин лиҳоз, ба андешаи мо, хадамоти машваратии 

махсусгардонидашудаи назди вазоратҳо ва мақомоти иҷроияи маҳаллии 

ҳокимияти давлатии танзимкунандаи соҳаи кишоварзӣ бояд ба субъектҳои 

хоҷагидории бозори озуқавории қаламрави дахлдор сари вақт иртибот ва 

тавзеҳоти иттилооти ҳуқуқӣ, маълумот дар бораи афзалиятҳои давлатро 

таъмин намоянд. 

Яке аз масъалаҳои асосии идоракунии ҳар як корхона кадрҳо мебошанд. 

Идоракунии бесамар дар корхонаҳои кишоварзии мамлакати мо аз мақомоти 

давлатӣ амалишавии тадбирҳои дахлдорро талаб мекунад, ки мақсад аз он ба 

корхонаҳои таҳқиқнамуда дар соҳаи такмили ихтисоси кадрҳои 

роҳбарикунанда ва мутахассисон ёрӣ расондан аст. Вобаста ба ин, “шаклҳои 

гуногуни мубодилаи иттилоот дар бораи таҷрибаи мавҷуда дар минтақаҳои 

дигар, таҷрибаи хориҷӣ ва тадқиқоти илмӣ дар ин масъала чорабиниҳои 

мувофиқанд” [46, c. 324]. 

 Албатта, қабули қарорҳои муассири идоракунӣ дар шароити бозор бе 

маълумоти муътамад ва муосир дар бораи вазъи муҳити рақобат, тағйирёбии 

нархҳо, тағйироти пешбинишавандаи талабот ва пешниҳод имконнопазир 

аст. 

 Чӣ тавре ки амалия нишон медиҳад, имрӯз барои таъминоти иттилоотии 

бозори кишоварзӣ як қатор камбудиҳо хос аст. “Набудани иттилооти махсус 

ва сохторбандишуда ҳам барои мақомоте” [23, c. 51], ки рушди ин бозорро 

танзим мекунанд ва ҳам барои субъектҳои алоҳидае, ки дар он фаъолият 

мекунанд, хос аст. Дар натиҷаи ин, садҳо ҳазор нафар истеҳсолкунандагон, 

маҳсулоттайёркунандагон, яклухт ва чаканафурӯшон, инчунин 

истеъмолкунандагон, ки ҳар як одамро дар бар мегиранд, зарари калон 

мебинанд. Дар баробари ин, тамоюлҳои муосири иттилоотикунонии ҷомеа, 

технологияҳои нави иттилоотии рушдёбанда имкониятҳои бештареро 

фароҳам меоранд, ки истифодаи онҳо ба таъмини рушди мутаносиби бозор, 

инчунин, афзоиши назарраси рақобатпазирии маҳсулоти озуқавории 

истеҳсолкунандагони ватанӣ мусоидат мекунад. Вазъияти ҳозираи соҳаи 

таъминоти ахборотии корхонаҳои кишоварзӣ, пеш аз ҳама, дигаргуниҳои 

ташкилиро талаб мекунад. Яъне, сухан дар бораи ташаккул ва рушди 

системаи ягонаи таъминоти иттилоотию таҳлилии бозори дохилии озуқаворӣ 

(СИАОПР) меравад. 

Бояд гуфт, ки системаҳои иттилоотии бозорӣ дар ҳама кишварҳои 

пешрафта вуҷуд доранд. Масалан, дар ИМА, Канада, Австралия, Фаронса, 

Олмон, Ҷопон хидматрасонии Market News мавҷуд аст, ки мутахассисони 

онҳо (ба истилоҳ хабарнигорони бозор) маълумотро дар бораи нархҳо ва 

ҳаҷми фурӯши молҳо, таъминот ва фурӯши маҳсулот ҷамъоварӣ, коркард ва 

аз калонтарин бозорҳои яклухти фурӯши мева, ауксионҳои сабзавот, гӯшт, 

моҳӣ ва чорво, инчунин, аз ҷойҳои истеҳсол ва кашонидани маҳсулот ба 

таври васеъ паҳн мекунанд. 

 “Бо таҷҳизоти баланди техникии хадамот ва истифодаи алоқаи моҳвораӣ 

иттилооти бозорӣ пас аз фиристодани он ба шабакаи компютерӣ дар давоми 

чанд дақиқа дастраси муштариён мегардад. Барои паҳн кардани он 

нашрияҳо, садо, симо, автоматҳои телефон низ истифода мешаванд. 

Фаъолияти ин хизматрасониҳо пурра ё қисман аз ҳисоби буҷети давлатӣ 

маблағгузорӣ карда мешавад» [27, с.204]. 

Дар кишвари мо дар раванди ташкили системаи иттилоотии бозорӣ дар 

бахши кишоварзӣ, аз ҷумла мониторинги нархҳо ва таҳлили иқтисодии 

бозори кишоварзӣ ва озуқаворӣ қарор дорад. Дар лоиҳаи таъсиси он вилояти 

Суғд аввалин шуда, ширкат дошт. Натиҷаи фаъолияти чунин система дар 

инкишофи бозор натиҷаҳои муайяни мусбат дод. Ҳоло хеле зарур аст, ки дар 

маркази иттилоотӣ-таҳлилии комплекси агросаноатӣ як маркази иттилоотӣ-

таҳлилӣ ё блок таъсис дода шавад, ки дар ташкил ва идоракунии 

воридотивазкунӣ дар соҳаи кишоварзӣ саҳм гузорад. Воқеан, барои таҳияи 

равиши барномавии мақсаднок ва татбиқи он дар соҳаи кишоварзӣ, махсусан 

шаклҳои хурди хоҷагидории кишоварзӣ муҳим аст, зеро онҳо бояд дар 

низоми воридотивазкунӣ мавқеи худро пайдо кунанд. 

Бинобар ин, дар ташкили марказҳои иттилоотӣ иштироки давлат зарур 

буда, танзими он низ аз тарафи давлат бояд ба роҳ монда шавад. Дар чунин 

марказҳо махзани иттилоотро доир ба молҳои воридотивазкунанда 

нигаҳдорӣ намудан мумкин аст. Иттилооти ҷамъоваришуда барои 

иштирокчиёни соҳаи кишоварзии ватанӣ бояд масъалаи иттилоот ва 

пешбурди маҳсулоти воридотивазкуниро ҳал кунанд ва ин ба ҳамаи 

иштирокчиёни бозор ва шарикони тиҷоратӣ муҳим аст, ки дастрас бошад.  

Марказҳои иттилоотӣ бояд дар ҳар як минтақа бо мақсади назорати 

ҳамаҷониба ва мунтазами истеҳсоли маҳсулоти кишоварзӣ ташкил карда 

шаванд. Ин марказҳо барои дастгирии воридоти маҳсулоти кишоварзӣ 

таъсис дода мешаванд. Вазифаи онҳо ба таври доимӣ нигоҳ доштани базаи 

маълумот дар бораи имкониятҳои истеҳсолкунандагон ва таъминкунандагон 

дар бозори истеҳсолот ва хизматрасонӣ мебошад. Раванди татбиқи ин 

барномаҳои соҳавии рушди воридотивазкунӣ аз ҷониби 

истеҳсолкунандагони минтақавӣ аз рӯйи алгоритми расми 3.3 сохта шудаанд, 

ба мақсад мувофиқ мебошад. 

 

 
 

Расми 3.3. - Сохтори низоми дастгирии иттилоотии воридотивазкунанда 

Сарчашма: Дар асоси омӯзиши адабиёти илмӣ тартиб дода шудааст. 

 

Иброз намудан зарур аст, ки дар солҳои аввали соҳибистиқлолӣ, дар 

баробари дигар соҳаҳои муҳимми ҳаёти ҷомеа, масъалаи таъмини амнияти 

озуқаворӣ ҳамчун масъалаи меҳварӣ маҳсуб ёфта, таваҷҷуҳи ҳукумати 

кишвар ба ин масъала ва соҳа хусусияти доимиро касб намудааст. Иброз 

доштан зарур аст, ки новобаста аз маҳдудият ва имкониятҳои заминҳои 

қобили кишт ва ҳосилхез аз ҳисоби кӯҳӣ будани қисми аъзами кишвар 

давлати мо метавонад дар асоси механизмҳои таъсиррасони мавҷудаи 

кишвар, аз як тараф, “аҳолии кишварро бо маҳсулоти хушсифати истеҳсоли 

ватанӣ таъмин намояд”[39, c. 125],  аз дигар тараф ҳаҷм ва ҳиссаи содиротро 

афзоиш диҳад. Мушкилоти душвор ва печидаи давраи аввали 

соҳибистиқлолӣ моро ба он водор намуд, ки рушди соҳаи кишоварзиро 

ҳамчун масъалаи меҳварӣ қабул карда, дар асоси ташаббусҳо ва 

имкониятҳои давлат дар якҷоягӣ бо институтҳои молиявӣ рушди ин соҳаро 

бомаром таъмин намоем. Марҳила ба марҳила тақвияти соҳаи кишоварзӣ ва 

ислоҳоти ҷиддӣ дар ин соҳа моро ба қабули як қатор барномаҳо, ки қисми 

онро маблағгузориҳои беруна ва қисми дигарашро сармояи дохилӣ татбиқ 

менамояд, дарёфт ва ба манфиати тақвияти соҳаи кишоварзӣ истифода 

намоем.  

Мо бар он назарем, ки ҳукумати кишвар дар баробари тақвияти рушди 

соҳаи кишоварзӣ дар стратегияи худ ҳамеша ба масъалаҳои муҳимми 

воридотивазкунанда аҳаммияти бештар дода, дар ин самт низ талошҳои 

пайваста менамояд. Бо ин мақсад дар давоми 10-15 соли охир масъалаҳои 

мубрами содиротивазкунанда ва додани имконият ба истеҳсолкунандагони 

дохилӣ ҳамчун масъалаи меҳварӣ қабул шуда, дар ин самт чораҳои зарурӣ 

низ андешида шуда истодааст. Тадриҷан иваз намудани номгӯи маҳсулоти 

кишоварзию саноатӣ ҳадафи дигари кишвар буда, моро ба як масири 

муваффақона пеш мебарад. Албатта, маҳдуд кардани ҳиссаи маҳсулоти 

кишоварзии аз хориҷи кишвар ба Ҷумҳурии Тоҷикистон воридшаванда 

ҳадафи тадқиқоти мо ва дар маҷмуъ ҳукумати кишвар мебошад. Дар ин ҷода 

ҳамкории иттилоотии кишвар дар самти ҳадафгирии номгӯи маҳсулоти 

агросаноатӣ аз зумраи он масъалаҳое мебошанд, ки як қатор имкониятҳои 

иловагиро ба истеҳсолкунандагони дохилӣ муҳайё месозанд. Вобаста ба ин, 

моро зарур аст, ки рушди соҳаи кишоврзиро дар меҳвари таваҷҷуҳи худ 

қарор дода, ба ин масъала мусоидати ҳаматарафа намоем.  

Қайд кардан зарур аст, ки барои расидан ба ҳадафҳо дар самти истеҳсоли 

маҳсулоти кишоварзӣ дар айни замон андешидани чораҳои зерин мувофиқи 

мақсад аст: 

1. Дар асоси барномаҳои дахлдори соҳавӣ зиёд намудани шарикии 

давлат дар рушди соҳаи кишоварзӣ ва фароҳам овардани шароити сохторию 

молиявӣ ба рушди соҳа; 

2. Таъмини муҳити ҳамгироӣ ҷиҳати расонидани кумакҳои таркибӣ ба 

истеҳсолоти маҳсулоти кишоварзӣ ва дар заминаи ин дарёфти шарикони 

нави тиҷоратӣ ва сармоягузорӣ; 

3. Ташкили марказҳои логистикӣ дар минтақаҳои алоҳидаи кишвар ва 

хосатан дар вилояти Хатлон барои назорати доимӣ аз болои истеҳсолоти 

кишоварзӣ ва сатҳи босамаргардонии он дар кишвар; 

4. Таъмини шароити боркашонӣ ва ҳамлу нақли маҳсулоти кишоварзӣ 

ба тамоми минтақаҳои кишвар ва дар заминаи ин аз байн бурдани талафоти 

ҷории маҳсулоти кишоварзӣ; 

5. Бунёди корхона ва коргоҳҳои коркарди маҳсулоти кишоварзӣ барои 

дароз кардани давраи ҳаёти онҳо ба хотири таъмини талаботи доимии аҳолӣ 

ва ғ. 

 

3.3. Масъалаҳои асосии баланд бардоштани самараи иқтисодии рушди 

соҳаи кишоварзӣ дар Ҷумҳурии Тоҷикистон 

 

Ҷумҳурии Тоҷикистон баъд аз ба даст овардани истиқлолият дар 

заминаи бозсозии соҳаҳои гуногуни иқтисодӣ муваффақ гардид ва ба соҳаҳои 

калидии иқтисодиёт аҳаммияти аввалиндараҷа равона карда шуд. Иброз 

намудан зарур аст, ки дар сатҳи ислоҳоти бахшҳои калидӣ ё воқеии 

иқтисодиёт соҳаи кишоварзӣ аз зумраи он соҳаҳое маҳсуб меёбад, ки дар 

солҳои соҳибистиқлолӣ давлату ҳукумат ба он аҳаммияти аввалиндараҷа 

медиҳанд. Таъмини амнияти озуқавории кишвар ва фароҳам сохтани 

шароити хуби зиндагӣ барои аҳолӣ дар заминаи таъмини онҳо бо ғизои 

хушсифат вазифаи асосии давлат буда, ин ҳадаф ба воситаи соҳаи кишоварзӣ 

таъмин карда мешавад. Тоҷикистон баъд аз соли 1991 соҳаи кишоварзиро дар 

чунин давраҳои душвор ҳамчун соҳаи калидӣ дар маркази диққати худ қарор 

дода, барои барқарорсозии воситаҳои таъминкунандаи рушди он пайваста 

талош менамояд. 

 Таъмини суботи иқтисодӣ ва рушди бомароми соҳаи кишоварзӣ яке аз 

масъалаҳои меҳварие маҳсуб меёбад, ки дар доираи он рушди дигар соҳаҳои 

муҳимми иқтисодӣ таъмин карда мешавад. Рушди минтақавии соҳаи 

кишоварзӣ аз зумраи он масъалаҳое мебошад, ки тавассути он маҳсулоти 

соҳаи кишоварзӣ ба таври баробар истеҳсол гардида, бозорҳои дохилӣ аз 

рӯйи фарогирии минтақавӣ таъмин карда мешаванд. Фароҳам овардани 

шароити рушди соҳаи кишоварзӣ дар минтақаҳо масъалаи мубрам буда, 

тавассути додани имконият ба истеҳсолкунандагон, махсусан деҳқонон ва 

хоҷагиҳои деҳқонӣ ба даст оварда мешавад. Қайд кардан зарур аст, ки ин масъала 

баъд аз солҳои 1991 дар маркази диққати ҳукумати кишвар ва Роҳбари олӣ қарор 

дошт. Бо мақсади бунёди таҳкурсии рушди соҳаи кишоварзӣ бо фармонҳои 

Президенти Ҷумҳурии Тоҷикистон аз 9 октябри соли 1995 №342 ва аз 1 

декабри соли 1997 №874, “...75 ҳазор гектар замин барои истифода ба аҳолии 

деҳот тақсим карда шуд, ки ин амал барои таъмин намудани аҳолӣ бо озуқа 

мусоидат намуд” [30, с.488]. Вобаста ба ин амал гуфтан мумкин аст, ки ин 

заминаҳои рушди соҳаи кишоварзӣ дар сатҳи минтақаҳо ва ҷумҳурӣ қадами 

нахустини ислоҳоти соҳаи кишоварзӣ дар марҳалаи аввали расидан ба 

ҳадафҳои рушди устувори ба оянда нигаронидашуда мебошад. 

Илова бар ин, дар баробари додани имконият ба истеҳсолкунандагони 

соҳаи кишоварзӣ, бунёди корхонаҳои коркард ва нигоҳдории маҳсулоти 

соҳаи кишоварзӣ яке аз масъалаҳои асосие маҳсуб меёбад, ки ҳукумат барои 

рушди бомароми минбаъдаи соҳаи кишоварзӣ бояд заминаҳои сохторӣ ва 

институтсионалиро тақвият бахшад. Бо ҳамин мақсад, ҷиҳати истифодаи 

пурсамар ва оқилонаи захираҳои замин ва об, афзун намудани истеҳсоли 

маҳсулоти кишоварзӣ 25 июни соли 1996, №522 фармони Президенти 

Ҷумҳурии Тоҷикистон «Дар бораи таҷдиди корхонаҳо ва ташкилотҳои 

кишоварзӣ» қабул гардид. Дар ин раванд супориши давлатӣ ва нархи 

https://tg.wikipedia.org/wiki/9_%D0%BE%D0%BA%D1%82%D1%8F%D0%B1%D1%80
https://tg.wikipedia.org/wiki/%D0%A1%D0%BE%D0%BB%D0%B8_1995
https://tg.wikipedia.org/wiki/1_%D0%B4%D0%B5%D0%BA%D0%B0%D0%B1%D1%80
https://tg.wikipedia.org/wiki/1_%D0%B4%D0%B5%D0%BA%D0%B0%D0%B1%D1%80
https://tg.wikipedia.org/wiki/%D0%A1%D0%BE%D0%BB%D0%B8_1997
https://tg.wikipedia.org/wiki/25_%D0%B8%D1%8E%D0%BD
https://tg.wikipedia.org/wiki/%D0%A1%D0%BE%D0%BB%D0%B8_1996


 

 

163 

 

маҳсулоти кишоварзӣ озод эълон карда шуд, ки ин ба соҳибихтиёрии деҳқон 

барои парвариши маҳсулот мусоидат намуд. Додани имконият ба 

истеҳсолкунандагон дар баробари фарощам овардани шароити сохторӣ, 

имтиёзҳои сатҳи гуногун ва монанди инҳо аз зумраи он масъалаҳое маҳсуб 

меёбанд, ки ба озодии нархгузорӣ ба деҳқонон илова гардида буд. 

Беҳуда нест, ки рушди соҳаи кишоварзӣ барои таъмини босубот ва 

мутаносиби сатҳи зиндагии аҳолии кишвар бо маводи хӯрока тавассути 

афзоиши мунтазами устуворонаи истеҳсолоти маҳсулоти кишоварзӣ, баланд 

бардоштани сатҳи даромаднокии аҳолӣ ва бо ҷойи кор таъмин намудани 

онҳо, инчунин, ҳифзи захираҳои табиӣ ва меҳнатӣ мусоидат менамояд. 

Ҳамзамон, “Фаъолияти пурсамари комплекси агросаноатӣ дар шароити 

бозор ва инкишофи комплекси озуқавории мамлакат аз бештар ҷиҳат ба 

истифодаи оқилонаи иқтидори захираҳои табиӣ ва ҳифзи экосистемаҳои 

минтақавӣ вобаста аст” [96, c. 162]. 

Илова бар ҳамаи ин, ба хоҷагиҳои деҳқонӣ додани озодии парвариши 

зироати кишоварзӣ иқтидори соҳаро хеле афзун намуд. Мутобиқи маълумоти 

оморӣ ҳаҷми истеҳсоли маҳсулоти кишоварзӣ - ғалладонагиҳо, пахта, 

картошка, сабзавот, полезиҳо, меваҷот, афзоиши саршумори чорво ва 

паранда дар солҳои охир мутаносибан хеле боло рафт. 

Дар давраи соҳибистиқлолӣ тибқи маълумоти мавҷудаи соҳаи 

кишоварзӣ нишондиҳандаҳои назаррасро касб намуда, ҳамасола тамоили 

болоравӣ доранд. 

Вобаста ба ин, гуфтан мумкин аст, ки “...дар давоми соли 2023 

нишондиҳандаҳои маҳсулоти саҳаи кишоварзӣ назаррас буда, дар ҳамаи 

шаклҳои хоҷагидории ҷумҳурӣ кишти зироатҳои кишоварзӣ дар 861466 

гектарро ташкил намуд, ки аз он:  

1. Ғалладонагӣ дар майдони 392333 гектар; 

2. Зироатҳои техникӣ 202653 гектар; 

3. Картошка 58566 гектар; 

4. Сабзавот 73286 гектар; 

5. Полезӣ 22593 гектар ва зироатҳои хӯроки чорво дар майдони 111986 

гектар гузаронида шудааст, ки нисбат ба соли 2022 кишти зироатҳои 

кишоварзӣ 1698 гектар, аз он зироатҳои ғалладонагӣ 1802 гектар, картошка 

2474,5 гектар, сабзавот 3294 гектар ва полезӣ 1929 гектар зиёд гардида, 

зироатҳои хӯроки чорво 3148 гектар ва зироатҳои техникӣ 4591 гектар кам 

кишт гардидааст” [17]. 

Аз рӯйи ин маълумот чунин бармеояд, ки ҳамасола бо шарофати 

додани имкониятҳои рушд ба соҳаи кишоварзӣ дар тамоми минтақаҳои 

Ҷумҳурии Тоҷикистон ҳиссаи он дар таркиби ММД кишвар назаррас 

гардида, тамоили зиёдшавиро касб намудааст (диаграммаи 3.1). 

Диаграммаи 3.1. – Динамикаи тағйирёбии ҳиссаи бахши кишоварзӣ ва 

саноат дар ММД барои солҳои 2017-2023, бо % 

 
Сарчашма: Ҳисоби муаллиф дар асоси маълумотҳои Бюллетени омори бонкӣ соли 

2019, №12 (293), 2020, №12 (305), 2021 №12 (316), 2022, №12 (329).  

 Дар ҳошияи маълумоти диаграммаи мазкур қайд кардан зарур аст, ки 

қисми асосии ММД-и кишварро ду соҳаи асосӣ - кишоварзӣ ва саноат 

ташкил медиҳанд, ки ҳамасола тамоили зиёдшавӣ доранд. Дар алоқамандӣ бо 

ин, қайд кардан зарур аст, ки новобаста аз он ки дар солҳои 2014-2021 яке аз 

давраҳои душвор барои рушди иқтисодиёти Тоҷикистон маҳсуб меёфт, 

рушди соҳаи кишоварзӣ дар ин давра низ таъмин гардид. Аз маълумоти 

https://www.nbt.tj/upload/iblock/803/cydpyrvm9fzq06asaicvqhaala1u9w3t/BULL_12_2021.pdf
https://www.nbt.tj/upload/iblock/803/cydpyrvm9fzq06asaicvqhaala1u9w3t/BULL_12_2021.pdf

https://www.nbt.tj/upload/iblock/186/lfuytehzvk0em9ynm56673qcaf62ctxv/BULL_12_2022.pdf

диаграмма муайян кардан мумкин аст, ки агар соли 2017 ҳиссаи соҳаи 

кишоварзӣ дар ММД-и кишвар 40,9%-ро ташкил дода бошад, ин 

нишондиҳанда дар соли 2023 ба 49,1% баробар гардидааст, ки дар муқоиса ба 

соли базавӣ ба андозаи 2,2% зиёд шудааст. Гуфтан мумкин аст, ки ҳиссаи 

соҳаи кишоварзӣ дар ММД ба ҳисоби миёна ҳамасола 40,7% буда, рушди он 

ба ҳисоби миёна ҳамасола 1,05%-ро ташкил медиҳад. Гарчанде ки рушди 

ҳиссаи соҳаи кишоварзӣ ҳамасола ба ҳисоби миёна 1,05%-ро ташкил намояд, 

вале ин нишондиҳанда ба таври алоҳида тамоили комилан дигар дорад. 

Яъне, гуфтан мумкин аст, ки рушди соҳаи кишоварзӣ вобаста ба фаъолнокии 

минтақавӣ тамоили комилан дигар мегирад (нигар. диаграммаи 3.2).  

Диаграммаи 3.2. - Динамикаи рушди соҳаи кишоварзӣ дар солҳои 2015-

2023 (бо фоиз) 

 
 

Сарчашма: Ҳисоби муаллиф дар асоси маълумоти Бюллетени омори 

бонкӣ соли 2019, №12 (293), 2020, №12 (305), 2021 №12 (316), 2022, №12 (329). 

Тамоили рушди соҳаи кишоварзӣ дар алоқамандӣ ба рушди 

иқтисодиёти Ҷумҳурии Тоҷикистон, ки ҳамасола 7-8%-ро ташкил медиҳад, 

қаноатмандкунанда буда, илова бар ин, рушди иловагиро тақозо мекунад. 

Ташаббусҳои ҳукумати кишвар дар ин самт боис мегарданд, ки рушди соҳаи 

кишоварзӣ вусъат ёфта, тамоилҳои рушди минбаъдаи он дар давраҳои оянда 

ба таври мутаносиб ва қаноатмандкунанда нигоҳ дошта шаванд. Суръати 

рушди соҳаи кишоварзӣ тибқи маълумоти диаграммаи 3.2, агар соли 2015 

3,2% б.ф-ро нисбат ба соли 2014 ташкил намуда бошад, ин нишондиҳанда дар 

соли 2023 8,7%ро ташкил намудааст, ки дар муқоиса ба соли таҳлилшаванда 

(2015) 5,5%-ро ташкил намуда, ҳисоби миёнаи суръати рушди кишоварзӣ 

бошад, 6,2%-ро ташкил медиҳад. Гуфтан зарур аст, ки бо ташаббусҳои 

Ҳукумати кишвар ва талошҳои Роҳбари олӣ ин нишондиҳанда дар 2 соли 

охир ба суръати рушди иқтисодӣ баробар гардидааст. 

Гуфтан зарур аст, ки даст ёфтан ба чунин таносуби тамоюли рушд бо 

афзоиши шумораи корхонаҳои кишоварзӣ ва додани имконият ба 

истеҳсолкунандагони маҳсулоти кишоварзӣ сурат гирифт. Гуфтан зарур аст, 

ки дар баробари рушди соҳаи кишоварзӣ фаъолнокии корхонаҳои кишоварзӣ 

низ муҳим буда, афзоиши шумораи онҳо роҳи расидан ба таъмини амнияти 

озуқавории кишвар мебошад. Дар ҳамин замина, роҳи ягонаи расидан ба 

нишондиҳандаҳои мусбати соҳаи кишоварзӣ дар тамоми минтақаҳои кишвар 

дастгирии корхонаҳои соҳаи кишоварзӣ ва баланд бардоштани сатҳи 

даромаднокии онҳо мебошад (нигар. ҷадвали 3.2).  

Дар Ҷумҳурии Тоҷикистон дастгирии корхонаҳои кишоварзӣ роҳи 

ягонаи расидан ба ҳадафҳои стратегии кишвар, махсусан дар самти 

саноатикунонии босуръат мебошад. Зеро дар ҳама шароити асосӣ ташаккули 

дурусти КАС-ро ташкили корхонаҳои кишоварзӣ дар сатҳи минтақаҳо 

ташкил медиҳанд. Лекин як нуқтаи ташвишовар дар он аст, ки дар баробари 

афзоиши шумораи корхонаҳои кишоварзӣ, шумораи корхонаҳои 

фаъолияташон дар давоми сол бо зарар анҷомдода низ зиёд мебошанд. 

Ҷадвали 3.2. - Натиҷаи молиявии корхонаҳои кишоварзӣ ба ҳолати 

солҳои 2015-2023 
 
 

Солҳо 

Миқдори 

корхонаҳои 

кишоварзӣ, 
адад 

Нишондодҳои 

молиявӣ, 

 ҳаз. сомонӣ, 
 (+) - фоида,  

(-) - зарар 

Корхонаҳои 
фоидаовар 

Корхонаҳои 
зараровар  

 

миқдор 
маблағ, 

ҳаз. 

сомонӣ 

 

миқдор маблағ, 

ҳаз. сомонӣ 

2015 421 -1878,2 198 14176,9 207 16055,1 

2016 463 -25014,8 230 19708,9 117 44723,7 

2017 466 -1885,8 226 22513,0 90 24398,8 

2018 506 -64054,3 278 20073,7 173 84128,0 

2019 1140 -5172,7 654 52059,0 289 57231,7 

2020 1017 -21437,8 552 58500,3 214 79938,1 

2021 1400 3310,5 1010 71931,8 189 68621,3 

2022 1394 1758,7 803 98578,7 381 96820,0 

2023 1401 43681,2 782 94959,9 275 51278,7 

Тағйирёб

ӣ (+/-) +2,3 мар + 10,2 мар 
+ 2,9 
мар +5,6 мар -+ 32,8% +2,1 мар 

Сарчашма: Дар асоси маълумоти Солномаи омори Ҷумҳурии 

Тоҷикистон//Маҷмуаи оморӣ. – Душанбе, 2024 [80, с. 308-309, 318-320, 329-

331; 81, с. 84-91] 

Вобаста ба ин гуфтаҳо аз ҷадвали 3.2 муайян кардан мумкин аст, ки 

агар шумораи корхонаҳои кишоварзӣ дар соли 2015 421 ададро ташкил 

намуда бошанд, ин шумора дар соли 2023 ба 1401 адад баробар гардидааст, 

ки дар муқоиса ба соли 2015 2,3 маротиба афзудааст.  

Ҳамчунин, даромади пулии он бошад, дар давоми солҳои 2021-2023 10,2 

маротиба афзоиш ёфтааст. Ҳол он ки ин нишондиҳанда дар давоми солҳои 

2015-2020 тамоили манфӣ дошта, бар зарари корхонаҳои кишоварзӣ анҷом 

ёфта буд. Аз ин миқдор шумораи корхонаҳои фоидаовар 2,9 маротиба ва 

даромади чунин корхонаҳо мутаносибан 5,6 маротиба афзудааст. Як 

масъалаи ташвишовар дар он аст, ки агар дар сатҳи кишвар шумораи 

корхонаҳои фоидаовари кишоварзӣ ба андозаи 2,9 маротиба афзоиш ёфта 

бошад ҳам, шумораи корхонаҳои фаъолияти худро бо зарар ҷамъбастнамуда 

32,8% афзудааст. Яъне, гуфтан мумкин аст, ки зарари чунин корхонаҳо низ 

дар давоми солҳои таҳлилшаванда ба таври бесобиқа 2,1 маротиба афзоиш 

ёфтааст. Дар баробари ин, Ҳукумати Ҷумҳурии Тоҷикистон барои таъмини 

рушди босуботи соҳаи кишоварзӣ бо як қатор созмонҳои бонуфузи соҳавӣ 

созишномаҳои ҳамкорӣ ба имзо расонидааст, ки ҳамаи онҳо ба мақсади дастгирӣ 

ва рушди соҳаи кишоварзӣ нигаронида шудаанд (ҷадвали 3.3). 

Ҷадвали 3.3. - Ҳамкориҳои байналмилалии Ҳукумати Ҷумҳурии Тоҷикистон 

дар соҳаи кишоварзӣ 
1. Созишнома байни Ҳукумати Ҷумҳурии Тоҷикистон ва Ҳукумати Ҷумҳурии 

Туркманистон оид ба ҳамкорӣ дар соҳаи кишоварзӣ 

2. Созишнома байни ҳукуматҳои давлатҳои аъзои Созмони ҳамкории Шанхай оид ба 

ҳамкорӣ дар соҳаи кишоварзӣ 

3. Созишнома байни Ҳукумати Ҷумҳурии Тоҷикистон ва Созмони озуқаворӣ ва 

кишоварзии СММ оид ба таъсиси Намояндагии Созмони озуқаворӣ ва кишоварзии 

СММ дар Ҷумҳурии Тоҷикистон 

4. Созишнома байни Ҳукумати Ҷумҳурии Тоҷикистон ва Созмони озуқаворӣ ва 

кишоварзии СММ оид ба татбиқи лоиҳа барои беҳсозии тарзи идоракунии 

мубориза бар зидди малах 

5. Созишнома байни Вазорати кишоварзии Ҷумҳурии Тоҷикистон ва Вазорати 

кишоварзии Ҷумҳурии Узбекистон оид ба ҳамкорӣ дар соҳаи кишоварзӣ 

6. Созишнома байни Вазорати кишоварзии Ҷумҳурии Тоҷикистон ва Вазорати 

кишоварзӣ ва озуқавории Ҷумҳурии Беларус оид ба ҳамкорӣ дар соҳаи кишоварзӣ 

7. Созишнома байни Вазорати кишоварзии Ҷумҳурии Тоҷикистон ва Вазорати 

кишоварзии Шоҳигарии Ҳошимии Урдун оид ба ҳамкорӣ дар соҳаи кишоварзӣ 

8. Созишнома байни Вазорати кишоварзии Ҷумҳурии Тоҷикистон ва Вазорати 

кишоварзии Ҷумҳурии Ҳиндустон оид ба ҳамкорӣ дар соҳаи комплекси агросаноатӣ 

9. Созишнома байни Вазорати кишоварзии Ҷумҳурии Тоҷикистон ва Вазорати 

кишоварзии Федератсияи Россия оид ба ҳамкорӣ дар соҳаи комплекси агросаноатӣ 

10. Созишнома байни Вазорати кишоварзӣ ва ҳифзи табиати Ҷумҳурии Тоҷикистон ва 

Вазорати кишоварзии Ҷумҳурии Қазоқистон оид ба ҳамкорӣ дар соҳаи комплекси 

агросаноатӣ 

11. Созишнома байни Вазорати кишоварзии Ҷумҳурии Тоҷикистон ва Вазорати озуқа 

ва кишоварзии Ҷумҳурии Исломии Покистон оид ба ҳамкорӣ дар соҳаи кишоварзӣ 

12. Ёддошти тафоҳум байни Вазорати кишоварзии Ҷумҳурии Тоҷикистон ва Вазорати 

кишоварзии Ҷумҳурии Халқии Хитой оид ба ҳамкорӣ дар соҳаи кишоварзӣ 

13. Созишномаи амалисозии лоиҳаи ҳамкории техникӣ барои Ҷумҳурии Тоҷикистон 

доир ба гуногунии биологӣ ва хизматрасониҳои экосистемавии минтақаҳои 

кишоварзӣ байни Вазорати кишоварзии Ҷумҳурии Тоҷикистон ва Ҷамъияти Олмон 

оид ба ҳамкориҳои байналмилалӣ 

14. Ёддошти тафоҳум байни Вазорати кишоварзии Ҷумҳурии Тоҷикистон ва Вазорати 

шаҳрдории Давлати Қатар оид ба ҳамкорӣ дар соҳаи кишоварзӣ ва амнияти 

озуқаворӣ 
 

Сарчашма: Дар асоси маълумоти электронии Вазорати кишоварзии Ҷумҳурии 

Тоҷикистон омода карда шудааст.  

“Таҷрибаи Чин ва Ҳиндустон нишон медиҳад, ки ҳамоҳангии дастгирии 

давлатӣ, ҳамкории байналмилалӣ ва мутобиқсозии технологияҳо қодир аст бахши 

кишоварзиро трансформатсия кунад. Аммо муҳим аст, ки мувозинат нигоҳ дошта 

шавад: назорати зиёдатӣ метавонад ташаббусро маҳв созад, ва набудани назорат - 

ба сӯистифодаҳо оварда мерасонад” [91, c. 202]. 

Барои таъмини марҳалаи нави рушд дар соҳаи кишоварзӣ фароҳам 

овардани шароити татбиқи ҳадафҳо ва лоиҳаҳои ба рушди соҳа нигаронидашуда 

шарти асосӣ маҳсуб ёфта, дар шароити имрӯзаи Ҷумҳурии Тоҷикистон ба он 

аҳаммияти зарурӣ додан мувофиқи мақсад мебошад. Аз ин рӯ, барои татбиқи 

ҳадафҳои стратегии кишвар дар самти дастгирӣ ва рушди соҳаи кишоварзӣ дар 

Вазорати кишоварзии Ҷумҳурии Тоҷикистон (ВКҶТ)  ҷиҳати тезонидани 

раванди корҳои бунёди марказҳои агрологистикӣ ва корҳои таъмирию 

сохтмонӣ корҳо идома доранд 

Ҳамзамон, Стратегияи миллии рушди Ҷумҳурии Тоҷикистон барои 

давраи то соли 2030, Стратегияи миллии фарогирии молиявии Ҷумҳурии 

Тоҷикистон барои солҳои 2022-2026, Барномаи миёнамуҳлати рушди 

Ҷумҳурии Тоҷикистон барои солҳои 2021-2025, Барномаи рушди низоми 

агроозуқаворӣ ва кишоварзии устувор барои давраи то соли 2030 (Қарори 

Ҳукумати Ҷумҳурии Тоҷикистон аз 1 марти соли 2023, №54), Барномаи 

амнияти озуқавории Ҷумҳурии Тоҷикистон барои солҳои 2020-2024 (Қарори 

ҲҶТ аз 26.05.2020, №386), Барномаи фароҳам овардани шароити мусоид 

барои ҷорӣ намудани таҷрибаи муносиби кишоварзӣ дар истеҳсоли 

маҳсулоти кишоварзӣ (Стандарти байналмилалии Global G.A.P.) (Қарори 

ҲҶТ аз 28.10.2020, №567), Консепсияи ташкил ва рушди кластерҳои 

агросаноатӣ дар Ҷумҳурии Тоҷикистон барои то давраи соли 2040 (Қарори 

ҲҶТ аз 28.10.2020, №566), Барномаи рушди соҳаи тухмипарварӣ дар 

Ҷумҳурии Тоҷикистон барои солҳои 2021-2025 (Қарори ҲҶТ аз 03.04.2021, 

№117), Барномаи рушди соҳаи харгӯшпарварӣ дар Ҷумҳурии Тоҷикистон 

барои солҳои 2022-2026 (Қарори ҲҶТ аз 31.03.2022, №150), Барномаи рушди 

чарогоҳҳо дар Ҷумҳурии Тоҷикистон барои солҳои 2023-2027 (Қарори ҲҶТ аз 

29.11.2022, №579), Барномаи маҷмуавии рушди соҳаи чорводорӣ, 

парандапарварӣ, моҳипарварӣ ва занбӯриасалпарварӣ дар Ҷумҳурии 

https://www.nbt.tj/upload/strategia/strategiya_tj.pdf
https://www.nbt.tj/upload/strategia/strategiya_tj.pdf
https://www.nbt.tj/files/program/national_srategy_tj.pdf
https://www.nbt.tj/files/program/national_srategy_tj.pdf
https://www.nbt.tj/files/program/programm_tj.pdf
https://www.nbt.tj/files/program/programm_tj.pdf

Тоҷикистон барои солҳои 203-2027 (Қарори ҲҶТ аз 01.03.2023, №52), 

Барномаи рушди низоми агроозуқаворӣ ва кишоварзии устувор барои давраи 

то соли 2030 (Қарори ҲҶТ аз 01.03.2023, №5р4) ва монанди инҳо ҳамчун 

консепсия қабул гардидаанд, ки барои рушди соҳаи кишоварзӣ дар заминаи 

дастгириҳои ҳаматарафаи ниҳодию институтсионалӣ ва ба манфиати рушди 

соҳаи кишоварзӣ дар сатҳи иқтисодиёти Ҷумҳурии Тоҷикистон ва 

минтақаҳои алоҳидаи он нигаронида шудаанд. Яъне, гуфтан мумкин аст, ки 

барномаҳои мазкур дар сатҳи кишвар ҳам хусусияти ҷумҳуриявӣ доранд ва 

ҳам хусусияти минтақавӣ. 

Дар натиҷаи тадбирҳои андешидашудаи рушди соҳаи кишоварзӣ 

минтақаи Хатлон дар самти рушди соҳаи кишоварзӣ ва КАС дар сатҳи 

кишвар муваффақ буда, яке аз таъминкунандагони маҳсулоти кишоварзӣ дар 

бозори дохилии мамлакат ва бозори берунӣ мебошад. Аз таҳлили маълумоти 

соҳавӣ пай бурдан мумкин аст, ки ҳиссаи нишондиҳандаҳои иқтисодии вилояти 

Хатлон дар ММД-и кишвар назаррас буда, ҳамасола тамоили зиёдшавӣ дорад 

(нигар ҷадвали 3.4). 

Қайд кардан зарур аст, ки минтақаи Хатлон дар сатҳи Ҷумҳурии 

Тоҷикистон минтақаи кишоварзӣ буда, нақши он дар таъмини амнияти 

озуқавории кишвар назаррас мебошад. Аз ин рӯ, чунин ҳиссаро дар 

нишондиҳандаҳои муҳимми иқтисодии кишвар мушоҳида кардан мумкин аст. 

Тибқи маълумоти мавҷуда ҳиссаи бахши кишоварзӣ дар ММД-и кишвар дар 

соли 2010 26,3% бошад, ин нишондиҳанда дар соли 29,2%-ро ташкил 

намудааст, ки дар муқоиса ба соли таҳлилшаванда 2,9 банди фоизӣ зиёд 

гардидааст. Ҳамчунин, ҳиссаи машғулбудагон дар шумораи умумии аҳолии 

қобили меҳнат 95,8%, шумораи корхонаҳои даромаднок 20,1%-ро ташкил 

медиҳад, ки ин нишондиҳанда дар муқоиса бо дигар вилоятҳо назаррас 

мебошад. 

Ҷадвали 3.4. - Нишондиҳандаҳои рушди иқтисодии Тоҷикистон ва ҳиссаи 

таркибии нишондиҳандаҳои вилояти Хатлон дар солҳои 2010-2023 

 
 

Номгӯйи нишондодҳо 
Ишораҳ

о 
2010 2012 2016 2018 2020 2022 

2022/201

0, мар 

ММД, 

млн сомонӣ, ҳамагӣ 

I 
24707,

1 

36163,

1 

54471,

1 

71059,

2 

83958,

3 
115739,4 4,68 

II 6493,9 9899,9 
14621,

7 

17107,

5 

22080,

5 
33832,1 5,20 

III 26,3 27,4 26,8 24,07 26,2 29,2 2,9 б.ф 

ММД ба ҳар сари 

аҳолӣ, 

сомонӣ 

I 3285,8 4579,2 6299,6 7870,2 8922,2 11808 3,59 

II 2406,4 3496,1 4679,9 5223,8 6382,2 9368,6 3,89 

III 73,2 76,3 74,3 66,3 71,5 79,3 6,1 б.ф 

Ҳиссаи машғулбудагон 

дар шумораи умумии 

аҳолии қобили меҳнат, 

% 

I 49,30 47,77 45,63 60,2 59,8 57,7 1,17 

II 24,43 23,89 22,40 58,3 57,9 55,3 2,26 

III 49,6 50,0 49,1 96,8 96,8 95,8 
+ 46,2 

б.ф. 

Шумораи корхонаҳои 

даромаднок, адад 

I 1318 1000 1608 2305 4598 5577 4,23 

II 476 850 866 568 755 1123 2,35 

III 36,1 85 53,9 24,6 16,4 20,1 - 16 п.п. 

Шумораи корхонаҳои 

зараровар, адад 

I 688 951 833 991 2291 2090 3,03 

II 322 214 406 219 333 384 1,19 

III 46,8 22,5 48,7 22,0 14,5 18,3 
- 28,5 

п.п. 

Ҳаҷми маблағгузориҳо 

ба сари аҳолӣ, 

сомонӣ 

I 612,7 568,4 1278,7     

II 698,5 360,6 760,4     

III 114,0 63,4 59,5    - п.п. 

Вилояти Хатлон дар 

умум нисбат ба 

ҷумҳурӣ % 

Аз рӯйи 

аҳолӣ 
35,4 35,4 35,7 35,8 35,6 35,8 

+ 0,4 

п.п. 

Аз рӯйи 

ММД 
26,3 27,4 26,8 24,0 26,2 29,2 3,1б.ф 

 

Эзоҳ: I - Ҷумҳурии Тоҷикистон, дар умум; II - аз ҷ., вилояти Хатлон; III - бо % ҷамъ 

 Солномаи омори Ҷумҳурии Тоҷикистон//Маҷмуаи оморӣ. - Душанбе, АСПРТ, 2018. 

- С.10, 81, 82, 197, 316; Солномаи омори вилояти Хатлон// Маҷмуаи оморӣ. - Душанбе, 

АСПРТ, 2018. - С.8, 164, 165, 177. Молияи Тоҷикистон // Маҷмуаи оморӣ. - Душанбе, 

АСПРТ, 2018.- С.98-99. Омори солонаи ҶТ. – 2023. - С. 214, 215. Омори солонаи вилояти 

Хатлон дар солҳои 1991 – 2022. С.9, 92, 112, 207, 250. 

Самараи иқтисодии рушди соҳаи кишоварзӣ дар ғанӣ гардонидани 

буҷети мамлакат ва боло бардоштану пешбурди иқтисодиёти миллӣ нақши 

назаррас дорад. Барои баланд бардоштани самараи иқтисодии ин бахш ба 

таври максималӣ истифодаи захираҳо, беҳтарсозии шароити меҳнатӣ, 

ҷорисозии технологияҳои нав, такмили ихтисоси кормандон, беҳсозии 

инфрасохтор, дарёфти муштариёни дохиливу хориҷӣ, ҷалби сармоягузорон 

ва ғайра лозим аст. 

Одатан, самараи иқтисодии истеҳсолоти соҳаи кишоварзиро ба воситаи 

нишондиҳандаҳои гуногун, аз қабили афзоиши истеҳсолот, 

нишондиҳандаҳои даромаднокӣ ва фоида, хароҷот ва зарар, ҳосилнокии 

меҳнат, музди меҳнати кормандон ва ҳаҷми маҳсулоти истеҳсолшаванда 

муайян кардан мумкин аст.  

“Беҳтар шудани шароити истеҳсолот ва шароити экологии растаниҳо, 

пешрафти техникӣ, ки ба туфайли он иқтидори истеҳсолии корхона беҳтар 

мегардад ва имкон медиҳад, ки корҳо дар муҳлатҳои оптималӣ иҷро карда 

шаванд, даромад ва натиҷаҳои максималӣ зиёд карда, бо ҳамин ба 

самаранокии баланд ноил гарданд” [87, с.98]. 

Асосан натиҷаҳои иқтисодии истеҳсолоти соҳаи кишоварзиро бо 

нишондиҳандаи даромаднокӣ ва фоида муайян намудан мумкин аст. 

Махсусан даромаднокӣ нишондиҳандаи асосии самараи иқтисодии 

истеҳсолоти соҳаи кишоварзӣ буда, он ҳаҷм, сифат ва натиҷаҳои фурӯши 

махсулоти соҳаро инъикос менамояд ва самаранокии истифодаи захираҳо, 

ҳаҷми фурӯши маҳсулот, васеъ намудани истеҳсолот ва ҳавасмандгардонии 

иқтисодиро низ ба ин ҳамроҳ намудан имкон дорад. 

Мусаллам аст, ки даромаднокии соҳаи кишоварзӣ аз рӯйи истеҳсолот ва 

фурӯши маҳсулот муайян ва ҳисоб карда шуда, он аз ҳаҷми мутлақи фоида ва 

меъёри фоида иборат аст. Дар баробари ин, фоида низ ҳамчун натиҷаи 

даромаднокӣ нишондиҳандаи асосии самараи иқтисодии истеҳсолот буда, аз 

ҳаҷм ва фурӯши маҳсулоти соҳаи кишоварзӣ вобаста аст. 

Бо истифода аз роҳҳои кам кардани хароҷоти истеҳсолии маҳсулот, 

беҳсозии сифати маҳсулот, баланд бардоштани дараҷаи фурӯш, паст кардани 

талафоти маҳсулот дар соҳаи кишоварзӣ имконияти баланд бардоштани 

сатҳи даромаднокӣ дар бахш мавҷуд ҳаст.  

 Аз рӯйи ақида ва назарияи олимони аврупоӣ бояд хароҷот ба ҳар як 

воҳиди маҳсулот ҳисоб карда шуда, нишондиҳандаҳои минималии хароҷот 

муайян гарданд, зеро хароҷоти камтарин боиси даромади баландтарин 

мегардад. Бо ҳамин роҳ кӯшиш мекунанд, ки арзиши аслии ҳар воҳиди 

маҳсулот кам карда шавад. 

 Дар баъзе минтақаҳо субъектони соҳаи кишоварзӣ кӯшиш мекунанд, ки 

таваҷҷуҳи худро бештар ба намуди зироат, муҳлати кишт, оқилона истифода 

бурдани заминҳои киштзор, истифодаи самараноки нуриҳои минералӣ, 

муҳофизати растаниҳо ва ғайра равона сохта, хароҷотро ба сатҳи минималӣ 

расонанд ва даромаднокии субъекти кишоварзиро афзун созанд. 

Дар шароити муосир паст намудани хароҷот ва боло бурдани 

даромаднокӣ, пеш аз ҳама, ба якчанд талаботи замони имрӯза вобаста аст. 

Яке аз талабот ин баланд бардоштани сифати маҳсулоти истеҳсолшавандаи 

соҳаи кишоварзӣ бо истифода аз технологияҳои муосир мебошад. Аммо 

истифодаи технологияҳои ҳозиразамон на танҳо барои гирифтани маҳсулоти 

баландсифат, балки барои истеҳсоли маҳсулоти нав, такмил додани навъҳои 

тухмӣ, кам кардани хароҷот, баланд бардоштани даромаднокии зиёд ва ғайра 

низ зарур аст. 

Дар шароити имрӯзаи ҷумҳурӣ рушди кишоварзии рақамӣ нисбат ба 

дигар таҳаввулот бештар муҳим ва зарур буда, таҷдиди бахши кишоварзӣ 

бояд саривақтӣ амалӣ карда шавад. Чунки аз ҷаҳони имрӯза ва мамлакатҳои 

аз ҷиҳати кишоварзӣ пешрафта қафо мондан рақобатпазирии маҳсулоти 

моро паст намуда, мавқеи маҳсулоти кишоварзии мамлакатро дар бозори 

минтақавию ҷаҳонӣ танг мегардонад.  

 Чӣ тавре ки маълум аст, яке аз ҳадафҳои стратегии ҷумҳурии мо ин 

ноил шудан ба нишондиҳандаҳои баланди рушди комплекси агросаноатӣ ба 

ҳисоб меравад ва баробари саноатикунонии босуръат, мамлакатро зарур аст 

ба рушди маҳсулоти кишоварзӣ низ аҳаммият диҳад. 

Рушди рақамисозӣ ва инноватсия дар соҳаи кишоварзии Ҷумҳурии 

Тоҷикистон аз масъалаҳои мубрами муосир ба ҳисоб рафта, ин тамоюл 

бахусус дар мамлакат аҳаммияти калон дорад. Зеро бидуни ҳалли масъалаи 

рақамикунонии соҳаи кишоварзӣ ба рушди комплекси агросаноатӣ ноил 

шудан ғайриимкон аст. 

Татбиқи технологияҳои рақамӣ дар соҳаи кишоварзӣ ба таъмини 

маводи озуқавории бозори дохилӣ замина гузошта, ба истеҳсоли маҳсулоти 

баландсифати хӯрокворӣ мусоидат мекунад. Манфиатҳои технологияҳои 

рақамӣ дар раванди омодагӣ ва истеҳсоли маҳсулоти хоҷагиҳои кишоварзӣ 

муфид буда, дастрасии хоҷагиҳоро бо иттилооти зарурӣ, ба монанди 

маълумот дар бораи обу ҳаво, вазъи бозор, ҳолати иқтисодии рақибон ва 

дигар маълумоти ҳаррӯза таъмин мегардонад. Чунки иттилооти саривақтӣ ва 

боэътимод барои хоҷагиҳои кишоварзӣ дар шароити зудтағйирёбандаи 

муосир муҳим арзёбӣ мегардад. 

Татбиқи технологияҳои рақамӣ дар мушкилоти соҳаи кишоварзӣ, ки 

оид ба афзоиши иттилооти бозор, дониш ва имкониятҳои маблағгузорӣ ва 

баланд бардоштани ҳосилнокии хоҷагиҳо рӯ ба рӯ мешаванд, кумак 

мерасонад ва дар ин асос ба баланд бардоштани некуаҳволии мардуми деҳот 

нақшгузор аст. 

 Аммо барои дар амал татбиқ намудани технологияҳои рақамӣ дар соҳаи 

кишоварзӣ маблағҳои калон лозим буда, онро субъектони соҳаи кишоварзӣ 

дар алоҳидагӣ дарёфт карда наметавонанд. Бинобар ин, ҷалби 

сармоягузорони ба ин самт таваҷҷуҳдошта вазифаи масъулони соҳа бояд 

бошад. 

 Сармоягузороне, ки ба соҳаи кишоварзӣ ва рақамикунонии он таваҷҷуҳ 

доранд, асосан ширкатҳои хориҷие мебошанд, ки тавассути грантҳо ба 

субъектони соҳаи кишоварзӣ барои амалисозии мақсадашон кумак 

мерасонанд. Танҳо лозим аст, ки ин гуна сармоягузоронро дарёфт карда, 

маблағи онҳоро барои расидан ба ҳадаф самаранок истифода бурд. 

Хулоса намудан мумкин аст, ки самаранокии иқтисодии рушди соҳаи 

кишоварзӣ асосан аз ҳисоби заминҳои дар кишоварзӣ истифодашаванда ба 

даст меояд. Инчунин, аз ин ҳисоб аз фаъолияти кишоварзӣ даромади 

назаррасро ба даст овардан мумкин аст. Ҳар як субъекти соҳаи кишоварзӣ 

хуб дарк менамояд, ки барои дар сатҳи баланд нигоҳ доштани даромаднокии 

хоҷагӣ бояд ба сифати ҳосилхезии замини кишоварзӣ низ аҳаммият бояд дод. 

Зеро дар ҳолати иҷро накардани талаботи зикргардида самаранокии 

иқтисодӣ аз даст рафта, натиҷа ба зиён омада мерасад. Бинобар ин, 

субъектони истеҳсолкунандаи маҳсулоти кишоварзӣ барои дар ҳолати хуб 

нигоҳ доштани майдони кишт аз чораҳои беҳтаргардонӣ васеъ ва самаранок 

бояд истифода баранд, то дар оянда самараи иқтисодии хуб ба даст оранд. 

Аз натиҷаҳои таҳқиқот бармеояд, ки барои рушди минбаъдаи соҳаи 

кишоварзӣ бояд чорабиниҳои зерин ҳамчун ҳадафи асосӣ татбиқ карда 

шаванд:  

- ба таври афзоянда вусъат додани шарикии давлат дар бахши 

кишоварзӣ ва назорати доимии стратегия ва барномаҳои дахлдори соҳавӣ 

дар сатҳи минтақа ва ҷумҳурӣ; 

- ташкили барномаҳои махсуси дахлдори кишоварзӣ дар минтақаҳои 

алоҳидаи Ҷумҳурии Тоҷикистон дар самти роҳандозии фаъолиятҳои 

кишоварзӣ вобаста ба имкониятҳои минтақавӣ дар самти коркард, истеҳсол, 

нигаҳдорӣ ва рушди маҳсулоти кишоварзӣ, яъне дар минтақаҳои сард 

ташкили нуқтаҳои нигоҳдории маҳсулоти кишоварзӣ, дар минтақаҳои 

саноатӣ бунёди корхонаҳои кишоварзӣ ва дар минтақаҳои истеҳсолӣ ва 

майдондор рушди маҳсулоти кишоварзӣ; 

- таъмини ҳамгироии байниминтақавӣ вобаста ба истеҳсол, нигаҳдорӣ ва 

коркарди маҳсулоти кишоварзӣ бо дарназардошти фароҳам овардани 

имкониятҳои ҳамлу нақли маҳсулоти кишоварзӣ; 

- бештар намудани имтиёзҳои давлатӣ, аз ҷумла имтиёзҳои молиявию 

сохторӣ дар тамоми минтақаҳои Ҷумҳурии Тоҷикистон, махсусан минтақаҳои 

дорои имкониятҳои баланди ҳосилхезии замин; 

- зиёд намудани сарчашмаҳои арзони молиявӣ ва дарёфти роҳҳои 

имконпазири ҳамкориҳои молиявию қарзӣ бо институтҳои молиявӣ тавассути 

дастрасӣ ба сарчашмаҳои арзони қарзӣ; 

- ҳамкории давлат дар самти дастрасии субъектҳои кишоварзӣ бо 

захираҳои молиявӣ ва дар доираи ин фароҳам сохтани шароити кафолатӣ 

барои дастрасии субъектҳои кишоварзӣ ба сарчашмаҳои қарзӣ; 

- дар асоси барномаҳои дахлдори соҳавӣ ба таври қатъӣ ва 

маблағгузории дохилию хориҷӣ риояи меъёрҳои агротехникӣ ва дигар 

имкониятҳои ғизодиҳии замин ва ғ. 

Хулосаи боби 3. 

Тавре маълум аст, дар ташаккули сиёсати муваффақонаи аграрӣ аз нав 

дида баромадани воқеияти кори кишоварзон ва қоидаҳои навро ба назар 

гирифтан лозим аст. Мақомоти танзимкунанда дар тобеи ҳокимияти иҷроия 

бояд манфиатҳои идоравиро як тараф гузоранд, то ки ба ташаккули сиёсати 

аграрӣ таъсири манфӣ нарасонанд. Имрӯз дар иқтисодиёти кишоварзӣ ягон 

муассисаи мустақили объективии рушди кишоварзӣ вуҷуд надорад, ки 

интихоби самаранок ва одилонаи лоиҳаҳои ояндадори комплекси 

агросаноатиро таъмин карда тавонад. 

 Ба зинаи нави рушд гузаштани ҷумҳурӣ, махсусан ба марҳалаи 

индустриалӣ-аграрии рушд механизмҳои нави танзими давлатӣ ва дастгирии 

рушди кишоварзиро талаб мекунад. Бинобар ин, пешниҳод менамоем, ки 

дастгирӣ бояд дар ду марҳала сохта ва амалӣ карда шавад: дар марҳилаи 

аввал бояд афзалиятҳои рушди бахши агросаноатӣ дар заминаи соҳавӣ ва 



 

 

177 

 

ҳудудӣ муайян карда шаванд, пас аз он лоиҳаҳое, ки ба ин талабот ҷавобгӯ 

мебошанд, мушаххас карда шаванд. Меъёрҳо бояд ба нақша гирифта шаванд 

- онҳо аз рӯйи нақшаҳои мустақим аз ҷиҳати молиявӣ дастгирӣ карда 

шаванд.  

Таҳлилҳо нишон доданд, ки дар раванди қабули қарорҳои оптималӣ 

ҳамчун меъёри асосӣ бояд нишондиҳандаи ташкили ҷойҳои нави корӣ, ки 

дар тавсифи самаранокии иҷтимоӣ нишондиҳандаи беҳтарин аст, истифода 

бурда шавад. Ба маънои васеътар, самаранокии дастгирии давлатӣ 

оқибатҳои иҷтимоию иқтисодии раванди татбиқи субсидияҳои сармоягузорӣ 

мебошад, ки таъсиси ҷойҳои корӣ, ободонии худудҳо, маҳалҳои аҳолинишин 

ва беҳбуди вазъи экологии онҳоро муайян мекунанд.  

Асоси низоми баҳодиҳии нишондиҳандаҳои самаранокии иҷтимоии 

лоиҳаи сармоягузорӣ, нишондиҳандаи шумораи ҷойҳои нави корӣ (таъсис) 

мебошад. Ин нишондиҳандаро метавон тавассути омилҳои ислоҳӣ, ба назар 

гирифтани вазъи бозорҳои маҳаллии меҳнат дар ҷойи татбиқи лоиҳаҳои 

сармоягузорӣ ислоҳ кард. 

Таҳия ва татбиқи низоми иттилоотӣ иштироки фаъолонаи давлатро бо 

таъсиси марказҳои ҷумҳуриявӣ ва минтақавӣ ҷиҳати дастгирии 

воридотивазкунӣ тақозо менамояд. Дар ҳар як минтақа бояд чунин 

марказҳои махсуси иттилоотӣ барои дастгирии воридоти маҳсулоти 

кишоварзӣ таъсис дода шаванд. Онҳо ба таври доимӣ бозори истеҳсолот ва 

хизматрасониро назорат мекунанд, базаҳои маълумотро дар бораи 

имкониятҳои истеҳсолкунандагон ва таъминкунандагон навсозӣ карда, ба 

ҳарду тараф дар бораи профилҳои технологии ҳамаи иштирокчиёни бозор 

маълумот медиҳанд. 

Ҳадафи асосии муттаҳидсозии фаъоли истеҳсолкунандагони ватании 

кишоварзӣ дар асоси ҳамгироӣ (интегратсия) ва кооператсияи амудӣ на танҳо 

зиёд кардани фоида дар охири занҷири тиҷорат барои фурӯши маҳсулот бо 

нархҳои баланд, балки риояи равандҳои тақсими одилонаи даромад ба 

манфиати ҳамаи иштироккунандагони ин гуна ҳамкорӣ мебошад. 

Ҳамчунин, мо зарур мешуморем, ки самтҳои асосии баланд бардоштани 

самараи танзими давлатии иқтисодиёти кишоварзиро натанҳо дар вилояти 

Хатлон, балки дар тамоми минтақаҳои Ҷумҳурии Тоҷикистон тавассути 

воситаҳои ҳозиразамони техникӣ, технологӣ ва иттилоотию молиявӣ бояд 

роҳандозӣ намуд. Ҳамзамон, ба риояи меъёрҳои агротехникӣ ва захираҳои 

молиявию сатҳи босамаргардонии истеҳсолоти кишоварзӣ аҳаммияти 

аввалиндараҷа бояд дод.  

ХУЛОСА ВА ПЕШНИҲОДОТ 

Натиҷаҳои асосии илмии диссертатсия 

1. Дар баррасӣ ва арзёбии ҷанбаҳои назариявии мавзуи илмӣ мо 

мафҳуми «дастгирии давлатӣ» ва «танзими давлатӣ»-ро таҳқиқ ва мушаххас 

намудем. Дар айни замон мафҳуми «дастгирии давлатӣ» ва «танзими 

давлатӣ» бо мушаххасоти ҳадафҳо ва вазифаҳои шароити муосир мутобиқ 

буда, аз қоидаҳои муайян оғоз меёбад. Бо ҷудо кардани ин ду масъалаи ба 

ҳам алоқаманд аз нуқтаи назари ҷараёнҳои назариявӣ, бармеояд, ки онҳо дар 

амалияи фаъолияти субъектҳои гуногуни кишоварзӣ аҳаммият ва зарурати 

тағйирдиҳӣ ва бозофарӣ доранд. 

Аз ин рӯ, ҳадаф аз танзими давлатии иқтисодиёти кишоварзӣ ин ба 

истеҳсолкунандагон ва истеъмолкунандагони маҳсулоти кишоварзӣ дар 

асоси мувозинати тақозо ва арза барои ба эътидол овардани имкониятҳои 

харид ва фурӯши маҳсулоти кишоварзӣ ва дар ин замина, ба вуҷуд овардани 

рақобати солим миёни истеҳсолкунандагон ва фурӯшандагони маҳсулоти 

кишоварзӣ беҳтар намудани сифати маҳсулот ба ҳисоб рафта, дар натиҷа 

самаранокии сиёсати аграрии давлат таъмин мегардад. 

Дар ин радиф, омили дигаре, ки барои ташаккули танзими давлатӣ ва 

ҷоринамоии низоми мукаммали идоракунии иқтисодиёти кишоварзӣ замина 

мегузорад ва ҳавасмандии субъектҳои фаъолияти хоҷагидориро ба вуҷуд 

меорад, ин дастгирии давлатӣ ва танзими дурусти он ба ҳисоб меравад, ки ин 

ба самаранокии танзими давлатӣ ва фаъолияти хоҷагиҳои деҳқонӣ оварда 

мерасонад [8-М, 17-М].  

2. Танзими давлатии иқтисодиёти кишоварзӣ ба як қатор омилҳои 

дигари фаъолияти хоҷагидорӣ вобастагӣ дорад. Тавре муайян шуд, истеҳсоли 

маҳсулоти кишоварзӣ ба қатори унсурҳои таркибии низоми асосии 

ташаккули фаъолияти хоҷагидорӣ дохил шуда, таъмини бозори фурӯши 

маҳсулоти кишоварзӣ бо маҳсулоти хушсифати дохилӣ аз омили дигари 

афзалиятноки рушди иқтисодии мамлакат дониста мешавад. Таъмини рушди 

соҳаи кишоварзӣ ва фароҳам овардани шароити мусоиди рушд метавонад 

дар оянда ба фаровонии бозори дохилӣ ва дар натиҷа, ба таъмини амнияти 

озуқаворӣ ва беҳтаршавии сифати зиндагии аҳолӣ мусоидат кунад, ки ин 

масъалаҳо ҳамчун омилҳои меҳварии тадқиқоти илмии мо мебошанд. Гуфтан 

мумкин аст, ки дар соҳаи кишоварзӣ истифодаи нодурусти механизмҳои 

мавҷуда метавонанд таъсири баръакс расонида, як қатор мушкилоти 

иловагиро ба миён оваранд, ки он ба болоравии сатҳи нархҳо, норасоии 

маҳсулоти кишоварзӣ ва соири дигар масъалаҳо оварда расонад [3-М]. 

3. Дар шароити ҷаҳонишавӣ ва таҳдиду хатарҳо ба иқтисоди миллии 

кишвар, махсусан иқтисодиёти кишоварзии мамлакат талаб менамояд, ки бо 

мақсади пешгирӣ аз таҳдиду хатарҳои эҳтимолӣ дар фаъолият ва рушди 

истеҳсолоти маҳсулоти кишоварзӣ иштироки давлат таъмин гардида, 

инчунин, бо дарназардошти иқтидорҳои мавҷуда баҳри нуфуз пайдо намудан 

дар танзими савдои маҳсулоти кишоварзӣ тадбирҳои маъмурию идоравӣ 

роҳандозӣ карда шаванд. Ҳамзамон, фаъолияти хоҷагиҳои деҳқонӣ дар 

истеҳсоли маҳсулоти кишоварзӣ аз ҷониби давлат дастгирӣ ва ҳавасманд 

гардонида шуда, дар ин баробар, барои фаъолияти самараноки 

истеҳсолкунандагон шароити муносиб фароҳам гардонида шавад, зеро 

зарурати ҷорӣ намудани механизми тавсеаи ҳаҷми истеҳсолот ва баланд 

бардоштани рақобатпазирии маҳсулоти кишоварзӣ дар бозорҳои дохилӣ ва 

берун аз он бармеояд [7-М]. 

4. Роҳандозии чорабиниҳо оид ба самаранокии танзими давлатии 

иқтисодиёти кишоварзӣ аз принсипҳо, ҳадафҳо, заминаи санадҳои меъёрию 

ҳуқуқии соҳа, маҳдудиятҳои ҷойдошта вобастагии зич дошта, дар раванди 

амалисозии ҳадафҳои гузошташуда ва уҳдадориҳои пешбинигардида зимни 

фаъолияти иқтисодӣ дар истеҳсолоти кишоварзӣ аз ҷониби субъектҳои 

хоҷагидор, корхонаҳо, ширкатҳо ва дигар объектҳои таъсиррасони давлатӣ 

ба таври ҳатмӣ бояд иҷро карда шаванд [13-М]. 

5. Дар шароити кунунӣ барои устувории низоми самараноки танзими 

давлатӣ зарурати таҳияи методологияи дастгирии давлатии истеҳсолоти 

кишоварзии ватанӣ пеш омадааст. Зеро низоми кунунии дастгирии давлатӣ 

начандон ба баробарӣ ва ё мувозинати унсурҳои таркибии бозор мусоидат 

мекунад. Дар ин баробар, дар самти пешниҳоди қарзҳои имтиёзнок аз ҷониби 

ташкилотҳои молиявӣ, суғуртакунии фаъолияти кишоварзӣ, ҷоринамоии 

механизми нави дастгирии фаъолияти соҳибкории хурди кишоварзӣ зарурати 

андешидани тадбирҳои лозимиро тақозо менамояд [15-М]. 

6. Дар тадқиқот таъсири дараҷаи самаранокии истеҳсолот ба истеҳсоли 

маҳсулот ва дигар нишондиҳандаҳо баррасӣ гардида, муайян гардид, ки 

таъсиррасонӣ ба самаранокии дастгирии давлатӣ метавонад аз рӯйи вазни 

чунин тағйироти сохтории оғозшуда дар афзоиши истеҳсолот зери назорати 

доимӣ қарор дода шавад. Дар ин баробар, ба таври яклухт бе дарназардошти 

имкониятҳои иқлимию ҷуғрофӣ ва талаботи бозори фурӯши маҳсулоти 

кишоварзӣ маблағгузорӣ кардан ба соҳа ва ё ҷалби маблағҳои пулӣ бо 

мақсади афзоиши ҳаҷми истеҳсолот ба ҳолати буҳронӣ оварда мерасонад. 

Зеро дар шароити рушди имкониятҳои равандҳои технологии коркард ва 

истеҳсоли маҳсулоти кишоварзӣ, пеш аз ҳама, мавҷудияти ашёи минералӣ, 

таъминот бо захираҳо ва ашёи хом, ташкили шароит барои истифодаи 

технологияҳои нав дар раванди истеҳсолот ва фаъол будани неруи зеҳнӣ аз 

муҳимтарин омилҳои таъсиррасон ба ҳисоб мераванд [2-М, 5-М]. 

7. Дастгирии пайвастаи рушди соҳаи кишоварзӣ омили асосии рушди 

соҳаи икишоварзӣ ва комплекси агросаноатӣ буда, он дар таъмини амнияти 

оззуқавории кишвар нақши асосӣ дорад. Аз ин лиҳоз, ҷиҳати ба чунин 

ҳадафҳои босамар ноил шудан дар шароити имрӯза андешидани чораҳои 

иловагии зерин мувофиқи мақсад аст: 

Якум, таъмини шароит барои зиёд намудани истеҳсоли номгӯйи 

маҳсулоти кишоварзӣ аз қонеъ гардонидани талаботи рӯзафзуни аҳолӣ 

вобаста аст;  



 

 

182 

 

Дуюм, қонеъ гардонидани талаботи ҷомеа аз рӯйи маҳсулоти ниёзи 

аввалия. Амалисозии самти аввал дар шароити афзалиятноки ташаккулёбии 

комплекси агросаноатӣ, дуюм бошад, дар сурати муътадил ва афзун 

гардонидани самараи истеҳсолоти кишоварзӣ имконпазир мегардад [16-М]. 

8. Натиҷаҳои таҳқиқ нишон медиҳанд, ки маблағгузорӣ ва самаранокии 

истеҳсолоти кишоварзӣ ба талаботи кунунии соҳаи кишоварзӣ начандон 

мувофиқ аст. Зеро бозори фурӯши маҳсулоти кишоварзӣ ҳам аз ҷиҳати 

миқдорӣ ва ҳам аз ҷиҳати сифатӣ ташаккулдиҳии меъёрҳои амалкунанда ва 

низоми маблағгузории тадриҷан самарабахшро тақозо менамояд. Ҳамзамон, 

барои дастрасӣ ба имкониятҳои молиявӣ дар сатҳи хоҷагиҳои кишоварзӣ 

зарурати муттаҳид кардани хоҷагиҳо, ташкили корпоратсияҳо ва дигар 

шаклҳои хоҷагидорӣ ба миён меояд. Дар шароити имрӯза фаъолнокӣ ва 

фаъолгардонии хоҷагиҳои деҳқонӣ, субъекти пурраи иқтисодиёти аграрӣ ва 

бозори озуқавории ҷумҳурӣ зарур аст [2-М, 11-М]. 

9. Таҳлилҳо нишон доданд, ки ҳамчун меъёри асосӣ дар равандҳои 

қабули қарорҳои оптималӣ бояд нишондиҳандаи ташкили ҷойҳои нави корӣ, 

ки дар тавсифи самаранокии иҷтимоӣ нишондиҳандаи беҳтарин аст, 

истифода бурда шавад. Ба маънои васеътар, самаранокии дастгирии давлатӣ 

оқибатҳои иҷтимоию иқтисодии раванди татбиқи субсидияҳои сармоягузорӣ 

мебошад, ки таъсиси ҷойҳои корӣ, ободонии худудҳо, маҳалҳои аҳолинишин 

ва беҳбуди вазъи экологии онҳоро муайян мекунанд.  

Асоси системаи баҳодиҳии нишондиҳандаҳои самаранокии иҷтимоии 

лоиҳаи сармоягузорӣ нишондиҳандаи шумораи ҷойҳои нави корӣ (таъсис) 

мебошад. Ин нишондиҳандаро метавон вобаста ба вазъи бозорҳои маҳаллии 

меҳнат дар маҳалли татбиқи лоиҳаҳои сармоягузорӣ ба назар гирифта, ислоҳ 

кард [8-М, 11-М]. 

10. Фароҳам сохтани шароити иттилоотию иртиботӣ дар самти танзими 

давлатӣ ва бо ин роҳ назорати самараноки давлатӣ дар соҳаи кишоварзӣ 

боиси ташкили марказҳои назоратӣ ва танзимнамоӣ дар минтақаҳои 

алоҳидаи ҷумҳурӣ гардида, назорати самаранок ва дастгирии бевоситаро 

тақозо менамояд. Ҳамзамон, ташкили марказҳои логистикӣ аз ҳисоби давлат 

бо назорати доимӣ дар самти кишоварзӣ муҳим ва зарурӣ буда, дарёфти 

роҳҳои нав ва самараноки рушдро талаб менамоянд [8-М]. 

11. Натиҷаи муттаҳидсозии фаъоли истеҳсолкунандагони ватании 

кишоварзӣ дар асоси ҳамгироӣ (интегратсия) ва кооператсияи амудӣ 

имкониятҳои иловагии даромади соҳаи кишоварзиро афзоиш дода, ба 

тезонидани ҷараёни истеҳсол ва фурӯши маҳсулоти кишоварзӣ, нигаҳдории 

гаронии нархҳо, риояи меъёрҳои агротехникӣ ва монанди инҳо дар минтақаи 

Хатлон ва умуман, Тоҷикистон мусоидат мекунад [15-М]. 

Тавсияҳо оид ба истифодаи амалии натиҷаҳо 

1. Равандҳои танзими давлатии иқтисодиёти кишоварзӣ ва 

муносибатҳои бозорӣ бо мақсади таъмини самаранокии иқтисодиёти 

кишоварзӣ бо дарназардошти мушкилоти соҳа дар асоси ҷорӣ намудани 

фишангҳои таъсиррасон ва дар асоси омӯзиши омилҳои таъсиррасони 

муҳити дохилӣ ва берунӣ такмил дода шавад.  

2. Таъмини таносуби байни иштироки давлат ва равандҳои бозор хеле 

муҳим арзёбӣ мегардад, аз ин рӯ, танзими давлатии иқтисодиёти кишоварзӣ 

бояд ба ташкили фаъолияти оқилонаи иқтисодиёти бозории аграрӣ 

нигаронида шавад. Давлат бо танзим намудани соҳаи кишоварзӣ, дар 

баробари таъсир расонидан ба равандҳои фурӯши маҳсулот, пеш аз ҳама, 

ҷараёни истеҳсолотро дар сохторҳои алоҳидаи кишоварзӣ ҷиҳати дар солҳои 

минбаъда зарар надидани комплекси агросаноатӣ зери назар гирифта, дар 

баъзе мавридҳо чораҳои маҳдудкуниро ҷорӣ намояд. 

3. Таъмини ҳадафҳои стратегии кишвар, аз ҷумла таъмини амнияти 

озуқаворӣ ва баланд бардоштани самаранокии иқтисодиёти бахши аграрӣ ба 

сифати вазифаҳои аввалиндараҷа шинохта шуда, барои татбиқи амалӣ ва 

босамари ин масъала бояд чораҳои зерин андешида шаванд: 

- вусъати равандҳои дигаргунсозии шаклҳои мавҷудаи хоҷагидорӣ дар 

комплекси агросаноатӣ бо мақсади ҳавасмандгардонии ҳам меҳнат ва ҳам 

тамоми истеҳсолот;  

- ҷалби манбаъҳои нави сармоягузории ба принсипҳои муносибатҳои 

иқтисоди бозорӣ созгор; 

-таҳкими инфрасохтори ёрирасони бозор, аз қабили ташкилӣ, марказҳои 

иттилоотию машваратӣ, хадамоти маркетингӣ; 

-ташаккули иқтидори таъминотии бозори дохилию берунӣ бо маҳсулоти 

истеҳсолоти кишоварзӣ ва рушди саноати аграрӣ; 

-бозомӯзӣ ва азнавтайёркунии мутахассисони соҳаи кишоварзӣ ва 

гузаштан аз маҳорати идоракунии технологӣ; 

-таҷдиди сиёсати нархгузорӣ ба маҳсулоти кишоварзӣ аз рӯйи унсурҳои 

таркибии бозор. 

4. Дарёфти сармояи арзони дохилию хориҷӣ барои фароҳам овардани 

шароити рушд ба соҳаи кишоварзӣ ва инфрасохтори зарурӣ дар ҳама самту 

соҳаҳое, ки ба ин масъала мусоидат менамоянд, зарур аст. 

5. Пурра аз пардохти андоз озод намудани корхонаҳои кишоварзӣ ва аз 

нав дида баромадани ин масъала дар сатҳи минтақа ва ҳукумат мувофиқи 

мақсад аст.  

6. Фаъолгардонии бахши суғуртакунӣ ва мусоидат ба рушди соҳаи 

кишоварзӣ дар доираи имкониятҳо ва иқтидорҳои молиявии ширкатҳои 

амалкунанда амри зарурист. 

7. Бо дарназардошти пешниҳодҳои самаранок вобаста ба таҳқиқ ва 

баррасии масъалаи таҷдид ва ташкили корхонаҳои агрохимиявӣ андешидани 

як қатор чораҳои татбиқкунандаи зерин шарти зарурист: 

-ташкили коргоҳҳои нави истеҳсоли нуриҳои гуногуни минералӣ ва 

кимиёӣ дар минтақаҳои алоҳидаи Ҷумҳурии Тоҷикистон; 

-додани имконияти фаъолият ба истеҳсолкунандагони нуриҳои 

минералӣ ва заҳрхимикатҳо барои рушди соҳаи кишоварзӣ; 

-аз пардохти андоз ва дигар пардохтҳои ҳатмӣ ба муҳлати 5 сол озод 

намудани чунин корхонаҳо. 

8. Ба андешаи мо, ислоҳот дар соҳаи кишоварзӣ ва комплекси 

агросаноатии Тоҷикистон як қатор масъалаҳои ҳалталабро, ки ба он 

расидагӣ намудан шарти зарурист, тақозо менамояд. Ба ҳамин хотир, 

ҷиҳати асоснок намудани такмили самтҳои дурусти сиёсати кишоваарзӣ 

дар кишвар бояд тадбирҳои зерин ба таври ҷиддӣ рӯйи кор оянд: 

- дастгирии бевоситаи истеҳсолкунандагони маҳсулоти гуногуни 

кишоварзию саноатӣ дар деҳот ва дар ҳамин замина, афзоиши даромади 

пулии онҳо дар кишвар; 

-таҷдиди сохтори молиявӣ ва ислоҳоти корхонаҳои кишоварзӣ бо 

мақсади кумак ба аксарияти онҳо барои фаъол намудани иқтисодиёт ва 

гузаштан ба иқтисодиёти устувори бозоргонӣ нигаронида шудааст; 

-ташкили муҳити ҳамгироӣ барои дастрасии байниякдигарии соҳаҳои 

кишоварзӣ ва расонидани кумак ба онҳо; 

-истифодаи нармафзорҳои компютерӣ ва ҷорӣ намудани усулҳои 

инноватсионӣ дар истеҳсолоти маҳсулоти кишоварзӣ; 

-татбиқи сиёсати манфиатҳои кишоварзии протексионизми иқтисодӣ ва 

ташаккули ниҳодҳои ҷомеаи шаҳрвандӣ. 

9. Тавассути таҳия ва мавриди истифода қарор додани барномаҳои 

мақсадноки рушди иқтисодиёти кишоварзӣ имрӯз дар як қатор кишварҳои 

ҷаҳон оид ба самаранокии иқтисодиёти кишоварзӣ тадбирҳои мушаххас 

андешида шудааст, ки ин аз лиҳози сифатию миқдорӣ ба беҳтаргардии 

низоми идоракунӣ ва танзими давлатӣ оварда мерасонад. Бинобар ин, зарур 

аст, ки дар асоси таҳияи барномаҳои мақсадноки иқтисодӣ дар соҳаи 

кишоварзӣ усулҳо ва низоми идоракунии мукаммал мавриди истифода қарор 

дода шуда, равандҳои иқтисодӣ дар заминаи асосҳои илмӣ баҳогузорӣ ва дар 

мавридҳои муайяни истеҳсолӣ натиҷагирӣ карда шуда, ба ин васила, барои 

рушди ҳамаи соҳаҳои кишоварзӣ шароити мусоид ба вуҷуд оварда шавад. 

